
                        «Айгине» маданий-изилдөө борбору 
 

 

 

 

 

 

 

 

 

 

 

ЧҮЙДӨГҮ ЫЙЫК ЖЕРЛЕР 

ЖАНА ЭЛ БИЛИМИ 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

                                         Бишкек - 2014 
 

 

 

 

 

 

 

 

 

 



УДК 

ББК 
  
 

Илимий-изилдөө жана китептин басылып чыгарылышы Кристенсен Фонду (АКШ, 

Калифорния) тарабынан каржыланды. 

Автордук укуктар сакталган. Китептин бир да бөлүгүн уруксатсыз көчүрүүгө, кайрадан 

басып чыгарууга жана таратууга болбойт. 
 

Редакторлор: 
Айтпаева Гүлнара, филология илимдеринин доктору, доцент 
Алыбаева Гүлнара, Чүй китеби боюнча координатору 
 

Чүйдөгү ыйык жерлер жана эл билими./ «Айгине» маданий-изилдөө борбору, Б.:2014, - 
 

ISBN 
 

Бул китепте «Айгине» маданий-изилдөө борборунун 2014-жыл ичинде Чүй аймагында 

жүргүзгөн изилдөөлөрү орун алды. 

Китептин биринчи бөлүмүндө аталган аймактагы ыйык жерлердин тизмеси, сүрөттөмөсү 

берилген. Калган бөлүмдөрүндө Чүй өрөөнүндөгү кыргызчылык менен байланышкан 

маалыматтар, окуялар, жердин адам баласына тийгизген таасири жаатындагы 

маалыматтар камтылган. 

Бул китеп башка китептерден айырмаланып, орус тилинде берилген маалыматтарды 

өзгөртпөй бергенге аракет кылдык. Анткени Чүй өрөөнүндө 100 улуттан ашык эл жашайт. 

Анүстүнө бул аймак орусташып калган үчүн, жергиликтүү калк деле башка улуттардай 

ыйык жерлер тууралуу маалыматтары өтө эле аз экен. Кандай болгон күнү дагы изилдөө 

жүргүзүлүп, ыйык жерлер тууралуу жазылган китептердин акыркысы болуп Чүй 

аймагындагы ыйыктыктарды камтыган бул китеп жарык көрдү. 
 

                                                                                                      УДК 
                                                                                                       ББК 
 

 

ISBN 
 

 

 

 

 

 

 

 

 

 

 

 

«Айгине» маданий-изилдөө борбору, 2014. 

Токтогул көчөсү, 93, Бишкек, 720040, Кыргызстан 
 

 

 

                                                

 



      МАЗМУНУ 

 

КИРИШҮҮ 

1-БАП. 

1-БӨЛҮМ. 

ЧҮЙДӨГҮ ЫЙЫК ЖЕРЛЕРДИН ТИЗМЕСИ 

ЧҮЙДӨГҮ ЫЙЫК ЖЕРЛЕРДИН СҮРӨТТӨМӨСҮ 

Аламүдүн району 

Бишкек шаары 

Жайыл району 

Кемин району 

Москва району 

Панфилов району 

Сокулук району 

Чүй району 

Ысык-Ата району 

2-БӨЛҮМ. МАЗАРЛАР БАЯНЫ жана АЯНЫ 

МОДУБАЕВА Бактыкан: 

Байтик-Ата – кыргыз элине эркиндик алып келген баатыр 

Маалыматчы Р. 

Байтик атанын сөөгү бактын түбүнө коюлган 

АЙДЫРАЛИЕВ Мыктыбек, БАКЕЕВ Зарылбек: 

Мазарга элдер эмне үчүн чүпүрөк байлашат? 

ТОКТОГАЗИЕВА Рена: 

Мазар күчтүү болсо, эл да күчтүү болот 

СҮЙӨРКУЛОВА Урийкан: 

Кайнар-Булак – ыйык жер 

УУЛЖАН эже: 

Жалган жана чын дүйнө 

КАРЫПБЕК уулу Аманбек: 

Мазарга бата кылып туруу керек 

КАРЫПБЕКОВА: 

Казактар мазарларга аябай ишенишет 

ЧИЛМЕРГЕНОВ Маршалбек: 

Мамлекетке кыйынчылык келгенде дарактан кан чыгат 

САТЫБАЛДИЕВА Чынаркүл: 

Мазар каралыкты кагат экен 

КАЗАКОВА Динара: 

Бакта Алла деген жазуу бар 

ШАМЕНОВА Анита: 

Бурана апанын мазары 

ДУБАШЕВ Бактыбек: 

«Кут ордо Садыгаалы мазары – кайыптар үйү» 

ЧЕЧЕЙБАЕВ Кыдыр: 

Өтөгөн ата 

3-БӨЛҮМ. СЫРДУУ ДҮЙНӨ. КЫРГЫЗЧЫЛЫК жана ТАБЫПЧЫЛЫК 



БОЛОТБЕКОВА Гүлмира: 

Оорунун айынан кыргызчылык жолуна түштүм 

БУРМАШ: 

Жүрөгүм чок болуп турчу 

БЕГАЙЫМ эже: 

Согуш бүтсүн деп тилендик 

АКМАТОВ Нурлан: 

Кыргызчылык менен динди айкаш кармайм 

КУРМАНОВА Назира: 

Рухтар операция жасап кетишкен 

МАМАТ уулу Жөрөкул: 

Буранадан дуба алайын деп келгем 

КАДЫР кызы Асылбүбү: 

Мага Кызыл ата жолуккан 

КЕНЖАЛИЕВ Алмазбек: 

Кожомкулга аян алгандар сыйынышат 

МУРАТАЛИЕВ Бакыт: 

Шаманчылыкка жол бербейбиз 

ООГОНБЕК уулу Кубат: 

Кырк-Кыздын чеби түндө күйүп турат 

БАИЗБЕК: 

Аян аркылуу шайык болуп калдым 

ТАКИЕВА ГҮЛЗАТ: 

Капкак далылуу төрөлгөм 

Информант Т.: 

Дар свыше 

КАДЫРАЛИЕВА Айчүрөк: 

Түшүмдөгү ак кочкор 

КЫЛЫЧБАЕВА Жумагүл: 

Чүйдө касиетке маани берилбейт 

МУКАНОВА Нургүл: 

Неберем ооругандан кийин ак жолго түштүм 

ОМОРОВА Алтынай: 

Ооругандан кийин киши көрүп калгам 

АЖИКЕЕВА Акылбүбү: 

Маалымат мага сезим менен келет 

ТӨЛӨГӨНОВА Мырза: 

Атамдын касиети бизге ооду 

ИМАНКУЛОВА Кадырбүбү: 

Булактын көзүн эркек киши ачат 

АЙЧҮРӨК эже: 

Муун ооруга миңдин бири 

БЕЙШЕКЕЕВА Айнагүл: 

Кыргызчылыкка баш ийгенден кийин ооруман айыктым 

ДОЛОНОВА Токон: 

Жылуу-Булактын көзүн аян аркылуу ачкам 



КӨКҮЛОВА  Нургүл: 

«Чыккан тоонун түбүндөгү аталардын башын көтөрөсүң» 

АКМАТЫЛДАЕВА Нурбүбү: 

Кыргызчылык жолу Кудайдан 

МУХАММЕД уулу Такба: 

Биоток менен дарылайм 

РАХАТ: 

Баламдын айынан ушул жолго түштүм 

ТЕМИРОВА Нокто: 

Кыйналгандан ак жолго түштүм 

КӨКҮЛОВА Анаш: 

Таенемдин мүйүзү бар болчу 

КӨКҮЛ кызы Майрамкүл: 

Шакирт болдум, бирок көкүрөгүм толгон жок 

МАМАТСАДЫР  кызы Гүлбарчын: 

Адамдын каза болоорун билчүмүн 

БАЗАРКУЛ уулу Алымбек: 

Мен салтчымын 

АБУТАЛИБ кызы Зауре: 

Кыргызстандан шыпаа табам 

ЖУМАЛИЕВ Ашыркул: 

Комбинат курулгандан кийин суу буулуп калган 

БОЛОТБЕКОВА Гүлмира: 

Алааматты болтурбоого болот 

АКМАТОВ Нурлан: 

Шабдан баатырдын касиети бийик 

БЕЙШЕНГАЗИЕВ Калыйбек: 

Шамшылыктар  эч убакта бөлүнгөн эмес 

ТОКТОГАЗИЕВА Рена: 

Тайлактын башы турган Кочкор-Ата 

СЫДЫКБАЕВА Субаилда: 

Суусамыр өрөөнү мазар 

ТАБАЛДИЕВ Муктар: 

Таенем касиеттүү киши эле 

МАМБЕТАЛИЕВА Зууракан: 

Мен оорудан кийин кыргызчылык жолуна түштүм 

АБДЫКЕРИМОВА Гүлнара: 

Эжем ооругандан кийин кыргызчылык жолуна түштүм 

БЕКТЕМИРОВА Чынар: 

Элди дарылайм 

ИБРАГИМОВ Мардан: 

Нооруздан кийин өсүмдүктөрдү айдайм 

ИГЕМКУЛОВА Маржан: 

Еврей дарыгер кыргызчылык жолун сунуштаган 

КАЗАКОВА Динара: 

Касиетти урпактарга өткөрүп бериш керек 



БАКАСОВА Гүлбайра: 

Изилдене элек булактар бар 

ИГЕМКУЛОВА Маржан: 

Эр Манастын жолундамын 

КӨЧӨНОВ Эралы: 

Аян аркылуу баарын билем 

МОТОЕВА Гулипа: 

Бир гана Кудайга сыйынам 

МАМБЕТАЛИЕВА Алма: 

Кыргызчылыкты жер кыдырып жүрүп бышырып алдым 

БЕКТЕМИРОВА Чынар: 

Мага касиетти Кудай Таалам берген 

МИРЗАЕВА Уулча: 

Кайненемдин батасы менен оогон касиет 

ОРОЗОН кызы Айнура: 

Мазар басуунун себеби болуш керек 

4-БӨЛҮМ. САНЖЫРА. ТАРЫХ 

САГЫНАЛИЕВ Абдил: 

Калмактар бир кыз үчүн ойрон болушкан 

ӨМҮРКУЛОВ Адамаалы: 

Чаа тукумунан чыкмалар чыккан 

КУЛМАНБЕТОВ Таалайбек: 

Чоң-Терекке чет мамлекеттен келгендер барат 

ЫНКАРБЕКОВА Батма: 

Чүйдөгү ыйык жерлер 

ЖУНУШАЛИЕВ Асанаалы: 

Чуулдактын тегирмени 

КАЛМАТАЕВ Белек: 

Калмактар 

МУКАНБЕТОВА Гүлжамал: 

Булактар – жаратылыштын байлыктары 

ЖАПАРАЛИЕВ Мыктыбек: 

Шабдан баатыр 

СЫДЫКОВ Жумабек: 

Суу жана куюн 

ЖУМАТАЕВ Кубат: 

Жоокерлердин санын тактаган таштар 

АКЫЛБЕКОВ Муктарбек: 

Акылбек манап 

АКЫЛБЕКОВА С.: 

Чоң кайнатам түшүмдө эки мылтык берген 

ЧАРГЫНОВ Темирлан: 

Биринчи жашаган адамдын жашоосун изилдейбиз 

МААТКУЛ кызы Шатек: 

Мен он жашымда Украинага айдалганбыз 

 



5-БӨЛҮМ. АДАМ  жана ЖЕР 

АБДРАХМАНОВА Симиля: 

Кегети – кут даарыган, кут толгон айыл 

КАКЕЕВ Аскар: 

Апам соодага чукул эле 

БАЙЧОРОВА Хафиза: 

От голода нас спасли кыргызы 

ДУВАЗА Бехаз: 

Для дунган святое место только Мекке 

БАКАСОВА Гүлбайра: 

Атам табып эле 

ЖАРМАТОВ Анвар: 

Чөп дарыларды жакшы билем 

ЖУМАТАЕВ Кубат: 

Манасты аян аркылуу айтып калдым 

ИЗАБЕКОВ Алманбет: 

Оорулууларды көргөндө жеңилдейм 

САЙДИНОВА Сүйөрбүбү: 

Мазар баспай эле, Алланын берген касиетин кармап жүрөм 

МИРЗАЕВА Уулча: 

Касиет оойт 

МУСУЛМАНОВА Таалайбүбү: 

Балдарды эмдейм 

РУСТЕМОВА Жыпар: 

Апам эмдечү, мага аян берилчү 

САНГАКОВА Арапат: 

Куран билген – эшен 

ТАШТЕМИРОВА Умсун: 

Койдун куйругу менен дарылайм 

БАКЕЕВ Зарылбек: 

Ыйык курорт 

ДУНГАНОВА Бүбүжамал: 

Зууракан Кайназарова кантип кызылчаны эки эсеге көтөрчү? 

САГЫНАЛИЕВА Замира: 

Зууракан Кайназарова өзүнүн туулган күнүндө дүйнө салган 

РАЙИМКУЛОВ  Майор: 

Саз-Булак малга жакшы жер 

ИБРАГИМОВ Мардан: 

Жердин кык менен семиртемдын мазары 

СУЛАЙМАНОВ Шаршенбек: 

Атамдын мазары 

ДҮЙШЕКЕЕВ Бегимаалы: 

Эл мазарды тебелеген үчүн ээси жок болуп кеткен 

АЛЫШБАЕВ Улан: 

Жандын денеден чыкканын көргөм 

ОРОЗОН кызы Айнура: 



Жумуртка жыттанган курорт 

ШАРШЕНОВ Алжанбай: 

Үч буттуу улак 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 



 

КИРИШҮҮ 

 

2003-жылы түзүлгөн ―Айгине‖ маданий-изилдөө борборун карапайым калк жакшы 

эле билип калды. Анткени ушу жылдар ичинде өлкөбүздөгү жети аймакта тең ыйык 

жерлерге байланыштуу талаа изилдөөлөрү жүргүзүлдү, биринчиден. Экинчиден, анын 

жыйынтыгын тастыктаган алты бакыйган китеп окурмандардын колуна тийди.  Ар бир 

китептин баш сөзүндө уюмдун жасаган иштери, ийгиликтери тууралуу маалымат берип 

келебиз. Бул жолу да адаттагыдай эле ийгиликтерди тизмектеп айтып берүүнү туура 

көрдүк.  Буга чейин өлкөбүздүн Талас, Ысык-Көл, Жалал-Абад, Ош, Баткен, Нарын 

областтарындагы ыйык жерлер изилдөөгө алынып, биз билген жана билбеген кызыктуу 

маалыматтар менен окурмандарды тааныштырганга жетиштик. Маселен, ―Талас 

жергесиндеги кылым карыткан мазарлар‖ (Бишкек, 2005), ―Касиеттүү Нылды-Ата‖ (2006), 

―Кыргызстандагы мазар басуу: Талас тажрыйбасынын негизинде‖ (2007, кыргыз жана 

англис тилдеринде) жана ―Ысык-Көлдөгү ыйык жерлер: касиет, зыярат, өнөр‖ (2009, 

кыргыз, орус жана англис тилдеринде), ―Жалал-Абаддагы ыйык жерлер жана эл 

даанышмандыгы‖ (2010), кыргыз элине аттын кашкасындай белгилүү залкар комузчу, 

Кыргыз Республикасынын Эл артисти, маркум Нурак Абдрахмановдун ―Эн белги менен 

комуз үйрөнүү‖  (2010), ―Оштогу ыйык жерлер жана эл билими‖ (2010), ―Касиеттүү Баткен 

аймагы жана эл билими‖ (2012), ―Нарындын наркы: жандуу жайлар жана берекелүү 

билим‖ (2014) китептери жарык көрүп, окурмандарга тартууланды. Бул китептер эл 

сүймөнчүлүгүнө арзыды. Жөнөкөй, жеткиликтүү тил менен жазылган китепти сатып алган 

кардарлардын аягы үзүлө элек. Талас өрөөнүндөгү Манас-Ордо, Нылды-Ата, Боз-Тектир, 

Зулпукор, Ак-Тайлак ыйык жерлеринин негизинде беш тасма жарыкка чыгып, Улуттук 

КТР жана ЭлТР каналдары аркылуу 2008-жылы журтчулукка көрсөтүлгөн. Ысык-Көлдөгү 

сарт-калмак эли жөнүндөгү тартылган тасма аталган областтын телекөрсөтүүсү аркылуу 

элге сунушталган. 

Окурмандардын сунушу менен ыйык жерлерге байланыштуу маалыматтар мектеп 

окуучуларынын жаш өзгөчөлүгүнө ылайыкталып,  ―Мурас таануу‖ (2008) деген окуу 

куралы жарыкка чыкканы коомчулукка жакшы маалым. Ал Кыргыз Республикасынын 

Билим берүү жана илим министрлигинин, Кыргыз Билим берүү академиясынын, Бишкек 

шаардык мэриянын Билим берүү башкармалыгынын жактыруусу менен республиканын 

айрым мектептеринде окутулуп жатат. Бул биз үчүн чоң мөрөй. Анткени акыркы жылдары 

биздин жаштар ата-бабадан келаткан мурастарды таанымак түгүл, керек болсо, 

түшүнгүлөрү дагы келбей турган мезгилге жеттик. Бул жагынан алганда, 4-класстын 

окуучуларына ылайыкталып даярдалган ―Мурас таануу‖ – суудай, абадай керек болгон 

окуу китептердин бири болуп калды. Мындан сырткары, Кыргыз Республикасынын 

Президенти А.Атамбаевдин «Кыргызстандын элинин тарыхый жана маданий мурастарын 

окуп-үйрөнүүнү тереңдетүү жана жарандык атуулдукту калыптандыруу боюнча чаралар 

жөнүндө‖ чыккан Жарлыгын ишке ашыруу максатында, 2012-2013-жылдары ―Айгине‖ 

маданий-изилдөө борбору салттуу ―Манас‖, ―Семетей‖, ―Сейтек‖  эпосторунун толук  

видеотасмасын тартып, диск кылып чыгарды. ―Улуу Манас баяны урпактардын оозунда‖, 

―Улуу элдин укуму, Эр Манастын тукуму, Семетей баатыр баяны‖, ........ аттуу 

видеодисктер улуттун руханий жан-дүйнөсүн байытып, жаштардын терс көрүнүштөрдөн 

арылуусуна, тарыхый жана маданий тамырларды тереңдетүүгө, муундардын өз ара 

байланышын чыңдоого багытталгандыктан, Кыргызстандын орто мектептерине, атайын 



орто жана жогорку окуу жайларына бекер таратылды. Бул диск ар бир билим берүү 

мекемесине абадай керек болуп жатканын мектеп жетекчилери билдирип, борборго 

ыраазычылык билдиришүүдө. 

2014-жылдын апрель айынан баштап ―Айгине‖ маданий-изилдөө борбору ордо 

калаага жакын жайгашкан Чүй аймагындагы ыйык жерлерди изилдеди. Изилдөө учурунда 

унутта калган жана бүгүнкү күндө ыйык катары сакталып келаткан 170тен ашык мазарлар 

такталды. Айрымдарынын аттары, жайгашкан жери, түрү гана берилди. Анткени 

орусташып калган бул аймакта мазарларга чоң маани бурулбаганын маалыматчылар 

өздөрү билдиришти. Башка аймактагыдай эле бул жерде дагы ыйык жерлер экиге бөлүнөт: 

табигый жана адамдын колунан тургузулган деп. Көбүнчө учурда Чүй өрөөнүндө тарыхый 

инсандардын күмбөздөрүн мазар катары тутуп, ага зыярат кылып, сыйынып келишет. 

Маселен, Байтик-Ата, Балык-Ооз ата, Шабдан-Ата, Жангарач-Ата ж.б.у.с. Айрым учурда 

көзү ачыктар ушул мазарларга оорулууларды түнөтүп, айыктырган учурлар болгон 

айтышат. Албетте, орусташып кеткен чыныгы Чүйдүн тургундары көп деле мындай 

ыйыктыкка маани бура беришпээрине күбө болдук. Качан гана баштарына бир мүшкүл иш 

түшкөндө жан айласыздан көзү ачыктарга ишенип, мазар басышпаса, мындай учурда 

басмак түгүл, кандай жана эмне деген мазарлар бар экенин жаштар эмес, ак сакалдуу 

карыялар дагы билбейт экен. Керек болсо, санжыра, тарыхка маани бурбай, андан көрө 

бүгүнкү саясат жөнүндө көбүрөөк сүйлөшүп, талашып-тартышканды жакшы көрүшөрүн 

жашырышкан жок. 

Ал эми мазар басып, ыйык жерлердин атын өчүрбөй муундан муунга жеткирүүнү 

аракет кылгандар  же нарындыктар, же таластыктар, же оштуктар кандайдыр бир себеп 

менен «чүйлүк» болуп калышкан. 

Ошентип, бул китеп алты бөлүмдөн турат. Биздин маалыматчылардын көбүнчөсү 

кантип кыргызчылык жолуна келип калганын, кантип мазар басып калганын, же 

кыргызчылыкка ишенбей бир гана Кудайды таанырын айтышат. Ошондой эле  кантип 

жерди семиртсе болот, кантип мол түшүм алганга жетишсе болоору тууралуу ыкмалары 

менен бөлүшөт. Китептин башкалардан айырмасы - бул жолу башка улуттагылардын 

маалыматтарын которбой бердик. Алардын айткан ойлорун бузуп албайлы деп. 

Чындап келгенде жергиликтүү элдин ичинде ыйыктык тууралуу кенен маалымат 

бере алган адамдар абдан аз экенин көрдүк. Жадагалса санжырага да башка аймактагыдай 

кызыгышпайт. Маалыматчы Доктурбек Джандаралиевдин маалыматын мисалга алсак, ар 

бир ууру өзүн мактап-жактап, тарыхты  бурмалайт, ошондуктан санжырага көп 

кызыгышпайт. Бирок көбүнчө маалыматчылар Жантай хан, Шабдан баатыр, Жолой 

баатыр, Долон бий ж.б.у.с. тарыхый инсандар тууралуу билишинче айтып беришти. 

Ошентип, окурман, Сиздин колуңузда «Айгине» маданий-изилдөө борбору 

тартуулаган акыркы жетинчи китеп. «Жетинин бирин Кыдыр» дейт кыргызда. Мүмкүн 

жетинчи китеп башкалардай маалыматка мол болбосо дагы, кызыктуу материалдар жок 

эмес. «Айгиненин» кызматкерлери алы келишинче ысыктын аптабына карабай, жөө-

жалаңдап барып, маалыматтарды чогултканга жетишишти. Китептин ичиндеги 

маалыматтар боюнча окурман өзүнүн баасын берет болуш керек. «Айгине» изилдөөлөрүн  

ушуну менен токтотуп койбойт, тескерисинче,  китептерге кирбей калган маалыматтарды 

толуктап, тактап, кайрадан жаңыртып чыгарып турат.   

  

Гүлнара Айтпаева, “Айгине” маданий-изилдөө борборунун директору, филология 



илимдеринин доктору 

Гүлнара Алыбаева, Чүй облусунун  ыйык жерлерин  изилдөө боюнча координатору 

1-БӨЛҮМ.  

ЧҮЙДӨГҮ ЫЙЫК ЖЕРЛЕРДИН ТИЗМЕСИ ЖАНА СҮРӨТТӨМӨЛӨРҮ 
 

 

Аламүдүн району 
 

1. Азиздер-Мазары же Эне-Булак, Кой-Таш айылы 

2. Алтын-Булак мазары, Кой-Таш айылы (Муканова Нурбүбү) 
3. Асылдын жери  же Жаңгарач атанын мазары, Кызыл-Бирлик айылы  
4. Байтик баатырдын мавзолейи, Байтик айылы 
5. Балык Ооз атанын күмбөзү, Байтик айылы 

6. Батма-Зуура апанын мазары, Кой-Таш айылы 
7. Белгисиз-Булак, Кой-Таш айылы 
8. Бошкой атанын (Өзбекбай ата) күмбөзү, Байтик айылы 

9. Буддалар мазары, Тоолуу Маевка (Айдаров Муратхан) 
10. Булак, Баш-Кара-Суу айылы (Карыпбекова Уулжан) 
11. Жалгыз-Терек, Баш-Кара-Суу айылы (Оморова Алтынай) 
12. Жалгыз-Терек мазары, Байтик айылы 

13. Жарма-Ата  мазары, Кашка-Суу айылы 
14. Зуура апанын көз жашы, Сейил паркы 

15. Кайып-Булак мазары, Сейил паркынын ичинде 
16. Кара-Үңкүр мазары, Кой-Таш айылы 

17. Күмүш-мазары, Супара этно-комплексинде (Оморова Алтынай) 
18. Кыз-Мазар, Арашан (Стрельников) айылы (Айдаров Муратхан) 
19. Кыз Сайкал мазары, Байтик айылы(Берманова Нурбүбү) 

20. Майчын-Ата мазары, Арашан (Стрельников) айылы 
21. Миң-Булак, Сейил паркы 

22. Молтой-Сокур мазары, Көк-Жар айылы  
23. Нур-Булак мазары. Кой-Таш айылы (Айдаров Муратхан) 
24. Өмүр-Булак, Сейил паркы 

25. Таш-Башат мазары, Кара-Жыгач айылы (Оморова Алтынай)  

26. Таш-мазар же Алма-мазар, Арчалы айылы 
27. Таштар-Ата мазары  (Олуянын таштары), Беш-Күңгөй айылы 

28. Үч-Карагай (Три-Можевельника), Ала-Арча паркы 
29. Чоң-Таш же Ак-Гул апа булагы,  Ата-Бейит комплекси  

 

 

Азиздер-Мазары же Эне-Булак 
Кой-Таш айылы 
Ыйык жердин түрү – булак  
Кароолчусу: Бектемирова Чынар 

Бектемирова Чынар, 1955-жылкы, кароолчусу, Жээк айылы: Азиздер-Мазары 

касиеттүү. Алланын нуру түшүп турган  жер. Таенем шайык болгон бул жерде, жалаң 

азиздер менен дарылачу экен. Башынан жети булак болгон ,азыр үч эле булак бар. Төрт 

булакты түрттүрүп, үй салып салышыптыр. Жамандык кылам деген кишилерге бул жер 

касиети менен жолун тороп койот. Бул жердин булактарынын суусу күчтүү. Адам үч 

күндүн ичинде сууга түшүп, тазаланып, өзгөрүп, башка адам болуп чыгат. Ашказан, тери, 

эркектердин ооруларына жардам берет. Ооруларына жараша, үч, жети, жыйырма бир 

күнгө чейин булактын суусу менен дарыланып кетишет. Азиздер мазарында түнкүсүн 

жана ай жана жылдыз толгондо күчтүү эм жүрөт. Бул жердин ээси – Ажыдаар, он үч күндө 



бир чоң суу менен келип, мазарды тазалап турат. 

Абдыкеримова Гүлнара, 1964-жылкы, Жээк айылы: ―Жаннат‖ мейманканасынан 

түштүккө карай 7 км. Мазардын аты Эне-Булак же Азиздер-Мазары деп айтабыз. Касиети 

абдан күчтүү. Таенем ал жерге көптөгөн кишилерди алып барып, азиздер менен дарылаган 

экен. Азиздер мазарынын жайгашкан жери Кой-Таш айылынан түштүккө карай 10 

чакырымдай  жерде. Ал жерде кадимки эле жыландар ордошот, жыландар терисин 

алмаштырган кезде, терилерин алып дары катары колдонсо, көп оорулардан айыктырганга 

жардам берет.  
Бир күнү таенеме, баспай калган  бир келинди ат менен алып келиптир. Ал келин 21 

күн уктап, ойгонсо эле өзүн жаңы төрөлгөндөй сезип, басып калыптыр. Кандай 

дарылаганы эсинде жок. Ал келин азыркы убакта улгайып калган, азыр деле ошол мазарга 

барып турат. Ошол убакта таенем дагы бир көзү көрбөгөн келинди дарылаптыр, булакка  

көзүнө чейин  отургузуп, көзүн жумдуруп, азизди көзүнүн алдынан  өткөзүптүр, келин 

көзүн ачса көрүп калыптыр. 

Таенем көзү көрбөгөндөрдү ай жаңырган кезде гана эм кылчу экен. Азиздер 

таенемдин койнунда, колдорунун жеңинен чыгып жүрө берчү  жана азиздерди бир 

башкача үн менен чакырчу экен. Ал жерде үч булак бар. Биринчиси - адамдарды жин 

оорудан жана дубалардан арылтат. Экинчиси - тери ооруларына жана эркектердин 

ооруларына жакшы жардам берет. Үчүнчүсү - төрөбөгөн аялдарга, ашказан, ичеги 

ооруларына жардам берет. 

 

Асылдын жери  же Жаңгарач-Атанын мазары 
Кызыл-Бирлик айылы 
Ыйык жердин түрү – булак  

Бакасова Гүлбайра, 1956-жылкы, Горная Маевка: Кызыл-Бирликтен ылдый 

түндүктү көздөй  3 чакырым жерде мазар бар. Аты – Асылдын-Жери же Жангарач-Атанын 

мазары. Касиети күчтүү – ага  төрөбөгөн келиндер, ден соолук, эм сурагандар келет. Бул 

жерге зыярат кылып келчүмүн, бирок көп киши билбейт бул жерди. Мен аян менен келгем. 
Асыл деген бий болгон экен. Кызыл аскерлер анын алтынына кызыгып, жалгыз 

баласын өлтүрүп салышкан. Андан маалымат алабыз деп ойлошкон экен. Бирок Асыл бий 

алтынын кайсы жерде жайгашканын эч кимге айткан эмес. Ошондуктан Асылдын-Жери 

деп аталып калган. (Булактын үстүнө сарай салып, булак көрүнбөй калыптыр). 

 

Байтик баатырдын мавзолейи 
Байтик айылы 

Ыйык жердин түрү – мавзолей  
Модубаева Бактыкан, 1964-жылкы, Воронцовка айылы: Байтик айылынын күн-

батыш тарапка 2 чакырым жерде чоң мүрзөлөрдүн четинде жайгашкан. Бул мавзолейдин 

шайыгымын. Байтик-Атага келгендер сөзсүз Балык-Ооз-Ата менен Бошкой-Аталардын 

(Өзбекбай ата) мүрзөсүнө барып, куран окушат. Бул жерлер дагы ыйык катары эсептелет. 

 

Балык Ооз атанын күмбөзү 
Байтик айылы 
Ыйык жердин түрү – күмбөз  
Модубаева Бактыкан, 1964-жылкы, Воронцовка айылы:  Байтик айылынын күн-

батыш тарапка 2 чакырым жерде чоң мүрзөлөрдүн четинде жайгашкан. Таштан эстелик 

коюлган, чети темир тосмо менен тосулган. Менин оюмча тил байлагандар бул жерге 

кайрылышат. Анткени Балык Ооз ата өзү манасчы, жамакчы жана санжырачы болгон. 

Өзүнүн чын аты Кумар уулу Бекмат. Балык Ооз атага түшүндө Манас ата 40 чоросу менен 

келет. ―Сенин оозуң, көзүң балыкка окшош экен, сенин атың Балык Ооз болот‖, - дептир.  
 

 



Батма-Зуура апанын мазары 
Кой-Таш айылы 
Ыйык жердин түрү – булак 
Казакова Динара, 1970-жылкы, Новопокровка айылы: «Жаннат» мейманканасынан  

500 м. түштүктү  көздөй, жолдун сол бетинде, коктунун ичинде Кой-Ташта Умай-Эненин 

же Батма-Зууранын мазары бар. Касиети – ички органдарга жана  чачка пайдалуу (чачты 

жууса түшүрбөйт экен).  

 

Белгисиз-Булак  
Кой-Таш айылы 
Ыйык жердин түрү — булак, дарак 

Мааткул кызы Шатек, 1919-жылкы, Малтабар айылы: Так жайгашкан жайын 

билбейт Кой-Ташта бир булак бар болчу. Ал жакка эл келип мурда сыйынып, зыярат 

кылышчу. Булактын жанында бир дарак өсөт. Даракты бир жолу орустар отун кылып 

кыйып, жагып салышкан экен. Кыйган орус бир аз өтүп каза болуп калыптыр. Ал булак 

тоонун боорунда, жанында бото сыяктуу таштар бар болчу. Бирок ал булактын атын так 

билбейм.  

 

Бошкой атанын (Өзбекбай ата) күмбөзү 
Байтик айылы 
Ыйык жердин түрү – күмбөз  
Модубаева Бактыкан, 1964-жылкы, Воронцовка айылы: Байтик айылынын күн-

батыш тарапка 2 чакырым жерде чоң мүрзөлөрдүн четинде жайгашкан. Колдон темирге  

чегилип жасалган күмбөз, жанында илгерки, бийиктиги 1.2 метр болгон таш бар. Анда 

араб тилинде жазылган жазуу бар. Бошкой ата бай, олуя киши болгон. 7 күн малын айдаса 

да, түгөнчү эмес. Элге жардамы көп тийген. Бошкой-Атанын күмбөзүнө келип, элдер 

байлык, дөөлөт, ырыскы сурашат.  

 

Жалгыз-Терек мазары 
Байтик айылы 
Ыйык жердин түрү – жалгыз терек, булак 

Модубаева Бактыкан, 1964-жылкы, Воронцовка айылы: Байтик айылынан 

айлампа жол менен (объездной) Беловодск айылынын күн-батыш тарабына карай  6 

чакырым. Мазарда жалгыз терек жана булак бар. Булактын суусу аллергияга, тери 

ооруларына миңдин бири, ошондуктан аны Ала-Булак деп атап коюшат. Мазардын ээси ак 

тайлак,  байбиче (ак таяк таянган кемпир).  

 

Жарма-Ата мазары 
Кашка-Суу айылы 
Ыйык жердин түрү – эки үңкүр, тамчылаган минералдык суу 
Модубаева Бактыкан, 1964-жылкы,  Воронцовка айылы:  Кашка-Суу айылынан  

Ала-Арча паркы тарапка 1 чакырым түштүктө жайгашкан. Жолдо конок үйүнүн жазуусу 

бар көрсөтмө турат, ошол жерден түштүк-күн-батышка карай бурулуш бар. Ошол жерден 

өткөндө эки тосмодон кийин конок үйү турат. Үңкүрлөр ошол конок үйүнүн артында 

түштүк-күн-батышында жайгашкан.  Тоодогу эки үңкүрдө минералдык суу тамчылайт. 
Жарма-Ата  үңкүрдө баласы менен жашаган. Өтө касиеттүү жай. Элдер бул жерге 

зыяратка келип, сыйынып, ыйык суудан ичишет. Советтик мезгилде оорукчан адам келип, 

түнөп, эртеси  сакайып кеткен экен. Ошондой эле жаңы төрөгөн аялдар келип, батыраак 

тыңыш үчүн сыйынышат. 

 

Зуура апанын көз жашы 

Сейил паркы 



Ыйык жердин түрү – булак 

         Маалыматчы Р.: Зуура апанын көз жашы деген бар. Кыргызчылыкты мойнуңа ал 

десе албай коюп, ошондо  бир көзү түшүп калган экен. Бир көзүм бир башыма жетет десе, 

экинчи көзү куюлуп калган деп айтылат. Ошондон тамганынан пайда болгон мазар. Бул 

беш ооруга дары болуп келет. Ушул сууну эле келген элге  берем. 

 

Кайып-Булак мазары 
Сейил паркынын ичинде 
Ыйык жердин түрү – булак 
Шаршенаалы Кабатегин, 1958-жылкы, Бишкек шаары: Кайып-Булактын  

жайгашкан жери Байтик айыл өкмөтүнө караштуу  «Сейил» эс алуу багынын ичинде. Бул 

жерди аян аркылуу  табышкан. Кайып-Булак Ат-Башыдагы Чеч-Дөбө мазарындагы Кайып-

Булак  менен байланышы бар деп аталып калыптыр. Бул жерге биринчи келгенде булактын 

көзү көрүнбөй, камыш баскан жер болчу. Акырындык менен тазалап жатып ушу абалга 

келтирдик. Бул жакта кыргызчылыгы бар адамдар чогулат. Бул мазар «Кыргыз көчү 

руханий өргөөсү» деп аталат. Негизги максаты – кыргызчылыктын нукура түпкү өзөктүү 

негиздерин калыптандыруу, унутулуп бараткан каада-салт, үрп-адаттарды жандандыруу, 

адамды түз жолдон адаштырбоонун кыргыздарда кандай жол менен келишкенин, 

өзөктүүлүгүн  билбеген, кызыккан адамдарга жеткирүү жолу болуп эсептелет. Бул жерде 

кыргызчылык боюнча, анын ичинен табыпкерчилик, бүбү-бакшылык,  кыскасы, бардык 

суроолору боюнча келип сурашсын, билсин деген максатта негизделген. 

 

Кара-Үңкүр мазары 
Кой-Таш айылы 

Ыйык жердин түрү – булак, үңкүр    
Абдыкеримова Гүлнара, 1964-жылкы, Жээк айылы: ―Жаннат‖ мейманканасынан 

түштүккө карай 8 км. 
Бир чабан мал кайтарып жүрүп ошол жерге уктап калган кезде, түшүнө Календар ата 

кирип, аян берип, бүт өзүнүн касиеттерин ошо чабанга айтып берген дешет. Булак менен 

үңкүрдүн касиети чоң. Ал жерде көптөгөн кишилерди эмдеп, эркектердин ооруларын 

айыктырып жана төрөбөгөн аялдарды үңкүрдүн ичине жаткырып дарылачу экен. 

Бектемирова Чынар, 1955-жылкы,  Жээк айылы: Кара-Үңкүр же Азиздер-

Мазарынын  ээси кайыптан келген Календар ата. Аны Тибет тоосунан келген деп айтышат. 

Касиети - төрөбөгөн аялдарды алып барып, үңкүрдүн астына жаткырып, эм салчу. 
Бакасова Гүлбайра, 1956-жылкы, Горная Маевка: Кой-Ташта Кара-Үңкүр мазары 

бар.Үңкүрдүн ичинде Пайгамбар тизесин койгон жери, белгилери бар. Ээлери азиздер. 

Көбүнчө төрөбөгөн аялдар, дартынан айыкпай жүргөн адамдар барышат. 

 

Майчын-Ата мазары 
Арашан (Стрельников) айылы 
Ыйык жердин түрү – булак. 
Дүйшекеев Бегимаалы, 1944-жылкы, Арашан айылы: Мазардын жайгашкан жери 

Арашан айылынан 3 чакырым түштүктү көздөй, жолдун сол жагында, чоң суунун аркы 

өйүзүндө, жардын жанында жайгашкан. Илгери Майчын деген киши көп жыл ошол 

коктуда жашап, суунун жээгине суу тегирмен салып, элин ун менен камсыз кылып, эл 

оозуна алынган акылман киши экен. Ал өлгөндөн кийин элдер Майчын атанын турган 

жери деп атап жүрүшүп, Майчын-Атанын мазары деп аталып калган. Ал мазарда жардын 

астынан муздак булак чыгат, булактын суусу адамдардын ден соолугуна пайдалуу деп, 

азыр көп кишилер келип суусунан ичип, ал жерди мазар катары колдонушат. 

 Дүйшекеев Бегимаалы, 1944-жылкы,  Арашан (Стрельников) айылы:  Мазардын 

түбүндө Башат бар. Бул булак. Ал жерди өкмөт анализдеп жатат, суусунун дарылык 

касиетин. Ал ашказанга жагат экен. Жолдун жээгинде Жылуу-Башат деген бар экен. 



Мазардын бет маңдайында. Майчи мазары бар. Анын ээси тайлак деп коюшат. Кийин ал 

мазарларды элдер тебелеп жатып, мазардын ээси жок болуп кетти. Мурун кадимкидей үн 

чыгарып турчу экен. Ал жерге элдер келип эс алып кетип жатышат. Калканбай-Башат деп 

коет, ал жерге өкмөт жол салып, бекилип калды, суу да чыкпай калды. Кийин Калканбай-

Атанын аты өчүп, Майчынын мазары болуп калды. Майчы ууру. Боз үйдүн жээгине суу 

тегирмени бар болчу экен. Алар кеткенден кийин, тегирменин көрүп калдым. Балдары, 

кыздары, небере, чөбүрөлөрү бар. Сыйынгандар бар, булакка келип бетин жуушат, 

тепселегендер да бар, заара кылгандарды айтпай эле коеюн. 
 Асанбек дегендин баласы өкмөт тарагандан кийин ошол жерди сатып алып, 

өкмөттөн боз үй салып, там салып, элдер келип ичип кетишчү болду элдер сыйынчу 

жерди. Бир жыл аралыгында мына-мына үйлөнөм деп турган баласы каза болуп калды. 

Мына Кудай Таала көрсөтүп койду.   
 Бул мазарларда укмуштуудай чоң касиеттүү адамдар бар экен. Мына ушундай 

бейиттерди сүрдүртүп, фундаментин курдуртуп, астын бассейн, үстүн там кылабыз деп 

укмуштуудай кылабыз деп, оюндагысын кылды. Бир жыл айланбай банкрот болду. Өзү 

көлдөн келген жигит. Мына эми тамы сатылганы турат. 

 

Миң-Булак 
Сейил паркы 

Ыйык жердин түрү – булак  
Такиева Гүлзат, 1971-жылкы, Жумгал айылы: Сейил парктан кичине ылдый 

түшкөндө шаарды көздөй басканда Миң-Булак деген жазуу бар. Күн-чыгыш тарапта эки 

боз үй турат. Ал жайы-кышы турат. 
Маалыматчы Р: Эки булакты ачкамын. Алтын-Булакты, аны кээ бирлер Миң-Булак 

дешет. Мага Алтын-Булак деп аян түшкөн. Булактын 20 жакын көзү бар. Боз үй тигилип 

калыптыр. Эс алуу жай кылыптыр. 

Булактын тарыхын анчалык билбеймин. Бирок бул жер ооругандарга шыпаа табылат, 

турмуш кура албай жүргөндөргө, кыз-кыркындардын жолуна жакшы жер. Ниетин коюп 

жуунуп, жүгүнүү керек. Муун ооруларына, кызыл жүгүрүккө (ревматизмге), ангинага, жол 

алганга, дуба чечкенге жакшы жай. Суу канчалык муздак болсо, ошончолук энергия 

алынат. 

 

Молтой-Сокур мазары 

Беш-Күңгөй айылы 

Ыйык жердин түрү – булак, дарактар 

Оморова Алтынай, 1950-жылкы, Кой-Таш айылы: NOT EDITED Менин таятам 

чоң көзү ачык болчу. Молтой Сокур таятам менен бирге өскөн. Ал бий болгон экен, 

баласы жок бир эле кызы болгон, ал турмушка чыгып кетет. Бий картайганда күйө баласы 

―ата, бийликти мага бербейсиңби, башка бирөөгө бергенче, мен бийлеп турайын‖ дейт. Ал 

болбой, бербейм деп коюптур. Ошондо күйө баласы ак сакал, көк сакалды чакырыптыр, 

менин таятам кошо келиптир. ―Ата, мага бийликти бериңиз, берсеңиз да бересиз, 

бербесеңиз да бересиз‖ дептир күйө баласы. Менин таятам менен бий бир катарда туруп 

калыптыр, күйө баласы алдында туруптур бата алайын беп. Оомин дегенде бата 

кылбаптыр, дагы оомин десе бата кылбаптыр. ―Ата, эмне бата бербейсиз, мага ыраа 

көрбөй жатасызбы?‖ десе, кайнатасы тескери бата берип коюптур. Ошондо чалдар 

айтыптыр: ―тескери бата берип койбодуңбу, оңбойт эми күйө балаң, ыраа көрбөй 

койдуңбу?‖ Ал бий күйө баласына ―ай айланбай, жыл тегеренбей, оомин‖ деп коюптур. 

Бир жыл өтпөй күйө баласы тиги дүйнөгө кетиптир. Ошол Молтой Сокур мазары бар. Мен 

аны канжай билдим дебейсиңби? Бир күнү мазардын жанынан өтүп бара жатсам, көзү 

сокур чал ыйлап отуруптур. Бул киши эмне ыйлап отурат деп боорум ооруп кетти аябай. 

Кайра артка келе жатсам, кайра ыйлап отурган экен. Ал күнү эч нерсе болгон жок. Дагы 

бир күнү өтүп бара жатсам ал киши мени токтотту. Жүрөгүм шуу дей түштү. ―Ары өтөсүң, 



бери өтөсүң, канча жылдан бери киши көрөсүң, бир куран окуп кетсең боло!‖ деди. 

Ошондон кийин ошол мазарга барып калдым.  

 

Өмүр-Булак 
Сейил паркы 

Ыйык жердин түрү – булак  

Такиева Гүлзат, 1971-жылкы, Жумгал айылы: Миң-Булак мазарынын ылдый 

жагында. Шаарды көздөй кетип бара жатканда. Булактын жанында чоң жакшы боз үй 

тигилип турат. Ал жерде Гүлбарчын апа деген чыракчысы бар (эркекти шайык, аялды – 

чыракчы дейт).  

 

Таштар-Ата мазары  (Олуянын таштары) 
Беш-Күңгөй айылы 

Ыйык жердин түрү – таш, долоно 

Асаналиева Диана, 1987-жылкы, Бишкек шаары: Бишкек шаарынын Ахунбаев 

жана Алма-Ата көчөлөрүнүн кесилишинен Беш-Күңгөй айылынын түштүк тарабында 

жайгашкан. Таштар-Ата деген жазуудан кийин күн-чыгыш тарапка карай 3 чакырым 

жерде жайгашкан. Мазарда чогултулган үймөк таштар жана долоно бар. Долонодо 

сыйынгандар байлап кеткен көп чүпүрөктөр турат. Бул жердин шайыгы жок. 

Көптөгөн интернет булактарда бул ыйык жер тууралуу маалыматтар кенен. 

(http://www.kyrgyzstantravel.info/legends/phenomenon/tashtar-ata-ru.htm, 

http://www.centrasia.ru/newsA.php?st=1108537080, http://www.doctorlife.tv/ru/tashtar-ata/). 

Оозеки тарыхы: 
Баңги затка берилгендер ушул жерден шыпаа табыш үчүн сыйынганы келишет. 

Көбүнчө дарыгер Назаралиевдин оорукчандары келишет. Бул жердеги  арка, тепкич, шам 

чырак (фонарь) жана очок Назаралиевдин клиникасынын  эсебинен тургузулган. 
 

Үч-Карагай (Три-Можевельника) 
Ала-Арча паркы 
Ыйык жердин түрү — карагай  (можевельник) 

Асаналиева Диана, 1987-жылкы, Бишкек шаары: Ала-Арча  паркынан экинчи 

шлагбаумдан  200 метрдей  Ала-Арча суусун бойлоп, түштүк тарапка карай  басыш керек. 

Түштүк тарапка карай цементтелген жолдо белгилер турат.  Үч-Карагайда чүпүрөктөр 

байланган. Шайыгы жок. Тарыхы да белгисиз. Терекке чүпүрөк байлап жаткан кыздын 

маалыматы боюнча, чүпүрөктөрдү ушул ыйык жерге кайра кайтып келүү үчүн байланат 

экен.  

 

Чоң-Таш же Ак-Гул апа булагы  
Ата-Бейит комплекси 
Ыйык жердин түрү – булак 
Такиева Гүлзат, 1971-жылкы, Жумгал айылы: Ата-Бейит мемориалдык 

комплексинен түштүккө 1 км. Ыйыктыгы - биз жанына барганда Умай эне көрүнөт, анан 

элик секирип жүрөт. Мындан эки жыл мурун больницага көрүнсөм ―бөйрөгүңдө киста бар 

экен, операцияга бербесең өлөсүң‖ дешкен. Былтыр ушул жерге келип, булагынан суу 

ташып ичтим. Булактын суусу көп ооруга дары. Өзүбүздүн ыйык жерлерди билбей, 

баалабай, тебелеп-тепсеп жатабыз. Мен канча барып тазалап кетем, кайра эле мал тебелеп 

салат. Ата-Бейитке келгенде түнкү саат 12ден өткөндө аталардын ыйлаган үнү угулат. 

Күндүз көп угулбайт. ―Бул эмне себептен ыйлап жатат?‖ десем, кадимкидей келип, көзүмө 

бир апа көрүнүп, айтты: «Бул жерде балам бир булак бар. Сураштырсаң табасың. Ошол 

жердеги булактын көзүн ачып койчу» деди. Бир комбат үйгө келип, чай ичип жатканда 

ушундай-ушундай деп айтсам, ―ооба бул жакта булак бар, суусу аябай жакшы‖ деди. 

Ошентип, сураштырып барып калдым. Бул жердеги солдат балдар, офицерлер ушул 



булактан суу ташып ичишет. Мен тапкандан кийин эл келип, мал союп, куран окулганда 

аталарыбыз жайдары болуп калды. Эл келбей калса капаланып калышат. Өткөндө мага аян 

берилди. Чоң-Таштын ээси бир ак сакалчан киши, бир жаш келин экен. Чоң-Ташты дагы, 

Ак-Гул апа булагын дагы «Ак-Гул апа» дешет. Илгери ата-бабаларыбыз ошол жерде мал 

багып жүргөндө көзүнө элик көрүнгөн деп көп айтылат. Ошол элик ―тиги ташты алып 

койчу, балам‖ деп сүйлөйт. Барып куран окуса эле, таштын түбүнөн булак чыгып баштайт. 
 

 

 

Бишкек шаары 
 

Кут-Ордо илимий борбору, Бишкек шаары 
Мээрим Ордо, Бишкек шаары 

Туктубай ата Ордосу, Бишкек шаары 
Чыйырды апанын булагы, Бишкек шаары 
 

 
 

Кут-Ордо илимий борбору 
Бишкек шаары 
Ыйык жердин түрү – ордо  

Дубашев Бактыбек, 1959-жылкы,  Бишкек шаары: Бишкек шаарындагы  Казаков 

көчөсүндөгү №77 үйдө жайгашкан. Шлагбаумдан күн-батышка карай эки кварталдан 

кийин. Бул үйдө ар кандай иш-чаралар өткөрүлөт. Короодо боз үй тигилип, ага суу 

киргизилген. Элдер ыйык суу ичкени келишет. Үйдүн ээси жана шайыгынын айтымында, 

бул үйдөн ал Аян алат. 
 

 

ЖАЙЫЛ РАЙОНУ 

 

1. Ак-Башат мазары, Ак-Башат айылы 

2. Алтын-Булак мазары, Эриктүү айылы 
3. Биринчи-Булак мазары, Кызыл-Дыйкан айылы 

4. Булак, Кызыл-Дыйкан айылы 
5. Долоно же Бала-Баатыр, Моңолдор айылы 

6. Жан-Чуңкур мазары, Кызыл-Ой айылы 

7. Жети-Булак, Моңолдор айылы 

8. Жылуу-Булак, Сары-Булак айылы 
9. Жылуу-Булак мазары, Кызыл-Дыйкан айылы 
10. Жылуу-Суу мазары, Кызыл-Ой айылы 
11. Кадырбүбү эженин булагы, Кызыл-Дыйкан айылы   
12. Калыбай атанын булагы, Кызыл-Ой айылы  

13. Камбар атанын булагы, Кара-Балта шаары 
14. Кара Балта атанын күмбөзү, Сосновка айылы 
15. Кара-Башат булагы, Моңолдор айылы 
16. Кашка-Булак мазары, Орто-Суу айылы 
17. Кемпир-Чал мазары, Сосновка айылы 

18. Кожомкул атанын күмбөзү, Кожомкул айылы 
19. Көбүк, Ой-Терек айылы 

20. Көбүк, Кызыл-Ой айылы 
21. Көз-Булак мазары, Орто-Суу айылы 
22. Куштун-Булагы же Жайыл Атанын булагы, Эриктүү айылы 
23. Кыз-Күйөө мазары, Сосновка айылы ШАРШЕНБИЕВА ФАРИДА 



24. Кызыл-Дөбө мазары, Кызыл-Ой айылы 

25. Кырк-Кыздын чеби, Кызыл-Ой айылы 
26. Мазар, Кызыл-Ой айылы 
27. Мазар, Суусамыр жайлоосу 
28. Манас атанын чеби, 1-май айылы 
29. Матай-Булак, Сосновка айылы 

30. Миң-Төкүм, Сосновка айылы 
31. Олуялар мазары, Сосновка айылы (Кожогулова Салтанат) 
32. Субанбековдордун-Булагы, Сосновка айылы 
33. Талды-Булактагы булак, Сосновка айылы 
34. Таш-Мазар, Кызыл-Ой айылы 

35. Төлөгөн-Башат мазары, Сары-Булак айылы 
36. Туздуу-Булак, Сары-Булак айылы 

37. Туздуу-Булак, Сосновка айылы 

38. Узун-Булак мазары, Сосновка айылы 
39. Үч-Булак мазары, Ийри-Суу айылы 
40. Чаргынбайдын күмбөзү, Кожомкул айылы 
41. Чоң-Таш, Кызыл-Дыйкан айылы 
42. Чоң-Таш мазары, Сулуу-Төр жайлоосу, Суусамыр 

43. Чынар-Терек мазары. Сары-Булак айылы 
44. Шаркыратма, Узун-Булак айылы (Кожогулова Салтанат) 
45. Шейит мазары, Суусамыр жайлоосу 

46. Шор-Булак, Сосновка айылы 
47. Эки-Үңкүр, Сосновка айылы 

 

Ак-Башат мазары 
Ак-Башат айылы 
Ыйык жердин түрү — булак, чоң дарак 

Кадыралиева Айчүрөк, 1950-жылкы, Орто-Суу айылы(NOT EDITED): Эки көздүү 

булак. Бир чоң дарак бар. Ак-Башат айылы менен Орто-Суу айылдарынын ортосунда (Ак-

Башат айылынын аймагында). Касиети, оорулулар ден соолук сурап, бала төрөбөгөндөр 

келип бала сурап сыйынып кетишет. Жаңы жолго түшүп, көзү ачылгандар ушу жерге 

келип касиет сурашат. Мурдатан бери эле мазар болуп келе жатат. Ээси ак бака деп 

айтышат.           

 

Алтын-Булак мазары 
Эриктүү айылы 
Ыйык жердин түрү – булак  NOT EDITED 
Акылбүбү Ажыкеева, 1946-жылкы, Эриктүү айылы: Булак, 1 көзү бар. Эриктүү 

айылынан түштүккө карай  500 м.   
Алтын-Булак 1992-жылы ачылган. 1993-жылы Бишкектен келишип, газетага 

чыгарабыз дешти. Булакты Таластан Манас ата колдойт. Мен өзүм отуруп айттым: 

―булакты газетага чыгарабыз деп жатышат, эмне кылам?‖ десем, ал жерден айтты, ―мейли, 

биз каршы эмеспиз, бирок газетага чыкканда, ага нан, колбаса, эт оролот, биздин аты-

жөнүбүз каякта калат?‖ деди. Ошентип чыгартпай койгон. Бул булактан ачылбагандар 

ачылат, оорулулар айыгат, төрөбөгөндөр, көзү ачыла албай жүргөндөр келишет. Алтын 

Булакты Чүй өрөөнүнүн чоң мазары деп коет. Бул жерден канча киши шыпаа алып жатат, 

канча киши жанданат, алтынга баалабасак, дагы эмне деп айтабыз?  
Эриктүү айылынын көлүнө 2 бала түшүп, каза болот. Мага Супатай атанын небере келини 

келип айтат: ―бул жерге 7 мал союлсун‖ деп. Ал келип, булакты ачат. Мен жок элем, башка 

жерде болчумун. Бир нерсе туура эмес болуп калды, ошондон кийин булакты биз карап 

калдык. Туура эмес болгону, булакты караган киши бир кемпирге мени каза болуп 



калыптыр деп айтып коюптур.  Мен аны билген эмесмин, кийин ошол кемпир мага 

айтпадыбы ―мен сизге келгем, жок экенсиз, сизди каза болду деп айтышты‖, деп. 

Супатай ата баатыр болгон, Меркеде жашаган.  

Булакта бир нече арбактар бар, арбак болгон менен жүро беришет да ар кайсы жерде. 

Мазарда ак тайлак бар. Мурун айылда бир нерсе болоордо, ак тайлак боздочу. Булак 

ачылган жылы токтоп калды. Мен мазарда кароолчу сыяктуу болом, элдерди алып келип, 

алып кетип турам. 
  

Булак  
Кызыл-Дыйкан айылы 
Ыйык жердин түрү – булак, дарактар 
Субанбеков Жайлоо,  1962-жылкы,  Талды-Булак айылы: Талды-Булак өрөөнүнөн 

түштүккө 3,5 чакырым. Булактын аты деле жок, бирок анын ээсин ак баш жылан деп 

коюшат. Биздин Бекитай айылында бүбү кемпир деп койчубуз, ошол келип ушул жерден 

уй саачу экен. Бул булак илгертен эле бар экен. Бүбү апа келип, зыярат кылчу. Булактын 

жанына бактарды олтургузганбыз, мал тебелебесин деп. Бул булактын тарыхы деле жок, 

көзү ачыктар деле келишпейт. 

  

Долоно же Бала-Баатыр 
Моңолдор айылы 

Ыйык жердин түрү - дарак 

Айнагүл Төлөгөнова, 1945-жылкы, Сары-Булак айылы(NOT EDITED): Эки дарак, 

курчап коюшкан. Моңолдор айылынын чекесинде, чыгышка 1 чакырым  
Казактардын элечектери, шөкүлөлөрү көрүнөт. Ар бир өзүнүн кийген кийими менен, 

баласы өзүнчө, келини өзүнчө көрүнүп жатты. Ошондойлор жашаган го, элестери келип 

жатты. Негизи бул жерде казактар көп болгон окшойт. 

 

Жан-Чуңкур мазары 
Кызыл-Ой айылы 
Ыйык жердин түрү – шаркыратма  

Абдраимов Ооган, 1943-жылкы, Кызыл-Ой айылы: Айылдын күн-чыгыш 

тарабында, кыштоодо 20 чакырымдай жерде өйүздө жайгашкан шаркыратма суу. Касиети - 

ден соолук сурап баргандарга жана төрөй албай жүргөн аялдарга жакшы жардам берет. Ал 

жакка барган адамдар куран окуп, кой союп, шам жагышат. 
 

Жети-Булак 
Моңолдор айылы 
Ыйык жердин түрү – суу  
Айнагүл Төлөгөнова, 1945-жылкы, Сары-Булак айылы: Трубадан чыккан суу. 

Моңолдор айылынан батышка карай 1 чакырым. Үйлөнө турган жаштар, өзүнүн бактысы, 

келечеги, жашоо шартына карата келип сыйынып, ниеттерин айтып кетсе, жаштар 

бактылуу болушат экен. азыр эле көрдүм, суунун бир жагында кыз, аркы жагында бала 

бири-бири менен кармашып турушат. Жаңы үйлөнгөндөр келип, кадимкидей бата алып 

кетишсе болот. Көздөрүн көмүп салышкан, труба салып салышкан. Бул 7 ар башка жерден 

чыккан, ошон үчүн 7 булак деп аталган. NOT EDITED  
Бообек Байбосунов, 1958-жылкы, Моңолдор айылы: Жети-Булак мазарында 

кадимкидей аян берген. Мен бала кезде ал жерде саанчылар турчу. Бейшемби күнү элдин 

баары түнү бою уктабай чуркап жүрдү Мазар аян берди деп. Кадимкидей жыландай 

ышкырып, бакача бакылдап, төөчө кыйкырып жатты. Мазардан ушундай үн чыгып жатты. 

Эртеси элдер чогулуп, бир эчки алып барып сойуп куран окушту. 72-73-жылдары. NOT 

EDITED 

 



Жылуу-Булак  
Кызыл-Дыйкан айылы 
Ыйык жердин түрү - булак 
Долонова Токон, 1948-жылкы, Сосновка айылы: Талды-Булак капчыгайында 

А.Субанбековдун сарайынан өйдө өткөндө, 3-4 чакырым жерде Жылуу-Булак мазары бар. 

Бул булактын ээси ак тайлак экен. Майрамкан деген келин уктаганда, аталар ага ыр 

жаздырат. Ошого мен жөнүндө ыр түшүптүр. Мени Жылуу-Булактын көзүн ачасын деп 

―Күн-чыгыш тарапта тоонун чокусунда Жылуу-Булак деген бар, эч ким ача албаган, ачса 

элге пайдасы көп тиет‖ дептир. Бул окуя мындан 3-4 жыл мурда болгон. Мен ооруп, көзүм 

ачыла албай турган кезде, Кызыл-Жар жакка ат менен бардым. Кеч күздө барсам, булактан 

буу чыгып туруптур. Бир учурда эле ак тайлак басып келди. ―Сен ошол жерге барып 

көрчү, ошонун сырын ача аласың‖ деди. Мен ошол бийиктикке чейин жөө бардым. 

Барсам, ал капкара саз болуп, бүтөлүп калыптыр. Кишилерди алып барып тазалап, отун, 

камышын орушум керек экен деп кайра келдим.  Үч көз булак бар экен. Алар муздак, эң 

акыркысы жылуу экен. Жылуу-Булакты изилдеп, пайдаланган киши жок.  
 

Жылуу-Суу мазары 
Кызыл-Ой айылы 
Ыйык жердин түрү – суу  
Эмилбеков Ооганбек, 1933-жылкы, Кара-Балта шаары: Кызыл-Ойдон 10 чакырым 

күн-чыгышты көздөй жерде – Жылуу-Суу бар. Бул жер олуялуу жер болгон экен. Ал жерге 

да балалуу болбой жүргөндөр, ден соолук сурагандар зыярат кылчу экен. 

 

Кадырбүбү эженин булагы  
Кызыл-Дыйкан айылы 

Ыйык жердин түрү – булак  
Абдраева Суусар, 1965-жылкы,  Кайырма айылы: Талды-Булак өрөөнүнөн 

түштүккө 3,5 чакырым. Кадырбүбү эже беш жылдан бери туугандары менен бул жакка 

келип, куран окуп, кой союп, сыйынышат. Шам жагып, намаз окуп кетишет. Себеби бул 

жерде мурда анын эне-атасы турушчу экен. Ошолордун журту деп сыйынып жүрүшөт 

окшойт. Келип көзүн ачканда суу чыгат, күн ысыганда чыкпай калат. Бирок тазалап койсо 

чыга берет. Менин оюмча, булак кышында тоңбойт болуш керек. 
Талды-Булак деп аталганынын себеби, толтура өзөн талдар өсүп, эки жагы суу болчу 

дешет. Бара-бара суу азайып, ар кайсы жактан булактар чыгып калыптыр. Талды-Булак 

өрөөнү деп коюшат. Бул жерде мурда биздин чоң кайнаталарыбыз жашачу экен. Бирок 

азыр Кадырбүбү эжелерден башка эч ким деле келип кой союп, сыйынышпайт.   

 

Калыбай атанын булагы  
Кызыл-Ой айылы 

Ыйык жердин түрү - булак 
Осмонкулов Эсенжан, 1947-жылкы, Кызыл-Ой айылы: Кызыл-Ой айылына 7 

чакырым жетпей жолдун боюнда Калыбай-Атанын булагы бар. Илгери биздин Калыбай 

деген чоң аталарыбыз болгон экен. Ал кишинин кыргызчылык касиети бар экен, дуба 

окуп, балдарды эмдеп, дарылап жүрчү экен. Ошол киши булактын көзүн ачыптыр. Булак 

Калыбайдын-Булагы деп аталып калган. Касиети – төрөбөгөн аялдар барчу, балдардын 

кулагы ооругандар барчу экен. Азыр көп деле киши барбайт. Урпактары мал союп, куран 

окуткандарын көрүп калгам. Чүпүрөк байлап калышчу кишилер, бирок ал туура эмес экен, 

мазарды булгап чүпүрөк байлабай тазалап туруу зарыл экен. 

 

Камбар атанын булагы 
Кара-Балта шаары 

Ыйык жердин түрү – булак  



Кожокеев Жолдошбек, 1947-жылкы, Кара-Балта шаары (NOT EDITED): Булак, 

бир көзү бар. Кара-Балта шаары, Кощевой көчөнүн аягынан талаага карай 100-150 м.  

басыш керек. Талаанын ортосунда жалгыз булак.  
Көчөнүн ылдый жагында жайыт бар, малды ошол жерге жаям, булак бар. Бир жолу 

кишинин сөөгүн таап алдым, башын (5-6 жыл мурда). Желкеси жарылыптыр. Сөөктү 

жыйнап туруп, капка салып, мал баспай турган жерге көмүп койдум, куран окуп койдум. 

Нары-бери  өткөндө бир жилигин таап алам, аны дагы көмүп коѐм. Күн ысыкта булакка 

жуунуп, куран окуп коѐм арбактарга. Кымбат деген коңшубуз бар эле, ал көзү ачык экен. 

Булакка барып сыйынып турчу. Бир күнү айтат: ―мага көрүнүп турат, бул булактын ээси 

Камбар Ата. Анын 9 баласы бар болчу, ушул булакты жайлачы. Көзүмө көрүнүп турат, 

тегерете ак боз үйлөр, төөлөр турат. Көч болсо керек. Булак илгари чоңураак болчу 

окшойт, жанына келип, эс алып анан кетишчи.‖ Мен булакта тазалап койчумун, кетмен 

алып барып тазалап, көзүн ачып койчумун. ―Камбар Ата булакты Жолдошко (мага) 

бердим. Карап турасың, арбактарды коргоп журөсүң, булактын ээси сен болосуң‖ деп 

Кымбатка айтыптыр. Кымбат ―булакты сизге берип жатат, анысы аз келгенсип, 

жигиттерине жылкы жетелеттирип келе жатат, боз жылкы, үйүңүзгө байлап койгону. 

Камбар Атанын арбагы раазы болуп, мындан ары ишиңиз оңолот‖ деди. Айткандай эле 

кийинки жылы түшүмүбүз абдан жакшы болду, арпа буудайыбыз батпай калды. Мага 

айтканда үйүң толо арпа, буудай, дан болот. Үйүңөрдөн конок кетпейт деп. Ишибиз 

оңолду. Бир жылдын ичинде 1 бөлмөлүү квартира да алдык.  

Мен барган сайын Камбар Атага, 9 баласына куран окуйм, арбагы раазы болсун деп. 

Бирок жайытта жалгыз булак болгондуктан, кой уйлар тебелейт. Бирок суусу түбүнөн чыга 

берет. Суусу муздак. Кымбаттын айтымы боюнча булактын аты Камбар-Атанын булагы.  

Мамбеталиева Зуракан, 1938-жылкы, Кара-Балта шаары: Биздин айылдагы 

ылдыйкы булакты — Байлык-Булагы деп коюшат. Ал булактын толук өз аты жок. Ал 

айылга эч ким барган эмес, жөн эле кошунамдын жолдошу барып тазалап турат. Биз аны 

кийинчерээк эле көрдүк. Менин көзү ачык окуучу кыздарым барышат. Ал көз ооруга 

жакшы. Мен быйыл ал жакка, тилекке каршы, барып тазалай алган жокмун, булактар 

кароосуз калды. Ал булактын ылайын алып денеге сыйпаса, анча-мынча ооруларды 

айыктырат. Булактын жанындагы эки бактын түбүндө эки жаш бала бактарды кучактап 

турат - ошол булактардын ээси: алардын аттарын сурасам: бирөөсү Бообек деген инимдин 

баласы экен, бирөөсү кошуна Райымбек дегендин баласы экен. Алар өздөрү атын айтып 

беришти. Алар эки булакты кучактап турушат, бирок ал экөө тең дүйнөдөн өтүп кетишкен. 

«Эгер мен силердей тирүү болсом, мен дагы элге окшоп, булак карап жүрөт элем», - деп 

мага айтпадыбы. Ал булак болсо илгери биздин ата-бабаларыбыздан калган булак экен. 

Таяталарыбыз Жетигенден. Бир койчу кой жайып, мал бакчу экен. Бирок анын баласы жок 

болуп, ушул менин булагымды ким карайт болду деп кейичү экен. Эки булактын 

ээлеринин аттары: бирөөсүнүн аты Алмаз (ал токко урунуп каза болгон), экинчисиники  - 

Улан (ал сокур ичегиден көзү өтүп кетиптир).  

 

Кара Балта атанын күмбөзү 
Сосновка айылы 

Ыйык жердин түрү – күмбөз  
Долонова Токон, 1948-жылкы, Сосновка айылы: NOT EDITED Сосновка 

айылынан чыгышка карай тоонун боорунда. Сосновкадагы пост ГАИге жетпей, чоң 

жолдон күмбөзгө чейин 100 м. 
Акмарал деген аялдын сеансында отурганда Кара Балта деген баатыр чыккан. Ал 

ким экенин билбейсиңер, касиеттүү киши болгон, барктап баалабайсыңар. Кара-Балтадан 

7 адам келди, тургула деди. Турсак, чын эле жетөөбүз экенбиз. Бири-бирибизди 

тааныбайбыз. Ал жакта 20, 30 кээде 80 адам болот сеанста. Анан бизге айтты: экинчи күнү 

саат 2ге дасторкон жайып отургула, Кара Балта келет силерге деди. Мен кечке ойлонуп 

жүрдүм 2-күнгө чейин, эмне үчүн бул Кара Балта? Бул кличка го. Плов жасап, чай коюп 



отурганда, менин сол жагыма келди, ийнимди бекем кармап артты көздөй тартты. Мен 

алдыга алып койсом, кайра тартты. Сейнс өткөрүп жатканда ―Токон эже туруңуз, Кара 

Балта атаны эмнеге чакырдыңыз эле?‖ деди. Мен коркуп кеттим. ―Эмне үчүн биз Кара 

Балта ата деп куран окушубуз керек, же атасынын атын билбесек. Өзүнүн чын атыбы Кара 

Балта? Мен ошону билгим келип чакырдым‖, десем, ―бул кличка‖ деди. Кашындагы адам 

ким десем, Абдрахман деди. Казактын баатыры, Кара Балта менен бир жүргөн.  

Из 2-главы. Автор тот же. 

Бир күнү сеанска барсам, ал жерден «карабалталыктар барбы, тургула» деп калды. Турдук. 

«Силерге Кара-Балта келет» деди. Мен кечке ойлондум, эмне үчүн Кара-Балта, бул кличка 

го деп. Бул адам баатыр болуптур, кличкасы Кара-Балта экен. 
 Сеанста отурсак, мени бирөө артыман бекем кармап, ийнимди тартып, «эмне үчүн 

Кара-Балтаны чакырдыңыз?» деди.  Коркуп кеттим. «Ал ким экендигин билгим келди» 

дедим. «Бул деген кличка» деди. Көрсө, Абдрахман казактын баатыры Кара-Балта менен 

бирге жүргөн экен. «Эже, бул жолдон тайбай жүрүңүз, сизге келип айтат. Болбосо сиз 

айнып кетет экенсиз» деди. Чын эле мен калп болуп калбайын деп корком. 
 «Карабалталыктар мал союп, кан чыгаргыла, тоонун үстүндө эки чоң кызыл таш бар, 

ошол жерге куран окуткула» деди. Сөөгү берки кырда экен. Күмбөздү бир казак Индира 

деген аял коюп кетиптир. Ал «Бейиш» клиникасында иштейт экен. 

 

Кара-Башат булагы 
Моңолдор айылы 
Ыйык жердин түрү – булак 

Байбосунов Бообек, 1958-жылкы, Кара-Балта шаары: Моңолдор айылынан 

түштүккө карай 1 чакырым Коктуда, бир көзү бар, жанында чоң терек жайгашкан. 

Булактын түбү жок, киши кирсе чыкпайт. Мурда ак тайлак көрүнчү, азыр киши көрүнөт. 

 

Кашка-Булак мазары 
Орто-Суу айылы 
Ыйык жердин түрү – булак  

Кадыралиева Айчүрөк, 1950-жылкы, Орто-Суу айылы: Орто-Суу айылынан 

чыгышка карай 3 чакырым Талаанын ортосунда жалгыз булак. Илгери дүркүрөп акчы, 

элдер тыйын таштачы. Кашка-Булак - муун ооруларына касиети күчтүү деп эсептелинет. 

Элдер сыйынышат. Булактын баткактарын эл колдонот, сыйпайт. Мурда Ак-Башат деп 

аталчу экен. Ал жерде чочколорду багышкан соң, касиети качып,  башка жакка көчкөн 

экен. Бир казак кемпир айткан, «айылыңарда эки булак бар экен. Аны ачуу керек экен» 

деди. Кийин Кожор атага текшерттим. Ал менин устатым. Чын-төгүнүн билдим. Булак 

болгон соң, кандай касиети бар экенин билүү үчүн изилдедим. Камыштын баарын аралап 

жүрүп, издеп таптым. Устатым түндүккө чейин секирген киши экен. Төрөтүп, 

төрөбөгөндөрдү куучу экен. 

 

Кожомкул атанын күмбөзү 
Кожомкул айылы 

Ыйык жердин түрү – күмбөз 
 Кенжалиев Алмазбек,  1962-жылкы, Кожомкул айылы: Кожомкул айылынын күн 

чыгыш тарабында, тоонун этегинде жайгашкан. Кожомкул атабыздын күмбөзүнө келип, 

ыйык мазар тутуп келгендер бар. Мисалы, Таластан келген келиндерди көргөм, алар аян 

аркылуу келдик деп айтышкан. Касиети – төрөбөгөн келиндер келип сыйынып кетишет 

экен. 
 Мураталиев Бакыт, 1973-жылкы, Кожомкул айылы: Айылыбызда Кожомкул 

атабыздын күмбөзү бар. Ал киши балбан болгон экен жана сельсоветте да кызмат 

кылыптыр. Ошол кишинин арбагы колдоп турат, күмбөзүнө барып кой союп, арбагына 

сыйынып турабыз. Бирок жип байлап, мазар катары тутпайбыз (шаманизм кылбайбыз), 



жөн гана арбагына таазим кылабыз. Жанында Чаргынбай атанын күмбөзү бар. Ал киши 

Кожомкул атанын досу экен, күмбөздү Кожомкул ата салып бериптир. Күмбөздүн ичинде 

Кожомкул ата койгон колунун изи бар. 

 

Көбүк 
Кызыл-Ой айылы 

Ыйык жердин түрү – булак 
Калыкова Анара, 1961-жылкы, Кара-Балта шаары:  Айылдан 20 чакырым 

алыстыкта жайгашкан.  Бадалдар, булак бар. 
Эмилбеков Ооганбек, 1933-жылкы, Кара-Балта шаары: Көбүк деген олуялуу жер 

бар. Коштөрдүн суусу куят. Шаркырап аккан суу бар. Кээ бир кишилерге ээси аял киши 

көрүнөт. Касиети – төрөбөгөндөр барып, оорулуу адамдар барып зыярат кылышчу. Илгери 

көп келип сыйынышчу, азыр көп деле киши келбейт. Ой-Теректе мүрзөлөр бар, илгери 

ошол жерден бир аялдын сөөгүн көрүшүптүр, мүрзөнүн оозу ачылып калыптыр, ал катып 

калыптыр - шейит деп койот экен, ал жерге да сыйынышчу. Жаман көргөн айрым 

адамдарга башкача болуп көрүнчү экен, мисалы, кечинде ат менен өткөндөргө учкаша 

калып, жакасына жабышып, атын аксатып коркутчу экен. Жакшы көргөн адамдарына ак 

кийимчен болуп көрүнчү экен. Ошол аял азыр Көбүктүн колдоочусу дешет. 

 

Көз-Булак мазары 
Орто-Суу айылы 
Ыйык жердин түрү – булак  

Кадыралиева Айчүрөк, 1950-жылкы, Орто-Суу айылы: Орто-Суу айылынын 

батышында, Опошева Токтобүбүнүн үйүнүн жанында жайгашкан. Көз-Булак деген булак 

пайда болду. Бирөөгө аян берилип, ачылганына 3-4 жыл болуп калды. Көз-Булак аяныма 

түшүп жатат деп мага аял келди. Ага ач дедим. Суунун боюнда жайгашкан, ошол жерди 

ачтык. Касиети бар экен. Өзү көлчүк болуп турат. Арыктын жээгиндеги жардан казып 

чыкканбыз. 
Көз-Булактын дагы бир касиети беттердеги тактарды кетирет. Менде өзүнөн өзү эле 

так пайда болгон. Суусуна жууп жүрүп, кетип калбадыбы. Бетиме дагы кызыл болуп 

бирдеме чыккан, ал дагы кетип калды. Барган сайын бөтөлкөгө куйуп келип жуундум. 

Ошондо бир билдим тактарды кетирет экенин. Көз-Булактын тушунда сүрөт тартса, нур 

болуп калат. Таң калычтуу. Мазарлар жөнүндө, кандай барыш керек, эмне кылыш керек 

деп тренинг өтүп турабыз. Мал кирбесин деп темирден сайып, сетка жасаганбыз. 

 

Куштун-Булагы же Жайыл-Атанын булагы 
Эриктүү айылы 

Ыйык жердин түрү – булак  
Акылбүбү Ажыкеева, 1946-жылкы, Эриктүү айылы: Эриктүү айылы, Алтын-Булак 

мазарынан чыгышка карай 5-6 чакырым. Тегерегинде куш учуп жүрөт. Жайыл ата ат 

сугарып турган жери, илгери өтүп барып сугарган. Сары Чүй өрөөнүнүн мазары ушул. 

Коргон бар эле, тар болуп алып салдык.  
 

Кызыл-Дөбө мазары 
Кызыл-Ой айылы 
Ыйык жердин түрү — дөбө, бадал 

Абдраимов Ооган, 1943-жылкы, Кызыл-Ой айылы:  Кызыл-Ой айылынын күн-

батыш тарабында  15 чакырымдай жерде жайгашкан.  Мазар  кызыл топурактан турган 

чоң дөбө, түштүк бетинде гана жайы-кышы жашыл болуп, куурабаган бадал өсүп турат. 

Элдер ошол бадалдын астына барып сыйынышат. Мазардын колдоочусу ак тайлак болуп 

көрүнөт, ал жерге баргандардын  баарына эле көрүнө бербейт экен. Өзүнө жаккан гана 

адамдарга көрүнүп турат. Ак тайлак кимдин көзүнө көрүнсө, ал адамдын сураганы 



орундалат. Бул мазарга көбүнчө балалуу боло албай жүргөндөр,  эмнеге муктаж болсо 

ошону тилеп жүргөн адамдар барышат. Кызыл-Дөбөнүн касиети абдан чоң экенин биздин 

ата-бабаларыбыз илгертен эле айтып келишчү. Азыр билгендер барып кой союп, куран 

окуп, таң атканча шам жагып сыйынышат. 
Устабаева Социал, 1937-жылкы, Кызыл-Ой айылы: Кызыл-Ой айылынын Кызыл-

Дөбө деген жеринде  мазар бар, тоонун бетинде жашыл бадал болуп, жайдыр кыштыр 

жашыл болуп турат. Ээси ак тайлак экен. Касиети күчтүү. Бала сурап, ден соолук сурап 

барышчу. Ак тайлак сүйгөн кишисине жана ниети түз болгон адамга көрүнөт экен. Илгери 

көп киши барып, сыйынып турчу, азыр билгендер эле барып шам жагып, сыйынып 

турушат. 
Эмилбеков Ооганбек, 1933-жылкы, Кара-Балта шаары: Кызыл-Дөбө мазары 

илгертен эле белгилүү жер. Ээси ак тайлак. Касиети – төрөбөгөн келиндер барчу, оорулуу 

адамдар барчу, кандай бир башына муктаждык түшкөн кишилер барып сыйынып кетишчү 

экен. 
 

Кырк-Кыздын чеби  
Кызыл-Ой айылы 

Ыйык жердин түрү – чеп 
 Огонбек уулу Кубат, 1968-жылкы, Кызыл-Ой айылы: Кызыл-Ой айылы менен 

Толуктун белинде Кырк-Кыздын чеби деген жер бар. Илгери байдын кызы кырк кыз менен 

эс алып жүрүп, бороонго калып, тоңуп өлүп калышыптыр. Баары көйнөкчөн экен кыздар, 

болгону бир эле кедейдин кызы тон кийип барып, ошол тирүү калыптыр. Ошондон 

айтылып калган сөз бар - «тогуз кабат торкодон токту шагындын териси» деген. Кедейдин 

кызы кийими жок болгондуктан, козунун терисинен тон кийип барып, аман калган экен. 

Азыр ал жерде 41 таш бар, бирок санап келгенде бирде отуз тогуз, кырк же кырк бир 

болуп саналат, эч ким азыркыга чейин толук санай албайт. Түнкүсүн ал таштар күйүп, 

жалтырап турат. 
 

Мазар 
Кызыл-Ой айылы 

Ыйык жердин түрү – булак 

Калыкова Анара, 1961-жылкы, Кара-Балта шаары:  Кызыл-Ой айылына кетип 

баратканда, Суусамыр өрөөнүнө кирет. Бишкектен келатканда түндүк жагындагы жолдун 

боюнда мазар жайгашкан. Кызыл-Ойго 7 чакырым жетпейт. Суусамырдан Кызыл-Ойго 

чейин 40 чакырым. Мазарга чейин 18 чакырым. касиети белгисиз 

 

Мазар МОЖЕТ УДАЛИТЬ? 
Суусамыр жайлоосу 

Түрү – күмбөздөр 
Султанов Мирлан, 1985-жылкы, Эркин-Сай айылы: Абла дарыясынан күн-

батышка чейин  7 чакырым тоого чыгабыз. Абладан кийин көпүрө бар. Күмбөздөр бар, ал 

жакта эски таштардан чек ара сыяктуу корголгон. Илгери ата-бабаларыбыздан калган. 

Ондон ашык чоң-чоң күмбөздөр, майдалары абдан көп. Тоонун чокусуна жетпейт. 

Малчылар малдарын кайтарып турат ошол жакта. Тоонун чокусунда Көл-Тоо деп коет көл 

бар.  Акыркы ирет 1,5 жыл мурда болгом.  

 

Матай-Булак 
Сосновка айылы 
Ыйык жердин түрү – булак  
Долонова Токон, 1948-жылкы, Сосновка айылы(NOT EDITED): Сосновка 

айылынын түштүгүндө. Матай тоонун кырында. Жети көзү бар, жанында бир терек өсөт. 

Бак-даракты Мүдүн деген чал тигиптир. Бул булак абдан майлуу, колго жукпайт. Айыл 



тургундары барып, сыйынышат, суусунан даам татышат.  Казак келин чыккан Акмарал 

деген, Казакстанда жашаган. Ошого барсам айтты: ―эже, сиздин айылда Матай-Булак 

деген бар экен, ачыңыз аны, тазалаңыз. Аябай касиеттүү кишинин булагы экен, эмне үчүн 

пайдаланбайсыз?‖ деп айтты. Ошону айтып жатса, мага чарчы бойлуу, көк-ала сакалчан, 

бутунан от чыгып турган киши көрүндү.   

 

Миң-Төкүм 
Сосновка айылы 
Ыйык жердин түрү — чоң таш (NOT EDITED) 
Айнагүл Төлөгөнова, 1945-жылкы, Сары-Булак айылы: Сосновка айылы, пост 

ГАИден Ошко карай жолдон 2-3 чакырым өтүп, батышта жайгашкан. Кара-Балта суусунун 

жээгинде чоң үйдүн көлөмүндөй болгон таш. Качан пайда болгону белгисиз таштын. 

Канал казабыз дегенде, таштын түбүнөн казыш керек экен, ошондо бир келиндин сөөгүн 

табышат табы менен. 1967-1968 жж сөөктү табы менен алып кетишкен Бишкектеги 

тарыхий музейге. Жогору жагында жаңгак, өрүк мейиз менен чөйчөкчө, бут жагында да 

жемиштер менен чөйчөкчө турган. Кийинки жылдары биз кызыгып музейге барып көрдүк 

ошо кызды. Көрүп, бата кылып койдук. Бишкек-Ош жолу менен өткөн адамдарга чанда-

чанда аялдын элеси көрүнүп турат экен. Себеп дегенде, мага да куран окулса экен деген 

үмүт менен адамдарга көрүнөт. Кырсыктар болгон эмес.  

 

Таш-Мазар 
Кызыл-Ой айылы 

Ыйык жердин түрү – таш  
Тажибеков Найзабек, 1957-жылкы, Кызыл-Ой айылы: Кызыл-Ой айылынан 

түндүккө 1,5 чакырым. Айылыбызда Бармак деген өзөндө – Таш-Мазар жайгашкан. 

Илгери мен бала кезде чоң энем айтып калчу, бул жер мазар деп. Касиети – төрөбөгөн  

аялдар келип сыйынып, төрөп кетишчү экен. Бул таш өзү бир башкача, таш да эмес, чопо 

да эмес. Бул жер ата-бабаларыбыздан калган жер, бирок азыр мазар катары  ыйык тутуп эч 

ким деле келбейт. 

 

Төлөгөн-Башат мазары 
Сары-Булак айылы 
Ыйык жердин түрү – булак, бак-дарактар  NOT EDITED 
Төлөгөнов Мырза, 1961-жылкы, Сары-Булак айылы: Барып куран окуп, ошол 

жерде агып чыккан булактан даам сызып, кой союп, бата кылып кетүүчү жай. Касиети 

күчтүү. Бак-дарактарды тигип, өстүрүлүп коюлган. Суусуна жатып, жуунуш керек. 20 

жылдан бери дем салып келем.  Атам жылкычы болгон. Тамыр кармачу.  

7 көздүү булак. Жанында Жылуу Булак жанан Туздуу Булак бар, ооздору ачыла элек. 

А 7 көздүн оозу ачылган. Төлөгөн деген биздин чоң атабыз, ал чоң табып киши болгон. 

Казакстан, Чоң Кемин, Кичи Кемин, Ысык-Көлдөн, деги Кыргызстандын бардык жагынан 

келишчи. Ошол булакка алып барчы. Ал жерде атайын чөп жыйнай турган атайын казанак 

деп коет, казып чөптү дайындап коет. Ошол жерде кыштоосу бар эле, элди карап жүргөн, 

чоң табып болгон. Ээсин бирөө ак-тайлак дейт, бирөө жылан дейт. Мен 1994-жылдан бери 

адамдарды булакка алып барып, даарылап жүрөм. Көп адамдар булакка зыярат кылат. 

Зыярат деген булакка барып сыйынуу эмес, биздин ата-бабабызга куран окута турган жер. 

Бул булак биздин ата-бабабыздан калган касиеттүү мазар деп коет. Төлөгөн ата 

Кожомберди атанын атасы (Кожомберди менин атам), Кожомберди ата 1898-жылкы. 

Төлөгөн чоң ата өткөн кылымдагы киши. Ал киши абдан катуу ооруган адамдын тамырын 

кармап эле, мисалы ооруган адам бир дан жеп койсо, билип койгон экен, тамырчы да 

болгон. Ошон үчүн аны Төлөгөн дебей, тамырчы аке деп коюшчу. Илгери апаларыбыз, 

жеңелерибиз кишинин атынан айткан эмес. Совет өкмөтүндө адамдар келчи Кожомберди 

атама (анда да калган) дем салып бериңиз деп, атам ―айланайын, азыр Совет өкмөтү 



урушат‖ деп, адамдарды жолго салып койгон. Анда тыйуу салынган болчу. Бирок касиет 

калбайт экен, жүрүп-жүрүп канга өтөт экен. Кайра эле бизге өтүп, киши карап калдык.  
Илгери эки эле оору бар эле, суук жана ысык. Казакстанга Төлөгөн чоң ата барат 

байдын кызын караганы. Суукчан экен. Семиз тайдын териси керек дейт. Катуу ооруп 

жаткан болот, мына өтөт, ана өтөт деп жатканда, бутуна тургузуп коет. Териге орогондо 

сууктун баарын соруп алган экен. Ошентип баягы кыз айыгып кетет.  

 

Узун-Булак мазары 

Сосновка айылы 

Ыйык жердин түрү – булактар 
Мамбеталиева Зууракан, 1938-жылкы, Кара-Балта шаары: Узун-Булак болсо Төө 

ашуунун жолу менен кетип бара жаткандагы көп булак бар жерде  жайгашкан. Сосновка 

айылы. ПОСТ ГАИден Ошко карай кеткен жолдон батышка 2 чакырым басат.  

Ал жерде көп адамдар Үркүн убагында кырылышыптыр. Ал жактан улуган үндөр 

угулуп турат. Ошол каза болгон балдар, аялдардын үндөрү. Негизи ал булак алыскы 

тоодон чыгат экен, анан жок болуп кетип кайра ошол Төө ашуудагы чоң таштын жанынан 

агат. Ал жакта  беш-алты булак бар.  Шаркыратмада апалар, аталар жүрөт дешет, ээлери 

окшойт. 
Алышбаев Улан, 1978-жылкы, Сары-Камыш айылы: Узун-Булак, Узун-Булак 

мазарында кайберендер көп жүрөт жана азис пирлер суу боюнда жүрүшөт. Бул мазардын 

ээси наристе периштелер, себеби түндө жатканда наристенин ыйлаганы угулуп турат. 

Мазар болуп калган жер - бул дүйнөдөн өтүп кеткен жакшы кишилердин коюлган жайы. 

 Кожогулова Салтанат, 1966-жылкы, Бөксө-Жол айылы: NOT EDITED 
Төрөбөгөн аялдар ушул жерден боюнда болуп кетишет. Периштелер колдошот. Замира 

деген аял 16 жылдан бери төрөбөгөн экен ушул жерге бир жолу келди наркы айда эле 

боюна болуп уул төрөдү. Көзү ачылбагандар келип көзүн ачып кетишет. Жаңырык болуп 

турат. Баланын үнү угулуп турат. Иштери оңолуп, бизнеси жүрүшүп кетишет. Узун-Булак 

суусу өзүнчө эле зам-зам. Ар бир жердин ыйык жери болот, биздин да ыйык булагыбыз 

ушул жер. Төрөбөгөн аялдар келишет, ден соолугу начарлар келишет. Бир киши арак ичет. 

Булактын жанынан өтүп бараткандар болот да ошол булак суусун закузка кылып ичишет 

экет. Кийин үйгө барышат да анан ошол киши ошол күнү эле паралич болуп жатып калат. 

Бул иш 14 жыл мурун болгон.   

 

Үч-Булак мазары  
Ийри-Суу айылы 

Ыйык жердин түрү — булак, чие дарактар 
Мамбеталиева Зуракан, 1938-жылкы, Кара-Балта шаары: Ийри-Суу айылынан 

күн чыгышка 50 метр, БЧКнын боюнда. Жанында чийе дарактары бар. Ал булак ошол 

айылда  БЧК суунун боюнда. Үч-Булак деп аталышынын себеби - үч бөлөк үч жерде агат, 

бирок бири-бирине жакын жайгашкан. Биринчи булак көз ооруга, стоматитке, дене 

жараларын айыктырат. Экинчи булактан нике кыйгандар бала сурап келсе болот. Үчүнчү 

булак байлыктын булагы, ал эми кара топурагы адамдын муундарына жардам берет. Өзү 5 

булак болуш керек эле, мен 3 эле булагын ачкам. Бул булактын касиеттүүлүгүн мага аталар 

айткан.  

 

Чаргынбайдын күмбөзү  
Кожомкул айылы (Суусамыр) 

Ыйык жердин түрү – күмбөз 

Калыкова Анара, 1961-жылкы, Кара-Балта шаары:  Кожомкул айылынан 

түштүккө 2 чакырым. Ага эл  чүпүрөк байлаганга барат. Чаргынбайдын мүрзөсүн 

Кожомкул салыптыр. Ошол жерде Кожомкулдун колунун тагы, изи  бар. Он жылдан бери 

жергиликтүү эл аны мазар катары карап, сыйынып, барып турушат. 



 

Чоң-Таш 
Кызыл-Дыйкан айылы 
Ыйык жердин түрү — чоң таш 
Бейшекеева Айнагүл, 1955-жылкы, Кызыл-Дыйкан айылы: Кызыл-Дыйкан 

айылынан түштүккө карай 20 чакырым Мен ал жерге барып, көзүмдү жумсам, тоонун 

алдынын баары сымап экен. Бата берели десек, чоң-чоң кишилер келди, колдоруна ак кол 

кап кийип алышыптыр (өлгөн кишиге кийгизгендей). Алакандары жайылып калыптыр.  

 

Чынар-Терек мазары 

Сары-Булак айылы 

Ыйык жердин түрү – чоң бак 

Кожогулова Салтанат, 1966-жылкы, Бөксө-Жол айылы: Мазар Сары-Булак 

айылынын ортосунда жайгашкан. Сары-Булак айылында бакшы ата болгон, ошол жерде 

жашаган. Мазардагы теректи ошол тиккен. Качан элге кыйынчылык келгенде, 

ачкачылыкта, ошол мазарда тамак берген экен. Биз мурун ал жер мазар экенин билчи 

эмеспиз. Жумабай деген молдо көзү ачыла албай жүргөн, бир убакытта жыңалач качып 

келди Чынар-Терекке ―Алла, Алла‖ деп. Мен анда 9-класс элем. Баарыбыз терезени карап 

калдык. ―Аллах акбар‖ деп кыйкырып, Чынар-Терекке жыгылды. Ошо жерден анын көзү 

ачылды. Биз сураштырдык бул эмне деп, көрсө, Чынар-Терек эң күчтүү Ахмат деген 

бакшы атанын мазары болгон экен. Ал киши дуба окуп жатып, шыпыргыны бийлетиптир. 

Ооруларды кармап, касиети күчтүү болгон үчүн, Чынар-Теректи тиккен экен. Бакшынын 

тукуму жок, бир гана Чынар-Терек калган. Азыркыга чейин элдер түлөө өткөрөт ал жерде. 

Туура эмес сөз айтып койсо, ооздору кыйшайып калат. Ал жерге Ташкенттен бери келип 

сыйынып жатышат. Бакты кучактасаң, кадимкидей бактын жүрөгүнүн соккону угулат.  
 

Шор-Булак 
Сосновка айылы 

Ыйык жердин түрү – булак  
Долонова Токон, 1948-жылкы, Сосновка айылы(NOT EDITED): Эки  көзү бар. 

Пост ГАИнин сол жагында (Ошко кеткен жолдо), тоого 1-2 чакырым өйдө көтөрүлүш 

керек. Труба салынган. Жанында дарактар өсөт. Суусу туздуу. Подтяжкин Петр деген бала 

текшерген булакты, минералдык заттары бер деген, даарылыгы күчтүү деп. Шор булактын 

ээси бакшы апа. Ак жоолукчан, кара күрмө кийген, колунда аса-муса таягы бар. Бакшы 

апалар бул жерге келгенде транска түшүп кетишет. Бул жер түз жер болчу, куран окуп 

кетчибиз. Бул байыркы мазар. Ашказанда язвасы барлар, айыкпаган экземаларды, 

кычыткыларды ушул суу менен жууса, сразу айыгат.   
 

Эки-Үңкүр 
Сосновка айылы 
Ыйык жердин түрү – үңкүр  
Айнагүл Төлөгөнова, 1945-жылкы, Сары-Булак айылы(NOT EDITED): Үңкүр, 

тоонун боорунда. Пост ГАИден Ошко карай жолдон 3 чакырым өтүп, чыгышта. Узун-

Булак кафенин үстүндө. Бир күнү өзүмөн өзүм эле бул тарапка жөө баскым келди. Үйдөн 

бери келип, Узун-Булак кафесинде эс алайын деп отурдум. Анан мага айтып калышты, бул 

үңкүргө ден-соолук сурап келишет деп. Бир келин төрөбөй жүргөн экен, бул жерге ниети 

менен келип, мен да эл катары балалуу болсом деп ыйлап кеткен экен. Кийинки жылдарда 

келип, мен бул жактан балалуу болгонума абдан сүйүнүп жатам, дагы балалуу болоюн 

деген ниет менен келдим. Мага бата берип койгулачы деп сураныптыр Узун-Булак 

кафесинде иштеген адамдардан. Алар айтыптыр: ―биз жөн эле кафеде иштесек, эч кандай 

сага жардам бербесек, кандай бата беребиз?‖ десе, силердин айткан сөзүңөр менен 

балалуу болдум, мындан кийин да балалуу болсом экен дептир. Мен ошону угуп алып, 



мен да барып келейин үңкүргө, балдарыма жакшылык тилектеримди айтып келейин 

дедим. Кичинекей эки таш үңкүр, 5 метрдей тоого чыгасың, чөп-чарды аралап. Үңкүргө 

чыгып, куран окутуп, тилектеримди айтайын десем, аскадан жылга-жылга болуп өзүнчө 

себелегендей, бирине бири чагылышкандай, жамгыр сыяктуу болуп тамчылап турат экен. 

Баары биригип келгенде, көздүн жашындай суу чыгат экен. Бул суу ар бир адамдын 

кыйналган ойлору жөнүндө, же болбосу балалуу болоюн деп ниет кылгандарга, же көзү 

ооругандарга пайдасы тиет го деген ниет менен баклажкага толтуруп алып үйдү көздөй 

кеттим. Ал күнү аян берди, балдарымда жакшылык, каражаттары болоору тууралуу. 

Сүйүнчүлөп балдарыма айттым. Айткандай эле бири үй алды, бири машина алды. 

Өзүмдүн тилегимди Алла Тала кабыл кылды. Ошон үчүн мен таш үңкүргө ишеничимди 

берем. Элдер да келип, өздөрүнүн ниеттери менен куран окуп кетсе, көп адамдарга таасир 

тие турганына ишенем.  
 

Кемин району  
 

1. Айтымбеттин-Чокусу, Көк-Ойрок жайлоосу 

2. Ак Мөөрдүн күмбөзү, Жол-Булак  айылы 
3. Аликенин-Дөңү, Тегирменти айылы 
4. Алтын-Булактар, Чоң-Кемин өрөөнү 
5. Байтерек, Тегирменти айылы 

6. Белгисиз мазар, Орловка айылы 
7. Бөрүбайдагы Мазар, Кызыл-Октябрь айылы 

8. Бүркүттүн сайы, Орловка айылы 
9. Далпыраң, Шабдан айылы 

10. Жантай атанын бейити, Бейшеке айылы 
11. Жылаңач, Тегирменти айылы 
12. Кан-Таш, Көк-Ойрок жайлоосу 

13. Каныкейдин ормок ташы, Көк-Ойрок жайлоосу 
14. Каныкейдин шумкар ташы, Көк-Ойрок жайлоосу 

15. Кара-Үңкүр, Шабдан айылы 
16. Көк-Булак, Тегирменти айылы 
17. Көрпөбай-Ата мазары, Алмалуу айылы 

18. Кыйык-Сары, Жаңы-Жол айылы 

19. Мазар-Булак, Тегирменти айылы 
20. Майтик-Ата мазары, Саз-Булак айылы 

21. Өмүр-Булак, Төрткүл айылы 
22. Саз-Булак мазары, Саз-Булак айылы  
23. Терек-Мазар, Алмалуу айылы 
24. Тогуз-Булак, Тегирменти айылы 
25. Тор-Айгыр, Көк-Ойрок жайлоосу 

26. Узун-Булак, Шабдан айылы 
27. Үркүндүн шеиттеринин эстелиги, Боом капчыгайы 
28. Чоң-Кеминдин Көлтөрү, Чоң-Кемин 
29. Чуулдактын тегирмени, Шабдан айылы 
30. Шабдан атанын күмбөзү, Төрткүл айылы 

31. Шабдандын жайы, Тар-Суу айылы 
32. Шайыр-Булак, Ак-Түс айылы 

33. Шарыпбайдын мазары, Жол-Булак капчыгайы 
34. Ынтымак-Булагы, Тар-Суу айылы 

 

Ак Мөөрдүн күмбөзү 
Жол-Булак  айылы 



Ыйык жердин түрү – күмбөз  

Абакеев Адылбек, 1948-жылкы, Ильич айылы:  Жол-Булак айылынан чыгышка 

карай 2 чакырым 
Ары өткөн, бери өткөндөр куран окуп, Алла ыраазы болсун, эл-жерибизде 

тынччылык болсун деп куран окуп кетишет. Ак Мөөрдүн күмбөзүн жаңылап тургузаарда, 

Ак Мөөр болжолдуу ушул жерде коюлган деген жакта, үч мүрзө бири-бирине окшош 

болуп, алардын кайсынысы Ак Мөөрдүкү экенин билбей жатканбыз. Ошондо айылдын 

аксакалдарынан сураштырганда, бир аксакал Ак Мөөрдүн күмбөзүн салууга Көлдүн куму 

төөгө жүктөттүрүлүп, куржундап алынып келинген деп айткан. Барып карап көрсөк, 

чынында эле эки күмбөздүн топурагы бул жердин топурагы болуп чыгып, бирөөсү кум 

аралаш топурак менен салынганы байкалды. Ошентип Көлдүн куму кошулуп салынган 

күмбөздү Ак Мөөр эненики деп таап, аны курчап жаңы күмбөз салынган. Ак Мөөр негизи 

соңкөлдүк болгон.  Жантай хан Соң-Көлгө коноккобу же дагы бир нерсегеби барып калат. 

Жигиттери менен өтүп баратып, сууга түшүп жаткан кыздарды көрүп калышат, бардык 

кыздар суудан чуркай чыгып, кийимдерин алып качканда, бир кыз эле суудан чыкпай коет. 

Жантай өзүнүн жанындагы акылдашып жүргөн Баяке деген кеңешчисин «ал кыз ким 

экенин билип кел» деп жиберет. Ал кыз Ак Мөөр болуп чыгат. Кинодо Ак Мөөрдү 

кедейдин кызы деп көрсөтүп жатпайбы, бирок чынында ал байдын эле кызы болчу экен. 

Ошентип Жантай куда түшүп, макулдашып Ак Мөөрдү үчүнчү аялы кылып алып келет. 

Андан кийин кинодо Болот деген жылкычысы келип, Жантайдын боз үйүнө кирип «Ак 

Мөөрүмдү бер» дегени чын эмес экен. Жөнөкөй эле жылкычы хандын боз үйүнө кире 

алмак беле? Хандын жигиттери эле аны токтотуп коймок да. Киного көркөмдөп тартып 

коюшуптур. Бирок Болоту келгенде, Жантайдын жигиттери «кой хандын аялын талашмак 

белең» деп артка жиберип ийишиптир. Анан кинодо Жантай каза болгондон кийин Ак 

Мөөрдү Баяке өлтүрүп жатат. Чынында аксакалдар Ак Мөөр карыганга чейин жашап, өз 

өлүмү менен эле өлгөн дешет. 

 

Алтын-Булактар 
Чоң-Кемин өрөөнү 

Ыйык жердин түрү – булактар  
а) Ак-Түстөн түштүк-батышка карай 10 чакырым б) Чоң-Кемин өрөөнү, Төрткүлдөн 

батышка карай 6-7 чакырым в) Боомдо. 
Айдыралиев Мыктыбек, 1960-жылкы, Кемин шаары: Алтын-Булак Чоң-Кеминдин 

коктусунда жана Кичи-Кеминде Ак-Түскө бараткан жолдо бар. Ал булактардын ээси бар  

деп уккам.  Көп ооруларды айыктырып, эл бата алып жүрүүчү жер. Кыргыздар ―булак‖ 

деген сөздү ―бул ак‖ дешкен да жана акка сыйынышкан деген ой. Кыргызда ―булак 

тазалайт‖ деген сөз бар. 

Шаршеналиев Марат, 1959-жылкы, Чымкоргон айылы:  Алтын-Булактан (Ак-

Түстөн түштүккө карай 9 чакырым) чыккан суу «Артезиан» суусундай пайдалуу. Алтын-

Булактын суусу кышында жылуу, жайында болсо мупмуздак. Алтын-Булакка зыяратчылар, 

молдоке, көзү ачыктар келип шам жагып, ооругандарды, төрөбөгөн аялдарды зыяратка 

алып келишет, кээ бирөө түнөп, Алтын-Булактын суусун ичиришет. 

Төлөмүшев Теңиз, 1946-жылкы, Кемин шаары:  Боом капчыгайдагы Алтын-

Булакка жергиликтүү жана башка аймактардан келген кыргызы да, казагы да, калмагы да 

тайынып келген. Баласы жогу бала сураган, үйү жогу үй сураган, малы жогу малдуу 

болгусу келген, кээ бирөө жолун ачтырган. Бул жер өтө ыйык жай болгон. Илгери ал 

булактын тегерегинде теректер жана карагайлар өскөн, бирок согуштан кийин Боом 

капчыгайында жол салынганда алар кыйылып кеткен. Бирок андан кийин деле эл келип, 

мал союп, түнөп жүргөнүн өзүм көргөм. Конгондо да үч күндөп, жети күндөп түнөп 

турушчу. Үч жыл мурун Бишкек – Торугарт жолун кеңейте башташканда, ал жерди такыр 

түздөп, кичиненкей түтүк менен чыгарып коюшту деп уктум, өзүм барып көрө элекмин.        

Кыргызстандагы суунун баары касиетке ээ. Кыргыздар илгертеден булакты сыйлашкан,  



суу эмне экенин түшүнүшкөн. Адам баласы 75% суудан турганын азыр илим далилдеп 

жатат. Аны байыркы кыргыздар лабораториялык изилдөөнүн негизинде билбесе да, аң-

сезими менен түшүнүшкөн.  Ошондуктан кыргыздар суунун башынан урушкан эмес, 

суунун жанында ушак айткан эмес, себеби суунун энергетикасы жандуу экенин азыркы 

илим далилдегенге чейин эле эс-туюму менен түшүнүшүп, сууну ыйык сакташкан. 

Ошондуктан Кудайга сыйынганда, түлөөлөрдү, ырым-жырымдарды өткөргөндө суу 

жээгине, же болбосо булактын башында өткөрүшкөн. Булактын жанына барып түнөгөндө 

эл тазаланган, күч-кубат алган жана азыркы илимдин ачылыштары биздин ата-

бабаларыбыз акылдуу болгонун далилдеп келишет. Негизи суунун баары жана 

булактардын баары ыйык, себеби суу – бул өмүр. Мисалы үчүн, Мухаммед пайгамбардын 

хадисинде ―Сооптун эң чоңу кайсы?» десе, «чаңкып турган кишиге бир чыны суу берип 

койсоң эң чоң сооп‖ деп айтылат. 
Негизи эле Боом капчыгайын Октябрь революцияга чейинки кыргыздар касиеттүү 

жер деп эсептешкен. Боом капчыгайында кыргыз элинин душмандары менен – калмактар 

болобу, кытайлар болобу, кокон хандыгы болобу – көп согуш болгон, көп кишинин каны 

төгүлгөн. Мына ошол эле 16-жылы көтөрүлүш болгондо, Боомдун кире беришинде 

орустардын жазалоочу отряддары Чүй өрөөнүнөн кетип бараткан карапайым, колунда 

куралы жок элди кырып салышкан. Көп кишилердин каны Боомдо төгүлгөндүктөн жана 

Боом өзү кооптуу жер болгондуктан жаш балдар, кыз-келиндер ал жерден жалгыз өтүүдөн 

корккон. Жол салынганга чейин Боомдун жолу татаал болгон, көп кишилердин аттары 

тайып, сууга түшүп өлүшкөн. Жанагы «Семеновский көпүрө» дегени, кыргыздарда 

―Тайгактын көпүрөсү‖ деп аталган. 

Акматов Токтобек, 1957-жылкы, Кичи-Кемин: Алтын-Булак (Боомдогу) же Кыз-

Күйөө мазары  илгери  чоң мазар болчу. Азыр жолдор салынып жатып, кичирейип кетти. 

Ал жерден кыз-жигиттин элеси көрүнөт. Элдин айтымында, илгери ошол жерден жаш кыз 

жигити менен бири-биринен ажырабайбыз деп качып баратып каза тапкан, ошондуктан 

Кыз-Күйөө мазары деп айтып калышат. Ал булактын суусун ичсең кыйналып турган 

жериңдин бары жок,  жеңилдеп каласың. 
 

Байтерек 
Тегирменти айылы 

Ыйык жердин түрү – булак 
Батма Ынкарбекова, 1943-жылкы, Шабдан айылы: Байтерек булагы Тегирмен 

айылынан өйдө көздөй үч километр бар, түндүктү көздөй кетет ал дагы. Тегирмен 

айылынан өйдө көздөй кетет. 

Байтерек деген булак накта мазар. Анткени бир киши ошол жерде атын байлап коюп, 

кызуу болуп калып уктап жатып, тили байланып калып, араң-араң тили ачылган. Кийин 

кыйкырганда кадимкидей үн чыкты деп айтышат, бутактан көбүк сыяктуу бир деме 

чыгыптыр. Жашын байкенин ал жерден тили ооруп калганына көп болсо бир 25-30 

жылдардай болду. Ал киши жакында эле кайтыш болду, тили чулдурап жүрүп. 
 

Белгисиз мазар  
Орловка айылы 
Ыйык жердин түрү – долоно   

Болотбекова Гүлжамал, 1946-жылкы, Бурана айылы: Бүркүт ата мазарынын 

ичинде (Орловка айылы) тоо тараптагы коктунун ичинде белгисиз бир мазар бар. Ага 

төрөбөгөн аялдар барып, сыйынышат.  
 

Бөрүбайдагы Мазар 
Кызыл-Октябрь айылы 
Ыйык жердин түрү – алма бак, булактар 
Абдыманова Какин, 1933-жылкы, Кызыл-Октябрь айылы: Кызыл-Октябрь 



айылынан түштүккө карай 1 чакырым. 

Чоң бир багы бар болчу. Илгеркилер ал жерге зыярат кылып, тайынчу,  ак тайлагы 

бар дешчү. Бир жылдары аны өкмөт буздуртабыз деп бир тракторист алып келип, бузуп 

жатканда трактористтин көзүнө бир нерселер көрүнүп, ал бузбайм деп коркуп кетиптир. 

Азыр ал жерге киши көп барбай калды, алма багы дагы эле бар. Илгери ал жерге оорулуу 

болгондор, төрөбөгөндөр барчы экен сыйынып. 
 

Бүркүттүн сайы 
Орловка айылы 
Ыйык жердин түрү — кокту, жаңгак жана башка бак-дарактар өскөн токой, аска, 

таштар 
Төлөбай уулу Канимет, 1925-жылкы, Орловка шаары: Ичинде Жар-Таш, Кемпир-

Таш, Кара-Таш, Алмурут мазарлары бар.  

Орловка айылынан түштүккө карай 5 чакырым. Мурун ал жерде Малик карыя жашап 

турчу, ал киши өтүп кеткенден кийин, балдары ал жерде жашабайт. Малик карыя бар 

кезде, Бүркүттүн-Сайына эл көп барчу. Ооругандар, Кудайга сыйынгандар, мал союп, 

түлөө кылып, айыксамбы ушул жерден деп 5-6 күндөп жатып, зыярат кылып кетишчү. 

Негизи Кудай Таалам жакшы, таза жерге касиет берет. Жалаң кыргыздар жашап турган 

кезде, бир орус чочкосун айдап келип, ушул жерге жаңыдан отурукташа баштаганда, бир 

молдо бул жерге чочко келди, эми касиет кетет деп айтыптыр. Ал кезде комбинат жок кези, 

баары таза, Бүркүт-Сайдын баары гүл жыттанып турчу, эликтер жана жапайы жаныбарлар 

көп болчу. Ошондой жакшы, таза жерлерге Кудай Таалам жакшылык, касиет берет, жаман, 

ыплас жерге касиет турбайт. Андан кийин комбинат келгенден кийин, заводдон чыккан 

чыгындылар өйдө жакка көмүлүп, сууну булгап жатат. 

Болотбекова Гүлжамал, 1946-жылкы, Бурана айылы: Тоо тарапка карай басуу 

керек. Мазарда кезегинде Малик ата деген шайык бар болчу, азыр өтүп кетти. Балдары көп 

ишенбей ооруп, кыйналып  жүрүшөт. 
Ал мазарда  Манас ата 40 чоросу  менен узанчу экен. Малик атанын айтымында, ага 

кылычтарды курчутуп жаткан, чак-чук деген үндөр угулуп турчу экен. ―Манас жеңди, 

жеңди‖ деп  ураан чакырып, аттарын байлаган чоң бактарды бизге көрсөтүп берген эле. 

Андан сырткары, Манас олтурган таштан жасалган тагы бар.  
 

Далпыраң 

Шабдан айылы 

Ыйык жердин түрү – булактар 

Батма Ынкарбекова, 1943-жылкы, Шабдан айылы: Узун-Булак мазарынан 

өйдөлөп турсак, Далпыраңда ыйык булактар бар. Ошонун бирөөнө карын жуйм деп көзүм 

агарып калган. Бир кемпирди алып барып эмдетип, шам жагып, көзүм жакшы болуп 

калган. 

 

Кара-Үңкүр   
Шабдан айылы 

Ыйык жердин түрү – үңкүр  
Батма Ынкарбекова, 1943-жылкы, Шабдан айылы: Мен Шабдан айылында 

жашайм. 30-40 жыл малчы болуп жүрдүк. Мен билгенден - бул Кара-Үңкүр. Кара-Үңкүрдү 

дагы терең биле албайм, анткени бизде алда-канча мурдагылар билсе керек. Эки Кемин 

жайлаган эгиз карап байлаган чыканакка эр үрбү деп, балким, ушул Кара-Үңкүр деп 

ойлойм. 
Кара-Үңкүр  Шабдандын түндүк жагында 1 чакырым жерде жайгашкан. Кара-Үңкүр 

деп жөн эле айтылган эмес, бул кара болчу ичинде бирөө от жаккандай болуп, кара күйүк 

сыяктуу. Бул жакта сарайлар жок, үйлөр жок, илгери эле көрүнчү бул жактын баары. Мен 

деле бала кезде бир орустар келип, ичине 10-15 метрге чейин кирчүбүз. Ооба, кененирээк, 



ичинде булак агып турчу. Төбөсүнөн суу тамчылап турчу, биз андан иччүбүз. Жылан деген 

соймолоп жайнап турчу, ордосу бар болчу ушул жерде. Анан бара-бара мал келип, анын 

баары качпадыбы. Орустар мыкачы болот экен, башын ташка чаап өлтүрүшчү. Балким, 

ичине илгерки жоокерчилик заманда от жагып жашагандыр, бул айыл жок болчу. Анда бүт 

эле токой турбайбы бул жер, саз токой экен. 
 

Көрпөбай-Ата мазары 
Алмалуу айылы 
Ыйык жердин түрү – алма бак 
Токтогазиева Рена, 1956-жылкы, Алмалуу айылы: Алмалуу айылынан түндүк-

батышка 3 чакырым. Түрү – үч түп алма бак. Илгери бул жерде 4-5 гектар алма бак болчу 

экен. Кичинекей раечкадай алма. Жылда байлайт, асты майда алма менен тим эле 

төшөктөй болуп төшөлүп калат. Көрпөбай деген ата ошол алма бактын астында отурганда, 

асмандан Алтын ийне жана Бал китеп түшүптүр. Бал китеби дегени алакандай болгон эле 

Куран китеп экен. Мен өзүм көргөн жокмун, кайненемдер көрүптүр. Ал китепти кимдин 

аты менен ачса,  канча болот, эмне болоору көрүнчү экен. Алтын ийне болсо, менин 

кайненем, кайнатамдар айтканынан, баш же башка жер ооруса – бүт баарын айыктырчу 

экен. Учун тийгизип койсо, айыгып кетчү экен. Ийненин учун тийгизгенде сайчу эмес 

экен. 
Кээде мен ошол жерге киши алып барам, көрүнчүгө аппапак жылан көрүнөт. Алма 

бактын барын түрттүрүп жатканда, орус трактористке  алма бак кишидей болуп, андан кан 

агып жаткандай көрүнүп кетет. Ошондон кийин көп убакыт өтпөй эле ал тракторист өлүп 

калат жана ал алманы эч ким түрттүрбөй калат. Төрөбөгөн аялдар барса балалуу болот. 

Кечки саат 10-12ге чейин барып отурса, баргандардын тилеги Кудайдын буйругу менен 

кабыл болот. Мен көбүнчө балалуу болбогондорду, балдары түшүп калгандарды алып 

барам. Кудайдын буйругу менен бирди-экини төрөшөт. Чын дити менен барса жолу 

ачылат, ошондой касиеттүү мазар.   
Ал кишинин балдарынан эч кимиси касиетин кармаган жок. Илгери Казакстандан 

Үсөнбай деген табып чыгып, Бал китеп менен Алтын ийнени Көрпөбай атанын 

балдарынан сурап кетет. Анан  казактын элин Бал китеп жана Алтын ийне менен көрүп 

калат - элди чогултуп алып гипноздоп, ыйлатып, тигинтип-минтип. 90-жылдардын 

башында баарыбыз кыйналып турган кезде, Көрпөбай атанын балдары Үсөнбайга 

барышса, «мен силерди тааныбайм» деп коет. Бал китеп менен Алтын ийнени берип 

салгандан кийин эле, Көрпөбай атанын балдарынын жашоосунда кыйынчылыктар көп 

боло баштады. Анын бир баласы союз учурунда эле Казакстанда жүрүп ошол жерге калып 

калган. Кийин анын түшүнө атасы кирип, ошол баласы, азыр ыраматылык, келип алманы 

тегерете каша тургузуп кеткен. 
 

Кыйык-Сары 
Жаңы-Жол айылы 
Ыйык жердин түрү – булактар, таш жана дарак 
Акматов Токтобек, 1957-жылкы, Кичи-Кемин:  Жаңы-Жол айылынан түндүккө 

карай 2 чакырым  Кыйык-Сарыдан жети булак чыгат. Ошол жерде сарай бар болчу экен. 

Ошол сарайга таштар үстүнө ыргып түшкөнү угула берчү экен, акыры ал сарай өрттөнүп 

жок болгон.  Кыйык-Сарынын ээси азиз, жылан. Элдер айтып калат бир тракторист суу 

алайын деп  келсе, жылан тигинен туруп, суу бербей коюптур, чакаңды салбагын деп. 

Бизге дагы барганда жылан көрүнчү, ага таазим кылсаң, кадимкидей башын ийкейт, анан 

кайра жок болуп калат. Эл ал жерге өзүнүн жолун ачыш үчүн, энергия алыш үчүн барат. 

Мисалы үчүн, биз киши көргөндө, балдарга чоң кишилерге көз тийгенде  оорусун 

өзүбүзгө тартып алып, алсырап калабыз, анан мазар басып, ошол жерлерден күч-энергия 

алып, тазаланабыз – мазардын касиети ошондо.  
Абакеев Адылбек, 1948-жылкы, Ильич айылы: Бул жерден суу чыгат. Ыйык болуп 



калган себеби,  булактын башында мүйүздүү ак жылан жатчу дешет. Ал жылан ошол 

жердин ээси болуп, кээ бирөөнө көрүнүп, кээ бирөөнө көрүнбөчү дешчү. Элдер ал жерге 

барып Кудайга сыйынып, тыйын ыргытып, заманыбыз оңолуп кетсе экен деп жүрүшчү. 
 

Мазар-Булак 

Тегирменти айылы 

Ыйык жердин түрү – булак 
 Муканбетова Гүлжамал, 1943-жылкы, Шабдан айылы: Ыйык жерлер деп илгери, 

булак аккан жердин тегерегин булгашчу эмес, жаман нерселерди жасашчу эмес, төрөгөн 

аялдар келип, булактарга сыйынып, төрөшчү экен. Суусуна бетин жууп, балдарынын ичи 

ооруса суудан  ичирип, жакшы болуп кетчү экен. Жаратылыштын касиети да. Негизи 

булактын баары эле ыйык. 
Тегирментиде бала кезимде Мазар-Булак болчу.  Бийик тоодо бир түп эле долоно бар 

болчу, ак кайың сыяктуу. Долоно мөмө байлаган. Түбүнөн булак акчу. Кийин тоого биз 

кожокат терип чыкчубуз. Апаларыбыз айтар эле ушул булактын тегерегине отурбагыла, 

булгабагыла деп. Тегирментилик бир бала булакка зара ушатып салыптыр, кийин бийик 

тик тоодон кулап кетип, Тегирментинин суусуна түшүп, акыл-эси кем бойдон калды да. 

Кийин каза болуп калды. Өмүр деген кишинин баласы болчу. 

 

Майтик-Ата мазары 
Саз-Булак айылы 

Ыйык жердин түрү – күмбөз 
Төлөмүшев Теңиз, 1946-жылкы, Кемин шаары: Саз-Булак айылынан түндүккө 

карай 1-2 чакырым, Бишкек – Каракол жолунун боюнда. 

Майтик-Ата мазары негизи олуя адам болгон деп айтышат. Майтик-Атага азыр 

Кыргызстандын туш тарабынан келишет. Бул жер Сулайман-Тоо иретиндеги ыйык жер 

болуп эсептелинет. Кишилер келип эмнеге муктаж болсо ошону сурашат. 
Токтомамбетов Шакир, 1946-жылкы, Саз-Булак айылы: Биз Майтик атанын 

тукумдарынан болуп кетебиз. Жыл сайын Майтик атадан калган тукумдар чогулуп, куран 

окутуп турабыз. Ош жактан зыяратчылар келип, ак кирпич менен Майтик ата коюлган 

жерине ыйык киши экен деп күмбөзүн куруп кетишкен. 
Абдыманова Какин, 1933-жылкы, Кызыл-Октябрь: Майтик ата өзү баатыр киши 

болчу экен. Атасынын аты Ороз. Өзүнүн бою чарчы, кичинекей киши болгон. Мага кийин 

көрүнчү, бирок аны мен тааныбайм. Түнүчүндө баарыбыз уктап жатканда эшик шалдыр 

деп ачылып, босогодо же ары кетпей, же бери кирбей туруп калчу. Саргыч тонбу же ичик 

кийген, этеги кара баркыт кармалган, башында кырдуу эмес, жалпак тебетей, сакал муруту 

жок, сакалы бирин-серин болгон, бою кодогой киши. Туугандарга айтсам, бир кайнагам ал 

Майтик чоң ата деп айтты. Анан ошентип көрүнгөндө кайненем мага «куран окутуп тур» 

деди. Куран окуткандан кийин, ал мага көрүнбөй калды. Майтик ата баатыр болуп, жоо 

чапкан киши экен. Бир баатыры жоого алдырып коюп, «Ак боз атым алдымда болсо, 

Айкөл Манас жанымда болсо, жоого алдырбайт элем, жоого алдырып койдум» деп 

айтыптыр. Кичинекей кезинен баатырлыгы көрүнүптүр. Боролдойго кетчү жолдун астында 

атасы бээ байлап жайлайчу экен. Майтик ата тогузга келгенде бир окуя болуптур. Кулун 

кезинен баккан, өзү жакшы көргөн ак боз аты бар экен. Жайдын бир күнү, суу чоң кирген 

убак экен, ал кезде кайдагы көпүрө? Майтиктин атасы жайлаган жердин жанынан эки 

баатыр кетип баратып, «бул кимдин айылы?» десе, «Ороздуку» дешет жигиттери. «Анда 

тетиги желенин жанында жүргөн ак боз атты минип чыккыла» деп буйрук беришет.  

Чоңдору айтып жатса, жигиттери угат да. Атты сурап келишсе, атасы «бул менин 

баламдыкы, бербейм» дейт, жигиттер «биздин баатырлар сурап жатат, биз айткандарын 

аткарабыз» деп минип кетишет. Бала ойноп жүрүп келгенде эле атын карайт. «Атым 

кайда?» деп атасынан сурайт. Атасы «баланча-баланча баатырлар өтүп баратып, 

жигиттерин жиберип байлап алып кетти» дейт. Баласы «эмнеге бересиң?» десе,   атасы 



«эми ага ээ боло албайм, башыбызды алып салат да» дейт. Бала ал баатырларга барам 

десе, атасы кой балам башыңды алып коет бир ат табылаар дегенче болбой, бала артын 

карабай чуркап кетет. Атасы бала сууга агып кетет деп артынан баргыча болбой, ал сууга 

секирип бир заматта аркы өйүзүнө чыгып өтүп кетет. Атын айдаттырып кеткен эки баатыр 

отурукташкан жерге бала жетип барса, алар боз үйүнүн эшигин түрдүрүп коюп, кымыз 

ичип турган кези экен. Алардын боз үйүнө бала «ассалом алейким» деп эле кирип барса, 

баатырлар «кел кирегой, отур» деп,  ортосуна отургузушат. Бала болсо «мен атыма келдим, 

ушинтип алып кетиптирсиңер» десе, баатырлар «кел кымыз ич» деп, жигиттерин 

чакырып, «жанагы атты кармап, токуп бул балага бергиле» дейт. Анда жигиттеринин бири 

«бизге карматып алып келтирип, анан бир бармактай болгон бала келсе, коркуп атын 

берип саласыңарбы?» десе, ошондо баатырлар «бала кирип келгенде, баланын көзү 

кежигебизден өтүп кетти» дептир. Бул бала баатыр экен деп, атын кайра берген экен.   
Майтик-Атанын мүрзөсүнүн топурагын эл алып отуруп, чуңкур болуп калган. Эл тээ 

Чоң- Кеминден бери келип топурагын куржундап алып кетишчү. Аны эмне кылат дегенде, 

жанагы кой-козулар ооруганда, уйдун эмчегине жара чыкканда, балдарга сөөл жара 

чыкканда, ал кишиге (Майтик атага) куран окуп туруп, топурагы менен жууп койсо, 

жаранын баары түшүп калчу, бар болгону билинбей. Мен топурагын такай алып келип 

койчу элем, келип сураган кишилерге берип жатып, түгөнүп калды. Жакынкы жылдары 

эле чуңкур болуп калган мүрзөнү тегерете жыгачтарды орнотуп, чарып койгон. Ошону 

менен турчу.  Төмөн жактан көзү ачыктар келип, Майтик-Ата  касиеттүү киши экен деп, 

зыярат кылып, тегерете каша көтөрүп кетишкен. Кийинчерээк төмөн жактан жаш эле бала 

келип, анын эжеси бир нерсе көрчү экен, Майтик-Ата деген бар экен, ошол киши Курандан 

аксап калыптыр, дайыма көйнөк жана шым кийип жүрчү экен, азыр ошол кийими кирдеп 

калгансыптыр деп, ошол жаш бала келип, азыр кирпичтен турган күмбөздү салып кеткен. 
 

Өмүр-Булак 
Төрткүл айылы 
Ыйык жердин түрү – булак  

Токтогазиева Рена, 1956-жылкы, Алмалуу айылы: Чөң Кемин өрөөнү, Төрткүл 

айылынан батышка карай 6 чакырым. 

Өмүр-Булак Чоң-Кеминди колдоп турган мазар экен. Колдоочусу арстан. Чынында 

эле карасаңар Чоң-Кеминдин эли зөөкүр, чабары жок, балдары деле, кыздары деле кыйын 

чыгышат. Негизи арстандар Чоң-Кеминди ооздон эле колдошот экен, ошондуктан Чоң-

Кеминдин элдери кыйын чыгат, тың оокат кылышат. 
 

Саз-Булак мазары 
Саз-Булак айылы 
Ыйык жердин түрү – булактар, дарактар 
Токтомамбетов Шакир, 1946-жылкы, Саз-Булак айылы: Саз-Булак айылынан 

түштүккө карай 2 чакырым. 

Саз-Булактын (Мээримдүү мазары деп жазып коюшуптур) 7 ташын терип тумарчага 

тигип мойнуна тагып алышат. Жардам берет окшойт. Ээси эки кулактуу ак жылан деп 

айтышат. Күн жаабай калса, булактын көзүнө барып, козу союп түлөө өткөрөбүз. Бир-эки 

күндө жаан чын эле жаап жиберет, калп айтканга болбойт. 
Абдыманова Какин, 1933-жылкы, Кызыл-Октябрь айылы: Саз (Сасык)-Булак 

деген жерди да бир тракторист келип талкалап жатканда, анын көзүнө бир нерсе көрүнүп, 

бузбай тракторун таштап кеткен. Ошол жерде бир узун таш бар, өткөн чоң ата, чоң 

энелерибиз ошонун алдынан ак бака чыгат деп айтышчу. Суусу кышында тоңбойт. 

Илгеркилер тирүү кезде сыйынчубуз, андан кийин ал жалган болду деп сыйынтпай 

коюшту.  Бир чоң энелерибиз айтчу, жакшы тилек, жакшы ниет менен барса, кабыл болот 

деп. Бир энелерибиз төрөбөй Сасык-Булакка барышыптыр. Ал жерге тоого жөлөнүп чыгат. 

Барып топ болуп отурушканда, баягы энебиз бөлүнүп өзүнчө отуруптур. Таң сүрүп калган 



дейт, «көзүм илинейин деп баратканда, эки чымчык учуп келип койнума кире качты,  

ылдый жакта болсо бир киши чыгып келе жаткандай көрүндү. Сыйпалап денемди карасам, 

чымчык деген эч нерсе жок, койнума кирип кеткен, анан келмемди келтирип жаттым» 

дейт. Анан эртең менен баргандар бири-биринен «эмнени көрдүң, эмнени билдиң?» деп 

сурашат, бирок энебиз  көргөндөрүн айткан эмес экен. Ошондон кийин энебиз эгиз бала 

төрөптүр. Чын жүрөктөн сыйынып барган киши куру калбайт дечү. Ошону бузган орустун 

көзүнө бир нерсе көрүнүптүр. Сасык-Булактын үстүндө кой кармаган кашар болчу. Ээси ак 

бака дечү. Анан ал жерден мен кечинде үйгө өтүп баратканда  бака чардаганын укчумун, 

бирок бака жок. Күзгө мал деле, кышка жакындап калганда бакалар жоголуп калганда, 

кадимкидей бака чардаганы угулчу. Касиеттүү жер, аталарыбыз ары-бери өткөндө 

сыйынып өткүлө дечү. 

Шаршеналиев Марат, 1959-жылкы, Чымкоргон айылы: Саз-Булакка жаңы 

төрөлгөн балдарды барып кириндирсе, денеси чымыр болот деген уламыштар бар. Биздин 

эле Чымкоргондо жашаган апалар, ырымын кылып, балдарын, неберелерин Саз-Булакка 

барып киринтип жүргөнүн уккам. Балдары, неберелеринин ден соолугу азыркыга чейин 

жакшы. 
 

Терек-Мазар 
Алмалуу айылы 
Ыйык жердин түрү – түптүз теректер 
Токтогазиева Рена, 1956-жылкы, Алмалуу айылы:  Алмалуудан чыгышка карай 6-7 

чакырым Тоо ичинде, көп деле киши барбайт. Негизи көп терек өсөт. Касиеттүү жер, 

бирок тоонун башы болгондуктан киши деле барбайт. Касиетин ошол жерде жашаган элди 

колдогонунан байкаса болот. Ал жерде жашаган элдин баары жакшы жашашат, малдуу-

жандуу, токчулуктун жери. Бир жолу Орловкадан 5-6 киши келип, теректерди кыйышты, 

кыйган кишилердин баары болсо укум-тукуму менен өлүп калышты. 
 

Узун-Булак 

Шабдан айылы 

Ыйык жердин түрү – булак 
Батма Ынкарбекова, 1943-жылкы, Шабдан айылы: Шабдан айылынын накта 

өзүндө Узун-Булактын ичинде булагы бар, ошол жерде кичинекей өтө деле ак эмес бир боз 

жылан, анан 3-4 түп долоносу бар. Ошону ыйык дешет. Булагына тийбейт, эч ким 

долоносун кыйбайт, көбөйгөндөн көбөйүп турат ошол жер. Узун-Булак Шабдан айылынан  

түндүктү карай 1-1,5 чакырым болуп калат. 

 

Үркүндүн шеиттеринин эстелиги 
Боом капчыгайы 
Ыйык түрү – эстелик 
Айдаров  Мураткан , 1956-жылкы, Бишкек шаары:NOT EDITED Боом капчыгайы 

башталганда он алтынчы жылкы көтөрүлүштүн жасалган күмбөзү бар. Боомго кирип 

баратканда Кемин районуна караштуу территорияда жайгашкан. Ал он алтынчы жылы 

үркүнгө кеткендердин күмбөзү. Күмбөз жакында эле токсонунчу жылдары коюлган бирок 

элдер аны мазар катары пайдаланып келүүдө, анткени үркүн учурунда миллиондогон эл 

өлгөн, ошолордун арбактары ошол жерде, жазуу бар. Элдер токтоп, куран окуп, зыярат 

кылып кетишет. Ал күмбөз Бишкектен Көлгө бараткан жолдо жаңы жол менен эски 

жолдун биригишинен кичине сол жакта эстелик түрүндө жайгашкан. 1916-жылы үркүн 

көторөлүшгө жазылып турат, таштардан дорожка жасап койгон. Токсонунчу жылдан бери 

ал мазар болуп келатат. Ээси үркүнгө кеткен арбактар. Ал  жерге элдер барып шыпа 

табышат.  
 

 

 



 

Чоң-Кеминдин Көлтөрү 
Чоң-Кемин 
Ыйык жердин түрү – көл  
Сатыбалдиева Чынаркүл, 1957-жылкы, Кегети айылы: Чоң-Кеминден чыгыш-

түштүккө карай 40 чакырым. Бул Көлтөрдүн суусу эркектердин ден соолугун чыңап, 

эркектерге таандык ооруларды айыктырат экен. 
 

Чуулдактын тегирмени 

Шабдан айылы 

Ыйык жердин түрү – булак  
Жунушалиев Асанаалы, 1946-жылкы, Шабдан айылы: Бул касиеттүү булак өзү 

илгертен бери ата-бабабыз сыйынып келген булак. Бул жерде чуулдактын тегирмени деп 

чоң аталарыбыз бар болчу. Чуулдактын тегирмени деп койчубуз. Биерге келип ата-

бабаларыбыз кудайга сыйынып, бала бакырасы менен келип, түлөө берип кетишчү элек. 

Казыр эми кышында келип калдык, жайында келсек бул жерден оргуштап булак атып 

турчу. Ыйык жер болчу.  Бул жаратылыштан пайда болгон булак, үстү илгери коргон 

болгон. Узун-Булак өрөөнү деп койчу. Үстүнөн Узун-Кыштак болуп, узун көчө бар болчу. 

Тарсудан башталып Кожоакматка чейин Узун-Кыштак деп аталчу. Узун айыл болор эле, 

кийин колхоздошуп, чогулуп Тарсу айылы болуп калды. 
 

Шайыр-Булак 
Ак-Түс айылы 

Ыйык жердин түрү – булак  

Акматов Токтобек, 1957-жылкы, Кичи-Кемин:  Ак-Түстөн  түндүккө карай 5-6 

чакырым. Шайыр-Булак Ак-Түстүн үстүндө, күн-чыгышка карай 2 чакырым. Булактын 

тегерегинде карагайлар бар. Мага ал жерге зыярат кылып барганда узун бойлуу чал 

көрүнүп, мен Кыйык-Сарыны көрө элек кезде, Кыйык-Сары күчтүү мазар деп аян берген. 

Шайыр-Булакка жолу буулуп калгандар, дуба түшкөндөр барып күч-кубат алып 

тазаланып, жолун ачса болот. 
 

 

Москва району 
 

1. Бакбайдын дарагы, Кепер-Арык айылы  
2. Беш-Булак мазары, Беловодск айылы 

3. Боотерек мазары, Беловодск айылы (Замир Шаршекеев) 
4. Жалгыз-Терек, Бала айылчы айылы 
5. Жалгыз-Терек, Петровка айылы 
6. Көз-Мазар, Беловодск айылы 
7. Мазар, Асылбаш айылы 

8. Нарзан-Суу (Ак-Суу), Петровка айылы 
9. Эне-Бала мазары, Кепер-Арык айылы   

 
 

Бакбайдын дарагы 

Бала айылчы айылы  

Ыйык жердин түрү – дарак, булак 

Шаршенбиева Фарида, 1964-жылкы, Чоң-Арык айылы: NOT EDITED Кепер-

Арык айылынан түштүккө 7 чакырым, 1-көпүрөнүн түбүндө. Бакбайдын дарагы деп эл 

койгон. Өз аты жок. Бул жерде Бакбай деген койчу жайлачы, ошон үчүн аталып калган. Бул 

жерди бир баатыр ээлейт, кайып болуп кеткен. Аты белгисиз. Булагы чоң болчу, элдер 

келип арак ичип кетишет, касиети азайып кетти. 3 көзү бар эле, 1 көзү эле калды. Бул 



абдан чоң мазар. Бир чыгаан баатыр курман болгон бул жерде. Азыр отурат, көрүнүп турат. 

Суусу адамдын денесине чыккан өтө жаман жараларды айыктырат. Карыздары барлар, 

кыйналгандар келип сыйынып кетсе, карыздарынан кутулуп, жеңилдеп кетишет. Суусу 

өпкө, жүрөк, боор, ичеги-ашказан ооруларына дары. Касиети күчтүү. Көп адамдар келип, 

жакшы болуп кетти. Үй-бүлөлөр ажырашкандар кайра жарашып, балалуу болбогондор 

балалуу болуп кетишет. Бакбайдын дарагынын ээси кетип калган. Азыр мунун ээси башка 

жактан келген.  

 

Беш-Булак мазары 
Беловодск айылы 
Ыйык жердин түрү – булак  

Байбосунов Бообек, 1958-жылкы, Кара-Балта шаары: Бул мазар Беловодск 

айылынын, Октябрь көчөсүндө жайгашкан. Самсонов Александрдын короосунда. Ушул 

булактын ээси Самсонов Александрдын баласы  Максим жин оорусу менен катуу ооруган. 

Атасы кырк бир мазар кыдыргандан кийин гана баласы жакшы болуп айыккан. Олуя апа 

короону казуусун сунуш кылган себеби, ал жакта бир нерсе бар деп ойлогон. Ошол 

короону казганда, ушул булак чыккан. Мазар ээси ар кандай болуп көрүнөт: адамдын, 

жылкынын, жыландын жана башка түрлүү жаныбарлардын үндөрү угулат. 

Самсоновдордун үй-бүлөсү ушул жерге куран окутуп турушат. Азыр болсо баягы баласы 

Максим шаарда турат, чоң коммерсант. 
 

Жалгыз-Терек 
Бала айылчы айылы 

Ыйык жердин түрү — булак, теректер 

Шаршенбиева Фарида, 1964-жылкы, Чоң-Арык айылы: Жалгыз-Терек деген аты 

бар. Бала айылчы айылынан түштүккө 5 чакырым басыш керек Булак чыгып турат. Баатыр 

кайып болуп кеткен. Бир көздүү. Майда-чүйдө теректер бар. Бул жерге кишилер мал союп, 

бата кылып, куран окуп кетишет. Сыйынышат. Балалуу боло албагандар балалуу болушат. 

Муун ооруларына, деги койчу кайсы гана ооруларга болбосун шыпаа таап кетишет. Бул 

жер кендерге, сууларга, жерлерге бай. Кошуналар бул мазарга келип турушат, айтып 

калышат кичинекей баланын үнүн уктук, же чалдын үнү чыкты деп. Кээде толтура 

аттардын үндөрү угулат, дүбүрттөгөн.  

 

Мазар 
Асылбаш айылы 

Ыйык жердин түрү — чынар терек 

Шаршенбиева Фарида, 1964-жылкы, Чоң-Арык айылы: Асылбаш айылында мазар 

бар. Ал кандай мазар экенин эч ким билбейт. Чынар терек бар. Мазарда  жолборс, жылан 

дегендей ээси бар экен.  

 

Нарзан-Суу мазары (Ак-Суу)  
Петровка айылы 
Ыйык жердин түрү – жерден чыккан минералдык суу 
Модубаева Бактыкан, 1964-жылкы, Воронцовка айылы: Петровка айылынан 

түштүккө карай  52 чакырым алыстыкта Ак-Суу коругунда жайгашкан.  Экинчи ―Газпром‖ 

май куюучу жайдын алдынан түштүккө карай бурулуш керек. Ак-Торпок, Мураке жана 

Кепер-Арык айылдарын басып өтөт. 

Эки булактан минералдык суу чыгат. Биринчи булактын тегереги таш менен тосулуп, 

түтүкчө орнотулган, экинчи булак колонкадан чыгат. Булактан чыккан суулар Ак-Суу 

дарыясына куюлат. Булактардын жанында чоң таш жайгашып,  анын артында жайгашкан 

тоодо «Путиндин чокусу, 4467 м. бийиктикте» деп чегилип жазылган. Бул мазардын 

шайыгы жок.  Маалыматчылардын айтымына караганда, бул булактын касиети чоң, ден 



соолукка пайдалуу, анткени суунун структурасы сейрек кездешет. Бул мазарга элдер арбын 

келет.   

Руменский Константин, 1972 года рождения, пос. Кош-Тегирмен (Кара-Балта): 

Это лечебная вода, помогающая при всех заболеваниях: желудочно-кишечного тракта, 

печени, хорошо очищает желчевыводящие пути.  Ее пить надо не так, как обычную воду, а 

по чуть-чуть перед едой.  Я сам использую для профилактики. Труба с которой  течет  вода 

была поставлена еще в советское время. Чем «Баржоми» покупать, лучше бы бесплатно 

пили нашу воду. В составе воды содержатся много минеральных веществ, которые 

благоприятно действуют на организм. Здесь без вкусовых нарушений. В Жалал-Абаде есть 

вода, которая называется ―Жалал-Абад 27‖,  у той воды приблизительно такой же вкус, как 

здесь. 

Бейшекеева Айнагүл, 1955-жылкы, Кызыл-Дыйкан айылы: Кызыл-Дыйкандан 

чыгышты көздөй 40 чакырым алыстыкта жайгашкан. Эки булактын аралыгы 100 метрдей. 

Бул жерде Ак-Суу мазары бар. Ал жерге барса, сөзсүз өтүп кеткен кишилерге куран окуп, 

бата кылуу керек. 
 

Эне-Бала мазары 

Кепер-Арык айылы 

Ыйык жердин түрү – өрүк дарак 

Шаршенбиева Фарида, 1964-жылкы, Чоң-Арык айылы: NOT EDITED Кепер-

Арык айылынан түштүккө 9 чакырым. Мазардын түрү – өрүк дарак. Бирок кыйып 

салышкан анан кайра жаңы чыккан. Үркүндө элдер ачарчылыктан качканда, эне баласы 

менен душмандардын колуна түшүп калган. Ошондо энеси баласын алып чыккан. Ал 

баатырдын баласы болчу экен. Бирок тирүү кала алышкан эмес, ачарчылыктан өлүшкөн. 

Кичинекей кезимде бул жакка келгенде эне менен баланын эстелигин көргөм, топурактан 

жасалган эле, катып калган. Аябай ыйык жер бул. Атам мага дайыма айтчы ―балам, бул 

жер ыйык, даарат кылба бул жерге‖, деп, ―эмнеге?‖ десем, ―бул жерде эне менен баланын 

сөөгү жатат‖ деп. Мурун кадимкидей эне, тизесинде бала отургандай бир эстелик бар эле, 

табияттан эле. Кийин бир орус музейге алып кетиптир, кайсы музейге – белгисиз. Бул 

жерде арстан, жылаан, төө бар (көзүңөргө көрүнгөн жок силердин), кербен жетелеген 

киши мага дайыма көрүнөт. Бул жерден мүйүздүү жылкы чыгат.  
Негизи бул жер эмес мазар, өйдөрөөк, тоо тарапта. Биринчи жолу келгенде, мен 

кичинекей элем, биз өйдө жакка, тоого чыкчыбыз.  
 

Панфилов району 
 

1. Акылбек манаптын күмбөзү, Кум-Арык айылы  
2. Андас-Ата күмбөзү, Вознесеновка айылы (Карыпбекова Уулжан) 
3. Бошкой уулу Курама күмбөзү, Орто-Арык айылы  

4. Жайыл баатырдын күмбөзү, Эркин-Сай айылы (Адамалы Өмүркулов) 
5. Жалгыз өрүк мазары, Букара айылы 
6. Кайнар-Булак, Кум-Арык айылы 
7. Калмактардын журту, Букара айылы 
8. Канай уулу Байсейит күмбөзү, Чорголу айылы  

9. Канай уулу Бошкой күмбөзү, Чорголу айылы  
10. Кара-таш мазары, Кум-Арык айылы (Урийкан Сүйөркулова) 
11. Көз-Булак мазары, Вознесеновка айылы 

12. Көл-Тоо мазары, Букара айылы 
13. Курама-Ата мазары, Орто-Арык айылы 
14. Кыз-Мазар, Тельман айылы (Сагынов Асыпбек) 
15. Кырк-Булак, Кум-Арык айылы 

16. Момункүл апанын күмбөзү, Күрпүлдөк айылы (Карыпбекова Уулжан)  
17. Ороо-Башы мазары, Тельман айылы 



18. Өмүрбай атанын күмбөзү, Кировка айылы (Карыпбекова Уулжан) 

19. Сейит атаныны күмбөзү, Букара айылы 
20. Тайлак атанын мазары, Кировка айылы (Карыпбекова Уулжан) 
21. Токтогул атанын күмбөзү, 15-Партсъезд айылы (Карыпбекова Уулжан) 
22. Чүмкөктүн Булагы, Тельман айылы 
23. Чынар терек мазары, Орто-Арык айылы  

 

Жалгыз өрүк МОЖЕТ УДАЛИТЬ? 
Букара айылы 
Ыйык жердин түрү – өрүк  

Пабуржан Абышев, 1960-жылкы, Букара айылы: Айылда жалгыз өрүк бар болчу. 

Ал жерде илгери тегирмен турган согушка чейинки мезгилде. Апамдын чымыны бар эле, 

ал мазарга апам барып, куран окуп келчү. Көзү ачыктардын баарын эле алып барып жүрдү. 

Апамдын аты Мекер. Апамды колдогон кишиси бар болчу. Апамды келиндер көргөндө эле 

корко берчү. Азыр эч ким барбайт. Кээ бир элдер ал жерге кафе ачып алышты. Ал өрүк 

азыр жок. 
 

Кайнар-Булак 
Кум-Арык айылы 
Ыйык жердин түрү – булак 

Ниязалиева Айтбүбү, 1943-жылкы,  XV Партсъезд айылы: Кум-Арык айылынын 

1-бөлүгүнүн (айыл 3 бөлүктөн турат), батыш тарабында. Кайнар-Булактын ээси, менин 

ата-бабаларымдын айтышы боюнча, ак тайлак - элик болгон. Ал көрүнгөн кишиге көрүнчү 

экен. Ак балык болуп кайнайт. Элдерди таза суу менен камсыз кылыш үчүн труба жасап 

коюшкан. Бул аябай касиеттүү булак. Кудай Тааламдын кудурети менен суу чыккан. 1962-

жылы ушул жакка күйөөгө келгенде, сыйынып суу алчубуз. Мурдагы аккан суусу 

(мөңгүнүн суусу) аябай булганыч болоор эле. Менин кайнатам, кайненем ушул суудан 

алып келүүнү суранышчу. Булактан суу алган сайын келме келтирип,  барган сайын  

тыйын таштаар элек. Кийин союз учурунда уруксат сурап экскаватор менен булактын 

оозун бузуп салышты.  Мен Кайнар-Булакта өзүм чабан болуп жүрдүм. Азыр булак 

чоңоюп, Кум-арыктын биринчисинен үчүнчү айылына  чейин агат. Болбосо илгери бул эң 

касиеттүү булак эле. Булак кышында тоңбойт.  

Илгери биздин доорго чейин Кайнар-Булакта калмактар жашаптыр. Дөңдө 

ошолордун мүрзөлөрү бар болчу. Тарыхчылар изилдегенде укмуш буюмдарды, шуруларды 

табышкан. 1981-1982-жылдары археологдор келип изилдешип, ал жактан алтын сөйкө, 

алтын шакек, куран китеп, кумара, бир жаш баланын мүрзөсүнөн сөөктүн башына чүкө 

коюшуптур. Буларды өз көзүбүз менен көрдүк. Кадимкидей эле өлгөн адамдарды 

көмгөндө баштарына ар нерсе коюшкан экен. Ал жактан табылган кумаралардын 

сыныктарын чаптап, тарых музейине алып кетишкен. Кайнар-Булакка дааватчылар келип, 

куран окуп кетишет. Карылар азайып, көп деле бул булак чоңойгону көңүл бурулбай 

калды. 
Сүйөркулова Урийкан, 1933-жылкы, Жайылма айылы: Бала кезимде Кайнар-Булак 

деген мазар бар болчу. Кыйналганда мал союп, кан чыгарып, куран окуттук чоң аталарга. 

Ошол булактын жанында эле жашачубуз. Чоң атамдын илгери 8 баласы бар экен. Ар 

дайым жума күндөрү куран окутуп турабыз. Кургак-Кайнар деген  мазар бар. Мындай 

касиетти эч бир жерде көргөн жокмун. Жанында сарай бар.  Кара-Таштагы булактын ээси 

тайлак минген киши экен.  Баратып таап алдым. Тайлак менен киши көрдүм. Бир эле жолу 

көрдүм. Азыр 90го чыктым. Азыр киши көрөм, айыктырам. Табыпмын. Илешкени бар 

оорулуу адамдар келет, аларды айыктырам. Жети күнгө чейин келгендер бар. Таш менен 

төлгө салам. Азыр тамакты тергеп ичем. Койдун этин жебеймин, жылкынын этин оозума 

албаймын, уйдун, эчкинин гана этин жеймин. 
 

Калмактардын журту МОЖЕТ УДАЛИТЬ?  



Суусамыр жайлоосу 

Ыйык жердин түрү — таштан тизилген боз үй 
Пабуржан Абышев, 1960-жылкы, Букара айылы: Суусамырдагы ―Париждеги‖ 

токойлуу суусунун агымы менен өйдө кетүү керек. Кар-көпүрөнүн чыгышында 

жайгашкан. Кар-көпүрө жайы-кышы кар болуп турат. Ал жерде калмактын журту бар. Бир 

боз үй бар экен, азыр эч ким турбайт. Илгери калмактар тоонун боорун оюп, таштарды 

тизип, боз үй тигишкен. Ошондон калмак журту деп коюшат экен. Калмак журту 

Токойлуудан тоону көздөй кетет. Париж деп коет Суусамырды. Калмак журту тоонун 

боорунда ортосунда өзөн суусу кетет. Ага дагы булак суусу куят. 
 

Канай уулу Байсейиттин күмбөзү 
Чорголуу айылы 
Ыйык жердин түрү – булак  

Байбосунов Бообек, 1958-жылкы, Кара-Балта шаары: Мазар Чорголуу айылынын 

түндүк-батышында, жолдун боюнда орун алган. Байсейит деген калмактар менен 

кармашкан баатыр жигит болгон. Ал калмактардын колунан каза болгон.  Панфилов 

районунун тургуну. Уруусу - солто. Чалдыбар айылынан болуптур. Канай уулу Байсейит 

менен Бошкой Канай уулу бир туугандар. Бошкой Байсейитке окшоп калмактар менен 

Таласка чейин чабышып барган. Кыргыздын эркиндиги үчүн күрөшкөн киши. 

Кыргыздарга жерди  бөлүп берген да ушул киши. Кушчуга, азыкка, сарыбагышка, саякка 

деп. Кыргызды биримдикке, ынтымакка чакырган да ушул киши. Калмактарды биздин 

жерден кууп чыккан. Бул жерде Бошкойдун өзүнүн сөөгү коюлган. Таласта калмактар 

менен чабышып жатып каза болгон. Ал чүйлүк болгон үчүн ушул жакка алып келинип, 

көмүлгөн болуш керек. Эл бул жакка келип, ооруларына шыпаа таап, зыярат кылышат. Бул 

жөнүндө мен негизи жыйырма жыл мурун билгем. Ошол киши көзгө көрүнөт. Чоң, 

карылуу баатыр, чапан кийген кыргыз киши. 

 

Канай уулу Бошкой 

Чорголу айылы 
Ыйык жердин түрү – күмбөз 

Байбосунов Бообек, 1958-жылкы, Кара-Балта шаары: Канай уулу Бошкойдун 

күмбөзү Чорголу айылынын башында, түндүк-батышында жайгашкан. Чоң жолдо жазуу 

турат ―Канай уулу Бошкой күмбөзү‖ деген. Бошкой кыргыздын эркиндиги үчүн күрөшкөн 

киши. Калмактар менен чабышып жер-сууну кечкен, калмактырды кууп чыккан. Бунун 

касиети абдан чоң. Бул адам жерлерди кыргыздарга бөлүп берген, кыргыздарды 

ынтымакка чакырган. Бул жер мазар катары эсептелинет, анткени Бошкойдун жүрөгү 

коюлган. Бул жерге келип ден-соолук сурашат, жолу жокторго жол ачылат. Бул жака 

келгенде бул киши менин көзүмө көрүнөт. Өзү кадимки эле кыргыз киши, чапан кийген, 

баатыр болгон, чоң далдайган киши.  

 

Көз-Булак мазары 
Вознесеновка айылы 
Ыйык жердин түрү – булак  
Байбосунов Бообек, 1958-жылкы, Кара-Балта шаары: Вознесеновка айылынын 

түндүгүндө, 3 чакырым алыстыкта жайгашкан. Бул жерде 1941-жылы  согуш убагында 

бир короо кой кыштаган. Ал койдун бүт баары кырылып калган. Менин оюмча, Көз-

Мазардын кандайдыр бир таасири тийди окшойт. Ошондон кийин эл бул жакка келип, 

зыярат кылып,  булактан өмүр, бакыт, таалай сурашат. Булак камыштар арасында, бирок 

1940-жылы эле труба коюлуп калган. 

Курама-Ата мазары 
Орто-Арык айылы 
Ыйык жердин түрү — күмбөз, булактар 



Карыпбекова Уулжан, 1955-жылкы, Киров айылы: Орто-Арык айылында Курама-

Атанын мазары бар. Өзү эл баккан, таза киши болгон экен. Күмбөздүн жанында булактар 

бар, ар бир булактын ээлери бар. Болжол менен түндүккө карай 7-8 чакырым басыш керек. 

Ал кишинин мечити болуптур. Кийин бузулуп жок болуп кетиптир. Изи калыптыр. 
Байбосунов Бообек, 1958-жылкы, Кара-Балта шаары: Канай уулу Бошкойдун 

баласы Кураманын эстелиги. Бул мазар Орто-Арык айылынан бир чакырым түштүктө  

жайгашкан. Элин, жерин баккан, эл үчүн кызмат кылган кишини эскерип, балдары эстелик 

койгон. Курама каза болгондон кийин, элдер такай келип, арбагына куран окуп турушкан. 

Негизи өзү баатыр болгон, элин сактап калган. Мен бул жакка көп жылдан бери эле 

жалгыз өзүм келбестен, оорулуу, жолу ачылбай, иши жүрбөй жаткан кишилерди алып 

келем. 
 

Кырк-Булак 
Кум-Арык айылы 
Ыйык жердин түрү – булак 
Ниязалиева Айтбүбү, 1943-жылкы, XV Партсъезд айылы: Кум-Арык айылынын 

түндүк-чыгыш жагында 5,6 чакырым алыстыкта жайгашкан. Ал жакта кырк көзү бар 

болчу экен. Кийин кырк көзү тең биригип бир көздүү Кара-Булак деген суу болуп калган. 

Ал суунун даамы туздуу. Кайнар-Булактын суусу менен Кара-Булактын айырмасы асман 

менен жердей. Кайнар-Булактын суусу таза, жакшы, Кырк-Булактын суусу кир. Илгери ал 

жерди мазар катары карачы.Негизи менин ата-бабаларым бай болушкан. Ата-энем бээ 

саап, кымыз жасачу. Менин жыйырма жети неберем, төрт чөбөрөм бар, он бир баламдын 

урпактары. Ал балдарым ар бири үйлөнүп, жайланып өздөрүнчө жашашат, а мен болсо 

азыр ардагер болуп үйдө кароолчу болуп олтурам. Алтынбектин-Дөбөсү деп коѐт, ошол 

жакта калмактар жашап, кадимкидей согуш болуптур. Алымбектин тукумунан бир бай 

киши алтынын каякка катаарын билбей, кылымдын башында чаначка салып, ушул жерге 

каткан экен. Сел болуп, кийин ошол жактан алтын шакек, сөйкөлөр табылды. Менин 

кайненемдин билериги тарых музейинде. 
 

Ороо-Башы мазары 
Тельман айылы 
Ыйык жердин түрү – булактар, бак 

Сагынов Асыпбек, 1936-жылкы, Эфронос айылы: Ал жакта малдар, саан уйлар бар. 

Тельмандан түштүк-батышка карай 4-5 чакырым басуу керек. Булактын көздөрү көп. 

Зыярат кылып турушат. Жип байлашат бакка. Ороо башында ат менен келаткамын 

караңгыда, бир учурда эле колума бир нерсе тийип кетти, балыктай жылмакай. Ойлоп 

койдум бул жер тегин жер эмес го деп.  
 

Сейит атаныны күмбөзү  
Кум-Арык айылы 
Ыйык жердин түрү – күмбөз  
Пабуржан Абышев, 1960-жылкы, Букара айылы: Кум-Арык айылында, МТФтин 

артында жайгашкан. Сексен серкенин майына жуурулган кирпич менен Сейит атанын 

күмбөзү бар. Уйлар, малдар басып, жаман болуп калган. Кирпичтери бузулуп 

калгандыктан, кийин аны кайра оңдоп, мал союп, куран окуп, бата кылдык. Анткени чоң 

атабыз түшүбүзгө кирди. Эки жылкы жоголду. Анан эле бул аян окшойт деп кан чыгарып 

койдук. 
 

Чүмкөктүн-Булагы 
Тельман айылы 

Ыйык жердин түрү – булак  
Сагынов Асыпбек, 1936-жылкы, Эфронос айылы:  Тельман айылынан түштүккө 7-8 

чакырым баскан соң, Чүмкөк деген жер бар. Мал жайлай тургандай жер. Тоонун  боору. 



Ошол жердеги булакты Чүмкөктүн-Булагы деп коет. Барган малчылар ошол булактан ичет. 

Азыр көпчүлүк булактар соолуп жок болуп барат. Чүмкөктүн суусу мурда дагы акчу эмес, 

азыр да акпайт. Элдердин айтымында, булактын ээси тайлак, төө экен. Чүмкөктүн Булагы 

деген жерде күмбөз бар. Элдер барып ал жерге зыярат кылып турушат. Тельмандан өйдө 

түштүккө кетет, 8 чакырым аралык болжол менен. Күңгөй тарабында булак, тегерек-

четинде бак дарак жок. Бир көздүү булак.     
 

Чынар-Терек 
Орто-Арык айылы 
Ыйык жердин түрү — терек 

Карыпбекова Уулжан, 1955-жылкы, Киров айылы:  Курама-Атанын мазарынан 

өйдө 3 чакырым түндүк  тарапка басыш керек. Тоонун ичинде чынар терек.  Аян аласың, 

очок кылып койгон, отура турган жер бар.    

Байбосунов Бообек, 1958-жылкы, Кара-Балта шаары: Орто-Арык айылынын 

башынан баштап 20 чакырым басуу керек. Мазар эки тоонун ортосунда жайгашкан.  

Мазарда чынар терек өсөт. Бул эски мазар. Эл мурда келип, зыярат кылып, сыйынышчу. 

Чоң-Кайынды деп аталган сууга да сыйынышат. Мазардан элдер ден соолук, бакыт-таалай 

сурап, сыйынышат. Булактын ээси - ар кимге ар кандай болуп көрүнөт: бирөөгө жылан 

болуп көрүнсө, экинчисине учкан куш болуп көрүнөт. Мен түнөгөмүн. Айылдагы 

Түлөбаев деген киши ээрчитип келген. 
 

 

 

Сокулук району 
 

1. Ажар-Апа мазары же Арашан мазары, Четинди айылы 

2. Ак-Тайлак, Белек айылы 
3. Акыр-Таш, Арамса жайлоосу 

4. Аскан атанын мазары, Четинди айылы 
5. Батма-Зуура мазары, Сокулук айылы 
6. Булак (түндүк), Төш-Булак айылы 

7. Булак (түштүк), Төш-Булак айылы 
8. Жалгыз-Терек мазары, Жал айылы 

9. Жаңгарач атанын тереги, Жыламыш айылы 
10. Каныкейдин көз жашы, Төш-Булак айылы 

11. Көнөк баатырдын мүрзөсү, Исмаил айылы 

12. Кырк булак мазары, Саз айылы 

13. Кырк булак же кырк башат, Бөрүлү айылы 
14. Мазар, Асылбаш айылы ШАРШЕНБИЕВА ФАРИДА 
15. Мазар, Төш-Булак айылы ШАРШЕНБИЕВА ФАРИДА 
16. Мазар-Таш, 1-Май айылы 
17. Оро-Башы мазары, Асылбаш айылы  

18. Чыйырды эненин мазары, Төш-Булак айылы  
19. Ысык-Суу, Камышановка айылы 

 

Ажар-Апа мазары же Арашан мазары 
Четинди айылы 

Түрү – булак 
Шаршенов Алжанбай, 1959-жылкы, Саз айылы: Төш-Булак айылынан түштүккө 7-

8 чакырымдан кийин көпүрө болот, ошонун аркы өйүзүндө. Боз үйлөр бар, кымыз 

сатышат. Булак, тал бар. 1 көзү бар, 1 тал бар. Тегерегин таш менен коргондоп койгон. Ага 

дагы көп адамдар барып зыярат кылышат. Мен барганда кадимкидей жеңилдеп, энергия 

алам. Ажар апа жүрөк көтөрүп, дем салып, ошондой касиети чоң адам экен. Мен 



кичинекей кезимде атам Ажар апага алып барып, жүрөгүмдү көтөрткөн.   

Исакова Тамара, 1963-жылкы, Бөрүлү айылы: Ажар-Апа деп аталып калганынын 

себеби, менин Жолдош деген кайнатам 3 бир тууган болгон. Анын агасынын аты Абды, 

андан улуусу кыз, Ажар болгон. Ажар апабыз Четинди айылына Калдыбай деген кишиге 

турмушка чыгып калды. Ошол жактан кыргызчылыгы күчөйт. Ажар апа бир күнү менин 

кайнатама (өзүнүн инисине) келип айтат: менин булагым, мазарым ачылат, ошого 

төркүндөрүм кара кой алып барып сойгула дейт. Кайнатам ошол булакка барып, кара кой 

союптур. Ал убакытта элдин баары, Төш-Булактын баары мазарга жөө барчы экен. Азыр 

ал жакта көпүрө бар, мурун жок эле. Булакка жетиш үчүн чоң суунун бери жагына чейин 

жетип, ары жагына сууну кечип өтчү, ошондо мазарга элдин баары чоң сууга жуунуп, 

мазарга сыйынчы. Кайнатам кара койду булактын оозуна мууздатыптыр. Ал булакты 

кайненем менен кайнатам эле тазалачы экен колдору менен. Ошентип тазалап жатканда 

кайнатам бир тамырды үзүп алыптыр, ошондо кадимкидей кан чыккан экен. Эмненин 

тамыры экени да белгисиз. Биз азыр барып тазалаганда да кызыл-кызыл тамырлар 

көрүнөт. Анан кайнатам коркуп кетип ападан сураса, апа койду ошол жерге мууздай 

бергиле, басылып калат дептир. Койду ошол жерге мууздап, элдин баары таш коргонду 

коюшту. Ошол жылы элдин бары отун терип, эт бышырып, ошондон баштап апа ошол 

мазарды ээлеп калыптыр. Биз барып конуп турабыз ал жерде. Кайненем айтып калды, бир 

күнү Ажар апа бир чыбыкты ат кылып алып минип, бир чыбыкты камчылап алып 

келиптир инисиникине (кайнатама), маасы, калош, бир сыйра төркүнүңөң кийинип кел деп 

айтыптыр. Аны кийинтишкен го. Анан кайра келип айтыптыр, эми мени көрүп алгыла, 

мен Манас атанын күмбөзүнө кеттим деп айтыптыр. Анда бул жакта бак-дарактар жок да, 

ээн, бир карасак тээ тигил жакта, бир карасак ары жакта болуп калган. Ошентип касиеттер 

алып кеткен деп айткан. Ажар апа 1985-жылы ноябрда өтүп кетти. Азыр элдер зыярат 

кылып көп келишет ал жерге, 3 көзү бар, ар бири ар башка оорудан айыктырат. Аны менин 

жолдошум билет. Менин кайненем менен кайнатама Ажар-Апанын булагына барыш, 

Меккеге баргандай эле болчу. Бир күн кечке даярданышып, кийимдерин которуп, сууга 

түшүп, анан эшекке минип алып, Ажар-Апанын булагына барып турчу. 1987-1988-жж. 

касиеттери бизге ооду.  Менин күйөөм киши карайт, тамыр кармайт, шам жагат. Биз 

кичинекей балдарыбызды жетелеп алып, ошол жакка жөө барып, жөө келчибиз. 

Күйөөмдүн аты Асманбек, кайненемдин боюнда бар кезинде, Көк-Көл деген жайлоодо 

болчу экен, кайнатам түшүндө асмандан учуп келе жаткан бир нерсени көрөт экен. 

Ошондо анын түшүн жооруп, эркек балалуу болосуң, атын Асман кой дептир. Ажар апага 

барышканда, апам менен сүйлөшөт, азиздер бар деп айтат. Бардык эле касиеттүү адамдарга 

чыга бербейт Ажар апа, жактырбаса чыкпай коѐт. 3 көзү бар, аларды бириктирип труба 

чыгарып койгонбуз. 
Жолдошев Асманбек, 1960-жылкы, Бөрүлү айылы: Негизи, бул мазардын аты 

Арашан деп Ажар апага айтылган болчу. Арашан болгонунун себеби, бул мазар көп 

дарттарга дааба, ошондуктан аты Арашан болуп калган. Ажар апа бул мазарды ээлеп 

калгандыктан, элдин оозунда ―Ажар-Апа мазары‖ болуп калган.  
Маалыматчы Р: Ажар-Апанын булагынын тарыхы, өзү боорунан ооруп больницага 

жатат. Дарыгерлер болбойт деп чыгырып салат. Келип уктайт, түшүндө аян берет булак 

«сен менин көзүмдү ачпайсыңбы? Ачып суумдан ичсең айыгасың» деп. Ошондон чочуп 

эле, барып көзүн ачып, талдарды тигип, сетка менен тосуп коет. Куран окутуп, кан 

чыгарып келет. Мага мындай аян берди: көп жылдан бери балалуу боло албаган жээнибиз 

«мен балалуу болдум» дейт. Ошол булакка барып кой сойдук. 
 

Ак-Тайлак 
Белек айылы 
Түрү – булак 
Акматов Саякбай, 1962-жылкы, Белек айылы: Ак-Тайлак мазары Белек айылынын 

батышка 3 чакырым алыстыкта жайгашкан, Саз-Булак жайлоосунда. Бул кош булак, 



жанында бир долоно өсөт. Бул ыйык жер, илгертен бери айтылат. Зыяратка кишилер көп 

келет, сыйынып кетишет. Жакында эле бирөө келип кетти, келинчеги көптөн бери балалуу 

болбой жатыптыр, жакшылыкка деп келип кетишкен. Булактын касиети – суусу жакшы 

деп угам, анда-санда адамдар келип суусунан алып кетишет. Адамдын терисине жара 

чыкканда бул суу менен жуушат. Өзүмдүн бутум жара болгондо бир жума бул булактын 

суусу менен жуудум, айыгып кетти.  
 

Акыр-Таш 
Арамса жайлоосу 
Ыйык жердин түрү – таш  

Жуматаев Кубат, 1958-жылкы,  1-Май айылы: Арамса жайлоосунун ичинде акыр 

таш бар. Ал Манас атанын Аккулага туз берген ташы экен. Ал жерди да ыйык деп 

эсептейбиз. Интервьювер ГМ 
 

Аскан атанын мазары 
Четинди айылы 
Түрү – булак 
Исакова Тамара, 1963-жылкы, Бөрүлү айылы: Булак таштын ичинен чыгат, эки 

таштын ортосунда. Аян берилген ошол жерди ээлейсиң деп, ошондо куран окутуп, көзүн 

ачканбыз. Булак Ажар-Апа мазарынын астында эле, Ажар-Апа мазары дөңдө, а Аскандын 

булагы дөңдүн астында. Башкалар барабы же барбайбы билбейм, биздин үй-бүлөө дайыма 

ошол жакка кайрылып турат.  Биз барып куран окутуп, сыйынып, сууларын алып келебиз. 

Аскан атаң өзү дем салат, төрөбөгөн келиндерди төрөтөт. Аскан атаң Ажар апанын 

булагына да, өзүнүн булагына да тең барат, бөлгөнгө акыбыз жок, бирдей карайбыз эки 

мазарды. Эң биринчи апага барабыз, анын ылдый жакка. Чоң кайнене, кайнаталарыбыз 

жаңы жердегенде Бөрүлүнү (айылдын аты) жердептир. Кыздары сулуу болот, жигити 

мыкты чыгат деп. 
 

Батма-Зуура мазары 
Сокулук айылы 

Ыйык жердин түрү – эгиз долоно, булактар 
Кадырова Асылбүбү, 1947-жылкы: Чуңкурчак жайлоодой жер экен. Байтик атадан 

өтөт. Эгиз долоно турат, чоң дарак экен. Тегерегин тосуп коюушуптур, 6-7 булак бар экен. 

Адамдын аурасын тазалай турган мазар. Умай эненин мазары, балалуу болбой жүргөндөр 

барса болот. Жүрөгүн, пейилин тазалай турган мазар экенин сездим. Иши оңолбой 

тургандар, дарыгер  диагноз кое албагандарга жардам бере турган мазар. 
  

Булак   
Төш-Булак айылы 
Ыйык жердин түрү — майда булактар 

Шаршенбиева Фарида, 1964-жылкы, Чоң-Арык айылы: Төш-Булактын тоону 

тешкен четинде булак бар экен, ал өйдө, Төш-Булактын үстү жагында, Четинди деген 

бөлүгүнүн ичинде. Бир байке айтты «эмне үчүн Төш-Булак?» десем, «ал жерде булак бар» 

деп. Майда-майда ачылып-ачылбаган булактар бар экен. Ал жерде мазарлар, булактар көп. 

Жерден фонтандай өйдө көтөрүлүп чыгат экен. Мас болуп баргандар, ошол жерде сопсоо 

болуп калат. Уулуу жыландар көп экен, ошондуктан адамдар ал жакка бара бербейт экен. 

Бир кишинин буту ооруп, ошол сууга бир бутун жууп, бир бутун жуубай кете бериптир. 

Ошол жууган буту айыгып кетиптир. Мас болуп барган киши, ал жерге барып сопсоо 

болуп калып, азыр ишенип,  таптакыр  арак ичпей калыптыр.  
 

Жалгыз-Терек мазары   

Жал айылы 

Ыйык жердин түрү —булак, терек 



Качкынов Асан, 1977-жылкы, Боролдой айылы: Жал айылынын түштүк тарабында 

эки чакырым алыстыкта. Булак түрүндөгү мазар. Чоң жалгыз түп теректин түбүнөн, 

тоонун боорунан булак чыгат. Шайыгы бар. Булактын жанына боз үй тигилген. Келген 

кеткен зыяратчыларды тейлеп турушат. Бул булакка келгенде нур түшсүн деп тилек 

кылабыз. Нур түшүргөндө булак тазаланат, аны ичкен элдер да тазаланат. Касиеттүү көзү 

ачыктар көбөйүп жатканы ошол. Бул булакка ооругандар келип тилек кылышат. Бул ыйык 

булактын колдоочу эси кичине бойлуу ак сакалчан ата. Мен келгенде булактын жанынан 

көрүндү. 
  

Жаңгарач атанын тереги 
Жыламыш айылы 
Ыйык жердин түрү – терек  

Кулманбетов Таалайбек, 1955-жылкы, Жыламыш айылы: Жангарач атанын 

мазары айылдын түндүгүндө, кире беришинде жайгашкан. Азыркы учурда бир эле дарак 

бар. Жангарач бий солто уруусун башкарып Жыламышта турган. Төрт-Күлдө бийлеп 

турган учурундагы тагы бар. Чеби, 1968-жылы бузулган. Жангарачтын тукумун ыйык 

санашкан. Кийин совет учурунда көп сыйлабай калышкан. Көп кишилер муну чоң үй деп 

коюшкан, ошол теректин тегерегин боз үйлөрүн тигип коюшкан. Ал кишиден тараган 5 

үй-бүлө бар. 18 урууга бөлүнүп кеттик. Бир атанын балдарындай эмес, аябай бөлүнүп 

кеттик. Чоң аталар бириктиргенге аракет кылышат. Илгери Жыламыш жеринен, Жангарач 

жеринен болом деп айтчу. Жангарачка болгон сый-урмат.  Себеби солто уруусун толугу 

менен башкарган. Кийин эле орустар келип, жерлерди губернияларга бөлгөн. 
Чилмергенов Маршалбек, 1968-жылкы,  Кара-Сакал айылы: Бизде Жыламыш 

деген жерде Жангарач атанын мазары бар. Эл кайгыга баткан учурда, мамлекет урайын 

деп турган кезде ал жерден кан чыгып калат экен. Мисалы, 2010-жылы эски бийлик кулап, 

андан жабыр тарткан бир нече адамдардын баатырларча курман болгон кезде мына ошол 

жерде кан чыгып, б.а кан ыйлаган. Ал жерге кышы, жайы барып турабыз. Аны 

кучактаганда энергия алабыз. Атам табып, эл караган киши. Касиеттүү жерлерге барганда 

денедеги өлгөн клеткалар тирилет. 
Маалыматчы Р: Бактын астына турса суу тамган кишиге тамат. Саргыч кызгылт 

болуп тамат. Анда ал кишинин иши оңолот. Жангарач ата ошол жерге отуруктушкан. 

Дарак тигилген жерди айдоо аянтын кылабыз деп айдаткан экен. Айдаган эле кишилер 

каза болуп жаткан. Ошондон тогуз орус киши каза болгон. Кийин коркуп, ал жерди тосуп 

коюшкан. Жангарач ата ууру иштен алыс кылган. Эли үчүн дөбөгө чыгып, бата кылып 

дуба кылган экен. 

Кыдыралиева Айчүрөк, 1950-жылкы, Кара-Балта шаары: Белек деген айылда 

аябай килейген терек. Эки терек го дейм. Төрөбөгөн аялдар, иши жүрүшпөгөндөр 

барышат экен. Менин шакирттерим бар, ошолордун аянына кирет. Сапар деген дагы 

абысыным бар ушул жолдо жүрөт. Жангарач атага барышым керек деп жатат. 

 

Кырк булак мазары  
Саз айылы 
Түрү – булак 
Шаршенов Алжанбай, 1959-жылкы, Саз айылы: Саз айылынын күн чыгышында 1 

чакырым, Сокулук суусунун аркы өйүзүндө, айыл тарабында эмес, аркы өйүзүндө. Азыр, 

мен билишимче 3-4  көзү бар, көбү бүтүп калды. Жанында бир нече дарактар бар. Аларга 

элдер келип, чүпүрөк байлашат. Бүгүнкү күндөрү элдер ал жерге зыярат кылып көп 

барбайт. Мен эле кээде-кээде барып, зыярат кылып турам. Илгери көзү ачык адамдар ошо 

жерде ак тайлак чуркап, оюн салып ойноп турчу дейт. Анан кийин заман өзгөрүп, ак 

тайлакты көргөн киши жок. Мурун көрүп турушчу экен. Азыр ак тайлак көрүнбөй 

калыптыр. Кайсы бир оорудан айыктырды деген окуяларды уккан жокмун, бирок мен ал 

жерге барганда кадимкидей энергия алам. Мен зыярат кылып барганда, көзүн ачып, 



тазалап турам. Мен ал жерге барганда, эңкейишке түшкөндө эле, өзүм тазаланып, окшуйм. 

Балдарым менен барганда, балдарым да тазаланып калат. 
Кырк булак мазары тууралуу аталарым айтып калчы, мазар бар деп ошол жерде. Бир 

кемпир киши зыярат кылып барып турчу экен. Атын унутуп койдум, көзү өтүп кетти. Атам 

айтып калчы, ошол жерде ак тайлак чуркап жүрөт деп. Бир жылдары малга лаң (оору) 

тийип, бирөө малын ошо жерге (мазарга) камап, бай киши экен, малы ошо жерде аман 

калган экен. Башкалардын малы кырылыптыр, ошол адамдыкы сакталыптыр. Тарыхын 

билбейм. Бизде Дүйшөн деген байкелерибиз бар, ошол киши барганда нур түшкөнүн 

көргөн экен. Илгери ал жерде 40 көз бар экен, ошого 40 булак деп аталып калган, азыр 3-4 

көзү эле бар. 
 

Кырк булак же кырк башат 
Бөрүлү айылы 

Түрү – булак 
Исакова Тамара, 1963-жылкы, Бөрүлү айылы: Бөрүлү айылынын ичинде, айылдын 

―заречка‖ аттуу жагында, водозабордо. Кырк көзү бар, труба салып коюшкан. Менин 

кайнагам ошол жерди ээлеген экен, кырк булак жакты. Ал үй-бүлөө күтпөй, кийим кийбей, 

мазарга алып келген малдын терисин кийчи экен. 
Жолдошев Асманбек, 1960-жылкы, Бөрүлү айылы: Менин Эржан чоң атам жин 

оорулар менен ооруган адамдарды, төрөбөгөн аялдарды кырк булакка алып келип, 

түнөтчү. Көп адамдар бул мазардын касиети менен айыгып кеткен. Кырк булак ар кандай 

жараларды айыктырганга жардам берчи.  
   

Мазар-Таш 
1-Май айылы 
Ыйык жердин түрү — үйдөй болгон таш 

 Жуматаев Кубат, 1958-жылкы,  1-Май айылы: Мазар-Таш  Жоон-Дөбө деген 

жердин артында, үйдөй болгон таш, өйдө төмөн өткөндө ташка сыйынып турабыз. Ата- 

бабалардан калган жер. Интервьювер ГМ 
 

Чыйыр эненин мазары 
Төш-Булак айылы  
Ыйык жердин түрү – таштар  

Шаршенбиева Фарида, 1964-жылкы, Чоң-Арык айылы: Төш-Булактын үстүндө, 

чыгышка 2,5-3 чакырымдай басыш керек. Баатыр болгон, кайып болуп кеткен экен. Тепкич 

сыяктуу таштарды чегерип койчу экен. Таштардын турган жеринин өзүнүн мазары бар. 

Төш-Булактан 7-8 чакырым алыстыкка басыш керек. Жөө барса да, унаа менен барса да 

болот. Күнтуу менен Төш-Булактын ортосунда эски тегирмен бар болчу экен.  Азыр ал 

тегирмендин таштары бар экен. Ал тегирмен таштардан жасалыптыр. Азыркы 

тегирмендей эмес, башкача экен.  
 

 

Чүй району 
 

1. Ак-Бешим (Суяб), Ак-Бешим айылы 
2. Ак-Мазар же Сөгөтү атанын мазары, Кегети айылы 
3. Акназар атанын мечити, Токмок шаары 

4. Алмадай-Булак, Кегети айылы 
5. Алтымыштын-Булагы, Токмок шаары 

6. Алтын-Булак, Маданият айылы 
7. Алтын-Булак, Токмок шаары 
8. Бала-Бейит мазары, Кошой айылы 
9. Баласагын атанын балбал ташы, Токмок шаары 



10. Бектурдун-Үңкүр ташы, Ой-Табылгы коктусу, Шамшы 

11. Берки-Таш (Колдун Гора), Михайловка айылы (нет в Ч.обл.) 
12. Булак, Кегети айылы (Шаршекеев Замир) 
13. Булак, Советский айылы 
14. Булак, Шамшы айылы  
15. Бурана, Токмок шаары 

16. Гун-Апа, Токмок шаары 
17. Долоно-Мазар, Алчалуу айылы 
18. Долоно-Мазар же Зуура эненин мазары, Шамшы өрөөнү 
19. Дубана-Мазар, Кошой айылы 
20. Жан баатыр олуя ата, Токмок шаары 

21. Кара-Үңкүр, Кегети айылы 
22. Кегетинин шаркыртмалары, Кегети айылы 

23. Көк-Ата, Кегети айылы 

24. Көлтөр, Кегети айылы 
25. Күмүш-Булак, Токмок шаары 
26. Наалы-Апанын булагы, Шамшы айылы 
27. Назарбай бий атанын ташы, Токмок шаары 
28. Тагай-Бий мазары Шамшы айылы 

29. Талды-Булак, Кош-Коргон айылы 
30. Тогуз-Булак, Кегети айылы 
31. Тогуз-Булак, Шамшы айылы 

32. Туюк-Жар, Кошой айылы 
33. Чекирт-Баба мазары, Токмок шаары 

34. Шамшы-Булак, Шамшы айылы 
35. Шаркыратма, Кегети айылы 

 

Ак-Бешим (Суяб) 
Ак-Бешим айылы 
Ыйык жердин түрү – дөңдөр 

Кочкенова Раира, 1944-жылкы, Большевик айылы: Ак-Бешим айылында 

жайгашкан. Жаңы Союз тарап жаткан кезде, Чалдовар жактан бир көзү ачык байбиче 

чыккан. Ошол кезде көп жылан каптап, жер титирөө болот деген коркунучтар болуп 

жатканда, ошол байбиче ар кайсы жерлерге ак боз бээ сойдуруп, ыйык жерлерге түлөө 

кылдырыш керек деп чыккан. Ошентип райондун башчыларына чейин жетип, бизге да 

ошондой келгенде ак боз бээ сойгонбуз. Суяб шаарчасында, Цитадель деп койот, дөңдүн 

үстүндө жыландардын ээси бар, так ошол жерге канды чыгарып, сойгула деген ал байбиче. 

Ошол жерге союп, ылдый алып келип, этин бышырып, элге таратып берип, жакшылык 

тилеп, ата-бабалар ыраазы болсун, жер титиребесин, элде аманчылык болсун деп тилек 

тилегенбиз. Ошол көзү ачык сымал кишилер Суяб шаарчысынын ээси ак калпак кийген ак 

сакал экен деп айтып жатышкан, аттарын унутуп калдым. Азыркы учурда тарыхый 

баалуулугу зор болгондуктан, Суяб шаарчасынан тегереги тордолуп, кароолчу карап, эл 

малын үстүнө жайбай калган. 
 

Ак-Мазар же Сөгөтү атанын мазары 
Кегети айылы 
Ыйык жердин түрү – бак жана булактар 

Кароолчусу: Сатыбалдиева Чынаркүл  
Сатыбалдиева Чынаркүл, 1957-жылкы, Кегети айылы: Кегети айылынан 

чыгышка карай 1 чакырым. 
Ак-Бата мазары деп аян келген, бирок Ак-Мазар деп атап койдук. Мазарга келип 

зыярат кылып, бата кылып, куран окуп турабыз. Мында Алмамбет ата батасын берген. 



Эмнеден кыйналса ошол боюнча айыктырабыз. Жер жаралгандан бери мазар болуп келет, 

кийин кайнап булак чыкты. Сыйынып, түнөп кетишет, балалуу боло албагандар балалуу 

болуп, жолун ачып кетишет. Мал союп бата кылышат. 
Ак-Мазар жайгашкан жерди Сөгөтү деп коюшат, ошондуктан мурун Сөгөтү мазары 

деп да аташчу. Бизге ооруп келгендерди ошол жерге алып барабыз, суу куюп тазалайбыз, 

пайгамбарга, сакабаларга, мазардын колдоочусуна жана ээлерине куран окуйбуз. Бизге 

бата берилет, жеке мен бата бере албайм, бирок бата алгандар бар, ошолорго бул мазар жер 

каймактаганда, жер жаралып жатканда эле мазар болуп жаралган деп түшкөн. Союз 

учурунда, биз бала кезде ошол жакка барып ойночубуз, кээ бирөө келип булакка тыйын 

таштап, чүпүрөк байлап кеткенин көрчүбүз. Төрөбөгөн аялдар төрөп кетет деп укчубуз, 

бирок кийинчерээк ал мазар көп каралбай калган, мал кирип, тебелеп-тепсеп, мазарды 

кордоп салган. Негизи мазарды кордогондо, мазар колдоо бербей булак башка жакка көчүп 

кетет экен. Өз тажрыйбабыздан көрдүк, кээ бир барып жүргөн булактарга кийин барсак, 

булак көчүп кеткен болот. Мисалы, жаштар үйлөнгөндө же той болгондо табиятты жакшы 

жер деп булак-мазарларга барып, арак ичип ойношот эмеспи, ошондо мазардын касиети, 

булактар башка жакка көчүп кетет экен. Ак-Мазар – касиеттүү жер экен. Элди чогултуп 

курмандык кылгыла деди бизди. Биз ошондо элдин баарына кайрылып, сельсоветке айтып, 

элге ушундай мазар ачылды деп бодо мал союп, курмандык кылдык. Ошондон кийин 

мазар көтөрүлө баштады, үч жылдын ичинде мазарыбыз жакшы көтөрүлдү, элдер келип 

дарыланып кетип жатышат. Ак-Мазардын булактарынын суусу аллергияга, ашказан, боор 

ооруларына жардам берет. Ооруп келгендерге чакалап суу куябыз. Адегенде мазар жаңы 

ачылып баштаганда кишинин жашына карап суу куйчубуз, азыр болсо мазар улам 

күчтөнүп жаткан соң, балдарга бир же үч чака, чоңдорго жети чакадан берет. Элдер 

өздөрүн, унааларын тазалатканы барышат, ошондо биз мазарга барып куран окуп 

сурайбыз, бизге сезимибизге айтат кимге канча чака суу, машинеге канча чака экенин. 

Мазардын колдоочусу Алмамбет ата. Ак-Мазар – Алмамбет атанын, Манас атанын 

чоролорунун мазары. Ак-Мазардын ээси – азиз-пирлер. Ар бир жердин колдоочусу жана 

ээси болот экен. 
Игемкулова Маржан, 1964-жылкы, Бишкек шаары: Мен Таласка барган кезде 

устатыбыз Динара эже батадан Ак-Мазарды сүрөттөп айтып берди.  Ак-Мазар - бул эң 

касиеттүү күчтүү  мазарлардын бири. Анткени ал жерде Сакаба аталардын коюлган жери 

деп айтабыз (Сакаба деген бул илимди таратып келип ошол жерден кайтыш болгон 

кишилер). Манас Атанын өзүнө тиешелүү кырк бир мазары бар, анын ичинен Кайберен 

кырк чилтен отурат деген мазар – бул Ак-Мазар. «Ак-Мазарды кордоп койгон экенсиңер, 

ошондуктан он жети жыл, сен кыйналгансың, эми Ак-Мазардын башын көтөрүшүң керек» 

деди. Барсак, мен бала кезде көргөн мазар жок, абалы ыйлай тургандай болуп калыптыр. 

Баарыбыз чогулуп, Ак-Мазарды курчап жасадык. Түшүнгөндөр көрүп, салымын кошуп 

жатышты. Бул мазардын касиети булактын суусунда. Байлык, бийлик сураса болот, 

төрөбөгөн аялдар келет, тери оорулары айыгат. Акыркы үч жылдан бери Казакстандан көп 

зыяратчылар келишет, баспаган кишилер басып кетишет. 
Абдрахманова Симиля, ЖЫЛЫ, Кегети айылы: Биздин айылда сыйына турган 

Тогуз-Булак, Сөгөтү деген бар. Элдер барып сыйынышат. Мен сыйынганы барган жокмун. 

Ишенем ыйыктыгына, бирок барбайм. Барсам Сөгөтүгө барам. Ал өтө эле ыйык жер. 

Себеби, ал жерде ээси ак элик, марал бар дешет. Сөгөтүдө жер астынан чыккан туздуу 

булак бар. Биз бала кезде боюнда болбой жүргөн аялдар барып, ошол жерге сыйынышчу. 

Кийин ал аялдар төрөшчү, түнөшчү, ал булакка кадимкидей адамдар тыйын таштап 

кетишчү. Ал тыйындарды биз коркуп алчу эмеспиз. Булактын көздөрүн тазалап, ал жерде 

жашагандар коргон кылышчу. Ал жерге барган адам кадимкидей өзүн жеңил сезип, 

тазаланат. Азыркы учурда жаштар барып жүргөндөрү бар, мазарды ыйык катары сезип 

калышты. Жаштардын ниеттери ушуга бурулуп калды деп ойлоймун. 
 

Акназар атанын мечити 



Токмок шаары 

Ыйык жердин түрү – бир түп бак 
Болотбекова Гүлжамал, 1946-жылкы, Бурана айылы: Бурана мазарынан түштүк 

тарапка карай 250-300 метрдей жерде жайгашкан. Бир түп бак. 
Бир жолу түшүмдө, Бурананын эшигинин алдында турсам асманда мечит деп 

жазылып турат.  Төрөканов Эсенгул деген таякебиз Бурананы музей кылып куруп кеткен, 

ал 94 жашында кайтыш болду. ―Таяке,  асманда мечит деп түшүмдө жазылып туруптур, 

бул эмнеси?‖ десем,  ―мүмкүн мечит болгондур‖ деп койду. Кийин-кийин Гүлмира кызыма 

маалымат берилди, ―ушул жерде жүрө бересиңерби, Акназар атанын башына  

барбайсыңарбы‖ деп. Ошентип, маалымат боюнча барган жерде мечит болуптур, анын 

ээси Акназар ата болгон экен. ―Бул медресени тазалагыла‖ дешти. Ошентип, Гүлмира 

сеанс аркылуу колундагы нур менен далай жерди тазалады, ошондон кийин маалымат 

берилди. Көрсө, XIII кылымда алаамат болуп, бир түндө чоң шаар жок болуптур. Ушул 

жерге Индиядан, Пакистандан, Афганистандан төөгө жүктөлүп, ветеринария, илим, 

медицина ж.б. боюнча китептер келген экен, ошол китептер күнү бүгүнкүдөй жердин 

алдында бар деп маалыматта айтылды. Ошондой эле жердин алдында  жол бар экен. Ал 

китептердин баары жакшы сакталып туруш үчүн аларга бир чөптү сээп коюшкан экен, 

бузулбай турганына. Сырттары булгарыдан капталыптыр. Рухтардын берген маалыматы 

боюнча, ал кезде медреседе балдарды экиге бөлүп окутушчу экен:  дээринде бар балдарды 

өзүнчө, жөн эле билим алам деп каалагандарды өзүнчө бөлүп окутушчу экен. ―Ушул 

мазарга  илимдүү-билимдүү болом деген  балдар келип, менден бата алсын‖ деп айтылат. 

Асыл деген аял баласын алып келип, батасын алды эле ошол жылы баласы Алма-Атадагы 

аскер академиясына өткөн. Быйыл өзүмдүн небере кызыма аманат түшүп, алып келсек 

бермет жылдызы конуптур. Жылдыз конгон адам илимдүү болот экен. 
 

Алмадай-Булак 
Кегети айылы 
Ыйык жердин түрү - булак 

 Абдрахманова  Симиля, ЖЫЛЫ, Кегети айылы: ЖАЙГАШКАН ЖЕРИ Бул 

жерде биздин чоң энелерибиз жашаптыр. Ошонун атынан Алмадай-Булак деп аталып 

калган. Муңдуз уруусунан чыккан белгилүү аял болгон экен. Илгери үй болбогондуктан, 

ал жерди жайлап калган экен. ИНФОРМАНТ ГМ 
 

Алтымыштын-Булагы 
Токмок шаары 

Ыйык жердин түрү – булак, тал 
Кылычбаева Жумагүл, 1962-жылкы, Токмок шаары: Токмоктогу автовокзалга кире 

берген жерде Алтымыштын-Булагы деген жер бар. Автовокзалдан булакка чейин 10 метр 

болуп калат. Чоң булак атып турат. Бир нече көздөрү бар. Ошол жерден Алтымыш деген 

киши авария болуп, каза болот. Так ошол жерден кийин булак чыгып калган экен. Ал 

жерде тал бар. Жаңы көзүм ачыла баштаганда, ошол жерге барып жуунуп, куран окуп 

келчүмүн. 1996-жылы 41 ташты ошол жактан чогултуп алгам. Булакта ошол кишинин 

касиеттери калып калган. 
 

Алтын-Булак 
Маданият айылы 
Түрү – ак кайыңдар, булактар 

Сулайманов Шаршенбек, 1953-жылкы, Он бир-Жылга айылы:  Маданияттан 

түштүктү көздөй 15 чакырым, Күнтийбес коктусунда. Кызыл-Суу коктусундагы 

Күнтийбес деген жердеги эки булак, кайыңдар өсөт. Мурун союз учурунда ары-бери 

өткөндөр ал булактарга жуунуп, тазаланып, эс алып, арак-шарап ичип эле жүрүшчү. 

Кийинчерээк ошол жерге чүпүрөк байланып  отуруп,  мазар болуп калды. Мазар 

болгондон кийин эл ал жерге арак ичпей калды. 



Мамыркулов Мырзан, 1953-жылкы, Кош-Коргон айылы: Алтын-Булак, Күнтийбес 

коктусу, Кош-Коргондон түштүк-чыгышка 25-30 чакырым.  Илгери төрөбөгөн аялдар 

барып, зыярат кылып жүрүшчү. Мурун көп барышчу, азыр болсо аз. 
 

Алтын-Булак 
Токмок шаары 
Ыйык жердин түрү – булак, чоң бак 
Кылычбаева Жумагүл, 1962-жылкы, Токмок шаары: Токмок шаарынын ичинде, 

Заказник районунда. Бишкек тараптан келе жатканда жолдун оң тарабында жайгашкан. 

Күн-батышты көздөй басыш керек. Ал Токмокко жетпей эле кайрылып кетет. Жолдун 

четинде тосуп койгон. Бир нече көзү бар булак, Куран окуганда кадимкидей атып турат. Ал 

жердин ээси аял киши. Жанында бир чоң бак бар. Мисалы, көзү ачыла албай жаткандарды 

алып барам. Былтыр жайы менен 17 жаштагы бир кызды, 21 жаштагы бир келинди 

кыйналып жатканда алып бардым. Жаш кыздардын көздөрү ачылды. Азыр киши көрүп 

жатышат. Кудайым сезим берет, аян берет. Ошону айткан парз, милдет. 
 

Бала-Бейит мазары 
Кошой айылы 
Ыйык жердин түрү – мүрзө 
Абдыкул уулу Сейитбек, 1938-жылкы, Кошой айылы: Кошой айылынан түштүккө 

карай 4 чакырым. Талды-Булак коктусу. Шейит бала жаткан жер экен, көрдүн үстү түшүп 

калып, чачы, тырмактары өскөн бала экен. Анын жатканын элдер көрүптүр. Ошол кезде 

Алкан төрө, Алым төрө деген ажы-имамдар өткөн. Алкан төрөсү Ташкентте, Алым төрөсү 

Токмокто имам болуп турган. Ошондо аларга эл барып, «ушундай жерде шейит бала 

жатат, бешиги саргайып чирип калыптыр, бала өзү болсо тирүүдөй жатат, кандай 

кылабыз?» дегенде, имамдар келип баланы жууп, куран окуп, кайра көрүнө салып, 

көмдүрүп, арча менен төшөтүп коюшкан. Түнүчүндө кадимкидей бала ыйлаганы угулат, 

элдер ошол жакка барып малын курмандыкка чалышат, ары-бери өткөндөр куран окуп 

кетишет. Кээ бир кишилерге шейит бала көрүнчү. Мен ошол жердин ылдый жагында 

сарайда туруп калдым, биздин балдар бала ыйлап жатканын угуп, коркушчу. Биз болсо 

көнүп калып коркпой, куран окуп коюп жүрө берчүбүз. Себеби зыяны жок болчу. 
 

Баласагын атанын балбал ташы 
Токмок шаары 
Ыйык жердин түрү – балбал таштар 
Болотбекова Гүлжамал, 1946-жылкы, Бурана айылы: Буранадан түндүккө карай 

50-60 метрдей жерде чоң аянтчада көп балбал таштар жайгашкан. Балбал таштарга кире 

бериште атайын белгилер коюлуп, жазылып турат: ―Таш балбалдар VI-IX кылымдарга 

таандык. Чүй өрөөнүнөн чогултулган. Эстеликтер Талас, Чүй өрөөнүндөгү көчмөн түрктөр 

жашаган жерлерде тараган‖ деп. Баласагын атанын касиеттери балбал таштарда. Менин 

кызым Гүлмира бул жерден аян алат, Баласагын ата менен сүйлөшөт, ыр жазат. 

Кадимкидей маек курган жери.   
 

Берки-Таш (Колдун гора) 
Михайловка айылы 
Ыйык жердин түрү – тоо   
Кадырова Асылбүбү, 1947-жылкы:  Айылдын түндүк тарабында жайгашкан. Күчтүү 

мазар. Эң бийик тоо. Анын касиети ар кимге ар кандай болуп көрүнөт экен. Анын башын  

булут басса эле  күн жаайт. ГМ 
 

Булак 
Советский айылы 
Ыйык жердин түрү – булак, долоно 



Кадырова Асылбүбү, 1947-жылкы: Таңга маал багымдат намаздын алдында түш 

көрөм. Түшүмдө сандыктан касиеттерди чыгарып жатам, арасында куурчактай кыз 

жатыптыр, кызыл чыптама кийген, шөкүлө, тебетей кийген татынакай кыз экен. Кыз 

туруп, нары-бери басат. ―Күн батып, дигер өтүп баратат, үйүмө барайын‖ дейт баягы кыз. 

―Караңгыда каякка барасың, кой калып кал‖ дейм. ―Советскийдин башына барам, үйүм 

ошол жакта‖ дейт. Ойгонуп кеттим. Көрсө, ошол жакта булак бар экен. Бир жолу кой 

кошкон жигит ―бир козуңар жатып калды, эмне кылайын‖ деп телефон чалып калды.  

―Мууздап салгыла‖ дедим. Абышкам экөөбүз баягы козуну алып келели деп бардык. Баягы 

баланын үйүнүн алдында суу агат экен. Ошол суу баягы түшүмдөгү кызга алып барат 

болуш керек деп ойлонуп койдум. 4-5-майда баягы козунун этинен күрүч басып алып, 

баягы булакты издедим. Чын эле Советскийдин башындагы  бир бадалдын түбүнөн булак 

чыгат экен, кичине түтүкчө  коюшуптур.  Аппапак болуп долоно гүлдөп атыптыр, наркы 

өйүзүндө да чоң долонолор бар экен. Абдан касиеттүү булак экен. Долононун гүлү да, 

мөмөсү да дары. Гүлүн кургатып алып, мөмөсүн чай кылып  ичишет, жүрөк ооруга 

миңдин бири. ГМ 
 

Булак  
Шамшы айылы 
Ыйык жердин түрү – булак  
Бейшенгазиев Калыйбек, 1954-жылкы, Шамшы айылы: Түшүмдө булактын көзүн 

ач деген аян берди. Күрөк менен казып көрдүм, чыккан жок. Карасам бир чөп турат, 

ошонун астын карасам, булак суусу чыкты. Бир жылдан кийин бардым. Дагы эки метрче 

каздым. Шарылдаган туптунук, таптаза, мупмуздак суу чыкты. Ал Кегети менен Шамшы 

айылынын тоолорунун ортосунда чыгат. Ошол жерден ысык суу чыгат экен. Кегетиден 

түштүккө карай 12 чакырым алыстыкта жайгашкан. 
 

Бурана 
Токмок шаары 
Ыйык жердин түрү – мунара  

Шаменова Анита, 1955-жылкы, Дөң-Арык айылы, Бурана музейинин 

жетекчиси: Акыркы жылдары Бурананы ыйык тутуп келген кишилердин саны көбөйүп 

жатат. Токмок шаарынан түштүктү карай 12 чакырым аралыкта жайгашкан. Эски шаардын 

калдыгы мунара турат. Ал IX –XII кылымдарга таандык. Карахан мамлекетинин борбору 

болгон Баласагын шаарынын башчысынын имараты болуп эсептелет. Айрыкча, орозо айт, 

курман айт күндөрү келишет. Бизге Кыргызстандын ар кайсы жерлеринен – түштүк 

тараптан, Таластан, Көлдөн, Чүйдүн ар кайсы жерлеринен келишет. Тилекке каршы, биз 

мисалы үчүн, Манас-Ордодогудай түлөөкана, идиш-аяк бере албайбыз, зыяратчылар 

келгенде өздөрү куран окутуп, зыяратын кылып кетишет. Кээ бир зыяратчылар аян алып, 

кээ бирөө түш көрүп келдик, бул жерге келип тазаланып кетебиз дешет. Биз келгендин 

баарын эмне себеп менен келгенин сураганга шартыбыз болбойт жана кээ бирөөлөр 

айткысы да келбейт, бирок көбүнчө зыярат кылып келгендер балалуу болбой жүрүп, 

балалуу болсок экен деп тилек кылып келдик деп, кээ бирөө иши жүрбөсө, ата-бабаларга 

таазим этип, куран окутсак ишибиз алдыга жылаар бекен деп келдик дешет. 
Айдыралиев Мыктыбек, 1960-жылкы, Кемин шаары: Мындан көп жыл өтүп 

калды, Орловкада Молдо апа деген бар болчу, ыраматылык болуп калды, көз тийген, 

ооругандарды айыктырчу. Биз бир көрүнгөнү барып, Буранадан куран окуп келгенбиз, 

андан кийин, кудайга шүгүр айыгып жакшы жүрөбүз. Бурана аябай ыйык жер экен – 

төрөбөгөндөр төрөп, ооругандар айыгып кетет экен. 
Жунушева Гүлжакан, 1960-жылкы, Дөң-Арык айылы:  Бурана музейинде иштейт. 

Буранага зыяратчылар келгенде шам жагып, түлөө кылып кетишет. Төрөбөгөн аялдар көп 

келишет, кээ бирөө төрөбөй жүрүп, Буранага келгенден кийин төрөдүм деп айткандар бар. 

Кыргыздар, дунгандар келип калышат, куран окутуп. Бурананын тегерегине сүт куюп 



кетишет. Сүт куйганы, ак деп коюшат экен. 

Болотбекова Гүлжамал, 1946-жылкы, Бурана айылы: Токмок шаарынан түштүк 

тарапка карай 12 чакырым. Баласагын шаарынын калдыгы. Канча кылым карытып, 

кыймылдабай турат, бул дагы касиеттин күчү. Илгери бул жерде колхоз, совхоз болуп мал, 

чочко, тоок багылып, касиеттер кайтып кеткен экен. Кийин айтыла баштады, бул жер 

мазардын башы тазалагыла, сыйынгыла деп. Кудай деп сыйынып, балдары ооруп 

жүргөндөр келип, бакка жип байлап кетишчү. 
Кылычбаева Жумагүл, 1962-жылкы, Токмок шаары: Бурананын ыйыктыгы, 

касиети абдан күчтүү. Бурана ата тээ төбөдө кадимкидей отурат. Ал кишини көзү ачыктар 

барганда кадимкидей көрөт. Бурана ата ошол жерди колдоп, ошол жердин касиетин 

жайгаштырып турган киши. Мен Буранага касиеттүү анча-мынча көзү ачыла албай 

жаткан, ооруп жаткан кишилерди алып барам. Аларды кыдыртып, ошол жерге шам жагып, 

шам менен көрүп, анан бул жерде кайсы эмне бар экенин айтып берем. А бирок тереңдеп 

изилдеген эмесмин. 

Игемкулова Маржан, 1964-жылкы, Бишкек шаары: Бурана тууралуу мектептин 

окуу китептеринде окуп билип жүрүшсө керек. Буранага балалуу болбогондор келип, 

куран окуп кетишет. Таасир түздөн-түз тиет. 
 

Гун-Апа 
Токмок шаары 

Ыйык жердин түрү – балбал таш 

Болотбекова Гүлжамал, 1946-жылкы, Бурана айылы: Буранадан күн-батыш 

тарапка карай бир топ алыс жерде чоң бак бар болчу. Гун-Апа азистердин падышасы экен 

(өзүн Гүлмирага ушинтип тааныштырган). Ал апа Гүлмира аркылуу адамдарды кадимки 

эмдейт, байламтары барларды чечип коет. Анын кызы Акмаңдай-Апа деген Акназар 

атанын мечитинин тушунда бар. Ошолорго барып сыйынып жүрөбүз. 
 

Долоно-Мазар 
Алчалуу айылы 

Ыйык жердин түрү – куурап калган долоно 
Абдыкул уулу Сейитбек, 1938-жылкы, Кошой айылы: Алчалуу айылынын түштүк 

чети. Кээ бир зыяратчылардын көзүнө бир нерсе көрүнөт, көрүнсө анда бактысы ачылат, 

тилеги кабыл болгонунун, иши оңолоорунун белгиси. Зыяратчылар түбүнө барып мал 

союп, сыйынышат, төрөбөй жаткан аялдар төрөй турган болсо көзүнө бир нерсе көрүнөт, 

эркек кишиге көрүнсө жолу ачылып, иши оңолот. Чымындап калган аялдарды түбүнө 

түнөтөт. Мазардын ээси түнүчүндө аял болуп көрүнөт дешет. 
Мусабаев Абди, 1938-жылкы, Алчалуу айылы: Жалгыз өсөт. Көпчүлүк эл ары-бери 

өткөндө куран окушат. Кудай Таалам элге тынччылык, токчулук берсе экен деп барышат, 

кээ бир үй-бүлөлөр кыйынчылыкка учурап калганда, жеңилдесе экен, кырсыктардан 

тышкары болсок экен деп тилек кылып барышат. Төрөй албай жаткан келиндер барышат. 
 

Долоно-Мазар же Зуура эненин мазары 
Шамшы өрөөнү 
Ыйык жердин түрү — долоно 
Сулайманов Шаршенбек, 1953-жылкы, Он-Бир-Жылга айылы: Долоно мазар, Он-

Бир-Жылга айылынан түштүккө карай 15 чакырым. Четинди деген кыштоодо, Шамшы 

өрөөнү. Зуура эненин мазары. Зуура эне жаш кезинде кыргызчылык менен ооруп, анан 

молдосубу, көзү ачыгы келипби, окуп, оорусун эчкиге оодарган экен. Анан Зуура эне 

жакшы болгондо, ал молдо «сен бир жерди мазар кылып ал» дейт. Ошол эле жерде бир түп 

долоно бар экен, ошого барып, ал жерине сыйынып калган. Кийинчерээк киши көрө 

баштаганда келин-кесекти ырымдаганда мазарына алып барып көргөн, ырым-

жырымдарын жасаган. Ага балдары ооруп калса, көз тийсе, келиндер төрөй албай жатса 



барышкан деп угабыз. Ал жер эми кичинекей эле мазар, башка жерлерден келип чоң мазар 

деп сыйынышчу эмес. Ошол эле энебиз келин-кесекти алып барып ырым-жырым кылган 

жер. Союз учурунда болгондуктан, биз жаш болуп көңүл бурбай, ишенчү эмеспиз. 
 

Дубана-Мазар  
Кошой айылы 
Түрү – булак, бак-дарактар 
Абдыкул уулу Сейитбек, 1938-жылкы, Кошой айылы: Кошой айылынан түштүккө 

карай 18 чакырым. Дубана коктусу. Булактын башында турган бак. Барганда башында 

такай жылан ойноп турат, ары-бери сойлоп, бирок чакпайт. Кээ бирөөнө боз тайлак болуп 

көрүнөт. Туура эмес ниет менен же мас болуп өтүп бараткандарды тайлак болуп кууйт. 

Төрөбөй, балалуу болбой жүрсө, чымындап калган бала-бакыраны алып барып түнөтөт. 

Илгери Дубана деген киши байлама жинди болуп калгандарды айыктырчу экен. Анын 

балдары төртүнчү-бешинчи муундагы чоң молдолор. Дубана атанын небереси Окуш 

молдо болчу, Окуштун баласы Доктурбек деген молдо Покровкада имам болуп жүрөт. 

Дубана ата ошол жерде жашап, ошол жерден ооругандарды айыктырып, анан касиети 

ошол жерде болуп калган. 
 

Жан баатыр олуя ата 
Токмок шаары 

Ыйык жердин түрү – чоң бак 
Болотбекова Гүлжамал, 1946-жылкы, Бурана айылы: Бурана мазарынын кире 

беришиндеги оң тарапта жайгашкан чоң бир түп бак. Айлана-чөйрөсүндө да майда 

теректер бар. Бактын орду - мазар. Ушул мазарга, т.а. бакка байланган жиптерди, айлана-

чөйрөсүн тазалагыла деген маалымат 2002-жылы кызыма түшүп, кышында төрт күн бою 

жүрүп тазалап чыктык. Болгон байланган жиптерди барып чечтик. Гүлмира кызыма 

түшкөн аян боюнча, айылдын атка минерлери мал союп, эки айылдын кишилери куран 

окуш керек эле. Айтылганга ишенгендер болду, ишенбегендер болду. Бирок ошол 

айтылгандарды аткаргандан кийин мазардын касиеттери кайра келе баштады. Анткени 

рух-касиеттер көзү ачыктарга көрүнүп, өздөрүн тааныштыра башташты. Гүлмира 

кызымдын көзүнө көрүнбөйт, ага сезим аркылуу берилип, колуна ыроолонгон нур менен 

айлана-чөйрөнү тазалап, кишилерди дарылайт. Ал эми экинчи кызым Алтынга көзүнө 

кадимкидей эле көрүнөт. Ошол Алтын деген кызым касиеттерди көрүп турду. Анткени 

биздин ата-бабаларыбызда касиет кармаган кишилер болуптур. Кашкелең баатыр ата, 

биздин тогузунчу  атабыз болот экен. Эки кызымды тең ошол ата колдоп жүрөт. Мунара 

апа,  Баркын апа Бурананын апасы деп тааныштырышты. 
 Болотбекова Гүлмира, 1967-жылкы, Бурана айылы: Баласагын доорундагы 

илимпоздор, окумуштуу аталар, замандаштары, акындары, ырчы-чоорчулары куран 

окулганда кошо келишет. Ошолор анан элдерге маалыматтарды айттырышат. 
 Буранада иштеп жүргөндө жолдогу бактарга жиптер байланып калчу. Көрсө, бул жер 

Жан баатыр олуянын мазары экен, ал VII кылымга таандык. Шам жакканда ушулар 

айтылган. Бул олуя атанын руху мени иштете баштады, сууга дем салып берет, мен 

аркылуу оорукчан адамдарды карматып, дем салып  бергенден кийин кишилер жакшы 

болуп калды, ырым-жырым менен айыктырат. Чай демдейт, жолдору ачылып кетет. Элдер 

жакшы боло баштаганда мен да ишенип калдым. Ошентип, ата келгенде эмдечүмүн. Жан 

баатыр олуя атанын руху менен көп кишиге жардамым тийди. Ыйыктыкты сактаган, таза 

жүргөн, намаз окуган карыялар келет мазарларга, балдары үчүн сыйынышат. 
 

Кара-Үңкүр  
Кегети айылы 
Ыйык жердин түрү — үңкүр, булак 

Бейшенгазиев Калыйбек, 1954-жылкы, Шамшы айылы: Кара-Үңкүр Кегетинин 

биринчи коктусунун оң жагында жайгашкан. Жанында эле булагы бар. Бул жерге 100 кой 



байласа болот. Бул жерде илгери адамдар шам жагып, сыйынчу экен. Жуманалы деген 

абышка бул жерге келип, адамдарды эмдеп-домдогон. Буга 15-20 жыл болуп калды.  

Илгери адамдар жашаган окшойт. Кечинде барып, шам жагып отурсак, үн чыккандай 

болуп турат экен. Бир түн жаттык.  

 

Кегетинин шаркыртмалары 
Кегети айылы 
Ыйык жердин түрү — шаркыратма 
Сатыбалдиева Чынаркүл, 1957-жылкы, Кегети айылы: Кегетинин эки 

шаркыратмасы бар. Өйдөңкүсүнүн ээси – Бакай ата (20 чакырым түштүккө).  Төмөнкү 

шаркыратманын (түштүккө 15 чакырым) ээси – Манас ата экен. Ооруларды өтүшүп 

кеткендерди биринчи Ак-Мазарга алып барып тазалайбыз, анан шаркыратмаларга алып 

барып же жети, же 21, же 61 бир жолу суунун астынан өткөрөбүз. 

Бейшенгазиев Калыйбек, 1954-жылкы, Шамшы айылы: Кегети шаркыратмасына 

балалуу боло албагандар, кыйналгандар барып бата кылып, куран окуп кетишет. Ат 

жайлоодо шаркыратма бар, ал жакка жөө барыш керек. Ар бир шаркыратманын касиети 

өзүнчө. Мисалы, бул шаркыратманын суусу өтө даамдуу, ичкен сайын ичкиң келет. 

Шаркыратманын жанында Ок жетпес деген жер бар. Кайсы жагынан атпа ок жетпейт. 

Чатыр-Жонго бараткан жолдо өтө бийик зоо бар. Шаркыратманын суусун бир саатта 5 л. 

ичесиң. Көлдүн Ак-Булак деген жеринен оорукчан аксакал баласына айтып, атайын ошол 

суудан алдыртып ичип жүрүптүр. Ал ошол суудан эле сакайып кетти. Ал киши азыркыга 

чейин бар. 
 

Көк-Ата 
Кегети айылы 

Ыйык жердин түрү – булак, мажүрүм терек, таш 
Долонова Токон, 1948-жылкы, Сосновка айылы: Мага жети ата деп аян түштү. 

Жети атаны кыдырыш керек экен деп кыдыра баштадым. Ириде Көк-Ата деп түштү. Ал 

ким деп жүрүп аны таптым. Ал Токмокто, Кегети айылында экен. Тегерете мажүрүм терек, 

ортосунда булак. Мына ошол жер Көк-Ата деп аталат да. Таптым. Таш бар экен, ал жерге 

казактар келип, ак мата жаап кетет экен. Көк-Атаны жаңыртабыз дешет. Биз билбеген 

аталарды казактар келип, сыйынып, агартып кетишет. Биздин көзү ачыктар бири-бирин 

көрө албайт.  

 

Көлтөр 
Кегети айылы 

Ыйык жердин түрү – көл  
Сатыбалдиева Чынаркүл, 1957-жылкы, Кегети айылы:  Кегетиден түштүккө 

карай 30 чакырым. Ээси – ажыдаар. Касиети – болгон ооруну айыктырат. Суусуна 

түшкөндө жип менен байланып алып түшпөсө, түбүнө тартып кетет экен, себеби суу 

түбүнөн тоону тешип агып чыгат экен. 
 

Күмүш-Булак 
Токмок шаары 
Ыйык жердин түрү – булактын орду 

Болотбекова Гүлжамал, 1946-жылкы, Бурана айылы:  Бурана мазарынын кире 

беришиндеги сол тарабында  жайгашкан. Бизге берилген маалымат боюнча, булактын ээси 

Күмүшай апа. Булак чыгыш керек, азырынча чыга элек. Бирок булак ээси дайыма бизди 

башына чакырат. Барып куран окуп жүрөбүз. Бирок  качан суу чыгаарын билбейбиз, 

негизи булактын орду ошол жер деп айтылган. 
 

Тагай-Бий мазары 
Шамшы айылы 



Ыйык жердин түрү – күмбөз 

Игемкулова Маржан, 1964-жылкы, Бишкек шаары (Ак Куу): Шамшынын белинде, 

Туюк деген жерде. Бул мазар жаңыдан тазаланып, башын көтөрүп баштадык. Ал жерден 

элдер бийлик сурап барышса болот. 
 

Талды-Булак 
Кош-Коргон айылы 
Ыйык жекрдин түрү - жар 
Мамыркулов Мырзан, 1945-жылкы, Кош-Коргон айылы: Кош-Коргон айылынан 

түштүк-чыгышка 200 чакырым. 1916-жылдары орустар келип элди сүрүп, өлтүрүп 

жатканда Талды-Булак кыштоосунда бир канча эл жашынып калат. Анан дагы бир 

чыккынчы чыгып, ошол жерде эл жашынып калды деп, орустун 25 аскерин ээрчитип 

барат. Түнүчүндө кыштоонун үстүнөн түшүп, ошол жердеги элдин баарын кармап, 

кемпир-чал, аялдар жана жаш балдар эле калып,  60тай эркекти жарга такап, курчап алып, 

аткан экен. Ошол жерде жашаган эл жана ары-бери өткөндөр куран окуп турушат. 
 

Тогуз-Булак 
Кегети айылы 
Ыйык жердин түрү – булак  
Кылычбаева Жумагүл, 1962-жылкы, Токмок шаары: Кегети айылынан чыгышка 4-

5 чакырым, тоонун түбүндө. Мурдагы жылы бир көзү ачык Таластан келип, көрүп ошол 

жерди ачтыртып кетиптир. Ар бир булактын ээлери бар. Менин көргөнүм боюнча, 

сакалчан кишини көрдүм. Касиети, камчысы бар, сакалчан тээ чокуда малдоштокунуп 

алып, куран окуйт. Тигини айт, муну айт деп турат. Анан мен ошонун баарын айтып берип 

турам. Булактын ээлери бар. Ал жерде кемпир бар, бери жагында периштелер менен чоң 

аталар отурат.  
 Кегетиде авария болуп өлгөн жаш балдар көп болду. Ошого байланыштуу тиги аял 

айткан экен. Анан барып тазалап, булактын көздөрүн ачып, тосуп коюшкан экен. Ар бир 

көзүнөн булак шаркырап агат. 
 

Тогуз-Булак 
Шамшы айылы 
Ыйык жердин түрү – булак  
Акматов Нурлан, 1966-жылкы, Бурана айылы: Шамшы айылындагы Шамшы 

мазарынын ичинде Тогуз-Булак деген мазар бар. Мага аян түштү Тогуз-Булака барсын деп. 

Ар бир булак сырын ачып берди. Жети булактын көзүн ачтык. Мал союп куран окуттук, 

биринчи булак алты баштуу азиз. Касиети боор, жүлүн, ички орган, киндикке, жүрөккө, 

анан чечме чечет дейт жанагы жолдору байланып калгандарга;  экинчи булак - соку таш 

ажыдаар алты баштуу колдойт талма ооруну, көз тийгенди, сыздак ооруларына жакшы; ай 

көз кыз - бул үчүнчүсү, касиети сарык, өпкө жугуштуу ооруларга жакшы. Балдардын 

жакшылыгын тилейт. Төртүнчүсү - Айсулуу апа, булактардын чоңурагы, андан кийинки 

булак Нурдаалы кайнап чыгып турат. Бул булак аялдардын ооруларына жакшы. Алтынчы 

булак Сарвида апа, жетинчи булак Гүлназ апа, Нурдөөлөт ата булактары кулак, көз 

ооруларына жакшы. Андан кийинки булак Жал ата. Жалы бар. Чачы узун. Касиети: 

балалуу болбогондорго бала берет. Аялдардын ооруларына жакшы. Мурадил ата булагы 

жети көздүү. Жолу ачылбай жүргөндөргө жол ачып берет, касиетке касиет кошуп берет 

дейт. 

11-булак Калмырза ата, Салкынай кыз булак жанында эмчек ооруларына жакшы. 

Азыркы учурда көзү жабылып калыптыр. Мурда ушул булактардын көзүн биз ачкан 

болчубуз. Кийинки булак Бий ордо - үч баштуу азиз ыйман берет, адилеттикке тике карайт 

экен. Нура ата бак жолун ачат экен. Азиз ата ырыскы берет. Көкө булак ээси көкүрөктү 

тазалайт, жол ачат. Акдил апа - касиеттүү булак.  Эң акыркы Мерген ата. Бул булактардын 



көзүн ачып, куран окуганда мага ушундай аяндар берилди. Ар бир булактын касиетин, 

сырын айтты. Кийин чындыгын далилдеш үчүн көрсөттүм. Чын экен. Ушундай 

касиеттерге ээ экен. 
Бейшенгазиев Калыйбек, 1954-жылкы, Шамшы айылы: Шамшыдагы чоң 

көпүрөнү Тогуз-Булак деп коет. Таенем көзү ачык болгон. Ушул жерге балдарды ээрчитип 

барып, бата кылчу. Элге күзгү ачып, айтып койчу. Өзү бир эле бала төрөдү, бирок 27 

неберени багып өстүрдү. Суусу, жери касиеттүү. Көркөр деген суу бар. Касиеттүү. 

Адамдар келип бата кылып, куран окуп кетишет. 
Тогуз-Булакка эл эс алуу үчүн барып калды. Арак ичишет. Азыр элдерге оң айтсаң, 

тескери  кабыл алат. Адамдар  маңкурт болуп калышкан. 
 

Чекирт-Баба мазары 
Токмок шаары 

Ыйык жердин түрү – кумурсканын уюгу 
Болотбекова Гүлжамал, 1946-жылкы, Бурана айылы: Кумурсканын уюгу. Бурана 

мазарынан 100 метрдей түштүк тарапка карай.  Турмушунда жетип-жетпей жүргөндөрдүн 

жолу ачылат, каргышы барлардын каргыштары чечилип, Кудай ырыскы берчү ыйык жер. 

Гүлмирага (кызыма) айтылат, чет мамлекетке мелдешке бараткан спортсмен  балдар ушул 

уюкка келип, сыйынышса, кумурскадай күчтүү болушат экен. 
Болотбекова Гүлмира, 1967-жылкы, Бурана айылы: Чекирт-баба – кумурсканын 

пири, нандын, тамак-аштан калган ушактарын чачып койсо сооп болот. Адам баласы 

менен табигат тыгыз байланышта болот. Жандыктарга да адамдагыдай мамиле кылыш 

керек экен. Эгерде биз ага ырыскы берсек, ал Алладан биз үчүн тиленет экен. 
 

Шамшы-Булак 
Шамшы айылы 
Ыйык жердин түрү – булактар  

Болотбекова Гүлжамал, 1946-жылкы, Бурана айылы: Шамшы айылынын 2-

фермасынан өтүп, мүрзөдөн сайга карай, күн-батышты көздөй басыш керек. Ал жерде 

сарай бар. Жанында 41 булак бар, анын тогузу ачылган. Көбүн ачтык, бирок кайра эле 

толуп калыптыр. Аалам менен байланышкан кайып мазар. Дарылык касиеттери бар.  
 

 

Ысык-Ата району 
 

1. Азиз-Булак, Узун-Кыр айылы  

2. Алма апа, Ичке-Суу айылы (Нуске апа) 

3. Алтын-Булак, Тогуз-Булак айылы 
4. Асыл апанын булагы, Узун-Кыр айылы 
5. Беш-Долоно мазары, Чолпон айылы 
6. Будда-Таш, Ысык-Ата курорту 
7. Бугу-Эне, Ысык-Ата 

8. Даарат-Булак, Ысык-Ата курорту 
9. Долоно, Үч-Эмчек айылы 
10. Жээналы-Булак, Карагай-Булак айылы 
11. Кемпирдин Үңкүрү, Ысык-Ата курорту 
12. Көк-Жийде мазары, Чолпон айылы 

13. Күмүш-Булак, Сын-Таш айылы 
14. Мазар, Карагай-Булак айылы 

15. Нивакет (Лама аталардын мазары), Красная речка айылы  
16. Нооруз-Ата мазары, Үч-Эмчек менен Ичке-Суу айылдары 
17. Өтөгөн атанын мазары, Сын-Таш айылы 
18. Пайгамбар-Таш, Ысык-Ата курорту 



19. Таш-Башат мазары же Перилер-Булагы, Үч-Эмчек айылы 

20. Умай-Эне, Ысык-Ата 
21. Чаа атанын булагы, Ысык-Ата курорту 
22. Эненин көз жашы, Ысык-Ата курорту 
23. Эрмек-Ата мазары, Үч-Эмчек айылы 
24. Эрмек-Ата мазары (Кара бак), Үч-Эмчек айылы  

25. Эсил-Баба булагы, Ысык-Ата курорту  
 

  

Азиз-Булак 
Узун-Кыр айылы 

Ыйык жердин түрү – булак     
Кароолчусу:  Орозон кызы Айнура 

Орозон кызы Айнура, 1957-жылкы, Узун-Кыр айылы: Азиз-Булак Узун-Кыр 

айылынан 1 чакырым түштүктө күн-чыгышты көздөй жерде жайгашкан. Бул булактын 

ээлери азиздер жана чоң ата, чоң апа. Биринчилерден болуп азиздер жеңелеримдин көзүнө 

көрүнүптүр, андан кийин мен көрдүм. Алар бакта ийилип, чырмалып, булакка кирип-

чыгып турушат. Касиети күчтүү, төрөбөгөн келиндер балалуу болушат, элирип жүргөндөр 

жана ар кандай оорулуу адамдар айыгышат. Дарылык касиети: ашказан ооруларына, 

жараларга  жана көз ооруларына жардам берет. Көп кишилер ыйык тутуп барышат, бала-

бакырасын алып келишет. Бул булакты мен нарындык келин аркылуу билгем. Мен анын 

түшүнө кириптирмин, ага аян берип Манас-Атанын күмбөзүнө баруу керек деп, мени 

издеп келиптир. Түнү менен мени Таласка алып кетишти. Ошол жерден мага азиздер 

көрүнүп баштап, Азиз-Булак бар экенин билдим. Андан бери 22 жыл өттү. 
 

Алтын-Булак 
Тогуз-Булак айылы 
Ыйык жердин түрү – булак 

Орозон кызы Айнура, 1957-жылкы, Узун-Кыр айылы: Узун-Кыр айылынан кийин 

Тогуз-Булак айылы бар. Ал айылдын  күн-чыгышында тоонун астында  Алтын-Булак деген 

мазар бар. Ал устатымдын булагы болчу. Булактын касиети ар кандай ооруларга, 

төрөбөгөн келиндерге жардам берет. Жергиликтүү калк ал булак мазар экенин көп 

билбейт. Азыркы убакта  көбүнчө аян аркылуу эле барышат. 
  

Асыл апанын булагы 
Узун-Кыр айылы 

Ыйык жердин түрү – булак 

Орозон кызы Айнура, 1957-жылкы, Узун-Кыр айылы: Айылыбызда Асыл апа деген 

киши бар болчу. Ал киши бир жыл мурун каза болуп калды. Үйүнүн жанында булак бар 

болчу. Ал киши дайыма булагынын оозунда отурчу. Өзү булакта болбосо да, элеси дайыма 

ошол жерде болчу. Кээде үйүнө баратып булагын карасам, Асыл апа ошол жерде 

отургандай көрүнөт, үйүнө кирсем апа үйүндө болгон болот. Асыл апанын булагынын 

касиети төрөбөгөн аялдарга, ар кандай ооруларга жардам берет. 
 

Беш-Долоно мазары 
Чолпон айылы 

Ыйык жердин түрү — 5 долоно 

Сүйүналиев Мырзабек, 1935-жылкы, Чолпон айылы: Кегетинин сайы, Чолпон 

айылынан түштүккө карай 3 чакырым. Касиети – суу барбаган жерде долонолор өсүп 

турат. Ошол жерге адам уктап калса, сакалдуу чалдай болуп кирет экен. Менин атам 75 

жашында, мал кайтарып барып, долонолордун түбүнө уктап калыптыр. Уктап калганда 

түшүнө бир нерсе киргенби же көрүнгөнбү, ойгонуп жаман болгон го. Кыбыланы карап 

чөгөлөп, өз ыйманын өзүнө айтып, ошол жерден отурган бойдон жан таазим болуптур. Биз 



балдары, кошуналар болуп издеп барсак ошол жерден таап келдик. Негизи ошол 

долонолор өскөн жер касиеттүү болгондуктан, ал жерге барып уктабаш керек экен, заара 

кылбаш керек, адам ошол жерге жөн эле барып отурганы жакпайт экен. Биз жаш кезде 

ошол жакка барып талаада иштеп калчубуз, кыргыздар да, орустар да ошол долонолордун 

астына отурчубуз, бирок эч качан жатчу эмеспиз. Ал жерге барып жаткан болбойт экен, 

уктап калса бир дартка учурап, зыян болот экен. 
 

Даарат-Булак 
Ысык-Ата курорту 
Ыйык жердин түрү – булак  

Бакеев Зарылбек, 1952-жылкы, Карагай-Булак айылы: Курортко бир-эки чакырым 

жетпей Даарат-Булак деген бар. Анын мазар болуп калганынын себеби, илгери 

ыйманчылык бар кезде, менин деле эсимде бар, атам менен атка учкашып алып барганда, 

сөзсүз ошол булактан курортко бараткандын баары түшүп, токтоп, даарат алып курортко 

барышчу. Ысык-Ата ыйык жер, таза барыш керек деп. Курорттун ысык суулары чыккан 

жерлерде кадимкидей бака чардайт. Азыр курортко жол аркы өйүз менен кетип жатпайбы, 

илгери болсо бул Карагай-Булак жагы менен болчу экен, айылдын четки жолу менен. 

Николай убагында машине жок, араба менен өткөндөр баткакка тыгылып калса, бул 

айылдагы эл чогулуп барып чыгарып койчу экен. Анан аркы көчөдө Ажар деген апа бар 

болчу.  Ажар деген аты өчүп, чоң элечек деп коюшчу, себеби чоң элечек, баркыт чепкен 

кийип алып, такай эшигинин алдында отуруп, өткөн-кеткен жолдон чарчап, суусап турган 

жолоочуларды чакырып алып максымын, чалабын берип турчу экен. Ал кезде ашкана, 

ресторан деген жок. Азыр эми андай кишилер жок калды. Андан ары курортко 

бараткандар Даарат-Булакка жетип, ыйык жерге таза баралы деп, чаң кирин баарын жууп, 

Ысык-Атага кирип кетчү экен. 
 

Долоно 
Үч-Эмчек айылы 

Ыйык жердин түрү – булак, долоно  

Муканова Нурбүбү (Нуске апа), 1948-жылкы, Үч-Эмчек айылы: Үч-Эмчек 

айылынан түштүккө 700 метр. Ал жерге төрөбөгөн аялдар, буту колу ооругандар барып 

тазаланат. Ошол жерде түнөп, шам жагышат. Үч-Эмчек айылынын дал ортосунда. 

Долоно өзү касиеттүү дарак. Илгери бир адам кетип бара жатып, ошол долонону 

сындырыптыр. Бул уламышты биздин кайненебиз айтчы. Сындырганда сынган жеринен 

кан чыгып кетиптир. Ошол киши үйүнө жетпей жыгылыптыр. Үйүнө барганда бир кара 

койду союп, зыярат кылып, анан кан чыгаргандан кийин тигил киши өзүнө келиптир. 

Анан мен ушул жолго өткөндө бир келинди алып барып, аны догдур өлөт камына бергиле 

деп чыгарып салышкан, түнөттүк. Ошол келин айыгып жакшы болуп кетти. Ал жерге 

даарат менен барабыз. Куран, намаз окуйбуз, анан шам жагабыз. Шам жакканда  үчүнчү 

көзү барлар көрөт. Мен көрбөйм, сезим менен эле билем. Түш менен билем, анан колум 

менен кармалайм. 
 

Жээналы-Булак 
Карагай-Булак айылы 

Ыйык жердин түрү – булак  
Бакеев Зарылбек, 1952-жылкы, Карагай-Булак айылы:  Карагай-Булактан түндүк-

чыгышка карай 8-10 чакырым. Жээналы-Булакта көп чүпүрөк байланган болчу. Бир жолу 

ошол жерде тамак ичип отурсак, бир ак кийинген киши, азыркылардын дааватчысы го, 

«жардам бербейсиңерби буларды чечип, же балтаңар болсо кыйып жоготуш керек» дейт. 

«Муну бирөөлөр байлаган болсо, эмнеге сен антип жатасың?» десек, «бул 

мусулманчылыкка туура келбейт, бул теңирчилик, экинчиден, бак кыйналып жатат» дейт. 

Анан ага эч кимибиз жардам бербей койдук. Бир жолу болсо бирөө чүпүрөгүн байлап 

жатканын көрүп, «эмнеге байлап жатасың?» десем, муну байлаш керек биссмилда деп 



Кудайга тилек кылып, кайра аман-эсен келип көрөм дейт. Мен аларга таарынбагыла эми, 

бул жерди Жээналы-Булак деп коет. Мурун Жээналы деген киши ылдый жакка отчет 

бергени баратып, такай арак иччү экен. Арак ичкен жерин касиеттүү жер кылып 

алдыңарбы дегем. 
 

Кемпирдин Үңкүрү 
Ысык-Ата курорту 
Ыйык жердин түрү – үңкүр 
Төлбашев Жумабек, 1947-жылкы, Эпкин айылы: Ысык-Ата курортунун күн-чыгыш 

бет маңдайында аскада Кемпир-Үңкүр бар. Ага 500-600 кой батчу экен. Ал жерде эч ким 

калбаганынан, кемпир мен эч кайда барбаймын, өлсөм өлүгүм ушул жерден чыгат дептир. 

Бара-бара эл ал жерди мазар тутуп, ал жерге сыйынганы барып турушат. Булактын да көзү 

ачылыптыр. Бул жакка элдер келип, куран окуп кетишет. Баары ушул жерде каза болгон 

ата-бабаларга куран багыштап турушат. Куран окуп турабыз. Касиети күчтүү. Не деген 

манаптар, касиети күчтүү адамдар ушул жакка келип турчу экен. Атамекендик согуштан 

каза болгон жоокерлер ушул жерден каза болушкан экен, көбү ошол жерге коюлуптур. 
Бакеев Зарылбек, 1952-жылкы, Карагай-Булак айылы:  Кемпирдин-Үңкүрү жана 

Кемпирдин көз жашы делип калганын себеби, илгери бир кемпир чалы экөө Ысык-Атага 

касиеттүү жер деп келишиптир. Азыр дааватка чыгып жатпайбы, ошондой сыяктуу болуп 

келишкен окшойт. Ысык-Атаны жактырып калып, ушул жерге туруп калган экен. Бул 

жерде жашап жүрүп, жүрөк оорусунанбы же башка бир себеп мененби, айтор, чалы өлүп 

калыптыр. Чалын тоонун боорундагы үңкүрдүн үстүрөөк жагына койгон экен. Кийин 

ошол үңкүргө кемпир жашап калган себебинен, ал жерди эл ―Кемпирдин-Үңкүрү‖  деп 

калган. Чал өлгөндөн кийин балдары кемпирди алып кетебиз десе, чалым өткөн жерден 

кетпейм деп коюптур. Кемпир болсо күнүгө чалын эстеп куран окуп, ыйлай берет тынбай, 

анан ылдый жактан жок жерден эле булак чыгып калат.  Ошондон Кемпирдин көз жашы 

деп булактын аты коюлуп калган. Мен 75-жылдары курортко иштегени барганда, 

сваркадан көзү ―зайчик‖ кармап калгандар ошол булакка көзүбүздү жуусак жакшы болуп 

калды деп жүрүшчү, калппы-чынбы билбейм, өзүм текшерип көргөн жокмун. Бирок ошол 

булактын суусу сонун экен деп алыс жерден келип, суусун алып кетишчү. 

Кемпир эки жакта жашачу. Курорттун батыш тараптагы боорунда үңкүрү болчу – ал 

жерде жайдын күнү турчу экен, чыгыш боорунда болсо кышында жашаган үй сыяктуу 

кылып, бир тарабы аска, үч жагын кадимки эле бышкан кирпичтен көтөрттүргөн жер үй 

болчу, ичинде меши менен. Кышында курорттун котельныйынан бир-эки чакадан көмүр 

сурап келип жагып, жашачу экен. Аркандап эчки саап иччү. Ал кемпир Ысык-Ата 

курортунда  болжолдуу 1950-1962-жылдарда жашаган. Кемпир дегени менен өтө деле 

карган аял эмес болчу окшойт, бир 50нүн тегерегинде эле. Дайыма паранжа кийип, бети 

жабык болчу. Бир жолу келесоо орустар кийик уулап келе жатып, ал кезде атеизм күчтүү 

болуп турган кез, кемпирдин кышкы үйүнөн түтүн чыгып жаткан жерин жаап коюп, 

кемпир өлүп калган, ис уруп. Кемпирдин чөнтөгүндө балдарынын даректери бар экен. Ал 

кемпирдин Ташкентте балдары бар экен, балдары келип сөөгүн алып кеткен дейт. 

Ал кемпирге төрөбөгөн аялдар төрөйм деп, шам жактырып, дем салдырганы 

барышчу. Менин эжекем төрөчү эмес, менин эсимде ага барганыбыз. Дуба кылып, батасын 

берип, дем салчу, башка эч нерсе кылчу эмес. Мен аны биринчи класс кезимде көргөндө 

ыйлап, капкара болгон немени, желмогуз дегем. 
 

Көк-Жийде мазары 
Чолпон айылы 
Ыйык жердин түрү – жийде  
Сүйүналиев Мырзабек, 1935-жылкы, Чолпон айылы: Чолпон айылынан батышка 2 

чакырым. Бул мазарды Кытайдагы уйгурлар да билишет экен. Жергиликтүү уйгурлар 

Кытайдагы туугандары менен катташып турушат, ошондо кытайлык уйгурлар ушул жийде 



дагы деле барбы деп сурашат экен. Менин Абдубайит деген кошунам Кытайга 

карындашыныкына барганда, карындашынын күйөөсү Көк-Жийде турабы, ага эч ким 

тийбейлеби деп сураптыр. Эч ким тийбейле десе, анда жакшы экен дептир. Биздин Кең-

Булуң айыл өкмөтү мурун Көк-Жийде сельсовети болчу, анан кийин 38-39-жылдары 

жыйналыш кылып Кең-Булуң деп атын которуп коюшкан. Илгери бир орустун 

тракторунун дөңгөлөгү сынып, ал орус жийденин бир бутагын кыйып, дөңгөлөгүн оңдоп, 

үйүнө жеткенде жан берген экен. Муну ыйык деп келиндер, кемпир-чалдар сыйынган жер 

болчу, төрөбөгөн аялдар келип зыярат кылып кетчү. Азыр деле анча-мынчасы сыйынат, 

бирок көп эмес. 
 

Күмүш-Булак 
Сын-Таш айылы 
Ыйык жердин түрү – булак  

Бакеев Зарылбек, 1952-жылкы, Карагай-Булак айылы: Жээналы-Булактын 

жанында 500 м. Кимдир бирөө лабораторияга алып барып текшертсе, чынында эле сууда 

күмүш бар экен. Диабетке, ашказанга, боорго жакшы, бир нече орус кемпир-чалдар 

ошонун суусун ичип, айыктык дегенин уккам, дунгандар фляги менен келип алып 

кетишет. Өзүм деле Күмүш-Булактын суусун байкап көрдүм. Жөнөкөй булактын суусу бир 

нече күндөн кийин жыттана баштаса, Күмүш-Булактын суусу көпкө чейин бузулбай турат. 

Жакында бирөө кайра лабораторияга барып текшертсе, күмүшү жок деп чыкты деп айтып 

жүрүшөт. 

Акматов Асылбек,  1962-жылкы, Эпкин айылы: Күмүш-Булак мазары Сынташ 

айылынан түштүккө карай төртүнчү чакырымында жолдун сол жак жээгинде жайгашкан. 

Бул булакка илгертен эле жолдон ары-бери өткөндөр жана башка жерден келгендер 

сыйынып турушчу экен. Касиети - көп ооруларга жардам берет. Мисалы, ашказан, ичеги, 

боор ооруларына, төрөбөгөн аялдарга пайдалуу жана  булактын суусу кант диабетине 

абдан жакшы  жардам берээрин айтып жүрүшөт. Азыр ар кайсы жерден  элдер келип 

үйлөрүнө ташып ичишет. Бул булактын суусу канча убакыт турса да эскирбейт, дарылык 

касиети күчтүү.   
Казакова Динара, 1970-жылкы,  Новопокровка: Күмүш-Булакка элдер  үй-бүлөлүк 

ынтымак, ден соолук сурап барышат. 
 

Мазар 
Карагай-Булак айылы 
Ыйык жердин түрү – тоонун боорундагы теректер 

Бакеев Зарылбек, 1952-жылкы, Карагай-Булак айылы: Карагай-Булак айылынан 

түштүк-чыгышка карай 3 чакырым. Мен бул жерде 50-жылдан бери турам, теректер же 

көбөйгөн жок, же азайган жок. Теректер качан өскөнүн, же качан тигилгенин эч ким 

билбейт. Ылдый жакта өскөн теректерден башкачараак – жалбырагы жана бүрлөрү 

бөлөкчө болуп чыгат. Чалдар ичине кирбегиле, кыйбагыла, ичинде уктабагыла, өлүп 

каласыңар деп айтчу. Ошол боюнча турат, мал-сал кирип кетет аралап, бирок эл 

теректерди кыйбайт. 
  

Нивакет (Лама аталардын мазары)  
Красная речка айылы 
Ыйык жердин түрү – дөңдөр, буддалык чиркөө 
Сатыбалдиева Чынаркүл, 1957-жылкы, Кегети айылы: Красная речка айылынан 

түндүккө карай 4-5 чакырым. 
Нивакет илгери чоң коргон-шаар болуп, ичине шаарда жашагандар гана кирип, 

сырттагыларды киргизчи эмес экен. Соодагерлер келгенде буюмдарын шаардын сыртына 

алып чыгып сатып, бирок шаардын ичине киргизчи эмес экен. Шаардын эли абдан 

өнүккөн, эч нерсеге муктаж болбой жашаган экен. Ошондо Кытайдан келген 



кербендердин бирөөсүнөн көрө албагандар чыгып, шаардын ичинен бир тыңчы таап, 

алтынга алдап, киришет. Кирсе ошол кол өнөрчүлүгү абдан өнүккөн шаар экен. Кызыл-

Суу (Красная речка) болуп аталып калганынын себеби, жанагы тыңчыны жалдап, 

шаардын сакчылары уктап кеткенде, эшиктерин ачтырып, шаар ичине кирип, болгон 

жашоочуларын баарын – наристе балдарынан өйдө өлтүрүп кыргында, элдин каны 

арыктар менен аккан экен. Ошондон Кызыл-Суу болуп калыптыр. Ал жерде көп киши 

өлгөндүн белгиси болуп адырашман деген чөп өсөт. Негизи кыргын болгон жерде, кан 

төгүлгөн жерде адырашман өсөт. Адырашмандын баштары тоголок-тоголок болот. Биз аны 

үй аластаганга колдонобуз. Арча менен биз үйдү аластаганда үйдүн бурч-бурчтарынан 

каралык кетпей калат экен, адырашман менен аластаганда бурчта бир нерсе болсо, 

жалбырттап күйүп жаткан кургак адырашман өчүп калат, ошондон ал жерде бир нерсе бар 

экенин, кайра аласташ керек экенин билебиз. 
 

Нооруз-Ата мазары 
Үч-Эмчек менен Ичке-Суу айылдары 
Ыйык жердин түрү – булак 
Мамбеталиева Алма, 1947-жылкы, Ичке-Суу айылы: Нооруз мазары Ичке-Суу 

айылы менен Үч-Эмчек айылынын ортосунда сайдын ичинде жайгашкан. Жанында 

жалгыз бир чоң терек бар. Касиети өтө чоң,  ден соолукка, төрөбөгөн аялдарга, негизи 

адам баласы эмнеден кыйналса же жакшылык тилеп барса болот. Ал жерде илгери бешик 

көтөргөн аялдар, көп жаш наристе балдардын каны төгүлгөн деп аталарыбыздан укчубуз. 

Айылда жыңайлак молдо деген молдо бар болчу экен, ошол аябай көп барып жүрүп, башат 

пайда болуптур. Ал башат чоңоюп булак болуп, труба коюшуптур. Азыр ал жерге мазар 

катары көп кишилер келип турушат. 

Бакасова Гүлбайра, 1956-жылкы, Горная Маевка: Нооруз-Атанын касиети күчтүү. 

Бул жердин чоң периштеси бар. Периштелер  көзгө көрүнбөгөнү менен алар Алланын 

кызматкерлери болот. Нооруз-Ата булагынын суусу абдан касиеттүү, ичкен адамдар 

ашказан, баш, дене ооруларынан айыгышат жана билген кишилер мазар катары ыйык 

тутуп келишет. 
Муканова Нурбүбү (Нуске апа), 1948-жылкы, Үч-Эмчек айылы: Нооруз–Ата деген 

булак бар. Суусу аябай касиеттүү. Канча ичсең да заараңды келтирбейт. Ичкен сайын ден-

соолугуң жакшырып, кекирип жакшы болуп турасын. Элдер барат, зыярат кылат. 
 

Таш-Башат мазары же Перилер булагы  
Үч-Эмчек айылы 

Ыйык жердин түрү – булак  
Бакасова Гүлбайра, 1956-жылкы, Горная Маевка: Үч-Эмчек айылынан түштүктү 

көздөй 1 чакырым жерде Таш-Башаттын булагы же Пери кыздардын булагы (Булуттан 

түшкөн кыздар) бар. Суу жерден оргуштап чыгат. Касиети - элдер тазаланып, дарыланып, 

эс алып кетишет. 
 

Эненин көз жашы 
Ысык-Ата курорту 
Ыйык жердин түрү – булак  

Кылычбаева Жумагүл, 1962-жылкы, Токмок шаары: Ысык-Атага киргенде эле оң 

жагында көздүн жашындай болуп суу тып-тып таамп турат. Ал көзү ооругандарга жакшы. 

Эненин көз жашы төгүлүп, булак болуп калган экен. Анткени балдары оорудан чарчап 

калыптыр. Негизи Ысык-Атанын касиети аябай күчтүү. 
 

Эрмек-Ата мазары 

Үч-Эмчек айылы 

Ыйык жердин түрү – бак 

Муканова Нурбүбү (Нуске апа), 1948-жылкы, Үч-Эмчек айылы: Үч-Эмчек 



айылынан түштүккө 2 чакырым. Ал теректин түбүндө суу бар. Биздин устатыбыз айтты, 

ушул өйдө жакта Терек бар экен, ошол жерге барып бир козу союп таң атканча отурасыңар 

деди. Биз ошону жасадык. Өзүбүз менен жүргөн көзү ачыктарды алып барып, козубузду 

союп баарын жасадык. Анан ошонун боорунда абышкам кой жайып жүрүп, ―жылга бар 

экен кетип бара жатсам эле колумдагы чыбыгымды бирөө айтып жатат, алдыга жылгага 

сай деп жатат‖ дейт. Анан ошол жерге баягыны сайып коюптур. Ал азыр же суу ичпейт 

таштын арасында. Эми кудай буюруп калса көрүп каласыңар. Кара бак. Эми көзү 

ачыктардын баары айтышты бара-бара ушул жерден суу чыгат деп. Эми ал бүрдөп өсүп 

турат. 
 

Эрмек-Ата мазары (кара бак) 

Үч-Эмчек айылы 

Ыйык жердин түрү – кара бак 

Муканова Нурбүбү (Нуске апа), 1948-жылкы, Үч-Эмчек айылы: NOT EDITED Үч-

Эмчек айылынан түштүккө 2 чакырым. Менин абышкам кой багып жүрүп, камчыланган 

чыбыгын өзүнчө эле бирөө түрткү берип ―сай, сай ошол жерге сая кал‖ дептир. Ал түшө 

калып эле чоң таштын түбүнө сайып коюп кетип калыптыр. Аны ойлобоптур деле, бир 

жыл өткөндөн кийин жазында кайра кой кайтарып келсе, баягы бак бүрдөп калыптыр. 

Ошондон бери өсүп келе жатат. Бул 1996-97 жж. болгон. Азыр элдер келип, зыярат кылып, 

кармалап кетишет. Анда кичирээк болчу бак, азыр жылдан жылга өсүп жатат. Жайында 

бак көп-көк болуп турат.    
 

 

АПАЛАР, АТАЛАР, БААТЫРЛАР 

 

 Ыбышаалы кызы Калбүбү, 1938-жылкы, Асылбаш айылы 

 

Ажар апа 

Мен мазарына барган эмесмин, бирок Ажар апанын өзүнө баргам. Ажар апа кап-кара 

болгон кичинекей кемпир эле. Бул айылдын бакшысы менин кайнагам, Четинди айылында 

Ажар апа эле болчу. Кайнагам жин оорусун айыктырган адам эле, Ажар апа табып болчу, 

ракты айыктырган. Бир күнү апага барсам, түлөө болуп жатыптыр. ―Эмне түлөөгө барган 

жоксуң?‖ десем, ―э, кара жерге кирсин, мени бир убакытта жинди кемпир, кара кемпир 

дешчи‖ деди. Өзүнүн касиети менен төөлөр жеген тикендерди жылаң бут эле басып кетчи 

экен, анан элдер күлчү экен ―тиги жиндини карагыла!‖ деп.  
   

Жунушалиев Асанаалы, 1946-жылкы, Шабдан айылы 

 

Атаке баатыр 

Атаке баатыр чын эле баатыр киши экен. Атакенин  мурдун курт жеп, ал жери 

жырылып калган экен, үстүнкү ээрди. Жырылып калып, ал такыр бетин аччу эмес экен. 

Такай оозкап кийип жүрчү экен. Атаке баатыр ал дагы биздин айылдан чыккан. Жырга ооз 

Атаке баатыр деп коет аны. 

Бирөө шылдың кылайын деген экен, Атаке баатырды өңүң жаман, кебетең жаман 

деп. Силер базарда сулуулукту издеп жүргөндө, мен элге бакыт-таалай издеп жүргөм, бак 

издеп жүргөм деп айтыптыр. Атаке баатырдын Жаачы деген сакалдуу кишиси болот. Ал 

баатырдын такай артынан жүрчү экен. Атаке баатыр Жаачысына айткан экен, элге жардам 

кылчы. Өзбекстанга баратканда бир дыйкан киши сураныптыр, ―айланайын Жаачы, 

кургакчылык болуп жатат, жаан жадырып кетиңиз‖ деп. Анан макул дейт, баякы ичинен 

макул деп айылдан өтүп кетишиптир, өтүп кетип анан Атаке баатыр менен Жаачы айылдан 

өтүп кеткенде, анан бороон болуп бургалактап, жаан төгүптүр айылга. Ошол жерден бата 

берип элдер, жалынышыптыр. Атаке баатыр ысып кеттим десе, аттын жалынына 

жаадырбай, куюшканына жаадырбай, Атаке баатырдын үстүнө жамгыр жаадырыптыр. 



Ушундай Жаачынын касиети. Анан кийин Ошко барышат. Оштуктар килем жайып 

коюптур, Атаке баатыр аттан түшпөй, килем менен бастырып барып, тиги өзбектин чоң 

залына барып, ошол жерден аттан түшүп, жанындагы өзбектердин чыйпыйы чыгып 

кетиптир. Килемдин үстүн тебелетип деп ызаланышат да, Атаке баатыр коркпой эле барып 

―силердин килемиңер эмне? Атыбыз килемдин үстүндө күндө оттоп жүрөт. Көрсө, биздин 

жер килем экен. Атаке баатырдын ошондой баатырлыгы бар экен. 

Жунушаалы балбан болгон экен. Ал улакчы да болгон экен. Мен өз көзүм менен 

көрдүм баласын.  

 

Модубаева Бактыкан, 1964-жылкы, Воронцовка айылы 
 

         Байтик ата – кыргыз элине эркиндик алып келген баатыр 
 Байтик ата -  биздин ата-бабабыз. Кыргыз элине эркиндик алып келген баатыр, олуя 

ата болгон. Өзбек улутундагы Рахматулла кыргыз элин эзип жибергенде, Байтик ата 

амалдуулук менен аны өлтүрүп, элге тынччылык алып келген. Ал Алла Таалага, Манас 

атага  жаккан киши болгон. Кароол-Дөбөгө чыгып, кайсы жерде ызы-чуу болсо, ошолорду 

убагында басып, акылын айтып турчу. Элди намазга чакырчу. Билгенин билгендей айтып, 

кеңеш да берип турчу. Ал 63 жашында (1823-1886)  кайтыш болгон. Бутун бирдеме тилип 

кетип, ошондон ырбап отуруп,  кайтыш болгон экен. 
Байтик ата, Өзбек ата Ак эненин балдары болгон. Өзбек ата да бай, акылдуу киши 

болгон. Ал тирүү кезинде эле 10-15 жыл мурун өзүнө, Байтик атага арнап күмбөз салып 

коюптур. ―Кайсы бир жылы кыргыз элине эркиндик келет, ошондо элдер Алладан суранып 

намаз окуп, куран окушат‖ деп айткан экен. Өзүлөрү жаткан жерлерин терең каздыртып, 

үстүн ―бала бейит кылып койгула‖ деп көмдүрткөн экен. Кырк күнгө чейин бети 

жабылбай, куран түшүп турган деп айтылат. 

Апар атабыз Кочкордон болгон деп айтылат. Апар атабыз да кыйын болгон. Анын 

байбичеси да бетине куран түшүрүп, кырк күндөн кийин куран түшүрүлгөн. Куран 

китептери турчу, жаткан жерине да куран китептери менен коюлган деп айтылат. 

          Марафондун эсебинен зыяраткана тургузулду 
Август айында Кубанычка жолуктум, ―ии анан көрдүңбү?  Ушундай сырлар болот‖ 

деп койдум. Азыр кут түштү десе бир нерсени эле көрсөтүп коѐт, а мага даана былк-

былк этип көрсөттү, аппапак болуп. Ал түшкөн кишиге түшөт, түшпөгөнгө түшпөйт. 

Ошентип отуруп Кубаныч айтты: ―Бул жерди түптөш керек, салдырыш керек‖ деп, өз 

акчасына түптөттүрүп, мен болсо жардам берип, чайын кайнатып жүрдүм. 

Түптөттүрүп, кирпичин түшүрүп коюп, токтогулдук Рыспай уулу Кубаныч 40 жашында 

бул дүйнөдөн өтүп кетти. 

2003-жылы акимиаттын колдоосу менен марафон өтүп, түшкөн каражатка 

салынып жаткан тамдын үстү жабылды. Ошол кезде көрө албастар көп болду. 

Кыргызчылык жолунда жүргөндөр: ―Кет, бул биздики‖ деп талашышты. Бул жактын 

эли эмес, башкалар эле бизди кубалай бериптир. 18-июлда Кубаныч кайтыш болду, бул 

зыяратканын ачылышы 15-августта болду.  28-августта бул жер бүтүп,  Байтик 

атанын чөбүрөсү Түгөлбай уулу Эмил байке бул жерди бүтүрүп, баарын жаап, мени 

учетко тургузуп, ушул жерге мени шайык кылып бекитишти. 
Башынан бери туруп, чыдадым. Менин жанымда жүргөн көп аял чыдабай качып 

кетип, ушак айтып, уруш-талаш көп болду. 2003-жылы  аксакалдардын сотуна беришти, 

ал келип, текшерип, ―буга тийшпегиле‖ деп чечим чыгарышты. Кайра 2005-жылы Ички 

иштер министрлигине чейин арыз жазылды. Бакиевдин учурунда мазар текшерилсин 

деген буйрук чыкты. Күмбөздү чоң кассаны чаптагандай чаптап, бекитип салышты. 

Анан милициялар эмне болгонун билбейм. Бирок кайра келишкен жок. Көрүнбөгөн күчтөр 

мени коргоп калышты.   

Көрө албагандар зыяратканадан мени да кууп чыгышкан 
Зыяраткананы талашып жүргөндөр 2010-жылы 7-апрелде Бакиевден мурда 



биринчи мени кубалап чыгып, үйдү бекитип алышты. Короого боз үй тигип отурганбыз. 

Анан элдин күчү менен бул жерди кайра алдык. Элдер болушуп, кайра ордума 

отургузушту. Ошол кезден бери эч ким тийише элек. Өз үйүмдөй карайм. Бул жерде жөн 

киши отурганга болбойт, касиеттүү адам отурган үчүн, аталар өздөрү сүйлөшүп, 

өздөрү кармап калышат. 
Мазар жөнүндө эч нерсе уккан эмесмин, бирок Байтик атанын мазары бар деп 

келген болчумун. Байтик атанын мазарына аталар өздөрү мени даярдап, эл аркылуу 

коюшту. Андан кийин гана Байтик ата ким экенин, эмне экенин уккам. 
Мен ага чейин  Тастар-Атаны, Жумгал-Атаны, Кочкор-Атаны, Бурана-Апаны 

баскам болчумун. Орто-Алышта жашаган эжем ―Байтик-Атанын мазары бар, элдер 

келет‖ дегенден кийин келген болчумун. Бул жерге келип, отурукташып калам деген ой да 

жок болчу. Баягы түшүмдө кол койдурган мечит ушул жер экен да. ―Чыкпай тур, бизге 

керексиң‖ деген ушул тура.   

Байтик ата тууралуу дастан 
Канай атамдын өз балдарынан күчтүү чыккан эмес.  Байтик атам токолунан болгон. 

Канай ата жолдо келатса бир из болот экен: ―Бул аялдан күчтүү бала төрөлөт, сенин 

өзүңдөн чыкпай калды‖ деп жазылган. Бул аял Таластан болот. Бирөө кетирип салат. Ал 

кетип баратса Канай ата артынан кубалап жетип, аны токолдукка алат. Андан Байтик ата 

төрөлүптүр. Канай ата бүт балдарын сыноодон өткөрүптүр, бул тууралуу Байтик атанын 

китебинде да бар. Сынчыга кайрылса, ал айтыптыр:―Балдарыңдан эч нерсе чыкпайт, ушул 

баладан чыгат‖ деп Байтик атаны көрсөтөт. Байтик атаны биринчи аялдын балдары 

―токолдун баласы‖ деп күн көрсөтүшпөйт. Байтик ата кичинекейинен торпок минип алып 

балдар менен мушташканда  баарын жеңип алчу экен. Он беш жашына чейин Таласта 

тайкелеринин колунда болгон. 15 жашынан баатырлыкка чыгып, Балык Ооз атам экөө дос 

болуп, бул жерге келе берген деп айтылат. 

Байтик ата Жаңгарач бийдин сынынан өткөн 
Жаңгарач ата солто элин башкарып турганда Байтикти сындан өткөрүп, башкарууну 

берген. ―Мен карыдым, ушуга берем‖ деп, Байтик атага бийликти өткөрүп берген. 

Жаңгарач атамдын үч багы болгон, ошого мал алып келип, байлап койсо, мал толуп калчу 

экен. Союз учурунда Жаңгарач атамдын багын бир айыл өкмөтүнүн башкармасы кыйгыла 

десе, эл кыйбай коет. Ошондо бир орус кыйганда бактан кан агып кеткен деп айтышат. 

Ошол бакты кыйдырган  башкарма бүт үй-бүлөсү менен өлүп калыптыр. Жаңгарач 

атамдын ошол багы бар, азыр элдер сыйынганы барышат. 

Өзгөчөлүгү 
Байтик ата олуя, даңктуу  аталарыбыздын бири болгон. Күмбөзүн өзү тирүү кезинде 

салып кеткен үчүн, канча адамдарга жардам берип жатканы үчүн айырмаланат. Бул 

Кыргызстан боюнча Байтик-Ата мазары биринчи орунда турат. Кыйналып келгендердин 

баарынын иши жакшы аткарылып кетет. Байтик-Ата мазарынын өзгөчүлүгү ушунда. 
Байтик-Ата Аллага, Манас атага жаккан киши болгон үчүн башка мазарларга караганда 

батаны батыраак берет, тилекти кабыл алган жагынан зор мазар деп айтсам болот. Байтик-

Ата келген кишилерди кабыл алып, кандай суроо болсо жардам берип турат, Өзбек-Ата 

ырыскы жолуна бата берет. Зыяратка келгенден кийин үч жерге барыш керек. Кээ 

бирөөлөрдүн тилеги бир келгенде эле кабыл болот, айрымдардыкы үч келгенде, дагы 

бирөөлөрдүкү  жети жолу келгенде гана тилеги кабыл болот. 
Эгерде оорусу денесине сиңип кетсе үч ай, жети ай келет. 21 күн, 41 күн кел деп 

айталбайбыз, бирок канча убактысы болсо келип кетип турса, өзүнөн өзү жолу ачылып, 

тазаланып кетет. Бул жерге келип жүрүп эпилепсия дартынан айыгып кеткен учурлар 

болду. 10 жыл, 5 жылдан бери  төрөбөй  жүргөндөр бала көрүп жатышат. Турмуштан 

кыйналгандардын жолу ачылып, оң жолго түшкөндөр бар. Кайтартма мазарлар болот, ички 

аппараттарга жардам берилет. Мазарда март айында, күзүндө бата алынат, жайында эл аз 

болот.  Кышында көп болот. Жайында, мисал үчүн, Манжылы-Атада эл көп болот. Күздөн 

баштап жазга чейин эл көп болот. 



Мазардан эмне сурасаң ошону аласың, бирок ниетиңди коюп туура жолдору менен 

тилеш керек. Кээ бир мазарда бала берет, кээ бир мазарда мал берет, кээ бир мазарда 

байлык берет деп алышкан, андай эмес. Мазарлар дагы адамдай.   

 

Маалыматчы Р. 

 

Байтик атанын сөөгү бактын түбүнө коюлган 
Ал киши Россия менен катташып турган. Орусчаны абдан жакшы билген киши 

болгон. Түркмөн атанын Сайкал деген кызын келин кылып алган. Бул жомок же легенда 

эмес. Бул болгон окуя. Көзүнүн тирүүсүндө күмбөз тургузган. Өзүнүн сөөгү бактын 

түбүндө, күмбөздө эмес. Кемпири тебеленбесин үчүн сөөгүн бактын түбүнө койгон. 

Мамлекет сакталып калсын деп күмбөзүн кыргызча курдурган. Бери жагында булак бар. 
 

Шаменова Анита, 1956-жылкы, Дөң-Арык айылы 
  

Бурана-Апа мазары 
Мунара  X-XI кылымдан бери келе жатат. Кароол-Дөбө катары колдонулган, Улуу 

Жибек жолу менен Кытайды бириктирген. Экинчиден, элди намазга чакырган. Азан 

чакырыш үчүн курулган мунара. 
 Бул жерде XIV кылымдын аягында катуу жер титирөө болгон экен. Ошондо бүт шаар 

бузулуп, жарымы гана калыптыр. Азыр 22 м. бийиктикте болсо, алгачкы бийиктиги 47-48 

м. болгон. Негизи бул шаар үч шаардан турган. Биринчиси, сакталып калган, 32 га. жерди 

ээлейт. Анын ичинде бул күмбөз табылган. Бул жердеги дөңчө болуп турган жер хандын 

сарайы болгон дешет. Ал эми бул үстүнкү бөлүгүнөн ар кандай бөлмөлөр табылган. 

Калганы астыңкы бөлүгү казылганда чийки кирпичтен салынган имарат болгону 

билинген. Күн-батыш жактан төртүнчү мавзолей табылган.  Мындан 3-4 жыл мурун 

кандай табылса, ошондой абалда реставрация жасап коюшкан. Калган жерлер азырынча 

казылып, изилдене элек. Жердин алдында  Самарканддай болгон бир чоң шаардын 

калдыгы жатат. 
 Бурана деген сөз бийиктик деген маанини берет. ―Моноро‖ деген монголдордун 

сөзүнөн келген.  Кийин эле бурана болуп өзгөрүп кеткен экен. Эки  жолу реставрация 

болду. Биринчиси 1927-28-жж. Анда фундаменти гана бир аз оңдолгон, кийинкиси 1970-

жылдары баштан аяк реставрацияланган. Кийин кичине бөлүк-бөлүк болуп 

реставрацияланды. Ал эми келген элдер тилек тилеп, кээси жөн гана көргөнү келишет. 

Баласы жоктор балалуу болсом экен деп тилек кылышат. Канча кылым өтсө да бул жер 

ыйык деп эсептелет. Биз түздөн-түз Маданият жана туризм министрлигине карайбыз. 

 Музейге келгендей келишет 
 Сыйынганы келген адамдар музейге келген сыяктуу  айрымдары акча төлөшөт. Кээси 

бербейт. Кыйнабайбыз. Алар да Кудайдан суранып келип жатышат да. 

Эл көбүнчө алтынчы-дем алыш күндөрү келишет. Анан дагы дүйнө жүзүндө канча 

мамлекет болсо, ошонун барынан келип турушат. Көлдүн сезонунда көлгө өтүп 

бараткандар, кайрылып келаткандар сөзсүз келишет. 
Кышында элдин агымы жокко эсе эле болуп калат. 60-65 % аялдар,  көбүнчө  кыргыздар 

келет. Жогоруда айткандай, тилек тилеп, балдарын алыскы жолго чыкканда узатып же 

ушул сыяктуу нерселер менен келишет. ―Түшүмдө аян берилди ушул жайга барып куран 

оку деди‖ деп да келгендер бар. 
 Биз мамлекеттик мекеме катары иштейбиз. Саат 17.00 ке чейин биз андан кийин 

кароолчу  келет. Жалпысынан директордон баштап кароолчуга чейин он киши иштейт. 

Негизи музейдин тегерегинде от жагууга, мусор таштоого уруксат жок. Мазарга 

келгендердин көпчүлүгү узун кийип, ак жоолук салынып келишет. Ошондон эле аларды 

билсе болот. Кичинекей балдарды ата-энеси жок үстүнө чыгарбайбыз. Канча деген ата-

бабабыздын каны, жаны төгүлгөн ыйык жер. 



 

 Болотбекова Гүлмира, 1967-жылкы, Бурана айылы 
  

 XI кылымда гүлдөгөн шаар болгон 
 Бурана XI кылымдагы эстелик. Мурда Баласагын деген гүлдөгөн шаар болгон. Анын 

арбагы дайыма ушул жерде жүрөт. Ак-Бешимге чейин созулат деп айтылат. Байыркы шаар, 

Жибек жолу өткөн. Бурананын тегерегиндеги күмбөздөр атактуу падыша бийлердики 

экен. Ошол учурда өлгөн кишилердин  сөөктөрү шаардын ичине коюлчу экен. Экинчи 

чебинде кишилер жашаган. Үчүнчү чеби да болгон. Бурана эстелиги турган жер шаардын 

борбору болгон. 
 Негизи Бурана сыйынууга, үстүнө чыгып азан айтууга, элди намазга чакырганы 

курулган экен. Алгачкы бийиктиги 47 метр болгон, азыр 24,5 метр болуп калды. Негизи 

түптөрү сакталып калган, азыркы көрүнүшү реставрациядан кийинки. Кийинки 

реставрациядан кийин үч күмбөз табылган. Калган тегерегиндеги балбал таштар 

Кыргызстандын аймактарынан чогултулган таштар. Алар X кылымга таандык. Ал таштар 

белгилүү адамдардын күмбөзүнө коюлучу экен (Над могильные камни деп коюшат). Ачык 

асмандагы музей болуп калды, бул жерде ошол доордогу жаргылчак таштар да бар. 

Таштын бетинде сүрөттөр бар. Реставрация болот деп эч кимди жолотпойт жана 

каздырбайт. 

 Медресе 
 Өйдө Буранага тушташ жакта медресе болгон экен.  Дилгир, жөндөмдүү балдарды 

алып окутуп, акыл жагына тарбиялаган. Ошо жерге бизди касиеттер чакырат. Жакшы 

окуган, өсө турган балдар барса, зыярат кылып, бата алат, анткени аларды касиеттер күтөт.  

Окумуштуу болом деген балдар келип, сыйынса бата түшөт. Илимдин бетин ача турган 

адамдарга бермет жылдыз түшөт экен. Келечекте ал чыгаан адамдардын катарында отурат. 

11-классты бүткөн бир кыз бата алды. Мурда медресе болуптур. Илгерки заманда динге 

окугандар, астрономияга шыгы болсо ошол тарапка окуткан, математикага шыгы болсо 

дегендей, ошол доордо эле билимге багыт берчү экен. Өйдө тарапта мончосу бар, хан 

сарайын раскопка кылса табылат. Жердин алдында калың китептер бар деп айтылат. 

 

Кылычбаева Жумагүл, 1962-жылкы, Токмок шаары 
 

Бурана күчтүү мазар  
 Бурананын ыйыктыгы, касиети абдан күчтүү. Бурана-Ата тээ төбөдө кадимкидей 

отурат. Ал кишини көзү ачыктар барганда кадимкидей көрөт. Бурана-Ата ошол жерди 

колдоп, ошол жердин касиетин жайгаштырып турган киши. 
 Мен Буранага касиеттүү анча-мынча көзү ачыла албай жаткан, ооруп жаткан 

кишилерди алып барам. Аларды кыдыртып, ошол жерге шам жагып, шам менен көрүп, 

анан бул жерде кайсы эмне бар экенин айтып берем. А бирок тереңдеп изилдеген эмесмин. 
 

Кулалиев Макиш,  1926-жылкы, Букара айылы 
  

Долон бий менен Домбул бий  
Долон бийге чейин 48 аталык болгон экен. Ошолордун кырк сегизинчиси Долон бий 

менен Домбул бий болуптур. Экөө бир туугандар болсо керек. XII кылымда — Чыңгыз 

хандын убагында, кыргызды ошол Домбул бий башкарып турган кези экен. Домбул бий 

Алтайдагы Енисей дарыясынын бир жагында, Чынгыз хан болсо экинчи жагында турушчу 

экен. Домбул өз жагынан Чыңгыз хан жакка өтүш үчүн көпүрө салдырыптыр. Чыңгыз хан 

көпүрө менен өтүп Крымды чаап, өзүнүн эки же үч баласын ошол жакка падыша кылып 

келиптир. Ал жактан келип бир аз эс алып, анан Кытайга кол салабыз деп Чыңгыз хан 

даярданып калат. Анын ортосунда Домбул-бий каза болот. Анын ордуна баласы - Ырыс 

хан падыша болуп калган экен. Ал убакта хандык башкага эмес, өз тукумунан бирөөсүнө 



берчү экен: баласы болобу, небереси болобу иши кылып өз жагынан болушу керек болчу. 

Ырыс бийди алып Чыңгыз хан Кытайды чаап алганга жөнөп кетет. Домбул-бийдин 

бир тууганы Долон-бий болсо өзүнүн жолдошун алып, ал дагы Кытайга жөнөйт. Андан 

кийин ал Алтайга келип, кыргызга башкаруучу болуп калат имиш. Долон-бийден Кубул, 

Кызылуул, Акуул деген үч уул туулган. Үч анын уулу деңизден бери келип олтуруп, 

Анжианга 5-6 жыл жашап, ал жактын жери токчулуктун жери экенин түшүнүп, ал жакта 

адам заты жашаса болот турбайбы деп, бирок ал жактын ысыкчылыгы, чаңы жакпай 

калып,  бери жүрүп олтуруп, Долондун белине келет. 

Долондон каза болгон Долон бий  
Долондун бели же ашуусу деп аталышынын себеби, бул Долон бий үч уулу менен 

келип, ошол жерден каза болуп калат. Акуул менен Кубул коѐндой окшош болгондуктан, 

жайы, кышы чогуу жүрүшкөндүгүнөн кимиси улуусу, кимиси кичүүсү экендиги 

билинбечү экен. А Кызылуул болсо Долондун экинчи аялынан туулган. Кийин өзүнөн 

сураштыра келгенде, Акуулдун уулу экени билиниптир. Акуулдан Адыгине тарайт. Кубул 

менен Кызылуулдун тукуму кайда кеткенин, менин угушум боюнча, эч ким билбейт. 
 

Кулалиев Макиш,  1926-жылкы, Букара айылы 
 

Жайыл баатыр 
Жайыл 1605-жылы төрөлгөн деген уламыштар бар. Асанбек Ыстановдун айтышы 

боюнча, Жайыл согушуп жүрүп казактардын колуна алданып чакырылып, түшкөн дейт. 

Ал казактар: ―Аны урушуп ала албайсың, башка амал издеп өлтүрүш керек‖, - деп үйүнө 

кучактап, сүйлөмүш болуп туруп өлтүрөт. Дагы бир уламыш боюнча, ал жөн эле согуштан  

өлгөн дешет. Убагында жазылбагандыктан, так маалымат эч кимде жок болсо керек. Бирок 

ал 50-60 жашынын тегерегинде колго түшкөн. 

Жайыл казактарга жандоочулары жок эч нерседен кенебей, үч уулу менен барган. 

Казактар уулдары менен толук жайлайын дегенде, бир казак досу Итике деген баласын 

качырып жиберет. Эшикке карыялар чогулуп, бирөөсү Жайылдын он бөйрөгүн бычак 

менен ойгон экен. Бөйрөктү колун салып, сууруп алганда Жайыл: ―Эгер тукумум үзүлүп 

эле калбаса, акыры жооп алаарсың‖, - деген экен. Дагы экинчи бөйрөгүн ойгондо жаны 

кеткен экен, а мүрзөсү болсо Казакстандагы Меркенин үстүндө экен. Биз барганбыз ал 

жакка. Чалдыбардын ары жагында бир дөбө бар экен - ал жакта бир эле Жайыл эмес, көп 

деген казактар согуштан өлгөн экен. Ал дөбөнүн узундугу бир же эки чакырымдай экен. 

Ала-Тоону алам деп Аблай хан дагы төрт жолу кол салган экен. Аблай хан өлгөндөн 

кийин, анын Кененсары деген улуу иниси Ала-Тоону алайын дегенде Жайылдын 

карындашы – Бүбүкан барышпасын айтат. Ал жакка жөн жоо келе жаткан жок экенин 

айтса, кыргыз согушууга даярданат. Ал убакта Ормон хан башкарып калган кези экен. 

Алар болсо Талас, Ошко кабар жиберип, он күндүн ичинде баатырларды чогултуп, 

казактарды чаап алышат. Казактар качып олтуруп, башчысы жок болгондуктан, Бишкектин 

нары жагындагы Кара-Суу деген жерде кырылып, күнү бүтөт экен. 
Кененсары менен Нооруздун сөөгүн эки жигитке берген экен, алар болсо кайсы сууга 

ыргытканын эч ким билбейт. Угушум боюнча, ошол жанагы Кубул менен 

Кызылуулдардын тукуму Өзбекстанда болушу мүмкүн дешет. Анткени 

өзбекстандагылардын жарымы кыргыз экен. Жөн эле паспорт боюнча  өзбек болушпаса. 

Мен буларды Алымкул жана дагы башка карыялардан уккам. Алар орустарды 15-20 урууга 

бөлүшө билчү. Андай адамдар азыр жок: бал тилдүү, акылман. Керималы деген киши 

экөөбүз Жайылдын тукуму Сеиттерди жаңы төрөлгөнүнөн баштап каттадык эле. Эки 

китеп чыккан ал жөнүндө. Жалаң эле Солто тукуму жөнүндө жазганбыз. 
  

 Долонова Токон, 1948-жылкы, Сосновка айылы 
 

 Колдоочум Жангарач ата  



 Жангарач ата Чүй өрөөнүнүн бийи болгон. Баласы Сардарбек. Менин чоң аталарым 

болот. Бир ат чабышта Байтиктин аты чыгып келген экен. «Кимдин аты?» дегенде, 

«Байтиктин» дешиптир. Жангарач ата анын атын байлаганда, Байтик ата «Мал ээсин 

тапкан турбайбы» дептир. 
 Жангарач атанын алты кызы болгон. Бир кызы Шабданга турмушка чыккан. Бир 

кызы менин чоң атама турмушка чыккан. Менин чоң энемдин аты Бурма. Кулакка 

тартылган кезде чоң аталарыбыз малдарын ар кайсы жакка чачып отуруп, Сосновкага 

көчүп келишкен. Чоң атам 83 жашында каза болду. Менин чоң атам Жангарач бийдин 

жээни болот. Багышбай чоң-чоң атамдын атасы, Багышбай менен Шабдан бажа. 

Багышбайдан Өмүркан. Өмүркандын баласы Байымкул. Байымкулдун кызы мен. 

Жангарачтын баласы Сардарбек кулакка тартылып, тукум уланбай калган. 

 Мага көп айтылат, «Жангарач атанын дарагына барып сыйын» деп. Жыламыш 

айылында кош дарак экен, бирөөсү кыйылып кетиптир. «Жангарач ата сени колдойт экен» 

дешет. 

 

Кулманбетов Таалайбек, 1955-жылкы,  Жыламыш айылы 
 

Жангарач баарын бириктиргенге аракет кылган 
Манап бий өзүнүн букараларын аймагына жакындатчу эмес экен. А Жангарач 

«аралашкыла, бир туугандашкыла, бөлүнбөгүлө» деп айтып турчу экен. Аксакалдардын 

айтуусунда, башка эл мунун мазарын абдан күчтүү деп мал союп, сыйынып, куран окуп 

кетишет. Бөйрөк оорулуулар ушул даракка келип, шыпаа таап кетип жатышат. 

Жыламыштын суусу Мырза-Суу деп келет. башкача дагы аталышы Эркек-Суу. Себеби 

бийлерди, хандарды колдоп турган. Суусу чындыгында таза, кичирек болсо дагы касиети 

чоң суу. 

 

Кулалиев Макиш,  1926-жылкы, Букара айылы 
 

Тагайдан алты бала бар 
Адыгинеден Тагай, Тагайдан Богостон, Кылжыр, Караболот, Саяк, Азык. Ушул алтоо 

Тагай бийдин балдары. Тагай бий бирөөнүн бакма кызына үйлөнөт. Ал согушка кетээрде 

аялынын боюнда болуп калат. «Кыз төрөсөң атын ким коѐсуң өзүң бил, бирок эркек болсо 

атын Караболот кой, бир аз чоңойгондо атасы Тагай бий экенин айтып кой» деп кетип 

калат. Ал баласы 13 жашында бирөөнүн баласын өлтүрүп коѐт окшойт, анан энеси 

урушуп, тилдеп: ―Бөлөк жерде ар ким менен мушташпай, атаңды таппайсыңбы андан 

көрө‖, - деп айткандан кийин Караболот апасынан эли-жери жөнүндө сурап алып, атасын 

издегени кетет. Ал бир аз басканда астынан бир селсаяк чыгат. Анын атын Саяк коѐт. Дагы 

өткөндө бир белгисиз адам чыгып, алар менен чогуу кетүүсүн суранат. Ага азык-түлүгүн 

көтөртөт да атын Азык коѐт. Атасы аларды дагы бала кылып алып, үйлөнтүп, жайлантат. 

Тагай бий биринчи үйлөнтүп туруп, Богостон менен Саякты Ала-Тоого жөнөтөт. 

Алардын тукуму Жедигер жана башкалары карыялардын каргышына калганбы, бирикпей 

ар кайсы жакка тарап кетишет. Ошентип, экиден-экиден  болуп, бул жакта Солто менен 

Саяк экөө калат. Богостондон Солто, Койдондон кооз Жедигер, Кылжырдан  Бугу менен 

Сарыбагыш. Оросбактан Сарыбагыш жана Дөөлөтбактан Бугу тараган деп айтышчу, 

бирок мен дагы адашышым мүмкүн. 

 

Акматов Нурлан, 1966-жылкы, Бурана айылы  
 

 Шабдан баатырдын касиети бийик  
 Шабдан баатырдын касиети дүйнөдө өтө бийик. Шабдан баатырдын күмбөзүнө 

барып мал союп, малдын өпкөсүн ал жерге көөмп коет. Арбактар батасын берип, анан 

апамдын көзү ачылат. Бир Зуура деген аял «мен дербишмин, мени Бакай ата колдоп 



жүрөт» деп кишилерди көрүп жүргөн. Бир киши буту ооруп, ошол аялга келет. Ал аялга 

түшөт «сенин тукумуң касиеттүү экен, кармагыла» дейт. Көрсө, анын жеңеси экен. Ал 

касиетин билбей жүргөн экен. 
 Шабдан баатырдын мазарына барып, куран окушат. Ал таш  коргон экен. Байак атам 

айтат «анын күмбөзүнүн бир бурчун казып, ошол жерге кан чыгарып, этин айыл элине 

жедиргиле» деп. Анан эле Аскар Акаев Кыргызстандын тунгуч президенти болуп 

шайланбадыбы. Көрсө, Шабдан баатыр колдогон турбайбы Аскар Акаевди. 
 Шабдан баатырдын күмбөзүн казып көрөбүз дешип, казгандан кийин төрт орус киши 

мүрт кетишкен. 

 

Жунушалиев Асанаалы, 1946-жылкы, Шабдан айылы 
 

Шабдан баатырдын күмбөзү бул жакта мына күн-батыш жагында турат. Бул жерден 3 

километрдей бар. Машине барат. Шабдан баатыр атабыздын күмбөзү ушул жерде. Шабдан 

баатыр атабыздын атасы Бейшекеде Кара-Булакка коюлган. Шабдан ата илгери соко 

айдатпай, жердин кыртышы болот деп, конок тоскон гана айылы болуптур. Азыркы Тарсу 

айылы, ушул өрөөн да. Алтын-Чөйчөк деп атап коюшчу экен, жердин бейиши деп 

Бейиштин-Төрү деп аталган жер экен. 

Шабдан баатыр атабыз элдик киши болгон 
Орустар менен жакшы мамиледе болуп, кыргыздарды көп сапка көргөзбөй, кыйын 

киши болгон экен. Курманжан датка апабыз экөө ушул кыргыздарды коргогон, кор кылбай 

далай кыйынчылыктардан, ачарчылыктардан сактап калган кишилерден болгон экен. 

Ормон хан көлдүк хан болгон. Анан бир санжырасын айтып берейин. Ормон хан баласы 

жок хан болуптур. Жантайдан Шабдан баатыр чыгат, анан Ормон хан көлдө жут болуп, 

көчүп келет. Токмоктун ашуусу Шамшыны ашып, Кеминге түшөт. Ошол жерде келип 

конуп калат. Жантай атабыз ошол жерден тойлоп жоро ичип отурганда, Ормон хан көчүп 

келип, жүдөп Жантайга кабар жиберет экен. Жантайды каерден эмне кылып отурса, ошол 

бойдон алып кел деп жигит жиберет. Жигити барса Жантай ата жоро ичип отурган экен 

дейт, ичикти, көлөштү чечип салып жылаңайлак. Жигити барып айтат Жантайга, ―Жантай 

ата, Ормон хан чакырып жатат жүрүңүз‖ деп. Жантай жигити келатканда көлөчүмдү 

кийейин, десе, кийбеңиз деп ошол бойдон Ормон ханга алып барат. Ормон хан Жантайды 

тоготпой ызаланат экен. Мен көчүп келсем, өрүлүктөбөйт деп. Ормон хан төөлөрүн айдап, 

Жантай келгенде ары басып тоготпой, саламат салегин албай, ары кетет. Жантай ары 

барып алдынан тосуп алып, саламын берсе дагы албайт. Ошол бойдон такыр саламын 

албайт. Жантай кайрылып кетип баратканда Ормон хан ошондо ―атаң көрө мындан жакшы 

бала чыкты, менден бала жок‖ деп өкүнүп калат. Жантай дагы укмуш кыйын хан болгон. 

Ормон хандын опузасы деген болот. Ормон хан көлдү тейлеген. Казактар келген 

кыргыздарды чабабыз, Шабдандын жерин алабыз деп. Ормон хан келип жигиттери менен 

тетиги Көк-Дөбөгө чыгып алып, бир жигитине он жерден от жактырат. Ары жактан 

келатып, казактар сурайт ―Ормон хандын канча жигити бар?‖ деп, ар бир оттун түбүндө 

жүздөн жигити бар экен. Анан казактар тартынып, коркушат. Казактын баатыры Ормон 

хан эмне деген киши экен барып билип келчи деп жигитин жиберет. Ормон хан тебетейин 

казандай тиктирет. Ормон хандын баш кийими ушул экен деп жиберет казактарга. ―Башы 

ушундай болсо, өзү кандай киши болду экен‖ деп сестенишет. Ормон хандын опузасы 

деген ошондон калган. Ормон хандын опузасынан казактар үркүп, кайра качышат. 

Казактарды кубалап отуруп, Токмоктун сазына тыгып, камап көбү ошол сазга тыгылып, 

кырылган. 
 

Мыктыбек Жапаралиев, Шабдан айылы 
  

Шабдандын өкүнүчү  

Шабдан баатырга Жантай атасы Чоң-Кемин өрөөнүн энчи катары берген экен. 



Шабдандын өкүнүп калганы орустарды бекер киргизгенине. Үркүндүн алдында орустар 

менен кармашканда, көктүн үстүндө кармашкан экен. Уруштун башы саяктарга 

байланыштуу. Саяктын эң күчтүүсү, мыктысы Шамен чечсин деп Ормон хан айтат.  

Шабдан баатыр кайра-кайра ―атамдын кунун кесип бербейсизби‖ дегенде, Шамен, 

―хандын куну канча?‖ дегенде,  айталбай коет. ―Хандын куну болбойт‖ деп, ошону менен 

кун өндүрүлбөй калган. 
 

Чечейбаев Кыдыр, 1965-жылкы, Өтөгөн айылы 
 

 Өтөгөн ата 
 Ата-тегибиз айтып кеткен, бул киши олуя киши болгон, алдын ала айткан, айтканы 

төп келген адам экен. Айылыбыз бул кишинин атынан Өтөгөн деп аталган. Айылды 

тургузган Өтөгөн атабыз болгон, үч айылды бириктергенде Бириккен деп аталган. 

Бириктиргенден кийин өзү башчы болуп, элди карап багып, олуя касиеттери менен көп 

кызмат кылган экен.  Ал 1914-жылы каза болуптур. Бул жакта атабыздын ордосу бар, 

Кароол-Дөбө деп коет. Ушул дөбөдө туруп, көп адамдарды, жаман ой, душманчылык 

менен болгондорду карап турчу. Бул киши баатыр Байтик атабыздын элчиси болгон деп 

айтылат. Жөө кандай келатканын, алдын ала айтып берип, бул жолду мындай кылсаң 

болот, тиги жолду тигиндей багыт кылсаң болот деп Байтик атабызга жолдорун көрсөтүп, 

алдын ала айтып берчү экен. 
 Бул кишинин алдын ала айтып кеткен сөзү бар экен: ―Менин ашыма бейит баштык 

кылып, жесир аял боз бээ союп, ашын берет‖ деген. Кийин ошол кызы болуп чыккан экен. 

Ал жесир болгон экен, төрөбөптүр. Жесир аял, кызы, боз жылкы союп ашын өткөрүптүр. 

Ушул жерге боз үй тиктиртип, тогуз күн ашын өткөрүп, Чүй өрөөнү боюнча элди чакырып 

ашын өткөргөн деп укканбыз. Олуя Үркүн жөнүндө айтыптыр, беделдин белинде эшек 

минип, баратканда аны көрбөй каламбы деп. Ишенбей жүргөн кишилер көп болгон экен. 

Ал убакта бай-манаптуу убак, бул карапайым киши экен, көп залака  кылышыптыр. Ага 

карабастан, жанагы касиети менен элге кызмат кылган. 
1993-жылы колхоздун күчү, башкармалыктын демилгеси менен Өтөгөн атабыздын ушул 

жерде эстелиги тургузулган. Тууган-урук айткан ―ушундай киши болгон, бул кишинин 

эстелиги туруш керек‖ деп туугандары аркылуу айтылган. Башкармабыз ошондо 1993-

жылы бейитин тургузуп, көрүстөнүн тургузуп, той өткөрүп, айылды Өтөгөн айылы деп 

коюшкан. 
 Эми бул жерге эки жылдын жүзү болду түлөөкана кылып, эки бөлмөлүү там 

салдырганбыз. Алыстан Кочкордон, Таластан, Оштон бери келип, бул жерге  зыярат 

кылып турат. Ушул тамыбызды, казан-аягы, идиш-аягы, төшөгү менен буларды зыярат 

кылып кеткен элдер таштап кетишет, каражат таштап кеткендер бар. Тыйынын баары ушул 

жерге жумшалып турат. 

 Эми, кудай буюрса, анча-мынча кишилер өзүлөрү бул жакка даараткана тургузабыз 

деп жатышат. Отун кое тургандай навес кылып, жайкысын отургандай тапчан кылып 

койсок деген ойдо болуп турабыз. Бул баарына буюрган күн болот. Бул жерге көп эле киши 

зыярат кылып, салымдарын таштап жатышат. Мен ойлойм акырындык менен кылабыз 

деп. Эми ушул урпактарына рахмат, небере-чөбөрөлөрү өздөрү демилге кылышты. 

 Башкармабыз Бейшембек байке да бул кишинин урпактарынан болот, ―Кыдыр там 

салсак кандай болот?‖ деп кеңешкен. Ушул байкенин демилгеси көбүрөөк болуп калды. 

Байке бүт тууган-уруктарды кыдырып, там салалы деп ушул тамды салдырып койду. 

Ошондон бери Өтөгөн айылыбызга да кан чыгарып, бата кылып, ата-бабаларыбыздын 

арбактарына бата кылып кеткендер көбөйүп жатат. Мен тамды каралап, билген кишилерге 

ачып берем, зыяратка келген кишилерге жолдорун түшүндүрүп, карап турам, азыр ачкычы  

менде. 

 Келген адамдар көбүнчө мал алып келип, кан чыгарышат, көпчүлүгү батасын алалык, 

арбагы ыраазы болсун деп. Бул жерде азыр түнөгөнгө деле шарт бар, эч ким түнөбөйт, 



анткени свет жок. 

 Элдер көбүнчө жаз мезгилинен июлга чейин, анан күзүндө көп болот. Кышында 

болсо кар калың болуп, анан тоонун боорунда болгондон эл аз келет.   
Бул жерге көбүнчө катуу ооругандар, баспай калгандар бул кишинин касиети, батасы тиет 

деп келишет. Көбүнчө кан чыгарып, жолум ачылсын, тилегим кабыл болсун деп келишет. 
Мен бул жерде турганыма 10 жылдын жүзү болуп калды. Бул жерде бейит эле бар болчу, 

там жок болчу. Бир эжекемдин кызын ушул жерге түнөттүргөм, ушундай эле жерге, 

жайлоого. Уулду болгонго бата кылып кеткем. Ошондон кийин эжекемдин кызына 

түшүндө аян берип, түнүчүндө мени ойготуп: ―Таяке,  ичиме түшүмдө бирдемке кирип 

кетти‖ деди. Туруп эле бата кылып: ―Болду анда, кудай буюрса, балалуу болосун‖ дедим. 

Ошондон кийин эки айдан кийин эле боюнда болуп, балалуу болуп калды. Бул жерге да 

балалуу болбогон кишилер, жол ачкандар жана буту баспай калгандар көп келет. 

Касиеттеринен ушул касиеттери көбүрөөк. Адамдарга сезим дагы берип турат экен. Ким 

эмне көбүрөөк ойлоп турса, ошону берип турат. Касиети ушунда. Негизи мен көп 

маалымат алып кетем.   
 Мен ушул жерге келген себебим, 1997-жылы ак жолго түштүм. Касиеттердин, Макул 

байке аркылуу бир себеп болду ушул жолго түшкөнгө. Макул байке айтты ―касиетиң бар 

экен, ушул жолго түшүшүң керек, ийилип кармай албай жүрүптүрсүң. Өтөгөн чоң атанын 

батасын ал деп жатат‖ деди. 1997-жылы мартта аян берилди.  Бата бергенден баштап 

өзүмө сезим берди, көзүмө көрүнө баштады. Батасын алгандан бери 17-18 жыл болуп 

калды. Ошондон бери ушул жолдо жүрөм. Ушул жерге келип көп кишилерди тазалайм, 

жолун ачам, кишилерди келип карап кетем, ушул жерден сезим менен маалымат алам, жол 

алам алыс сапарга болобу же кеңеш сезимдерди алам. Арбагы колдойт, ыраазымын ошого. 
 Кыргызстан боюнча 76 мазар кыдырыптырмын. Анын баары тетрадда бар. Көбүнчө 

мен Таласка бардым, Ошко Сулайман-Тоого чейин барып келдим. Таластан Боо-Терекке 

чейин бардым. Көлдү кыдырдым, жети акенин күмбөздөрүнө барып келдим. Эки күн 

мурун Манжылы-Атага барып, зыярат кылып келдим. Көл тарапта Саймалуу-Таш деген 

жер бар, Ат-Башыда Таш-Рабатка, Чеч-Дөбөгө, Кошой-Коргонго бардым. Эки жума мурун 

Кочкор-Атага барып келдим.  Ушул баскан мазарлардан күч, энергия алам. Байтик-Атага, 

Шабдан-Атага, Жантай баатырга көп барам. Өтөгөн атабыздын өзүнүн шаркыратмасы бар, 

илгери айтчу экен башат деп, ошол жакка да көп барам. 

Чүйдө  мен барган Бурана, Кеминде Ак-Мөөр, Шабдан, Жантай, анан Байтикке, 

Кегети айылында Сөгөтү мазары бар, ал жерде булак эски мазар эл көп келет. Чүйдө 

барган жерлер ошол.     

 

Жунушалиев Асанаалы, 1946-жылкы, Шабдан айылы 

 

Чокмор таяк менен өлтүрүлгөн карышкыр  
Атамдын балбандыгын ошондо көрдүм. Кол алышып, анан кайра айланып келип, 

эңишип кетет. Кайра келип кармаганда эле, атам аты жогун сындырып таштаган экен. 

Чечен ээрчип кетти, тартышкан жок. Атамдын балбаны бар, улакты берчү эмес. Атам 

жылкычы болуп иштеп калды, өз көзүм менен көрдүм, бир тай сазга тыгылып калса, үстү 

менен барып тайды сууруп алат.   
Сегиз бир тууганбыз, жалпысы он бир тууганбыз. Анан эми, кудайга шүгүр, апам 

103 чыгып кайтыш болду, атамды 96 жашында койдук. 96 жашында короого кирген 

карышкырды таянып жүргөн таягы менен чаап алган. 
Биринчи күнү таш короосуна кирип, 5-6 коюн кырып кетиптир, анан бирөөнү бөктөп 

кетиптир, козуларына баш ыргытып жаткан кез болот да жазында карышкыр уясынан 

чыгып. Анан кайраң кошоң эртең да келерсиң деп чоң атам камданат. Кечинде таш короого 

койлорун камайт, койдун ичине өзү кошо кирип алат. Бир убакта карышкыр келет, бир 

козуну жулкуп ыргытат, экинчисин жулкуп ыргытат, үчүнчүсүндө тамактап туруп 

бөктөрүп чыгайын дегенде чоң атам чокмор таягын алып, койдун жытынан кишинин 



жытын тиги сезбей калат экен, чыгып баратканда чыкыйга чапкан экен. Таш короодон 

бийик секирди дейт, чапканда барып суналып жыгылды дейт. Ошондо сексен канат баш 

боз үйдүн төрүнөн босогосуна чейин карышкырдын териси куйругу менен кошо алты 

метр. Боз үй төрт метр экен. 
Орозбаев Мукамбет, 96 жашында жайдак атка секирип миңген адам болчу. 
Ушул эле Чоң-Кеминдин Тегирмен айылында. Чоң атамдын дагы бир жоругу - Үркүн 

убагында элдин баары балдарын жетелеп, орус каптап келатат деп Кытайга үркүшүптүр. 

Баякы айдап бараткан орустардын арабасы үстүнө тамак-аш салынган сазга тыгылып 

калыптыр. Чоң атам баякы арабаны жоону менен көтөрүп алып, саздан чыгарып, атын 

кошо куткарып бериптир. Анан орустар ыраазы болуп чоң атамды куткарышыптыр. Элиңе 

азырынча барба, жашынып жашап тур дейт. Азыр капчыгайга кирип жатканда, сол тарапта 

таш короо бар, эки тарабы тең тоо. Ошол таш короо чоң атамдыкы болчу дешет, ошол 

жерге жашаптыр жашынып. Айылга элге барбай тур азырынча, мен өзүм белги берем деп 

ошол орус куткарып жиберет. Үй-бүлөсү менен ошол жерде жашынып жашап, анан 

колхоздоштуруп, бирок андан кийин айылга келген экен кайра. Чоң-Кемин өрөөнүндө 

биринчи орустар келип отурукташкан, ошол кыштак Новоросийка, азыр Шабдан болуп 

аталган. 
Чоң атам малы көп бай киши болчу, кийин деле төөлөрү бар болчу, бээ саап, кымыз, 

коросу толтура кой болчу. Көчөдө бирөө өтүп баратса, эй келгиле кымыз ичип кеткиле, 

айран ичип кеткиле деп чакырып алып тамак берчү экен. Эмнеге үйгө кайрылбайсыңар 

деп. Такай казан кайнап турчу, бээ саалып жайында, кышында болсо бозо салынып 

ушундай береке болчу да, айран сүт деген төгүлүп жатчу. Бизде курут жайдырчу да бала 

кезибизде, жайгыла деп, сүзмө жайат.     
                                                                                                                                                 

Кулманбетов Таалайбек, 1955-жылкы,  Жыламыш айылы 
 

Чүйдү башкарган Чолпонкул  
Солто экиге бөлүнүп, бир жагы Байтиктин колуна калган, жарымы өзүнчө болуп 

калган. 18-кылымда Чолпонкул деген чыккан, ал орустарга чейин башкарган. Бул 

маалыматтарды киного киргизбей коюшуптур. Алымбек датка учурунда Жангарачка 

келип, сүйлөшөт. Ал жакта Кокон хандыктар менен согушуп жаткан учур болгон. Ал 

аралыкта түндүктөн кол жыйнап келүү үчүн Ормонго эмес Жангарачка келишет. 

Жангарачка келип, орустарга каршы согушалы дешет.  «Эки жакка тиешелүү эл болосуң,  

орус элинин мылтыгы, курал-жарагы күчтүү. Эл кырылып калат. Орус менен башкача 

саясат, мамиле кылыш керек» деп Жангарач Алымбек даткага кеңеш берет. Ошентип, ага 

Алымбек датка муюп, Байтиктин толуп турган кезин байкап көрүп, аны кошуп жиберет. 

Барганда Шабдан орустарга каршы согушуп калган учур экен. Чын эле  кыргыз эли 

кырылып жаткан кези болгон. Кокон хандыгы сүрүлүп келип жаткан болот. Чааны кокон 

хандыгы сыртынан өлүмгө буюрат. Бирок түздөн-түз өлтүрө албайт. Алымбек датка ушуну 

сезет. Кыскасы, ушунун баары тарыхта, Төлөгөн Касымбековдун «Сынган Кылыч» 

романында кеңири баяндалат. Бирок Жангарачтын ушундай эрдигин, акылмандыгын биз 

түндүк эли, анын ичинде солто эли анчейин баалабай келебиз. Ушундай бийлердин 

күмбөздөрүн жаңыртып кое албайбыз. Бири-бирибизди түшүнө албайбыз, себеби бул 

айылда саяк, солто ж.б. уруулар бар. 
 
 

ОРДОЛОР 
 

Дубашев Бактыбек, 1959-жылкы, Бишкек шаары 
                                                               

  “Кут ордо Садыгаалы мазары - кайыптар үйү”  
 Бул мазар 2007-жылы ачылды. Мурда бул жер ишкана, нары жагы дүкөн болчу. 



Мындай илим менен таанышым да жок болчу, бирок кандайдыр бир сезимдер, төлгөлөр 

жан дүйнөмдө болуп турчу. Бирок мен аны түшүнчү эмесмин. Мен молдолорго айттым 

―бул эмне деген нерсе, жан дүйнөмдө бир нерсе болуп,  көзүмө көрүнүп кетип атат‖ 

дегенде, молдолор ―ай сенин ичиңе шайтан кирип кеткен турбайбы‖ дешчү.   Молдолорго 

ишенбей кетип калчумун. Бул жаш кезимде болгон. Кыргыздар канда болгон касиетти, 

сезимди өчүп калбасын деп түш аркылуу өчүрбөй келишкен. 

 Мен аябай бай адам болчумун.  Ушунча байып келип эле, бир күнү эч нерсе жок эле 

бизнесим токтоп калды. Кайра баягы түш келет, ага мен ишенчү эмесмин.  2007-жылы 

менин Жаныш деген агам түнкү саат бир 2-3 чамасында менин атымды айтып, кыйкырып 

калды. Этаж тамда турам, балконго чыгып карасам ал жок. Бул агам шаарга келди беле, 

кайдан келди, каяктан адашып жүрөт деген ой менен нары-бери карасам жок. Сообу, 

тынччылыкпы деги деп телефон чалсам, ―шаарга баратам тосуп ал‖ деди. Макул деп тосуп 

алып квартира таап бердим, эми кайра эле кетет дедим да. Ал мага сүйлөй баштады улуу 

күчтөр, Манас деп. Мен ага түшүнбөй, агамдын «крышасы» кеткен экен дедим, бирок  бир 

нерсе болуп калса керек деген ойдо болдум.  Мейли, кичине эс алып алсынчы жеңемен 

алысыраак  болуп дедим. 

 Улуу күчтөр дүкөндөрүмдү жаптырды 
 Баягы агам  ―Магазинди жап‖, - деди, анан ―Неге жабам?‖- десем, ―Улуу күчтөр 

жапсын деп атат‖, - деди. Анан ыйлап-сыктап аны жаптым. Өзүнөн өзү эле бизнесим тык 

токтоп калды. Күнүгө  өтүп аткан товарым өтпөй баштады. Мен таң калдым. Ошондо агам 

айтты ―бул жерде бир эшик турат‖ дейт.  Өзүмдүн жүрөгүм кармай баштады. Башка нерсе 

ойлоп, бир нерсе кылайын десем, жүрөктү капка салып бир нерсе менен байлап 

койгондой, эч нерсе кылдырбай калды. Таң калып атсам, анан көзүмө бир аппак 

балкылдаган кадимки эле лампочка күйгөндөй нерсени көрсөтө баштады. Бир жарым айда 

мен ишендим. Мени үйдөн чыгарбай койду ишенмейинче.  Анан жаза баштадым. Агам 

бир нерсе десе эле жазам, жазсам кое берет, жазбасам кое бербейт. 

 Бир күнү суу ичип атсам улуу балам тарс эле кирип келип, ―ата ичип аткан суубуз 

алтын суу го. Бул жактан элдин баары батпай келип атат. Көрсө, Кудай мени ишендирейин 

десе керек ишенбей жүргөнүмө. Гүлай деген бир кыз бар болчу, ошону уккам менин атам 

менен сүйлөшөт экен деп. Ага  барып көргөм, аябай таң калган болчумун, ушунчалык 

керемет, эми сөз менен айтып бере албайм. Ошо келин келди.  Эшиктин алдына келип 

―жылынып алайын ата, Манас ата‖ деди. Ата деп менин атамдын атын айтып, ыйлап, 

―силер ушул жакка келип калдыңарбы? Мен көлгө конот экен деп жүргөм. Көлгө мазар 

болуп конот экен десе, силер быякка келген турбайсыңарбы. Силер ак жалгапсыңар‖ деди. 

Ошентип, ак жалгап, курмандык чалып баягы нурду түшүрүп алдык. Ошондон кийин 

баягы мага көрүнгөндөрдүн баары токтоду. Мен жаза баштадым. Боз үй тиктик, сууну 

чыгарайын десем чыгартпай койду. Мазар деген түшүнүк жок болчу. Бир күнү бир кагазды 

башка бирөө көтөрүп келди, ошол кагазда мындай деген сөз бар экен ―биз Ааламдан 

келгенбиз, биз Аллахтын элчисибиз, кут орнотуп Бишкекке биз алыстан Аллахтан 

келгенбиз. Жаныш-Байыш элде, кут кармаган жерде, бакты кайрыган жерде...‖ Бул тарых 

аябай узун. Көрсө, биз билип-билбей бир жылкы сойгонбуз. Манас-Бакай тоосунда куттун 

негизи бар экен. Ошентип, Манас атанын жердеги күчү менен ааламдагы күчүн 

байланыштырыппыз. Ошо жерге жүздөй киши барган, баары ошо жердеги кобур-собурду 

укту.  Көп иштерди кылдык, эмне деп атын коем деп атканда ―Кут ордо‖ илимий борбору 

деп кой деди. Атам көрсөтүп атат. Мен ―Кут ордо Садыгаалы мазары - кайыптар үйү‖ 

дедим.  Анткени алар кайыптан келгенбиз дешкен. Ошо менен ал жер мазар болуп калган. 

Андан кийин бул жерге келген элдердин көзү ачылат, ооруларынан айыгат, касиеттерге ээ 

болот, китеп жазбаганы китеп жазат, ыр жазбаганы ыр жазат дешти. Мындай жерге мазар 

чынында  түшпөш керек эле,  бирок азыр доор жаңыланып атканда, элге багыт берүүчү, 

элди алдыга алып кетчү саздан чыгарып, аң-сезимин бийик алган бир нерсе керек экен деп 

койдум. Ошон үчүн бул жерди уютку катары түзүп берген. Андан бери алты жыл өттү. 

Биерде укмуштай иштер болгон. 



 Энергия менен иштейбиз 
 Көбүнчө балдар чогулат дайыма. Көбүнүн касиети  ачылган. Мисалы, Ирак менен 

Америка касташканда экөөнүн ортосунан энергия бөлүнүп чыкты. Японияда жарылды го, 

ошол энергетика абага тарап кетпеш үчүн курчаттырып, ой менен иштедик. Абаны 

тазалаттык, жерди булгабаш үчүн, адамдар өлүп калбаш үчүн ушуга окшогон иштерди 

аябай көп кылдык.   

         Кыргыз эли - куттуу эл 
 Кут түшүртөт, куттун түрү көп. Мисалы, ушу жерге түшкөн куттун саны арбын. 

Тынчтыктын куту, сүйүүнүн куту, мээримдин куту, ой көп теңдиктин куту, Теңирдин куту 

ж.б.у.с. түшүрө берет боз үйгө. Бул жерге эбегейсиз желектер илинген. Мисалы, бирөө 

кирсе анын ата-бабасынын желеги болот,  ушундай ар бир кыргыздын мурунку туулган 

жериники. 
 Кут түштү деген аян сыяктуу.  Кудайдын деми кут болуп эсептелет. Куттун түрү көп: 

кыргыз элин эмне үчүн ―кутман эл, куттуу эл‖ дешет. Таамай сөздүн дагы куту болот. 

Учурашканда да кут болот. Жайдын саратыны бул жайдын куту болот, кыштын ызгаары 

бул кыштын куту болот. Ошентип, ар нерсе энергетикадан турат, өзүнүн түстөрүнө жараша 

кыргыз кут кармаган эл болгондуктан, баарыбыз эле кутбуз. 
 Жаштардын өзүнүн улуу долбоор программасы бар. Оюң кандай болсо, жашооң 

ошондой болот. Ойду бириктириш керек. Жакшы ойду бириктирип, бүгүнкү күндөгү 

туңгуюктан чыкса болот, адамдар караңгылыкта калды. Бийлик-байлык болуп калды, 

ушундан алып чыгыш үчүн көпчүлүк тилеш керек. Кут чачырап турат. Көп жерлерге Алла 

Таала кандай буюрса, ошондой кылабыз. Бизде өкмөт бир нерсе боло турган болсо, эл 

менен кошо тилейбиз. Кут чачырап турат, жалаң бардык нерсени Аллахтын, Манас атанын 

көрсөтмөсү менен кылабыз. Кылба деген нерсесин Аллахтын кылбайбыз. 

 Нур тартуу порталын ачуу керек 
 Бул жерге адамдар базар күндөн төртүнчү күнгө чейин келишет, кээде дасторкон 

жыйылбайт, күнү-түнү жаңырып, жадырап турат. Пейилде да кутту кармаш үчүн адам 

биринчи пейилин оңдош керек, көңүлү ачык болуш үчүн. Мына ушундай улуу сабактарды 

беребиз, өмүрү китеп жазган эмесмин, азыр акча жок чыкпай жатат. Сегиз китебим чыкты. 

Газеталарды чыгарабыз, бардыгы бекер, себеп дегенде ―акча бар жерде, мен жокмун дейт 

Теңир‖. Бардыгын колдон келишинче бекер кылганга аракет кылабыз. 

Кереметке таң калам. Мисалы, мен бүгүн бир жакка барам деп чыгып калсам, анда бир да 

адам келбейт. Ал эми эл келсин деп күтүп отуруп калсам, эл батпай келет. Бул жакты 

кандайдыр бир күч-кубат башкарат. Бир күнү бул жерге кезектешип отуруп, Бакай ата 

келсе, биринде Манас ата, Каныкей эне  сыяктуу улуу күчтөр отурушат. Келген эл кол 

жайганда баталарын беришет. Биздин илим чексиз илим, нур тартуу, нурларды кошуу 

сыяктуу порталдарды ачуу. 

 Бул жерде баш аягы жүздөй адам иштейт, эч айлык акы албай, Аллах үчүн иштешет. 

Жумуштан кийин келишет. Төртүнчү күнү дайыма бул жерде улуу от жагылат. Балдар 

болуп кыргызга түшкөн өзүбүздүн медитацияны кылабыз. Бул жер агамдын  касиети 

менен ачылды. Бул жөнүндө өзүмдүн китептеримде да жазганмын. Бизде ушундай 

Доордун куту, Айдын куту, Күндүн куту болот.  Күнүгө ушуну кайтаруу, өзгөчө, биринчи 

максатыбыз - Доордун кутун кайтаруу болгон. Көрсө, Ааламда да өз ара энергетикалардын 

ортосунда талаш-тартыштар болот экен. 

 Үзүлгөндү улап, чачылганды жыйнайбыз 
 Манас атанын кырк чоросу келет. Өзүнчө эле кинодой. Андан кийин бизге Көлдүн 

ортосунан бир энергетиканы ачасыңар деди. Биз менен кошо ар кайсы жаштар уюмунан 

балдар барды. Барганда өз көздөрү менен көрүп, таң калышты. Майда жылдыздардын 

жерге түшүшүн, кара булут менен ак булуттун кагылышын, бүт баары кинодогудай болду. 

Ошондо биз нурларды кошконбуз. Таласта да өткөрдүк. Алтай менен кыргыздардын 

ортосунда үзүлүп калган нурларды коштук. Манас ордодо болдук. Алтайлыктарда урук 

делбей белги, каз белги, сөөк белги делинет экен. Мунун баарын жазып, китеп кылып 



койгонбуз. 

 Кыргызчылык жолун илимге таянып түшүнөм 
 Мен күтпөгөн нерсе - бул жарык. Пендебиз, мен кээде кейип калганда, кейибесин 

дейби жарк этип калат. Анан ишенимге келем. Мен бул жолду илимге таянып түшүнөм. 

Себеп дегенде агамдын кылганы жана башка илимге таянып отуруп, өзөк экенин 

байкадым. Бизди ушул кезге чейин ата-бабабыз күтүп турат. Элге күч-кубат тилеп, аларды 

агартуу менен жол ачып келебиз. Биз өткөндө Ошко бардык. ―Барышыңар керек‖ деп бир 

ата кирди. Биз менен чогуу барган улуу күчтөрдүн баары, Умай эне тазалагандан кийин 

алардын баарында биригүү болду. Ошентип, көп мазарларга бизди чакыртып алып барат. 

Элдин көпчүлүгү барган жерибизде көп ишенишпей, анан кийин барып-барып ишенишет. 

 “Кут Ордо” Меккеге айланат деп айтылган 
 Бул жердеги нур мазарларга чачырап турат. Бул жердеги кара энергияларды алып, ак 

энергияга айлантып жиберет.  Бул жер Мекке сыяктуу болот дейт, бирок мен билбейм 

качан. Анткени жалгыз Аллах билет. Өзгөчөлүгү - эч кандай дуба деген пас түшүнүк жок. 

Космос, андагы нурлар, алардын кыймылы, жайгашуусу менен иштейбиз. Көзү ачыктык 

ж.б.у.с. түшүнүктөр жок. 
 Бул жерде бардыгы эркин, жоолук салын, жүгүн деген түшүнүк жок. Адамдын эркин 

болуусу зарыл. Болгону таза ниетиңди коюп кел дейбиз. Ошонун негизинде нурдана 

баштайт. Мал сойгула дегенге жол бербейбиз. Бизде эки эле учурда мал сойгонго уруксат. 

Биринчиси, кетпеген каргыш болуп калганда, анда да эт салмай жок. Экинчиси, 

аксарбашыл деп коет жакшылыкта союуга уруксат берилет. 
Күнүгө карап, сурап турабыз аталардан кандай энергетика бар деп. Экинчи жагынан, 

Кудайга ызат кылып жаткандан кийин ага бериш керек бир нерсе, Кудайдан эле ала 

бербей. Ошон үчүн тулга ? чыгып кеңдикти, мээримди арнап түздөн-түз байланышып 

турабыз. 
 Мен негизи «Кут-Ордонун» негиздөөчүсү деп аталам. Көп нерсени негиздейм. Неге 

бул оору пайда болду, канткенде элдин башы биригет, канткенде эл оңолот. Мына ушул 

нерселерди жалпы адамдын энергетикасына эсептеп, кандай болгондо кандай болот деп 

жыйынтыктарды чыгарам. Элдин бул жерге көп келиши биздин колдоо эмес, 

энергетиканын жыштыгына туура келген адамдын бардыгын тартып турат. Илимий 

борбор болгондуктан, илимге кызыккандар да келишет. 

 Жөнөкөй адамдар келсе айтышат, жаным жыргап калды деп. Кандайдыр бир күч 

жардам берет. Ооруп келгендер болсо кадимкидей оңолуп калышат. Мисалы, он киши 

болсо окшош эле суу берсең да, он башка болот. Анткени ар кимдин ар кандай энергиясы 

болот. Суунун бетине сүрөттөр, ар кандай сандар түшүп калат. Ошолорду көрүп калышат. 

―Кут Ордого‖ биринчи ыраазы болгонум - бул дүйнөдөгү кызматымды, милдетимди 

билбей,  аткара албай, караңгы өтүп кетмекмин. Кийин урпактарым кыйналмак же 

болбосо кийин муну аткарыш үчүн да бирөө керек болмок. Терс жагы - тыйыныбыз жок. 

Түшүнбөгөндөр крышасы кеткен экен деп ойлошот.  Башында үй-бүлөм, туугандарым, 

досторум ойлошкон ―бул  мээсинен айнып калыптыр‖ деп. Алты жылда өзүлөрү да сезип, 

туюп, көрүп биле баштады. Азыр дурус. Бул жерде энергетика кармап турат, кетейин 

десем кетирбейт. Өзүңдүн башыңа өзүң ээ эмессиң. Дин жок менде. Бир гана теңдик. 

 

МЭЭРИМ ОРДО 

 

Качкынов Асан,  1977-жылкы, Бишкек шаары NOT EDITED  from Кыял эже 
Эшиктин алдына чыга калсам нур турат. Тамекинин түтүнүндөй болгон көгүш 

жарык иппичке тульдай болгон бир жарым метрдей болгон нур асмандан түшүп туруптур. 

―Э кудай ушул нур эй‖ деп таңкалып тегерегинде төрт-беш саат тегеренип жүрбөдүмбү. 

Апам умай эне, кыргызчылыгы бар.  Кечинде үйгө кирсем апам ―Нур түштү, нур түштү‖ – 

деп үйдө жүгүрүп жүрүптүр. Тигине эшикте турат десем, эшикке чыга калып эле кайра 

коркуп кирип кетти. Мен реалдуу эле нурду өз көзүм менен көрдүм. Анан Батакөй ата – 



Жапаркул атаны дагы башка көп адамдарды чакырдым. 25 кишидей келди. Ырымдап, кан 

чыгарып, бир кой союп сыйладым. Ошонду бул жерди алар Бермет-Нур ордо деп аташты. 
Ордодо тигилип турган боз үй да аян менен келген. 2013-жылдын январь айларында Атам, 

апам болуп үйдө отурганбыз, анан апам медитацияга түшүп кетти, анан мага: ―-Бирөө 

келди, Асан көрүп койчу‖ – деди. Карасам апапакай гүлдөрү көп көйнөкчөн улуу периште 

келиптир. Анан ошол периште канча киши келип бата берип кеткенин, бардыгын көз 

алдымдан өткөрүп көргөзбөдүбү. Анан ―Айтканыңды аткарбайсыңбы?‖ – деди. ―Бата 

алдың, нурду көрдүң, өзүң да жакшы жерде иштеп жатасың‖ деп ой аркылуу сүйлөштү. 

Бул тигилип турган боз үйдүн сөөгүн төрт-беш жыл мурун бирөөнүн короосунда 

жатканын көргөм. Анан жакшы боз үй экен деп сөөгүнө көз салып койгом. Анан периште: 

―Ошол боз үй каякта экенин өзүң билесиң, алып кел‖ деди. Анан мен ошол боз үйдүн 

ээсине барып сүйлөшө салсам эле бере салды. Сүйлөшүп жатып 45 миң сомго алдым. 

Коюлуп жатканда да чоң боз үй болгондуктан, эки-үч айга чейин аябай убара болдук. 

Чечебиз, кайра коюбуз. Ордуна келбей калат. Ууктары да оор экен. Анан бир бала келди, 

боз үй койгонду билет экен, таңкалычтуусу өзү жалгыз эле коюп койду. Сөөгү эле турду, 

кийизин бир эжеге жасатып жатканбыз. Кийизи келе элек эле. Өзүм боз үйдүн эшигинин 

алдында төр жакты карап тургам. Билбейм бул эмне үчүн мага көрсөттү, же ордонун ээси 

катары мага көрсөттүбү, кадимкидей экран ачылат экен. Доор, аба, нур ачылат экен, 

мындай карасам бак-шак, чымчыктар, бейиштей жерде ары жактан Бакай ата келатат. 

Анан ал келип, боз үйдүн сөөгүн карап туруп: ―Оо бу дайын болуп калган турбайбы, 

жакында иштейт турбайбы‖ – деди да көдөн кайым болуп кетти. Мен эшиктин алдында 

отуруп алып таң калып, ―Ээ тобоо‖ дедим.  

Бул ордонун максаты: бул жакка чын ниети менен, жакшы тилеги менен 

келгендерди нур тазалайт. Бул жактан Бакай ата батасын берет. Ким бата кылган болсо да 

Бакай ата колдоп атат. Кийин байкап көрсөм, эми бул нур Манас атанын нуру деп көргөзүп 

жатат. Бул ордо элге иштеп жатат. Бул ордодо Кыргыз жолу коому биз менен иштешип, 

иши алга жылып атат. Эбептен-себеп болуп эле иштешүүгө өздөрү келип калышат. Мен 

деле атайын жарыяга бергеним жок. Элдер туш-туштан өздөрү эле тартылып келип 

жатышат. Ушул жерде эмне деген эл толду. Кышы менен эл болот. Манжылы-Атадагы 

шайыктар, Чеч-Дөбөдөн келишет, думаналар келет. Ар кандай куучулар келет. Ошолордун 

баары келип, кадимкидей тартылып келет.  

 Бул боз үйдө кандайдыр бир мээрим бар. Батакөй адамдар келип, боз үйдүн 

мээрими жакшы экен, мээрим ордо болсун дешти. Мен байкап атам, бул жакка келген 

адамдардын жолу ачылып, тазаланып кетип жатышат.  
 Быйыл биздин ордо көп иш аткарды. Кыргыз жолу коому менен байланыш түздүк. 

Анан куучулар келип калды. Бир ырым-жырымдарды алып жүрөбүз.  

 

Ибраева Майрамкан, 1957-жылкы, Бишкек шаары  
Мен эмчимин. Киши көрөм. Бул кудайдан. Башында кыйналып, ооруп, 

кыргызчылыкты кабыл албаса турмушта кыйынчылыктар көп болот экен. Муну кабыл 

албаса кыйналгандын ичинде боло бересиң, карызга батасың. Ишиң жүрбөйт, эмне кылсаң 

деле жолуң жабык болуп тура берет. Качан ушул кыргызчылыкты кабыл алгандан кийин 

жакшы болуп калды. Болбосо кырсык, өлүм көп болуп кетет. Коркосуң. Түшүңдөн аян 

бере баштайт. Башында түшүмдөн аян берчү. Түндөсү тездет, бол деп эле башыма куранды 

коюп коюшат, же чакадагы сууга башымды салып кыйнашат. Туруп алып кайда 

барарымды билбейм. Анан Ош базарды тегеренип, отурган көзү ачыктарды карайм, бири 

жакпайт, кайра кетип калам. Ошентип кыйналып жүрдүм. 

 Биздин ордо Кыргыз жолу биргелешкен коому менен иштеп калды. Биздин жолубуз 

ушул окшойт. Биздин максатыбыз, кыргыздын жолун тазалоо,  кыргызчылык эмне экенин, 

кыргыз деген ким экенин, мурунку тарыхы кандай, кийин кандай эл болуп калышы 

мүмкүн. Ошонун баарын биз түшүндүрүшүбүз керек. Жаштар ар кайсы диндерге кирип 

кетип жатат. Мусулманчылыкка кирип кетип, динге фанат болуп алышты. Кыргызмын 



дебе, мусулманмын де деп күйгүзөт. Ошол биздин максат кыргыздын кыргыз экендигин 

өзүнө таанытуу. Өзүнүн үрп-адат салттарын таанытуу. Узчулук, устачылык, мүнүшкөрлүк, 

саяпкерлик, саяпчылык деп коет. Ошонун баарын тең жаштар билиши керек. 

Кыргыз жолу биргелешкен коому ―Нарктуу коом‖ жакшы долбоорду иштеп чыгышты. 

Ушундай манифесттерди чыгарып  жатышат. Ошолор аркылуу ак үйдөгү Президенттин 

аппараты менен жолугушуу болду. Ошол Президенттин аппараты долбоорду кабыл алды.  

Анда  Кыргыз элинин биригүү манифести. Анда бардык уюмдар, кыймылдар биригишкен. 

―Бата‖ коому, ―Кыргызчоролору‖ коому, ―Жаңы муундун коалициясы‖, ―Ак келте 

федерациясы‖, ―Ак Шумкар кут‖, ―Кырк кыз‖ ж.б.  Ушул уюмдун баары биздин ордодо. 

Мээрим ордосу атайын юситициядан каттоодон өткөн. ―Кыргыз жолу‖ биргелешкен 

коомунун руханий ой-дилин тазалоо, кеңейтүү.. Кыргыздын байыркы тарыхтарын 

изилдөө. Умайчылык деген аябай кенен илим экен. Ордодон элди дарылайбыз. Адамдын 

аурасындагы, чакыраларындагы  көздөнбү, суктанбы, адамдын чакырасын талкалап кирип 

кетет. Ошондон оору пайда болот. Шалдырап, ичтери түйүлүп, кусуп кыйналып ооруйт. 

Өтө катуу оор көз тийген болсо адам көтөрө албай өлүп да калат.  

Бул  оорулардын баары  көздөн, суктан, тилден, каргыштан келет. Жөндөн жөн келбейт. 

Кудай таалам жөн оору бербейт. Өтө оор кылмыш кылып, бирөөлөрдү кордоп, же болбосо 

дагы кишилерди өлтүрүп, адамдарга жаман иш кылгандарга, же болбосо ата-тектеринде 

ошондой оор нерсе болсо, жанагы рак деген оору ошондон келет. Ошолорду тазалап 

айыктырса болот. Өтүшүп кете электер бул жактан айыгат. Аялдардын жыныс оорулары 

менен ооруп, ооруканадан чыгарып койгон жеринен ушул жактан айыкты. Доктурдан 

айыга турган оору болот, табыптан айыга турган оору болот. Табыптан айыга турганды 

догдурга миллион жолу алып барсаң да айыкпайт. Доктурдан айыга турганды табыпка мин 

жолу алып барсан да айыкпайт. Ошондуктан биринчи ошону айырмалаш керек.  

Мен өзүмө тиешелүү гана ооруларды көрөм. Кош бойлуу келиндердин балдары ичинде 

туура эмес жатып калат, стресстер көп, үйүндө уруш-чатактар көп. Жаш келин ал өзүн өзү 

контроль кыла албайт. Анан келин мага эмне кереги бар эле бул баланын деп 

кесирленгенде бала дароо ичинен кабыл алат да бала оодарылып кетет. Ошону жылдырып, 

кадимкидей ордуна коюш керек. Төрөп жатканда, бала кыйналбай оңой түшүш үчүн, 

эненин жатынындагы тескери энергияларды алып салыш керек.  

Ушундай ырым-жырымдар көп. Кээде төрөлгөндө балдар кекеч болуп калып жатышпайбы, 

анын да себеби бар. Бала ичтен чочуганда нервге доо кетет. Ошондо бир нерв иштебей 

калат дагы кекечтик пайда болот. Көп-көп оорулар келишет. Кез-кезде чөп дарыларды 

жасап берем. Арак ичкендерди дарылоодо, Зверобой деген чөптү эртең менен эрте барып 

терип алыш керек. Терип алардан мурун ошол чөптөн уруксат сураш керек. Уруксат бер, 

ушул чөбүң аркылуу адамдардын энергиясын оңдоп, ичкилик ичкендерди тазалайлы деп. 

Жерден да уруксат сураш керек, мунун баары ааламдык иштер. Аалам башкарып турат. 

Адам төрөлүп жатканда башка бирөөнун жаны келет дагы, жан ошол төрөлө турган балага 

берилет. Анан ал төрөлөрдүн астында мурунку жашоосун, ааламда канча аалам бар экенин 

бүт өчүрүп салат. 

Кудай таалам мандайына мөөрүн басып койсо, эмне кылсаң да качып кутула 

албайсың. Мен көп жыл качып жүрдүм, мойнума албай. Карыздан карызга баттым. Керек 

болсо бүгүн балдарымды кандай кылып тамактандырам дегендей абалга да жетип 

калганбыз. Бар да болуп көрдүк, жок да болуп көрдүк. 

Менин көзүмө көргөзбөйт, кулагыма айтып бербейт. Меники көбүнчө изилдөө. Мисалы 

үчүн сол инимди бирөө басып кыйнап атат деп коеюн, оорутуп эле бир неме келди дейли, 

сол жактан келгендер  материалдуу дүйнө деп коет, булар ата тектер. Оң жактан келген 

руханий дүйнө, бийиктиктер. Жогорку рух күчтөр. Күчтүү кыргыз аталар, күчтүү кыргыз 

энелер касиетке айланып калгандар. Андан башка дагы азиздер – жыландар болот. 

Ошолордон келген маалыматтар болот. Кыргыздар азиздер-жыландар анан жылкылар 

менен байланыштуу болгон. Камбар ата деп жылкыга, азиздер деп жыланга сыйынышкан. 

Байыркы жылдары булар аралашып эле жашаган. Кайсы бир кылымдарда үч кылым 



катары менен кыргыздар кытайга көчүптүр. Ошондо атка чегилген арабанын 

тактайларында  жыландар оролуп барган экен. Өзүнүн кыргыз элин сактап калыш үчүн 

Сергил эне деген жыландар менен жашап калган дешет.  

Ордого көп-көп коомдор, касиеттүү адамдар, сүрөтчүлөр, дастанчылар, манасчылар 

келип турушат. Ар бир дем алыш күнү кыргызчылык жөнүндө, кыргыз элинин тарыхы 

жөнүндө, кыргыз элинин жашоосу кандай болгон, кыргыз ким болгон ошонун бардыгын 

чечмелеп окуган атайын лекциялар болуп турат. Адамдын ою-дили тазаланып, жан 

дүйнөсү тазаланып агарыш керек деп атайын агартуу деген окуусу бар. Умайчылык, 

узчулук, устачылык, дастанчылык менен  да алектенебиз. Жай айында көбү эс алууга 

кетишет, кыш айларында, окуу башталган учурдан баштап окуулар баштала берет. Күчтүү 

көзү ачыктар, күчтүү экстрасенстер бар. Айрыкча жогорку сфералар менен, галактикалар 

менен байланышкан адамдар бар. Бул боз үйдү бекеринен бизге аян кылган эмес.  

Кыргыздардын башындагы каргыштарды алыш үчүн, уйду чоюп, курмандык кылыш 

керек болду. Ошондой маалымат түштү. Биринчисин барып көлгө жасаганда, болду эми 

мен экинчисине барбайм, куучулар өздөрү жасашар деп келаткам. Түн ичинде 

маршруткада келатканбыз. Асманды карасам эле так мандайымда уйдун башы турат. 

Кадимкидей булуттан уйдун башы мени карап турат. Мен эле көрдүм го, кудай сактай көр, 

деги башы ээрип кетсинчи деп отуруп калдым. Көрсө аны Асан, Назгүл ж.б. да көрүптүр. 

Анан кайра экинчисин Чүйдө жасадык. Маселен Чүйдө муздактыр көп болуп кетти. 

Врачтар адамдарды мыкаачылык кылып эле союп салып жатышат. Балдарды сатып 

жиберип атышат. Ошентип эле адамдарды талкалап жатышпайбы. Мына ушундай 

адамдардагы муздактыктардын бардыгы кетсин деп тилек кылып уйду сойдук. Уйду 

сойгондо кадимкидей каны жөн эле муз болуп калбадыбы. Күн жылуу эле болчу. 

Жанымдагы бирөө муздак нерсе  келип атат деп эле жаткан. Ак үйдөгү, соттордогу бири-

бирине жамандык кылгандар, адамдарды кордогондор, акча үчүн  адамдарды саткандар 

көп болуп жатпайбы. Ошонун баары кетсин дедик. Уйдун каны кадимкидей муздай болуп 

катып калды. Ошол уйдун этин жерге көмдүк. Жаман нерселердин бардыгы ошону менен 

кошо көмүлүп калсын дедик. 

 

ТУКТУБАЙ АТА ОРДОСУ 
 

Асаналиева Майрам 771 527410 ОТКЛЮЧЕН 
Ордого атты касиетке жараша берет окшойт. Колдоочулары аталар болсо атанын 

атын берет, энелери колдоочулардыкы энелердин атын берет. Мен дем салам. Бул ордодо 

үч-төрт айлап жашап кеткендери да болот. Кээ бири ооруп, жолу ачылбай кыйналып 

келишет. Анан бул жактан дем салганда кадимкидей эм түшөт. Ордодо аталар бар да. 

Кошой ата деген Манас атанын желегин түшүрбөй кармап турган дейт. Кошой атага барып 

курмандык союп, Чеч дөбөгө барып келдик.  
Менде мурун касиет бар экенин түшүнгөн жокмун. Кармабай жүргөндө таптакыр 

жол болбой койду. Жумуш иштейин десем деле эч жакка жумушка албайт. Ошентип 

жүргөн мезгилде касиетиңди ал дешти, алдым. Анан жүрө бердим, апам каза болду, күйөө 

балам каза болду. Анан үй-бүлөнү багыш керек болуп карманбай таштап койдум, анан 

атам каза болду. Төрт айдан кийин жолдошум каза болду. Кыркы өткөндөн кийин Ата 

жолу деп угуп,  Беш атага чыгып, Манас атага чыгып, анан Казакстандагы Түркстанга 

бардым. Ошол жактан мага ордо ачасын дешти. Үйдөн кичине бир бөлмөнү ачтым. 

Элдерди тазалап, дем салып, (массаж кылып дем салам). Ыйык жерлерге барып, Кудай, эл 

дедим. Жумуш жакшы кетти, анан кызым  ушул ордомду салдырып берди. Муну элге деп 

салдым. Өзүмдүн үйү эки бөлмөлүү эле кичине үй. Элдер агарып, элдер жакшы болсо 

экен. Элге эм шыпаабыз түшсө экен дейбиз.  

Ордого турмушунан жолу болбогондор, тапканы жукпай кыйналгандар, ооругандар 

келишет. Ата тектерге, жаратканга ыраазычылык кылып курмандык кылып турушубуз 

керек. Кээ бири жакшы болгондон кийин унутуп кетип калат, же башка жерлерде 



жүрүшүп, кайра артка да кетип калышат.  

Адам көкүрөгү толмоюнча бир жерге отура албай издене берет экен.  

Насипа деген олуя сыяктуу адам бар эле. Ошол адам ордо ачкандарга ат берет экен. 

Мен барганда Түктүбай ата деп берди. Түктүбай ата бул казак, өзү бакшы болгон экен. 12 

жашынан кыл кыяк менен кишилерди дарылачу экен. Шабдан баатырдын учурунда илгери 

тойдо  суунун аркы өйүзүндөгү тигилген боз үйдү берки өйүзгө дуба менен көчүрүп 

койгон экен деп айтышат. Мен сезим менен туям.  

Бул ордого Аллах деп жар салган думаналар келишет. Теңирчилер да келишет. 

Манасчылар келип манас айтып кетишет. Бул ордого бут баарысы келишет, бут баарысын 

кабыл алам.  

Быйыл жазда ыйык жерге барганда астралдык жактан иштеген балдар менен 

барганда Манас атанын желегин тагат экенсиң деп аян түшкөн. Туу көтөргөн балдар 

эмблемасын чийип келишти, өзүм тигип тагып койдум. Ордонун желеги, атайын мүчөлөрү 

бар.  

Ордого орустар да келип бата чыгарып кетишет. Мага Орус бата чыгарып берген.  

 

Маалыматчы Г., Ордонун мүчөсү: 

Бул ордого биринчи иним келип, иним аркылуу биз келгенбиз. Түркестанга бардык, 

ошол жактан бата чыкты. Беш ата ыйык жерге барганда Түркестанга баргыла деген бата 

түшкөн. Кыргыз жолунда таза, туура жолдо жүрүш керек. Туугандардын арасында бири 

касиетти кармаш керек, мобундай ишти жакын арада жасабагыла, сынакка түшүп 

каласынар деп бата чыгарышат. Мага минтип түштү: Сага касиет берди, ал касиетти сен 

эмне кылып аткарасың. Куран чай бергиниң, мазарларды ачкының, аялдардын жыныс 

ооруларын дарылап эл көрөсүң деди. Анан 72 күн эч кандай акча иштерине барбай тур 

деген. А мен бухгалтер болуп иштегенден соң баары бир аралашууга туура келди. 

Ошондон баштап чоң сынакка туш келдим. Келгенден кийин моюн сунбай койдум.  

Намаз окубай, таза болбой жүрсөң дагы-дагы сыноолорду кыла берет экен. Жакын 

эле бир тууган эжем өтүп кетти.  

Мурун бата чыкканда темир тулпарлуу болосун, дүкөн ачасың деген, жөндөн жөн эле 

машинелүү болуп, дүкөн да ачтык. Бирок 72 күндү абайла деген. Мен пендечилик кылып, 

аткарбай коюп, кайра баарынан ажырап калдым. Үйүмдү да сатканга туура келип калды. 

Ошондо эле ушундай бата түшкөн. Эгерде сен намазга жыгылбасаң, гусул алып жүрбөсөң, 

айтканды аткарбасаң сыноо болот деп. 
  

ТҮШ АЯНДАР 

 

Баизбек Дуулатбаев, 1959-жылкы, Ата-Бейит мемориалдык комплексинин 

шайыгы 
 

 Аян аркылуу шайык болуп калдым 
 Кудай Тааламдын буйругу, аяндын негизинде ушул жерге 2013-жылдын 13-14-

июлдан баштап өзүнөн өзү боз үй тигилип калды. Менин балдарымдын апасына 

кандайдыр бир аян сыяктуу болуп айтылган. ―Келип ушул жерде иштейсиң‖ деп. Биз Ата-

Бейитте эмне болуп иштемек элек деп таң калганбыз. Өкмөткө кайрылып көрсөкпү деп 

Тарых музейинин директоруна барсак, ал жакшы кабыл алды. ―Анда биргелешип өкмөткө 

кат жазалы‖ деди. Мен апрель революциясынын баатырымын, жубайым болсо баатыр эне. 

Жети ай бою кат жазып жүрдүк. Болбой, уруксат бербей койду. Бир күнү эле комплекстин 

директору чакырып, ―бул жерге иштеп бербейсиңерби?‖ - деди. ―Эмне болуп иштейбиз?‖ – 

десек, ―тегерегин тазалап, жашылдандырып. Бул жер ыйык жер, жумушчулар жок болуп 

жатат. Орустар бар, бирок алар арак ичип, жумушка чыкпай калып жатышат. Айлыгы аз, 

айына үч миң сом. Маршрут жүрбөйт‖, - деди. Аны укканда келинчегим ―иштейм‖ деди. 

―Кой, биздин өзүбүздүн жумушубуз бар эмеспи‖ десем, болбой койду. Кийин келдик. 



Көрсө, 2010-жылдан бери бул боз үй бар экен. Тигилбей, көрүнгөн жерде жатса керек. Биз 

келгенде солдаттар алып келип, тигип салды. Ошондон кийин адамдар келе башташты. 

 

Модубаева Бактыкан, 1964-жылкы, Воронцовка айылы 
 

Кыргызчылык жолунда аябай кыйналдым. Бир түшүмдө жолдон бери көздөй 

келатам, биринчи тепкичке келип, эптеп көйнөгүмдү сүйрөп алып жыгылсам, Байтик ата 

тилек сурап күмбөздүн жанында отуруптур. Тебетейи жок, башында топу, жонунда 

чыптама кийип отуруптур: ―Мен сени кечке күтө беремби, келбейсиңби‖, - деди. ―Эми 

келдим, мен келдим‖, - дедим. Ал күн 5-август 2001-жылы эле. ―Тур эми, ыйлабай, 

тургунуң ‖, - деди. Ойгонсом, түш экен, ―ий мал соем деп койбодум беле‖ деп түшүмдү 

жоруп койдум.  

Мазарда уктаганда аян берилет  
 Бул жерде Алладан көп сырлар болуп турат. Түн ортосунда турсаң үндөр угулат, 

куштар сайрайт, уктап кетсең аян берилет, ооруган жерлериңди келип дарылап кетет. Ар 

кандай суроо, ой менен кыйналып келген адамдарга Байтик атам кандай бата берсе,  

ошондой болуп аткарылып турат. Мазардын бетинде ар кандай нерселер бар. Ден соолук, 

өмүр берүүчү нерселер орнотулган. Ар бир мазарда рухтар жатат, канча куран түшсө алар 

Алла Тааламдан суранат, ал батасын берип турат. Ар бир мазарда периштелер отурат, 

ошолор аркылуу суроолор Алла Таалага жеткирилип турат.  Алла Таалам кандай пенделер 

суроолор менен келбесин аткарып турат. Ушул жерде хасит окуган периштелер бар деп 

айтсам болот. 

 Биринчи отурган жерге бөлмө курулду 
2000-жылы мага аян беришкен, мен ошондо 1-мартта Байтик-Атама келгем. 

Туугандарыма келип, бул жерде биринчи жолу түнөгөм, бул жерде өрүктөр болчу. Ушул 

жерге биринчи отургам, эми бул жер комната болуп калды, жомоктогудай. Түн ортосунда 

төрттөн он минут өткөндө, жаан жаап үшүп отурабыз, март айы суук эле. Анан Болон 

байке деген айтты ―бул жерде суукта, шамал уруп коѐт, түнөбөгүлө‖ деп. ―Тастар-Атада 

мөндүр, каар жааса деле бара берчүбүз, бул жакта ага караганда жылуу турбайбы‖ деп 

түнөп калдык. Ошондо Ата-Бейит көрүндү, эч кимге көрүнбөптүр. Кыпкызыл от күйүп 

турган экен, эки найза сыяктуу эки жылдыз атылды, анан көпкө туруп барып дагы эки 

жылдыз атылды, бир жылдыз ааламга атылды. Мен түшүнгөн эмесмин, көрсө, бир жерде 

туруп агарып көгөрөсүң, кичинеден чачыласың, анан жылдызга окшоп ааламга 

көтөрүлөсүң деп айтылыптыр. Мен аны кийин чечтим. Ошону менен кетип калдым, анда 

бешинчи класста окуган кызымды ээрчитип келгем. Эртеси күнү кызым айтты, ―аталар‖ 

балдарыма да көрүнүп турчу, ―бир туугандары менен кан чыгарсын‖ деп айтышыптыр. 

―Мен колумда эч нерсе жок болсо, кантип чыгарам, эми келермин шарты менен деп‖ 

кеттим. 

 Төлгө тарттырганга  тыюу салынган  
         Түшүмдө мен көп нерсени көрдүм. Бир жолу асманда учуп келаткан кара куш 

аппапак Умай энеге айланып, менин колумду кармап, башка адамдарга мындай дейт: 

―Силер кое тургула, бул пендем катуу кыйналып жүрөт, ага айтып берейин, анан кайра эле 

айланып келем‖, - дейт. Мени оң колу менен кармайт: ―Сен төлгө тартпа бир эле Алла 

Тааламга сыйын, куран окуп, сурана берсең, биз сага артыңан жөнөтө беребиз. Бир гана 

Куран күчтүү турат, Куранга эч нерсе жолой албайт. Биз жиберген түш аянды туура 

чечкин, төлгө тарттырганыңды токтоткун. Бирөө туура айтып, бирөө туура эмес айтса 

кетип бараткан жолуңдан адашасың. Биз төлгөчүлөргө да касиет бергенбиз. Бирок сен  

Куран гана окугун.  Бир гана Алла Тааланын көзү ачык дегин, башка эч кимди көзү ачык 

деп айтпагын, аларды касиеттүү пенделер деп кой. Түшүндүңбү? Сага түш аян беребиз‖, - 

деп айтты. 

 Түштөрүм аркылуу аян алам 
         Ошону менен 2000-жыл өттү. Андан кийин да көп түштөрдү көрдүм. Бир түшүмдө 



бир ата жетелеп алып ―ушул арыктан аттачы, аттасаң эле тиякка кетесиң‖ дейт. Чоң 

арыктан аттатса эле өтүп кеттим. Ата кыйкырды ―барба аякка, Бактыкан, барба‖ деп. Мен 

―ата, куран окуп эле кайтам‖ десем, анын үнү чыкпай калат. Биз чоң арыктын бери жагына 

өтүп кеттик, ал ар жагында калды. Көрсө, мен аттаган жак ушул Байтик-Ата мазары экен. 

Байтик атам айтты ―эски аталарыңдын жайы бул тамга чейин. Бул жаңы аталарыңдын 

жаткан жайы. Бул баланча олуя аталарың, ушул жерде куран окуйсуң‖ деп отургузуп 

койду. Анан жоголуп кетти. Мен эки сааттай арабча заңылдап куран окуп жаттым, ары 

жакта жетидей аял-эркек келип, ―кандай акысы бар ушул жерде куран окугандай, бетин 

тытабыз‖ дешти. Андан бери жакта семизиреги абдан берилип куран окуп жатты. Бир 

туруп, эки отуруп, үчүнчү жолкусунда куранды бүтүп ―оомин‖ кылып, баягы оо атадан 

баштап ортосуна келип багыштап калганда ―мунун бетин минтип тытып алыш керек‖ деп 

келатканда, күмбөз машинеге айланып баягы экөө алдында калды. Калгандары 

чимирилип, тоголонгон бойдон кетти. Мен коркконуман титиреп ―оомин‖ деп бата 

кылдым. Ал кабинадан түшүп келди ―ии Сиз келбесеңиз алар мени жеп коюшмак‖ дедим. 

Биз кол кармаштык. Анын оң жагындагы тоолордон нурлар жаады, кызыл, көк, ―абдан 

кооз болуп кетти го, жүрү кеттик‖ десем, ―сен эч нерседен коркпо, мен турам да‖ деди. 

―Булар кайта келсе мени жеп коюшат‖ десем, ―коркпо жебейт‖ деди. 2000-жылы мага аян 

беришкен, мен ошондо биринчи мартта Байтик атама келгем.          
 

Акылбекова Советгүл, 1938-жылкы,  Кум-Арык айылы 
 

Чоң кайнатам түшүмдө эки мылтык берген  
Акылбек манапты эки-үч жолу түшүмдө  көрдүм. Биринде, мүрзөсүн казган кишини 

―куюн кылып учуруп кетем‖ деп айтты. Анан ал киши атага аябай жалынган болчу. 

Экинчисинде, атаны эки жагынан эки аял колтуктап келишти: «Ушул келинимен өтөөрү 

жок» деп мага эки мылтык берди. Ошондон кийин мен эки эркек балалуу болгом. Азыр 

эки кыз, эки уулум бар. 
 

Жуматаев Кубат, 1958-жылкы,  1-Май айылы 
 

Оозума чал кум куюп кеткен  

Өзүм болсо аян аркылуу Манас айтам. Бул касиет көптөн бери бар. Жаш кезимде кой 

кайтарып жүрүп уктап калыптырмын, ошол кезде бир чал келип оозума кум куюп 

кетиптир, ошондон баштап Манас айтам. Жаныш-Байыш, Курманбек жана санжыра  

айтам. Кыргызчылык касиетим бар. Бала бакыра эмдейм, жүрөк көтөрөм, сыныктарды 

дарылайм, көбүнчө балдардын кулагы булак болуп ооруйт (кулагынан ириң агып калат), 

ошолорду  булакка алып барып, жети жолу ырымдайм, жакшы болуп айыгып кетишет. 

 

Мамбеталиева Зууракан, 1938-жылкы, Кара-Балта шары 
 

Тиги дүйнөнүн жашоосун түшүмдө көрсөткөн  
Мен катуу арыктап, ооруп калгандан кийин түшүмдө аян берген. Түшүмдө мүрзөгө 

чачымды жулуп алып, ташташымды сунуш кылган. Мен аны таштайын десем бир келин 

чуркап кетти. Чачты таштап, артымды карагым келген, бирок мага карабашымды дагы 

айтканы эсиме түшүп, кызыксам да карабай кетип калгам. Ошондон кийин айыккам. Бул 

касиет болсо мага таятамдан өткөн экен. 
Дагы кийинчерээк катуу оорудум, ошондо мага тиги дүйнөнү көрсөттү. Дагы 

кийинчерек мага Көлгө кетесиң деп аян берди. Тиги дүйнөнү мен бир жарым сутка комада 

жатканда көргөм. Көзүмдү бир парда жабып эле, мен кетип калдым. Жанымда киши бар, 

бирок мен аны көрбөйм, суроо берсем жооп берет. Андан соң подвалга түшүп кеттим. 

Мага бир хрусталь менен тартылган  стол  койду. Анын жанына алты хрустальдан стул 

дагы койду. Анан көзү ачык неберемдин апасы кармаса эле, ал стулдардын бардыгы аны 



ээрчип кетип калышты. «Муну мага бербедиби», - десем, «сага мына» - деп мага оюлуп 

жыгачтан жасалган үй тургузуп коюшту. Анын ичине бир ваза коюп, кыпкызыл гүл салып 

койду. Андан кийин туннелге алып кетти. Жолдо комбинизон кийген носилкадагы 

кишилерди көргөздү – көрсө, алар тозоктогу адамдар экен. Туннелге жеткенден кийин мен 

бир узун нерселерди көрдүм. Ал нерселер кеңейип, чоңойуп, туннелдин бетин тилип 

кетти. Бир тоголок дискке окшош нерселер тилинген топурактарды түшүрүп салды. Анан 

ал топуракты ошол тозоктогу кишилер носилка менен чогултушту. 
Кайра учуруп артка алып келди. Ал жактан бир кемпирлер келе жатат: бирөөсү 

койдун терисин жамынган, бирөөсү жылаңайлак, башкасы ачка. Жанымда дагы бирөөсү 

келе жатты – мойну кан, кара козунун терисин жамынган. Мен кандан качсам, ал дагы 

тигилер менен стулдарга олтуруп калды. Көрсө, алар тигил жакта турган сөөктөрдү 

мүлжүп жатышыптыр. Бул эмне десем, ал көрүнбөгөн кишилер карылар үйүндөгү каза 

болгон, куран жетпей калган арбактар деп жооп берди. Ар бир садага чапкан, түлөө 

бергендердин сообу ушуларга тийет экен. Мага жанагы сөөктөрдү мүлжүгөндөрү, көрсө, 

мага өпкө чаап жатканы экен, мен комада жатканда. 
Дагы кетип бара жатсак чоң дасторкон жайылып туруптур, анын үстү толтура 

жайнаган тамак. Кадимкидей эле казанда тамак буркурап кайнап жатыптыр. Төрүндө бир 

аял он нанды кысып кармап олтуруптур. Чай ичкен, тамак ичкен киши жок, эти, тамагы 

бышкан экен. Бул эмнеси деп сурасам жанагы киши булардын сарандыгын айтты. Дагы 

ары карай кетип бара жатсак эки костюм шым кийген эки бала бийлеп жатышыптыр. 

Нары жагынан болсо бир кичинекей жети жаштагы баланы ээрчитип аял келе жатыптыр. 

Нанды тебелебей ага берүүсүн балдардан аял суранды. "Мына, ыйык нанды буту менен 

тепсеп жатышат, андан көрө ушундай жакырларга беришпейби" деп айтты менин 

жолоочум. Кайра мени учуруп кетти. Мени тоолордун ичи менен алып кетип бара 

жатканынан мрамор чыккан жакка алып барабы деп коѐм. Бул кайсы жер десем, азыр 

көрөсүң деп жооп берди. Көрсө биз алтын чыккан Кумтөргө келиптирбиз. Анан мени үч 

өзбек аялдар уурдаганы жатышат. Менин жаныма дагы бир абышкалар келип калды. Сиз 

кимсиз деп бирөөсүнөн сурасам «Мен Жайыл атаңмын, эмне тааныбай жатасынбы?» деп 

айтып, мени жарык жакка, мазар басканы алып кетип калды. Ошентип мен ойгонуп 

кеттим. Мен ал убакта реанимацияда жатыптырмын. 
 

     Рустемова Жыпар, 1963-жылкы,  Сретинка айылы 
 

Аян  аркылуу билчүмүн  

Мен эс тартып калгандан бери эле, көп ооруп жүрчүмүн. Айылда кошуна кемпирлер 

менен мазарларга ээрчип бара берчүмүн. Мазарга эмне себеп менен барышкандарын деле 

билчү эмес экенмин. Кийин чоңоюп калган кездерде көп аян берип, айткан нерселерим 

туура чыгып калчу. Апамдар мындай нерселерге ишенбей, Кудай жок деп мени урушуп 

коюшчу. Ошентип жүрүп турмушка чыктым. Жашообуз жакшынакай эле болуп келе 

жатып, мен аябай каттуу ооруп, аягында бир жак капталым таптакыр эле кыймылдабай 

калган. Ооруканаларга барып жүрүп, бир күнү бир дарыгер эже «сиздин бир нерсеңиз бар 

экен, кыргызчылыкка көрүнүп көрбөйсүзбү» деген. Көрсө, ал өзү да кыргызчылык 

жолунда жүрүптүр. Мейли деп ал айткан табыпкерге баргам. Алар менен чогуу мазар 

басып баштадым. Мазар басып баштагандан кийин өзүмдү жакшы сезип, жеңилдеп, 

айыгып кеткем.    
Таласта Манас-Атанын күмбөзүндө болгондо мага аян аркылуу узун ак сакалчан чоң 

ата келип, «сен элге кызмат кылган адамсың» деп мага камчы, теспе жана кумган берген. 

Аны мен өзүм түшүнбөгөндүктөн, табыпкеримден сураганда, ал «сиз киши көрүп, элди 

дарылышыңыз керек» деп түшүндүргөн. Ошентип, мен кыргызчылык жолуна түшүп, эл 

көрө баштагам. Мен көп нерселерди аян аркылуу көрөм жана ооруп келгендерди аян 

аркылуу билип дарылайм. Эгер мен киши карабай койсом, өзүм ооруп баштайм. Келген 

кишилерден эч кандай акча талап кылганга  болбойт, Кудай жолунда болгондон кийин 



андай иштер Кудайга жакпайт. Талап кылына турган болсо, ал кишинин карасы өзүнө өтүп 

кетет.     
 

СУУСАМЫР  

 

 

Шаршенбиева Фарида, 1964-жылкы, Чоң-Арык айылы:  

Суусамыр өрөөнү мазар  
Суусамырдагы Сулуу-Төр жайлоосунда Чоң-Таш мазарына бардым. Эл жайланып 

калыптыр. Касиеттүү жер. Көкөмерен суусу бар. Илгери ата-бабаларыбыз жашаган экен. 

Көкөмерен чоң суунун аты. Көкөмерен суусу Кааба атанын эки колтугунан агып өтчү 

экен. Кожомкул атанын чепкенине эки адам батчудай экен. Демек, ал бойлуу киши 

экендиги далил. 
 

Жуматаев Кубат, 1958-жылкы,  1-Май айылы 
  

Жоокерлердин санын тактаган таштар  
Суусамырда кереметтүү жерлер көп. Мисалы, ыйык жерлердин бири Каракол деген 

айылда үйгөн таш бар, бирөө чоң үйгөн таш, бирөө кичи үйгөн таш. Алмамбет баатыр 

жоого баратканда кишилердин колунун санын алыш үчүн таштарды үйдүргөн, ал жер чоң 

үйгөн таш, келе жатып аман калгандар кайра таштарды үйүп, ал жер кичи үйгөн таш 

болуп калган. 

 

ЫСЫК-АТА КУРОРТУ 
 
 

Орозон кызы Айнура, 1957-жылкы, Узун-Кыр айылы   
  

 Жумуртка жыттанган курорт  
 Ысык-Ата абдан ыйык жер. Бул жакта көптөгөн мазарлар бар. Булактар бар. 

Мазарларга барып басып келебиз. Кыргызчылык кылгандар да көп. Балдарды кирнелеп, 

жүрөк көтөрүп, келип кетишкендер бар. Курортто жумуртка жыттанып турган ысык суу 

чыккан булак бар. Ысык-Ата минералдык суусу чыккан жай ушул жер.   

 Бул сууну адегенде эч ким билбейт. Кары кишилер келип, шам жагып отуруп, куран 

окушуп бата кылып, тилек кылып кетишет. Балалуу болбогондор, ооругандар келишет. 

 Мен бул жерге жумушка келгенде 1987-жылдары  курорт 105 жылдыгын өткөргөн. 

Бир кылымын белгилегенбиз. 
 

 Орозакунова Бүбүзийна, 1953-жылкы ГМ 
 1979-жылы бул жакка келгем. Кемпирдин көз жашы булагы биз келгенде ачык болчу. 

Көзү ачыла албай калган адамдар келип, ушул жакка сыйынып кетишет.  Булак бир эле 

тамчыдан таамп турат. 
 Илгери кемпир жашаган экен. Жарадар болуп келген адамдарды бул жакка алып 

келип, айыктырган. Пайгамбар ташы кайсы пайгамбардын ташы экенин билбейм. Эки 

жагында да үңкүр бар. Кызыл-Үңкүр экен. Бир кишилик жол бар, бассейиндин тушунда. 
 Бирөө сиңдимди ушул үңкүргө чакырган экен. «Жүрүңүз барып келели» деди, макул 

болуп бардык. Ыйлады, куран окуду, кийин таштарды терип алды.  Мени да жети таш 

терип ал деди, мен эмнеге терет экемин дедим. Бул жерде кадимкидей аппапакай ак тайлак 

чуркап, секирип жүрчү. Жылан жүрчү. Агам айтаар эле, өлтүрбөгүлө деп, ак чачып 

койчубуз. 
 Суулар кайнап чыгып турганда, кадимкидей ыйлачубуз дейт келгендер. 

Төрөбөгөндөр сыйынып балалуу болушчу. 
 



    

САЛТ 

 

Кадыралиева Айчүрөк, 1950-жылкы,  Кара-Балта шаары 
 

Чүйлүктөр көпчүлүгү тоок соебуз. Нарындыктар солтолуктардын сыйынан кач 

дешет. А эмнеге десем? Бир ич деп коесунар, кыстаганды билбейсиңер дешет. Алар өлө 

кысташат экен. Салт ушундай дешет. А биз ичтиңби ич, ичпейсиңби анда отур деп коебуз.  

Бизде жиликтерди чаап салабыз, ал эми Көлдө, Нарында жилик чабылбайт. Арка, учаны 

бүтүн алып келет. Арканы биринчи устукан деп тартышат.  

 

Базаркул уулу Алымбек, 1967-жылкы, Бишкек шаары 
 

 Мен салтчымын  
 Ар бир адамдын Жараткан тартуулаган кандайдыр бир касиети бар болсо керек деп 

ойлойм. Кыргыз эли ата-бабадан келген кандайдыр бир жөндөмдүүлүк касиетке эгедер. 

Алсак, көзү ачыктык, табыпчылык, эмчилик, домчулук.  Бул касиеттер менде барбы же 

жокбу билбеймин. Мага ата-бабалардын баскан жолу, тарыхы кызыктырат. Өзүмдү 

салтчымын деп койсом болот. Кичинекей кезимден эле кызыгып келем. Бирок 5 жылдан 

бери баш отумду салып иштеп келем. Мени кызыктырганы наристенин ысмы. Ата-эне 

адеби, салты, уруусу, ата-теги. Ат коюуну бул салт деп коюу туура эмес. Кыргыздар ат 

койгондо кулакка азан чакырат. Бул туура нерсе. Наристеге ысым ыйгарылат. Кийинчерээк 

өзү дагы экинчи бир ысымды ыйгарып алат. Паспорт алганда атын өзгөртүп алат. Бирок 

бул нерсени изилдөөөгө так илимий ачылыш, изилдөө жок.  (ГМ) 
 

ДАРЫЛОО 

 

Жарматов Анвар, 1974-жылкы, Сокулук 
 

Чөп дарыларды жакшы билем  
 Менин карындашым бир табыпка барса, жүрөгүң жакшы дептир. Диагноз кое 

албаптыр. Москвада больницага жатып чыгып, бирок жыйынтык болгон жок. Мамакеев 

менен сүйлөшүптүр, ал да кое албаптыр. «Кел, диагнозуңду мен коеюн», деп диагнозун 

койдум, жакшы болуп кетти. Азыр Москвага кайра кетти. Башындан өтпөсө, эч нерсе 

билбейт экенсиң. Мен да ооруп жүрүп, ар нерседен дабаа издеп көп нерсени үйрөндүм. 

Азыр дарылык касиети бар чөптөрдүн баарын билем. Бул дары болбойт, тигини ич деп эле 

айтып коем. Азыр көбүнчө боору ооругандар келип жатат. Коркпой иче бер, эч нерсе 

болбойт деп айтып турам. 
Бир жылдан бери тамыр кармайм. Көп жыл бою Москвада иштедим. Ошол жактан 

оорукчан болуп калдым. Кыргызстанга келип, узилерге түштүм. Жүрөк менен боор 

таптакыр болбой калыптыр. Ички органым токсондогу чалдыкындай болуп калыптыр. 

Кайсы врач мыкты десе ошого чуркап бара калам, шыпаа издеп. Барбаган жерим калбады. 

Мен өзүмдүн оорумду сезип турам.  Үч ай анализ тапшырып жүрдүм.  Бир профессор аял 

«Сен кечигип келиптирсиң, макул карайбыз. Айына 2 миң долларга дарыланасың. Бирок  

гарантия бербейбиз» деди. Үй жайды сатып, дарыланып, анан жакшы болбой калсам бала-

чакам көчөдө калат деп, барбай койдум. 

Жапайы улакка жүрөгүмдү жыттаттым 
Атама айттым ички органым болбой калыптыр деп. Атам «намазыңды окугун дагы, 

мен айткан чөп-дарыларды иче бересиң» деди. Намаз окуп, качан өлөм  деп өзүмдү өзүм 

караймын. Атам - табып. Чөптөрдү өзү чогултат, иним терип келет, андан атам дары 

жасайт. Ошол дарыларды ичкенден кийин, кичине тамак жеп калдым. Алты ай дегенде 

өзүмө келдим. Жүрөгүмө улакты үч маал жыттатам. Башын тартканда, анан кетем. 

Тоодогу эле кадимки улактарга жыттатат. Ал улактар жапайы, качып кетет. Жүрөктү 



жыттаганда ал кетпей калат. Ошондо 3 күндө тогуз жолу коюп, кийин төртүнчү күн 

дегенде улакты союп, жүрөгүн алып, чел кабыгын акырын бычак менен тилип алып, аны 

сууга акырын тийгизип, ичип жүрдүм. Канына жуундум, 15 мүнөттөн кийин жуунуп коем. 

10 күн чөп-дарыга жуундум. Бака жалбыракка дагы бир чөптү аралаштырып, 10 литр 

сууга кайнатып жуунам. Бир муштумдан кайнатам, ал чайдай болуп калат. Кайра ысык суу 

жылытып, самынданып жуунам. 10 күн киринип, 10 күн чай кылып ичтим. Азыр эч жерим 

оорубай, жүрөгүм, боор, бөйрөгүм баары жакшы. 

Боор, жүрөк ооругандарды көрөм 
Боору, жүрөгү ооругандарды айыктырам. Тамырдан көрүп айтып берем. Дары-

чөптөрдү атам, иним Лейлектен салып жиберет. Грыжаларды чөптүн майынан айыктырам. 

Букбак (тажик тилинде) боор ооруга жакшы. Карачолок бийик жерде өскөн дарак сымал 

чөп дары. Көп ооруларга жакшы. Ич каткандарга ушуну ичсе болот. 
 

Таштемирова Умсун, 1940-жылкы, Баатыр эне ГМ 
 

Койдун куйругу менен дарылайм  
Койдун куйругунун майын  бышырып коет. Аны ооруган табарсыкка сүртөт. Андан 

суук өткөндөр сакаят, төрөбөгөндөр төрөйт. Алакандай майды муздаткычка койбосуң. 

Күчү кетип калат, аны бир аз алып киндикке сүртөсүң. Абдан күчтүү. Бөйрөккө, киндикке, 

табарсыкка сүртөсүң. Баланын таңдайын көтөрүп койсоң, жакшы сүйлөп калат.  Балдарын  

жүрөгүн көтөрөм Алланын жолунда деп.  Бирөө келет бөйрөгүм ооруп жатат деп. 

Бөйрөгүн байлап койдум, Аллахтын жолунда деп, ал жакшы болуп кетти. 15 жыл болду 

кыргызчылыкты алганыма. Биз жөн гана себепчибиз. Кудай адамдын кылган кылмышына, 

жасаган ишине жараша бата берип турат. Шыпааңды бергин, жолун ачкын, төрөбөгөндөр 

келишет, төрөшөт, учуктаймын, эмдеймин, кирнелеймин, патыр нан кесем. Жүрөк 

көтөрөмүн. Чакты кетиремин. Шыпаасын берсин ушул пендеңе деп. Кургак учук оорулар 

келет, денелери ооруйт, сакайып кетишет. Баштары ооруйт. 
 

Долонова Токон, 1948-жылкы, Сосновка айылы 

 

Буту ооругандарга чекен өсөт. Мунун уургачы, эркеги болот. Аялдар - эркегин, 

эркектер - ургаачысын колдонсо жакшы болот. Ургаачы ичке болот, эркеги жоон болот. 

Сентябрь айында чогултушат. Ысык сууга салып эле бутун салып отурушат.  Наша катары 

да колдонгондор бар. Мөмөлөрү күз мезгилинде бышат. 
 

 

             СЫРДУУ ДҮЙНӨ. КЫРГЫЗЧЫЛЫК. ТАБЫПЧЫЛЫК. 
 

Изабеков Алмамбет, 1962-жылкы,  1-Май  айылы 
 

Оорулууларды көргөндө жеңилдейм    
Мен көбүнчө балдарды эмдеп, баш теңдеп жүрөм. Киши көрүп эмдегенде, өзүм 

жеңилдеп калам. Таенем эмчи-домчу киши экен. Ошондон калса керек  бул касиет. Мен 

билген мазарлардан Сейит деген жер бар. Илгери биздин таяталарыбыз Акиш деген киши 

Бөрүбай деген агасы кой кайтарып уктап жатса,  «тур эле тур, ушул жерди баспайсыңбы, 

бул жерден  булак чыгат» дептир. Казганда чын эле булак чыгыптыр. Андан кийин  Акиш 

атанын түшүнө аян берип Шишкаман деген жерде булак чыгыш керек деп, ал жерге  кан 

чыгарып, кичинекей булак пайда болуптур. 
 

Сайдинова Сүйөрбүбү, 1959-жылкы, Кызыл-Ой айылы 
 

Мазар баспай эле, Алланын берген касиетин кармап жүрөм  
Кыргызчылык менде жыйырма жашымдан башталган, ошол жылы жаңы эле 



турмушка чыккам. Бул касиет мага энемден калган экен. Ал дагы төлгө салып, балдарды 

эмдечү экен. Мазар баскан жокмун, Алланын берген касиети менен эле жүрөм. Ооруп 

жаткан адамдардын же көз тийген адамдардын жанына турсам өзүм эстеп, окшуп 

баштайм, ошондой сезим менен билип ырымдайм. Көбүнчө балдарды эмдейм, ырымдайм. 

Мисалы, балага аябай көз тийгенде, бала чиренип, кежигеси тартылып, ооруп баштайт, 

андай болгондо эч кандай ийне, дары жардам бербейт, бир гана кыргызчылык менен 

дарыласа болот. Ошондой көзүккөн балдарды көп алып келишет. Малы жоголгондор келсе  

кырк бир таш менен төлгө салып берем, малы табылат же табылбайт деп айтам, айтканым 

туура эле чыгат. 

 

Болотбекова Гүлмира, 1967-жылкы, Бурана айылы 
 

Оорунун айынан кыргызчылык жолуна түштүм  
2000-жылдары касиетимди толук кабыл алдым. Ооруган кезде табыптарга барганда 

касиети бар экен, көтөрөт экен деп айтышчу. ―Койгулачы, мен көрбөй эле коеюн‖ дегем. 

Дервиш Зуура деген аял үйгө келип, ―заман өзгөрөт, мечиттер көп салына баштайт, тил, 

дил бөлүнөт‖ деп мындан 20 жылда мурун айткан. Ал кезде көп адамдар ишенчү эмес. 

―Мазарга баргыла касиетиңер бар экен‖ деп айткан. 
 Авариядан кийин башым ооруп калды. Ивановкадан Мелис деген чыгып, жети күн 

эмдеди, сеанс кылат экен. Дагы бирөөгө барсам, ―бир эркек кишиге барыпсың, ошол 

касиетиңди байлап коюптур‖ деди. Мелисти жаман көрүп калдым. Жолум ачылбай, 

турмушка чыкпай жүрөм да. Оорумдун баарын туура айткандан кийин, ага ишенип 

калдым. Айткүл деген Бишкектеги кишиге барып түшө баштадым. ―Бурананын арбактары, 

азистери, сенин колдоочуларың келип атат, бата алып, мазар кыдырышың керек, бар деген 

жакка бардым, нан жасаш керек экен, касиетиңди кабыл алышың керек экен, таза жүрүш 

керек экен, касиеттери келе баштады‖ деди. Арбактарга сыйынууну ошол жактан билдим. 

 ―Мазар басыш керек, куран окуш керек, даарат менен жүрүш керек, 41 күн Буранага 

шам жагыш керек экен, арбактар кыйналып атат‖ деди. Нан жасадык, шам жактык. Мага 

чала-була маалымат келе баштаган, ишенип-ишенбей маалымат алып, жаза баштадым. 

Шаардагы эже Баласагын ата колдойт экен деди. Ошондон баштап Баласагын атадан 

маалымат ала баштадым. Түшүмө да кирген. Ал орто бойлуу, жаак чап, интеллигенттүү, 

арык, аппапак костюм-шым кийген тыкан адам экен. Тегерек столдо олтуруппуз. Мен аны 

Баласагын ата дейм. Мектепте окуп жүргөндө төрт саптуу ыр жазчумун, кийин касиет келе 

баштагандан кийин Баласагындын стилинде жаза баштадым, ал дагы Баласагын атадан 

келет. 

Түшүмө Кудай да кирчү 
 Мен аны Кудай экен дейм, асманга учуруп кетет, алаканына салып алып. Чоң 

алаканга салганда кичинекей болуп калам. Асмандын да тепкичтери болот экен. Тепкичке 

чыгарат, асманда чоң бөлмө болуп калат, дубал менен бир болуп турат. Европа 

улутундагы, кийими жок, намазга жыгылгансыган кишини көрүп, ―Кудай эле Кудай, Кудай 

бар‖ деп жыгылып жатам, ошол бойдон ойгондум. Түшүмдө дайыма учуп жүрөм. Кийин 

дагы кирди, анда да колуна салып алып, арыштап чыгып баратты. 

 Касиетти алаардан мурда адам такшалышы керек 
 Киши такшалыш керек экен, касиеттерди алаардан мурда. Буранадагы касиеттерди 

тааныштыра баштады, кайсы рухтар бар, кандай адамдар өткөнүн. Ушул алган 

маалыматтарды  көзү ачыктарга алып барам. Алар маалыматтын чындыгын ырасташат. 

Ошондон кийин ишенип калам.  Мага көрүнбөйт, жүрөгүмө берет. Бир жолу көзүмө Манас 

ата көрүнгөндө, коркуп кетип, ―тиги дүйнөнүн кишилери менен байланышпайм, 

көргөзбөгүлө, корком‖ дедим. Кийин үйдөй болгон элик сүрөт сыяктуу көрүнүп, жок 

болуп кеткен. 
 Буранада иштеп жүргөндө артымдан бирөө жүргөндөй болчу. Артымды карасам эч 

ким жок, бирок артыман алыстан Гүлмира деп чакырчу. Коркконуман чуркап кетчүмүн. 



Көрсө, ушунун баары касиет экен. Сезем, мени кармаганда эстетет, буттарымды кармашат, 

буттарым кыймылдайт, баштары иштеп калат. 

  Алыстыкта туруп нур менен тазалайм 
 Берилген маалымат боюнча, карарып кеткен Кытай тараптагы тоону тазалагыла 

дегенде аралыкта (на расстоянии) туруп, 99 Алланын ысымын айтып, куран окуп, нур 

аркылуу тазаладым. Алла Таалам менин атымды Нуркыз деп атаган. 

 Жакын адамдарды да карай баштадым. Соодага жолун ачып бергиле деп келгендерге 

аурасын тазалап берем. Көз тийгенден, каргыштан тазалайм.   
 Биздин түпкү аталарыбыз Каады ата кут кармаган киши экен. Кийин маалымат 

келди. Тай тараптан да киши эмдеген адамдар болуптур. Өзүмдүн апам балдарды эмдейт. 

Рухтар келгенде жатып калат, коркуп мага жибере берет: ―Гүлмирага баргыла‖ деп.  

Ишенбеген кишилерди карабайм, айыкпагандарды айыкпайт деп эле айттырат. 

 Нур аркылуу операция жасалган 
 Рак менен ооруган Назира деген келинди нур аркылуу  ―аталар‖ операция жасаган. 

Доктурдан жакшы боло албай, жардам болбой,  мага келгенде үч жолу 1,5 сааттан 

операция болду. Менин колдорум аркылуу жасашты. Кийин ал келин төрөп алды, эки 

эркек баласы бар болчу, үчүнчүсү кыз. Бул келиндин азис касиеттери бар. Алар аябай 

кыйналышат. Касиетин кабыл албагандан кийин оорулуу кылды, жакында авария болду. 

Кабыл ал десем, моюн сунбайт. 

 Бир аял төрт  баласын  тең 4,800 кг. төрөп, жүрөгү тешилип кетиптир. Кыйналып 

келген. Касиетим ―Куран сурап жатат, колуман келбейт дебе, Алланын колунда‖ дешти. 12 

сеанс алат, азыр 6 сеанс эле болду. 12 сеанстан кийин тешиги бүтөлөт деп аталар 

айтышкан. 

 Аянда келечекти билдирет 
 2002-2003-жылы Токмокту суу каптаган,  т.а. автовокзалдагы үйлөрдү каптап, суу 

көтөрүлгөн. Ошондо аян келген Сулайман пайгамбарга, Жер энеге куран окулсун деген. 

Ошондо элдин баары катышып, кой союп, садага чалып, Жер энеге жеңилдик берилсин, 

суу тартылсын дегенден кийин бир жумадан кийин чириктен суу түтүгү табылып, суу 

тартылды. Ошондон кийин ишенбегендердин баары ишенишкен. 

 Атактуу инсандарды, чыгармачыл адамдарды аргымак колдойт 
 Түшүмдө Бурананын тегерегине элдер чогулуп, мал союлуп, куран окутулуп 

жатыптыр. Бурананын түбүнүн топурактары көтөрүлүп калыптыр. ―Ии, реставрацияны 

начар жасап коюптур‖ дейм. Ойгонуп кетип, кайра уктасам, дагы бирөөгө айтып 

жатыптырмын, ―аян көрдүм, жалпы элдер чогулуп, тилек тилеп куран окуш керек экен‖ 

деп жатыптырмын. Көп узабай, бир жума өткөндөн кийин 29 түнкү намаздан кийин Жан 

баатыр олуя (менин колдоочум, мазардагы бактын ээси), VII кылымдагы руху келип, мага 

айтты ―Баласагын атаң келип, ыр түрүндө айтып берет‖ деди. Түшүмдөгү куран окутуу 

эмнеге байланыштуу экенин аян аркылуу берилген ырдан кийин түшүндүм. Элдердин 

келечегин ойлоп, Камбар ата (жылкы) жылы болгондуктан, атактуу инсандар, 

чыгармачыл, кыйын адамдарды аргымактар колдойт экен. Ошондо күн жааган болчу. Ак 

касиет күчтөрдүн таасири тийип, ак нөшөр жаап, жеңилдик берди. Табигат тазалыкты 

талап кылат, Баласагын атаңарга салам айтып. Ашхаду Алланы 99 жолу айтып, Алладан 

тилек тилеш керек. Намаз окугандар жаштарга тилек тилесеңер болот. 
Ар бир элдин ырыскысы жеринде, 
Кут конуп жемиштүү болсун элимде. 
Аргымактар аша чапсын элди сүрөп, 
Касиеттер калыптансын такшалып. 

Ар касиет ачылат буйрук болсо, 
Бак конот Алла Таалам буйруп койсо, 

Аргымактар аттанышсын жакшы жакка, 
Чыгаан чыгып жаштар өссүн жакшылыкка, 
Падышабы, ханышабы, эл бийлеген, 



Сыры болот ачылбаган эл билбеген, 

Ар бир атуул келечекке иш баштаса, 
Жерди коргоп, элди ойлоп тим жатпаса, 
Келечектин күзгүсү бери карап, 
Аалам сырын элине тартуу кылат, 
Нуру күйүп жакшы сапар иштерге, 

Аалам берсин туура жолду ишкерге, 
Чолок элдер чогулуп, жок болушсун, 
Тойбогонго тобо келип, ток болушсун, 
Казынанын капкагын ачып алган, 
Элимдин ырыскысын бүт чачып салган, 

Буттарынан чалынып, колдорунан малынып, 
Мансап күткөн Майраштар жолдон чыксын, 

Ак сапарга  аргымагы алып чыгып, 

Чыгаан жаштар акыл бийлеп, оңдон чыксын. 
Токой болуп тосулуп, чырмалышып, 
Ыкка келбей жегендер ыргалышып, 
Кур намысты каккылап, какшап турат, 
Ар намысты бийик тутпай аттап турат, 

Намысы бар жерине, элине деп күйгөндөрдөн, 
Мекенин энесиндей, баласындай сүйгөндөрдөн, 
Кыргыз кызы намыстуу, наздуу келсе, 

Эркектери эрөөл болбой, баштуу келсе, 
Тартип керек, ыйман керек жаштарга, 

Ак жол болсун аргымактуу сапарга, 
Атаандаштар аттанышып, акылсымак 

Ишкер чыксын илимпоздун ишин улап, 
Тоолор бийик, ачылбаган сырлар жатат, 
Кучагында кубулжуган ырлар жатат, 

Аба жүрүп, шамал коштоп обон созот, 
Мейкиндикте мемиреген талаа тосот, 

Табийгат да тазалыкты талап кылат, 
Жаратканым, Жаратканым карап турат, 
Мээрим берип күн тийип күлүп турат, 
Түнкүсүн жылдыз  жайнап турат, 

Аалам кенен, ак асманы жайкалып, 
Суусу таза өзөн толо жайкалып, 

Жери жашыл, төрү кенен элимдин, 
Куту болгон касиеттүү элимдин, 
Алла берди кереметти тартуулап, 
Күтүп алгын элим аны асырап, 
Ар нерсени  кара кылбай ак койсоңор, 

Чаташтырбай ар бир ишке так болсоңор, 
Жомоктогу жашоо болмок элимде, 
Ырыскы төгүлүп турмак жеримде, 
Ниеттердин оңолушун сурайлы, 
Унутпайлы эгедер Эгем Кудайды, 

Жаратканым жаштык самайт, 
жаңылануу болуп турса, 

Дайра толо, өзөн толо, 
Суу толуп турса, 
Алдыга чыккан чынчыл ишкер, даанышмандар, 



Жолдон чыксын, обу жок жабышкандар, 

Максаты жок аргымакты бага алабы? 
Адашып жолдон аргымакты таба алабы? 
Максаттууга жакын келет аргымак, 
Дилгир керек, жашоо керек ар убак, 
Ар касиет талап кылат аттанууну, 

Аргымактар аттанышсын алдыга, 
Жакшылыкты сурап турам баарыңа, 
Бак чабылып, баскан жериң гүл болсун, 
Төбөңөрдө нуру тийип күн болсун, 
Азаматтар аттанышсын алдыга, 

Жакшылык сурайм Алладан жалпыңа, - деп кечки саат 11де ушундай ырды Баласагын 

атам жаздырды. 

 Ии, жылкы жыл болгондуктан эл мал союп, тилек тилеши керек экен турбайбы деп 

түшүндүм. Ошол себептен жергиликтүү элге айтсак, Бурананын байбичелери, 

Ивановканын кыз-келиндери келди. (Гүлмира айткан түлөөгө ―Айгиненин‖ 

кызматкерлери да чакырылган болчу. Акназар-Атанын мазарына келгенде, Гүлмира 

транска түшүп, маалыматтарды айтып жатып, колу бурулуп отуруп Чүй боюнча  

координатору Гүлнара Алыбаевага токтоп, аталардын батасын айта баштады). 

 Бата: Бардык жакшылыктар жалгасын, улуу мазардын касиети өзүңөргө жакшылык 

арнасын. Табигаттын тазалыгын, ааламдын кенендигин, жылуулук күндүн мээримин, 

акактай аппапак тазалыкты, ишиңерге ийгилик, ак касиеттерден нур түшүп турат, кабыл 

алгыла, жолуңар байсалдуу болсун, сапардуу болсун! Суунун агымындай тазалыкты сурап 

турам. Алла Тааламдын кереметтери көп, касиеттери көп, эл билсин, касиет  таанысын деп 

эл аралап иш жүргүзүп жүргөнүңөргө үчүн  ыраазымын. Ырыскыңар болсун, талаайыңар 

болсун, (таазим этип атышат) турмушуңар  бакубат болсун, балдарыңар бактылуу болсун, 

жаштар өссүн, Жаратканым жалгасын, оомийин! 

 Аяндар ыр түрүндө айтылат 
 Аба Касим Карахани хандын, Баласагын атанын рухтары дайыма мага келет. 

Баласагын ата философ болгон, мага маалыматтарды ыр түрүндө жаздыртат. Китебим 

чыккан. Аян болбосо дагы оюма салат. Кыйналган адамдардын тагдыры ыр түрүндө 

түшүп калат. Кээ бирде сезим аркылуу, жүрөк аркылуу жаздыртат. Мындан сырткары, 

аалам, нур менен байланышам. 
 ―Дүйнө сапары‖ деген китебим чыкты. Ал сыноолордон өткөн, жазуучулар 

талкуулап, изилдеп чыгышты. Жыйынтыгында ырлар көчүрүлбөптүр, чын эле рухтар 

аркылуу жазат окшойт деп бүтүм чыгарышкан. Ырларымдын бир нечеси газетага да 

басылып чыккан. 

 2003-жылы октябрда нур түшкөн. Кечинде жылдыздардын сандарын, каналдарын 

көрсөтчү. Бир нече адамдарга эмим түштү. (Ошентип, бир күндүк түлөө 

жыйынтыкталгандан кийин, Гүлмира жалпы баарына түшкөн аянды окуп берди, ошону 

менен катар бата да берилди, 24-май, 2014-жыл, саат 11.00-15.00 чейин топтолгон 

маалыматтар). 

 Рухтардан түшкөн аян 
 Ушул жердин касиетин, ыйыктыгын сыйлап мазар жерине куран окутуп 

келгениңерге ыраазыбыз. Тилегин тилеп, урпактары, кыргыздын касиети бар, кыргыздын 

керемети бар, жер ыйык, журт башындагы элдин жүгүн аркалаган баатырлар, элдик иш 

менен элдик жакшы кызмат кылгандар...  Кыргыздын көрөңгөсү көп болсун, чынар 

жигиттери болсун, чыгармачыл балдары болсун, ынтымак аркалап, жаш балдар 

жакшылыкка бет алсын, суудай таза, асманыңар ачык болсун, бир Алладан болсун, 

келечектин  сыймыктуу жаштары көп болсун, Аалам эшиги ачык турат. Кылым сүргөн, 

өнүп өскөн шаар болгон. Баласагында чыгаандар чыккан... 
 Меккенден алыс кеткендер келсе Алладан ырайым болот. Элдин жүгүн көтөрүп, 



очогунда от тамбай, үй тиричилигинен кесип кеткендер ушул жерге келсе жолу ачылат. 

Жүгүнөн арылат. Жакшылыганан берилет, кечиримдүү, мээримдүү, шамал, касиет коштоп 

турат, береке берип турат, калктын тилегин тилеп келген адамдардын жүзүнө нур түшүп, 

колдоруна береке берилип турат. Оомийин. 
 Ар биринердин тилегиңер Аллага жетти, Аллага арналган мал, акча садагаңар кабыл 

болду, тогуздап түшүп турат. Бул жакшы. Жарык шоола түшүп турат. Баласагындын 

жалпы арбактары Куранды толук кабыл алды. Береке бетин ачып турат. Алладан нур 

түшүп, түшүмдүү молчулукка бата түштү. Табигат да тазалыкты, аруулукту талап кылат. 

Ар бир мазар касиети адамдын жүрөгүн тазартып, оюн ойготуп, ыйман жолуна чакырат. 

Үй ичинде ынтымак, тынччылык, берекени тилесеңер тилегиңерди мазар периштелери 

Аллага жеткирет. Мазар жеңилдеп ыраазычылык ыйгарат. Элдердин пейилине карата бата 

түшөт, түшүмдү кандай эгип-баксаң,  үзүрүн үлүшүн аласыңар. Адам баласы да канчалык 

ниетин оңосо оң жолго багыт алып, тазалыкка өзүнүн жан дүйнөсүн тазарта алса ошого 

жараша ниетине жараша болот, жакшылык да,  жамандык да ниеттен табылат. Элдин 

биримдикте биригип мазардын  берген аянын кабыл алып  келип турасыңар, тукумуңар 

өссүн, бөтөнгө да өздөй болуп, жаштардын жүрөгү мээрим тапкандай болсун. Конок 

алдыңар - бул Алланын жибергендери, ошол келгендерди кетирбей даам ооз тийгизип, 

сыйлап алдыңар. Бул төлгө. Кыргыз кылымдан бери конок күтүп,  төргө отургузган, 

урпактар унутпаптыр.   Даанышман аталар чогулуп турат, ниетиңерге, пейилиңерге 

ыраазы.  Ынтымак элде болсо, жерде болсо бакубат турмуш болуп эл өсөт, жер көгөрөт, 

көчөттү асырап баксаң чынар терек болот, келечектеги муундарга да туура ыйман жолуна 

багыт берсеңер  чынар терек болуп, көлөкөсүнө  калкалап көп иштерге жетишесиңер. 

Жаштар өсүп келечектин туткасын кармап намыстуу, ардуу, билимдүү,  илимдүү ишкер 

болсун, ар бир касиет элинин ыйманын калыптанышын тилейт. Ыйман бар жерде, ырыс 

болот, ынтымак эл ичинде, дурус болот. Ак жол актыкка, тазалыкка чакырат. Элиме 

ырыскы консун, берекең белден ашып турсун, ар бир келген тилек тилегендерге  бата 

түштү, түбүңөр түптөлүп түбөлүгүңөр түз болсун. Аргымак  касиети келип турат, ак 

батасын берип турат, жол көрсөтүп чыгаандарды сүрөп турат, бар болгула келечегиңер кең 

болсун, төрт тарабыңар  төп болуп, кем болбой тең болгула. Ак жол! Жан баатыр олуя. 

(Маалыматты алган ГМ) 
 

Таштемирова Умсун, 1940-жылкы,  Киргшелк айылы 
 

 Эркек, ургаачы периштелер  
 Менин тогуз балам, жыйырма төрт неберем, алты чөбөрөм бар. Алланын жардамы, 

шыпаасы менен кыргызчылыкты кабыл алып, элди дарылайм. Адам баласында 

периштелер болот, бир жагында эркек, бир жагында ургаачы периштелер, алар көп жаман 

нерселерден сактайт. 

 Көбүнчө баланын башына жол түшүп, көздөрү тартылып калат, ошолорду дарылайм. 

Тери оорулары менен келишет, жүрөк көтөрүп, эмдейм. Дарылыка куйрук май колдонгон 

кездер болот. 
Мен жаш кезимде Тажикстанда жашагам, ал кезде мазарларга көп зыярат кылгам. 

Мазар бул жөн жерде боло бербейт, тоодо, суу чыккан жерлерде гана болот, анткени мазар 

- бул Алланын шыпаасы менен пайда болот. Кыргызстандын ичинен Кой-Таштын 

ичиндеги мазарларды баскам. Мазарга элдер ден соолук сурап барышат, төрөбөгөн аялдар 

барат жана оорулуу адамдар шыпаа сурап, көп зыярат кылышат. Барганда чүпүрөк байлап 

кетишет, кээ бирөөсү барып ыйык жерлерден  ал байланган чүпүрөктү өзүнө алып кетишет 

экен. 
 

 Көчөгөнөв Эраалы, 1962-жылкы,  Боз-бармак айылы 
 

 Көзү ачыктык бала кезимде эле бар экен 



 Бала кезимден тартып көз ачыктык жайым бар экен, чынын айтсам мен аны өзүм 

деле билген эмесмин. Апамдар бир нерселерди сурашса, өзүмөн өзүм эле болот же 

болбойт деп койсом, мен айткандай туура чыгып калчу. Кийин совхоздо иштеп баштаганда 

жумушка барып жүрүп, жумуштан мага эмне керек болоорун билип, үйдөн ала барчумун. 

Анда өзүм деле ишенбей башка элдердики деле ушундай болсо керек деп ойлоп койчумун. 

Ошентип айткандарымдын баары туура чыгып жатып, тегеректеги кошуна-колоңдор да 

келип, бир нерселерди сурап жүрүштү. Малдары жоголсо да мага келе башташкан. 

Малдары кайсы жерде, качан табылаарын айтып берчүмүн. Мен өзүмдүн мындай 

касиетим бар экенин кийинчерээк билгем, анткени башым ооруп, басылбай кыйналып 

үйдө жатып калгам. Ошондо эжем келип, Кой-Ташта бир жакшы табып бар экен, ошого 

барып көрүнүп көрчү деп айтып калды. Эжемдин айтуусу менен табыпка барып көрүнүп, 

ошол жерден менде кыргызчылык касиетим бар экенин билгем. Табыпкер менен Таласка 

Манас-Атанын күмбөзүнө баргам. Ал жакка барганда мага ак сакалчан ата келип, батасын 

берген. Ошондон баштап өзүм айыгып жакшы болгондон кийин, үйгө келгенде киши 

кабыл ала баштагам. 
 Мен киши көргөндө менин жаныма ак сакалчан ата чогуу отуруп, келген кишилерге 

батасын берет. Ал киши батасын бергенде, мага келген адамдардын иштери оңолот же 

оорусунан айыгышат. Кээде ал ата жок болуп калат, келген кишилерди кайра үч-төрт 

күндөн кийин келгиле деп кетирем. Өзүм кыйналам, эмне себептен келбей койду экен деп 

ойлонуп. Өзүмчө отуруп келишин суранам. Ошентип, кетирген адамдар кайра келгенде, 

ата пайда болуп калат. Мага келген адамдардын жолун ачууда менин жанымда отурган ата 

батасын берсе жолу ачылат, кээде батасын бербей коет. Анысынын себеби келген элдердин 

ниети түз эместигинен болуп калат экен. Менин кылган иштерим, алдын ала айткандарым, 

дарылаганым ошол атанын батасы менен орундалат.   
 

 Мусулманова Таалайбүбү, 1962-жылкы, Чоң-Далы айылы 
 

 Көзү ачык келинге көрүнүп, кыргызчылык жолуна түшкөм  
 Он беш жылын мурун ооруп жүрүп Люксембургда Венера деген көзү ачык келинге 

барып, дем салдырып жыйырма күн көрүнгөм. Дем салдырып жүргөндө түштөн аян 

берип, жакшы болуп баштагам.  Түштөн аян бергенин, «сизде кыргызчылык жолу бар 

экен, бул аян аркылуу келиптир. Үйүңүзгө барганда сиз киши кабыл алып, карап 

баштайсың» деген. Анысына деле көп ишенбей, үйгө келип жүрө бергем. Ортодон аз күн 

өткөндөн кийин эле, элдер кичинекей балдарын көтөрүп келе башташкан. Көрсө, айыл 

кичинекей болгондон кийин мен дем салдырып жүргөндөрүмдү угушкан экен. Башында 

мен эмне кылаарымды билбей, балдарды кармалап дем салып койсом эле, жакшы болуп 

калды деп айтып башташкан. Кийинчерээк өзүмөн өзүм эле келген балдардын оорусун 

кармалаганда кайсы жери ооруп жатканын сезе баштадым. Азыр  кичинекей балдарды 

көрүп, дем салам, алардыкы көбүнчө көз тийген, суук тийген, ичи өткөн жана башка оору-

сыркоолорго жардам берип айыктырам. Мындай касиет атамдан калган го деп ойлойм, ал 

дагы элдерди эмдеп, дем салып жүрчү экен. 
 

 Бурмаш, оорукчан аял ГМ 
 

 Жүрөгүм чок болуп турчу   
 Мен катуу ооругам 1998-жылы, жүрөгүң инфаркт деп. Кардиологияда жатсам эле 15 

күнү саат 5де кыргыз, орус кемпир кирип келип, ―эмне жатасың, мага кел, менден жакшы 

болосуң‖ дешти. Профессор келгенде айттым, ―мен бул жерден жакшы болбойм, чыгам, 

кыргызчага көрүнөм. Бюллетендин кереги жок, выписка бергиле‖ дедим. Дунган молдого 

барсам, алты чыны алып кел, аппак козу менен кан чыгарышың керек‖ деди. ―Макул ак 

козу алып келейин, бирок сиз келип бата кылып бериңиз‖ десем, макул болду. Анткени 

дунгандар кыргыздардын ырым-жырымына аралашпайт. Жүрөгүм чок болуп турчу. 

Сойдук, болбой эле катуу оорудум. Бир күнү санасам 16 чөөгүн суу ичиптирмин. Мен 



барбаган молдом,  табып калган жок. Эң аягында оруска барсам, колуман келбейт деди. 

Өзү дарыгер экен. Бал менен дарыларды жасайт экен. 

 Азербайжан улутундагы аял айыктырды 
 Ивановкада азербайжан аял бар, кишилерди көрөт. Бир күнү келатсам жүзүм сатып 

туруптур, менин ага бутум тартчу эмес. ―Бар, бар сен өлө турган болуптурсуң, аз калган 

турбайсыңбы‖ деп колумду ачып туруп, жүрү деп үйүнө ээрчитип барды. ―Мен айткандын 

баарын жасасаң бир жылдын ичинде жакшы болосуң. Ооруң сенин ичиңе, каныңа өтүп 

кеткен. Дуба өтүп кеткен, ал ооруң сыртка чыкмайынча айыкпайсың‖ деди. Күнүгө түрлүү 

ырымдарды жасатты. Үйдүн баарын чыгарттырып, аки ташка туз аралаштырып үйдү 

актаттырды. Чоң сууга буудай ыргыттырды, үйгө келгичекти баягы буудайды ыргытып 

келем. Жүз мыкты бир орус кемпирдин мүрзөсүнө кактык, бир укмуштун баарын 

жасадык. Үйдүн жанына от жактык. Алты ай ичинде укмуштун баарын жасады, 

комогубуздун жанына 3 кара ит, 3 мышык байлады, алар өлүп калды. Жиптерди кесип, 

жерге көмдүм. ―Эгерде ичиңдеги дартың чыкса айыктың, чыкпай калса айта албайм. 

Бирок колуман келгендин баарын жасайм‖ деди. 

 Алты айдан кийин оорум мурдумдун учунан чыкты 
 Алты айдан кийин түштөн кийин саат эки болчу (жазып жүрчүмүн), мурдумдун учу, 

бетим  кызарып чыкты, анан калчылдай баштадым. Сайраканды чакырып кел дедим, ал 

дагы түрктөн көзүн ачтырып келген аял. Келатып эле кудай берди, кудай берди деп колун 

чапты. Жууркандардын баарын үстүмө жапты. Келгенден кийин бир чыныга пахта майды 

куюп туруп окуду. Анан чийге башын малып туруп, бетиме сүртүп турду. Өзүнчө эле 

жомок. Бетимен жарылып бир сасык суюктук, боз суу үч күн акты, тынбай. Эсим ооп 

жатып калдым. Ошондон кийин жүрөгүмдүн, ичимдин ысыганы токтоду. Оорудан 

кутулгандай болдум. Бир нерсени үстүмдөн алып салгандай болду. Аябай тамак жегим 

келди, бир кошуна келинге айтсам, бир мескей пельмен түйүп алып келиптир, баягыны 

жедим. Бетим кара көө болуп калды. ―Кара жоолук салынып, жети күн эшикке чыкпагын‖ 

деди. Бетим капкара эле көө болуп калды. ―Бул 20 күндө кетет. Ичиңдеги дарт, дуба 

эшикке чыкты, буюрса, айыгасың‖ деди. Бир ай дегенде капкара кетти, ошондон кийин 

айыгып кеттим. Жети күн эшикке чыккан жокмун.   

 Мазар бастым 
 Манжыл-Атага, Кочкор-Атага, Түркстанга, Шамшы айылында 36 булак бар, ошого 

барып келдим. Ошондон кийин да таза айыгып кеттим. Былтыр политсиң, 12 жоон 

ичегиде эт өсөт экен деп диагноз коюшту дарыгерлер. Көрсө, касиетим бар экен. 

Балдарды, чоңдорду кармап койсом эле жакшы болуп кетет. Фатиханы 41 жолу окуп коюп, 

даарат менен жүрөм. Мугалим болчумун. Ошентип, берилген аян менен жакшы болуп 

кеттим. 
 

 Бегайым эже, ? МОЖЕТ УДАЛИТЬ? 
 

 Согуш бүтсүн деп тилендик 
 2010-жылы май айында Гүлмира эженин үйүнө барганбыз. Гүлмиранын апасы келип, 

кыйналып отуруптур. Гүлмирага маалымат түштү, ―мама, келме келтир, ыйман келтирип 

отур, мындан качып кутула албайбыз. Кан төгүлөт, 2000 киши куралчан турат‖ деди. 

Июнда Ошто согуш болду. 
 Чолпон-Атадан аян түшкөн. Нурлан байке менен Атаке атанын күмбөзүн таап, куран 

окуткула деп. Биз 11-апрелде Чолпон-Атага барып, таап келгенбиз. 
 

 Акматов Нурлан, 1966-жылкы, Бурана айылы 
 

 Кыргызчылык менен динди айкаш кармайм 
 Кыргызчылык жолунда 2004-жылдан бери жүрөм. Намаз окуйм, кыргызчылык менен 

динди айкаш кармайм. Кыргызчылык - ата-бабадан келаткан илим экен. Кудайга ишен, 

анан арбакка ишен. Баарыбыз рух болобуз, денебизди таштап оо дүйнөгө акыретке 



барабыз. Ислам дининде да арбактарга ишенишет, куран багыштайт. Мухаммед пайгамбар 

биринчи аялын жакшы көрүп, куран багыштап, бейитине шалашын тигип, куран окучу, 

бул хадисте бар. Исламда бизде арбакка сыйынбагыла, Кудайга сыйынгыла, силер Кудайга 

ширк кетирип атасыңар деп жатышат. Жок, биз Кудайдын сөзүн айтып, куран багыштап 

жатабыз. Кудай жараткан нерселерге багыштап жатабыз. Кыргызчылыктын негизги 

максаты - мазар басуу.  Мазар - энергетикалык точка. Чүй өрөөнүндөгү Бурана, Бүркүт-

Ата, Шамшы мазары  бириккенде өзгөчө бир энергия пайда болуп, Чүй өрөөнүн тазалап 

турат. 
 Бул үч энергия качан эл көп ишенип, толук ишенимге келип, мазарга көп келгенде, 

сыйынганда гана энергия көбөйөт. Ишенбегенде мазар энергия алалбайт. Мисалы, 

Меккеде эмне үчүн энергия күчтүү. Анткени жылына 50 миллиондон ашык адамдар 

сыйынышат, ошондуктан энергия топтолуп, күчтүү болуп турат. Алар хадж кылып, зыярат 

кылып жатышат. Бир ташты тегеренишет, ошол эле кезде биздин сыйынуубузду жок 

кылып жатышат. Эмне үчүн алар бир кара ташты айланып сыйынса болот, ал эми бизге 

болбойт? 
 Биз деле күчтүү мазарды Мекке кылсак болот, маселен,  Манжылы-Ата, Жумгал-Ата 

өтө күчтүү. Сулайман-Атанын энергиясы күчтүү эле, кара жолдогулар көп ырымдарды 

жасап, жок кылышты. К.Бакиевдин убагында кан төгүлдү, энергия жоголуп кетти.  2006-

2007-жылы суранганбызда касиеттер ―энергия жок, барбагыла‖ деген. Эми азыр жол 

берилип жатат, ушул жылы буюрса, барабыз. Илгери Сулайман пайгамбар Израилден бир 

жылда бир жолу келип, зыярат кылып кетчү экен. 

 Сүрөөлөр менен дем салам 
 Курандын сүрөөлөрү, аяттары  менен дем салам. Омурткаларды оңдойм, дуба менен 

аураларды тазалайм, кирнелерди, дубаларды, көз тийгендерди чыгарам. Көз тийгенде 

балта, Курандын аль-фатиха, эки салават, фалах, нас аркылуу чыгарам.  Аятал курси 7 

жолу, фатиха 11 жолу окулат. Күн батканга чейин кишини босогого отургузуп, балта менен 

мык каккандай кылып ырымдап, башына коюп, келмелер айтылат, салават окулат, жүрөгүн 

кармалайм. Шариаттын ыкмасы менен кошо сүрөөлөрдү окуп, дубаларды чыгарам. 

Дүйнөнү арбак, рух, касиет  аркылуу Курандын сырын билебиз. Касыйда окугандар баш 

ооруса, кирне кирсе деле бир эле дубаны окуй беришет. Ар бир адамдын ою өзгөчө, 

индивидуалдуу, дубасы болсо, бир жери байланып калган, бир чакрасы жабык же ачык, ар 

бирине ар кандай дуба түшөт, аларга канча жолу окуш керек деген маалымат келет, ошого 

карата окулат. Мисалы, фалак 21 жолу, фатиханы 41, ясинди  9 жолу, насты 163 жолу 

ж.б.у.с. ар бир кишиге айтылат, дем салып дарылайм. 

 Атаке баатырдын тукумунанмын 
 Менин ата-тегим сарыбагыш, манап тукумунан. Атаке баатыр алтынчы атам болот. 

Атаке баатыр эл башкарган бий болгон. Таластык Бердибек баатыр, Дакеш баатыр, дагы 

бир казак бий болуп Чүй өрөөнүн калмактардан тазалап чыгышкан. 
 Негизи өтүп кеткен аталарымдын арбактары айткан ―өтө касиеттүү аталарың өтүп 

кеткен, бирок бакшылык, кыргызчылыктарын кармашкан эмес, өзүнүн баатырлык, эл 

башкарган касиеттерин гана кармап келишкен‖ деп айтылат. Атаке атамдын чоң атасы 

Сарсейит деген чоң атам касыйда окучу экен, ошол атамдын касиети келип, дем салаарда 

жардам берет. Аны мага Гүлмира (анын аялы) айтып берген маалымат аркылуу. Мен 

бирөөгө дем салаарда ошол кишиге куран багыштайм, анан гана дем салам, ал келгенин 

сезем. 
 Азыркы учурда тукумубузда баарыбыз жүдөгөндөрбүз. Ата-тектин касиетин 

тааныбай, көтөрө албай калдык.  Кыргызчылыкка өткүлө десем, болушпайт, мазар басууга 

болбойт экен деп. Жалгыз гана бир туугандардан мен көтөрүп келатам. Көбүнчөсү ислам 

динине чукулураак. Менин тукумунда рак оорулуу менен ооругандар көп болгон, себеби 

каргышка калган экенбиз. 
 Ордодо мен жокто айтылыптыр, Атаке баатыр калмактар менен согушканда  көп 

адамдардын башын алган деп. Ошондо каргышка калыптыр. Атаке баатырдын элеси келип 



ордого, урпактарынан куран сураптыр. Гүлмира айткандан кийин,  куран уюштуруп, бир 

мал союп, көп ырым-жырымдар болду, бир чыны, эки жаздык ж.б.у.с. ырымдарды 

аткаргандан кийин ал тозоктон чыгыптыр. Тозоктон чыккандан кийин Атаке чоң атамдын, 

Баласагын атанын рухтары келип, Гүлмира экөөбүздүн колубузду кошуп коюшту. Бири-

бирибизге сезим берип, үйлөнүп, чогуу иштеп жатабыз. 2006-жылы үйлөндүк, Адилет 

деген балалуу болдук.   

 Баламдын атын арбак аталар коюшту 
 Арбак аталар баламдын атын коюп беришти. Негизи ушул баламдан баштап эми 

өткөн аталардын жүгү арылат, аларды баспайт, жолу ачык болот. Мен ойлогом, каргышты 

бир сеанс менен эле чыгарам деп, жок андай болбойт экен. Азыр алардын жүгү менин 

мойнумда, ―биздин жүгүбүздү көтөрүп, күнөөлөрүбүздү жууп аткарып атасың‖ деп аларга 

жеңилдик келип атыптыр, мага берилген сезим боюнча. 
 Ар бир адамдын дубасын чечип, дем салган сайын, күнөөлөрү кечирилет, жүктөрү 

кетет. Балам төрөлгөндө эле маалымат келген, нан бышырып, муздаганда аны баланын 

башына коюп, бычак менен төрткө бөлүп, ата-бабасынын жүгүнөн арылсын деп 

ырымдалган. Иши жүрбөй, ак жолго өтө албагандар да аткарса болот бул ырымды. Азыр 

балдар төрөлгөндө эле внутричерепное давление менен төрөлүп атышат, булар да 

касиеттүү балдар. 
 Гүлмира нур менен, колдогу энергия менен дарылайт. Чоң кишилерге кыйналып 

кетет, кичинекей балдарга жеңил кетет. Гүлмира диагнозун коюп берет, эмне үчүн иши 

жүрбөй жатканын айтат. Мен ошого жараша дубаларды окуп, тазалайм. 
 Майрам жеңенин үч дубасы бар экен, чыгарып бергем. Тез эле анын көзү ачылып, 

бирок көбүрөөк кара күчкө берилип кетти. Азыр кара күчтөр менен кармашып, иштейт. 

Жин оору менен ооруган кишилерди айыктырып койду. Өзү кичикеминдик. 

 Аялым энергияны Сатурндан алат 
 Гүлмира Сатурн планетадан кечки 6да ишемби күнү алат. Ошондо сеанс башталат, 

айыкпаган дарттарды ошол учурда дарылай баштайт. Медицина илимдеринин доктору бир 

эженин буту аптуация болмок экен, ошону айыктырды, чирип бараткан учурда. Жатындан 

рак болгон бир келин айыкты. 

 Тибеттеги Кайлас дүйнө жүзүн тазалап турат 
 Маалымат түшкөн Тибетте Кайлас деген тоо бар экен. Чоң тоо, жар сыяктуу, бирөө 

атайылап убакыттын күзгүсү кылып кесип койгондой. Ушул тоо бүт жер шаарын тазалап 

турат экен. Кара күчтөр аралыкта туруп, ушул тоону дуба менен жааптыр. Толук 

жабылганда үчүңчү дүйнөлүк  согуш башталмак экен. 3-4 жыл мурда Тибет бүт турганда 

монахтар тилек тилеп, медитация кылып, ырымдарды өткөрүшкөн. Бизге ушул тоо 

боюнча маалымат түшкөндө 7 күн Курандын сүрөөлөрүн окуп, бизден дагы нур кетип, тоо 

тазаланган. Көрсө, согуш Кыргызстандан башталмак экен. Биз дуба окугандан кийин 

Египетке өтүп кеткен. Он чакты киши олтуруп, тазаладык. 

 Дубаны мазар ээлери да тазалайт 
 Бир үй-бүлөнүн үйүнө кара дубаны полдун алдына буудай аркылуу чачып 

кетишиптир. Биз дуба окуп, тазалап, ырым-жырымдарды жасагандан кийин үй ээси 

көрүптүр, дуба буудайларды сыртка кумурскалар алып чыгышканын. Кээ бир 

байлантмалар абдан көзгө илинбейт. Ошол дубаларды Чекирт бабалар чечет 

(кумурскалар). Кумурсканын уясына төрөбөгөн аялдар жатып, түнөсө, кийин боюна 

бүткөн деп угуп жүрөм. 
 Негизи кыргызчылык жолундагылар  мазарларга күч кубат беришет.  Мазардан тилек 

тиленгенде жаман нерселер башка тарапка ооп кетип жатат.  Маселен, Кыргызстанда жер 

титиреп кыйрамак, ошол кыргызчылык жолунда жүргөндөр тилегенден кийин Кытайга 

ооп кеткен. 

 Кыргыздар байыркы ыйык эл, каныбызда касиет бар 
 Буранага келип, мончонун ордуна зыярат кылып, конуп, уктап калыпмын.  Нурлан 

деп бирөө ойготту, даарат алып кеткем. Колума периштенин канаттарын сүрөт кылып, 



тартып кетишиптир. Ал касиеттин белгиси деп билдим. 

 Япония эли биздегидей Куран окуп, дубаларды билсе, цунамиден кутулмак. 30-40 

киши барып тилек тилесе, кыргызчылыкты пайдаланса, алдын ала иш-аракеттерди 

жасашса женилдик болмок. Азыр Англия сууга чөмүлүп кетиши ыктымал.   
 Кыргыздар байыркы ыйык эл, каныбызда касиет бар. Азыр ойгонуп жатат, өзүбүздү 

таанышыбыз керек. Эмнеге бул дүйнөгө келгенбизди таанышыбыз керек.  Биз адамзатты, 

элди тазалаганы келгенбиз. Адашып кетпейли деп ислам менен айкалышып келатабыз. 

 Мен Курандын касиети менен дубаларды чыгарам. Астралдуу  китепти Жантай  ата, 

анын ыйманы берген. Ошол китеп аркылуу дуба салам. (ГМ) 
 

 Курманова Назира, 38 жашта ГМ 
 

 Рухтар операция жасап кетишкен 
         Экинчи баламды төрөгөндөн кийин ооруп баштадым, дарыланып жүрдүм. Экинчи 

төрөбөйсүң дешти. ―Химиялык дарыларды алдың, эми элдик дарыгерлерге бар‖ деди бир 

дарыгер эже. ―Эжекемдин касиети бар‖, - деп  дос кызым айтып калды. 

 Кыргызчага өтүп, Гүлмира эжеге келип, бир сеанста операция болду. Элдер карап 

турушту, ортодо жаттым, ич жагым ооруй баштады (негизи эженин колу тийген жок). Бир 

нерсе тешип баштады, кадимкидей ичимдин үстү көк ала болуп калганын көрдүк. Катуу 

ооруганда, келме келтир деген сайын оорубай калып жатты. Ошентип, эки саат болду. Кол 

тийбей эле тешип баштады. 
 «Атаң же апаң тараптан 30га чыкпай жатындан рак болуп кайтыш болгондор бар 

экен» деди. Апам келгенде сурасам, чын эле атам тараптан бир тууган эжеси  30 жашында 

ушул оорудан кайтыш болгон экен. 

 Ошентип, операциядан кийин 4-5 жыл мазар басып, тиленгенден кийин бала 

берилди. Негизи мазарга барып бата алгандан кийин эле боюма бүттү. Ошондо эркек 

баладан кийин кыз келет, аны Кымбат деп кой деп аталар айтып жатат деген. Чын эле 

ошондой болду. 
 Мазарга баргым келе берет, анткени мазардан келгенден кийин тазаланып, жеңилдеп 

калам. 

 Мазардын батасынан кийин күйөөм ишенген 
 Күйөөм ишенчү эмес. Шамшы-Ата мазарына барарда машинасы бузулуп жаткан, 

анан дагы май аз болчу.  Бирок макул болуп, алып барды. Биринчи барганда эле дөөтүңдүн 

төрт дөңгөлөгү жүрүп турсун деп бата берилди. Мага батага бала берилди, анан Гүлмира 

эжеге, анан дагы бир апага бала берилди. Чын эле бата берилгендей баарыбыз ошол жылы 

балалуу болдук. 
 Бузулуп жаткан машина мазарга баргандардын баарын жеткиргенден кийин 

заправканын жанынан машина өчүп калды. Ошондо май куюп алып, үйгө келдик. 

Ошондон кийин күйөөм ишенип калды. (ГМ) 
 

 Мамат уулу Жөрөкул, 1938-жылкы, Өзгөн шаары 
 

 Буранадан дуба алайын деп келгем 
 Шераалы айылынан келдим. Төрөкан уулу Эсенгул санжыра жаздырыптыр, 1996-

жылы пенсияга чыккан. Бүт баардыгы жазылган, ким кайсы уруудан экени. Ал томор 

уруусунан, 1925-жылы туулган. Үч жыл мурун кайтыш болуптур. Буранага келип, 

дубасын алайын деп келгем. 

 Мазар басам, Меккеге барып келгем 
 Адам ата, Обо эне жаралганда Кааба кошо жаралган. Ошон  үчүн ал жер адам 

сыйына турган жер. Канчалаган адамдар Арафат тоого чыгып, Мединага барып сыйынып 

жатышат. Биздин ыйык жерлер менен Меккени салыштырууга болбойт. 
 Мага белгиси ден соолугум жакшы болду. Бутум ооручу, башым айланчу, 40 күн 

зыярат кылдык. Бутум, башым оорубай калды. Насип кылса, ошол жерге барып жашайын 



деп жатам. Аба-ырайы мага абдан жакты. 

 Сулайман-Тоону да Алла Таалам мазар кылган. Жөн жерден ысык суу чыгарып 

койгон жок. Алла Таала билет, сыйына берсе болот. (ГМ) 
 

Кадыр кызы Асылбүбү, 67 жашта ГМ 
 

 Мага Кыдыр ата жолуккан 
 Мектепте иштеп жүргөндө касиет эмне, мазар эмне деген экенин билчү эмесмин. 

Көрсө, касиет деген адамга бала күнүнөн тартып конот экен. 1969-70-жылдары институтту 

(Маяковский атындагы кыз-келиндер институту) бүтүп жатканда, цирктин жанындагы 

бакалеяга блинчик жегенге, кофе ичкенге, каймак жегенге атайын  барчу элек. Эшиктен 

чарчы бойлуу, өтүк, тебетей кийген, жөнөкөй тройка костюм-шым кийген ата кирип 

келгенинен, тура калып ордубузду берип, ага да блинчик, кофе алып бердик. ―Кыздарым 

кайсы тараптан болосуңар?‖ деди, курдашым Таластан, мен Токмок тараптанмын десем, 

силердеги  ―Жуманаалы бакшыны тааныйсыңбы?‖ деди, ―ал бакшы эмес, табып‖ дедим. 

―Ал уй кайтарчу беле?‖ деди. ―Ооба‖ десем, ―уй кайтарып жүргөндө бадалдын түбүнө 

уктап калган. Аалы аттуу Арчалыдагы кишинин чымындары барып конгон, ошону ал 

түлөө кылып кабыл алган‖ деди. Чымын деген эмне деп ойлонуп туруп калдым. ―Балам, 

терезени карачы, тээтиги  эшегим менен Кегетиге барып келдим, ал бакшынын чымыны 

күн-чыгышты көздөй кетти, аялы дөөлөт көтөрө албаган неме экен. Ырыскыны тепкен аял 

экен‖ деди. ―Эки аппапак куржунда куран китеп бар‖ деди, бир китебин сурасамбы деп 

атып, сурабай калдым. Анан бата берди, кайсы убакта кеткенин да байкабай калдым. Мени 

менен көп сүйлөштү. Көрсө, Кыдыр аке саламга жолуккан экемин. 
 Ошол жылдары апам ооруп калып, 48 жашында кайтыш болуп калды. Чабалдай 

Жаныбеков деген агайым ―курстук ишиңе 5 койдум, мага аспирант бол, кандидаттык 

минимумуң даяр‖ деди. Анан апам кайтыш болуп калгандан кийин, он бир  тууганымды 

багыш керек деген ой болду.  Ошентип,  аспирантурага да калбай калдым. 

  Келип, турмушка чыгып, мектеп менен эле алектенип жүрүп, касиет эмне экенин 

деле билбейм. Чоң кызымдын баласы ооруп калды, кыр аркасы  кыйшайып, 5-класска 

чейин заарасы токтобойт. Элдик табыптарга баргыла дегенинен барбаган жерибиз 

калбады. 
 Гүлмираны угуп баратсам, анын апасына жолугуп калдым. ―Ичкен аял экен десем, 

касиеттерди, Манасты 40 чоросу менен ээрчитип алып, кантип басып жүрөсүң?‖ деп 

катып калды. Анан кызы Гүлмира сеанс жүргүзүп жүрүп, айтты ―илим-билим боюнча 

Алла Таалам берген касиетиңизди албай коюптурсуз (аспирантурага өтпөй койгонумду), 

эми башка касиетин алышыңыз керек, кечиктирип атасыз, мен барган жерлерге барып, 

жок дегенде балдарыңызга бата алып, Түркстанга барып келиңиз. Жүрөгүңүздүн күзгүсү 

тетири карап калыптыр. Касиет эмне, Кудай эмне экенин билбей, кабыл албай 

калыптырсыздар, ошондуктан өзүңүз да чыңалып турат экенсиз‖ деди. 

 Казактардын мазарларына барып сыйындык 
 Ошентип, Гүлмиранын апасы, өзү, күйөөсү, менин абышкам болуп Түркстанга 

бардык. Баары уктап жатышат, мен таң атканча уктабай, келме келтиртип чыкты. 

Кожокмат Ясави атанын бейитине бардык, ошондо бир түн болдук, куран окудук, кыздар 

кабыл алды. Анын кудугун ачып туруп, үлкөн коноктор келди деп бир чыныдан суу берди, 

көңүлдөрү жаккандарга беришет экен. Үкөш атага бардык 14-16-кылымдарга Мухаммед 

пайгамбардын жоокер башчысы, бою 5 метр экен. Бата берип, балдарым аскер кызматында 

болчу. ―Жок дегенде балдарга алгыла, өзүңөр кабыл албайт экенсиңер‖ деди. Ден 

соолугубузду тилеп, кайра келдик. Бир уулубуз Баткенде болчу, тилек тилеп атабыз, ошол 

боюнча бир жыл Баткенде калды, уулуңузга Манас орденин бергени атат дешти, бирок 

таш балакет жок, конторада олтургандар алып алышты. Аман-эсен болсо экен деп, өмүрү 

узун болсун, тилеп атам. 

 Касиетти кармабаган үчүн балдар кыйналат экен 



 Жумгалдык бир киши жолугуп калды, ―касиетиң өтүп баратыптыр, же болбосо 

балдарың кыйналат‖ деди. Чын эле балдарым ооруй баштады. Устатым Жумгал-Атага, 

Кочкор-Атага, Манжылы-Атага алып барып, бастырды. Мазарга барганда аталар аябай 

ыйлатты, бугум чыкты. Ошондон кийин аянды так көрө баштадым. 

  Бийлик жаңырат 
 ―Буранадан топурак көтөрүлдү, тегереги айдоодой болуп калды, бул эмне?‖ деди 

Гүлмира. Демек, касиет жаңырып жаткан турбайбы, мүмкүн, Кыргызстандын бийликтери 

жаңырат, ошондо эл турмушу жаңырат, оңолот. Топурак көтөрүлгөнү эскилер кетет, жаңы 

чөп өсөт, Атамбаев дайындап туруп, бирөөгө өткөрүп берет. Кыргызстанды бийлеп кете 

турган абалга келгенде, жетилген жигитке өткөрүп берет. (ГМ) 
 

 Сулайманов Шаршенбек,  1953-жылкы, Он бир-Жылга айылы 
 

 Атамдын мазары 
 Долоного барып сыйынып, оорусуна шыпаа издеп келишет. Ар жактан мазар катары 

сыйынганын көргөн эмеспиз. Шамшы өрөөнүндө Четинди деген жерде атамдын мазары 

бар. Чоң аталарыбыз Саамай деген жайлоону, кыштоону караган киши болгон. Бул айылга 

келген соң каза болгон. 
 Атам жаштайынан ооруп жүргөн. Анын оорусун эчкиге оодарып, ошол жерге барып, 

мазар ачкан. Эчкиге оодаргандан кийин көзү ачылган, табып болгон. Эл карачу. Көбүнчө 

жаш балдарды көрчү. Ал учурда атеист болгондуктанбы, анчейин маани берген эмеспиз. 

Чоң энебиз эле сезип, жасап жүрчү экен. Тарыхый жерлер бар. Атанын мазары Шамшы 

айылынан кийин шамшы сайынан түштүккө он-он беш чакырымдан кийин.   
 

 Алышбаев Улан, 1978-жылкы, Сары-Камыш айылы 
 

 Учурунда касиетти кармай албай кыйналдым 
 Мазар  дегенде эле мен бала чагымда катар дүйнөнү, орусча айтканда «паралельный 

мир» деп койотко, жиндер жана башка күчтөр деп элестетчүмүн  жана көрчү экемин. 

Апамдар айтып калышчу, мен 3, 4  жашымда эле  тамга тааный электе  өзүм куран окуп, 

анан жатчу экенмин. Куранды китептен  жаттаган жокмун. Куранды Кудай Таалам дилге 

салып койгондой боло берет. Ошо 3-4 жашымда эле жиндер жана башка элестер көзүмө 

көрүнө бергендиктен, мен башкалардын көзүнө деле ушундай нерселер көрүнөт го деп 

ойлочумун. Көрсө, көрүнбөйт экен. 

 Жан алгыч периштени көргөм 
 7-8 жашымда мага биринчи касиет келген. Жан алгыч периштелер келип, «бул 

баланын жанын алыш керек, анткени ал өзүнүн кызматын кылбай жатат» дегендерин 

уккам. Ошондо мен өз көзүм менен жандын денеден чыкканын көргөм. Ал убакта менин 

кызматым тууралуу түшүнүгүм дагы жок болчу. Бирок мазар деген түшүнүк мээде жашачу 

экен. Азыр ойлоп көрсөм, тоолорго, булактарга жалгыз кетип калчумун. Шамал, от менен 

сүйлөшүп жүрө берчүмүн. Бирок ошол жерлер мазар экенин билчү эмесмин. Күндүз 

болобу, же түнкүсүнбү, айтор, убакытка карабай ошол нерселер менен сүйлөшүп, жада 

калса кээде түнөп, эл тура электе үйгө келип калчумун. Кийин билим алып, көп 

китептерди окуп, Кудайды издеп баштадым. Психологдорго көрүнүп көрдүм, мүмкүн 

туура эмес болуп калсам керек деп. 

 Университетке окуп баштаганда изилдөөмдү уланттым, себеби ал убакта  кыйналып 

жүргөн учурларым болчу. Ошол убакта ачка калып кыйналып жүргөндө, ак булут келип 

көкүрөгүмө конгондон кийин, менде күч пайда болду. Ошол күндүн эртеси мага жумуш 

табылды, оңоло дагы баштадым. Мага ошол кезде экинчи жолу касиет келди, мен жаштык 

кылып, кабыл алган жокмун. Периште болуп туулбагандыктан, тамеки чегүү, арак ичүү 

деген жаман адаттар жашоомо аралашты. Ошондон кийин касиеттер кача баштады. Ошол 

кездеги жазган ырларымды карасам, жалаң эле мазарлар тууралуу, касиет тууралуу экен. 



Бирок ыйык жерлерге барып туруу адатым бар болчу. 

 Манас атанын кебетеси эпостогудай эмес 
 2009-жылы Кудайдын буйругу менен Россияда жүргөндө, пайгамбарыбыздын элеси 

көрүндү. Мага пайгамбарыбыз эскертүү берип кетти. Анын артынан Манас ата келди. 

Негизинен Манас атанын кебетеси эпосто жазылгандай эмес экен, анын кырк чоросу 

өзүнөн чоң,  өзү ак зооп  кийген балбан киши экен. 

 Россияда  чоң бизнесим бар эле,  дүкөн иштетчүмүн,  бирок ал жумушум Кудайга 

жаккан жок, банкрот боло баштадым. Кийин кырсыктап, иним авариядан каза болду. 

Кудайдан намаз окуп,  менин жолумду көргөзө көр деп жалына баштадым. Кыргызстанга 

келгенде аталар мага касиет жолу сага акыркы жолу келүүдө деп айтышты. Ошону менен 

бул жолду кармап жүргөнүмө 3-4  жыл болуп калды. 

  Байтик-Ата, Миң-Булак, өзүм бата алган Узун-Булак мазарларына барып турам. Ар 

бир мазарга Кудай Тааламдын нуру түшүп турат. Көбүнчө биз мазарларга зыяратка, 

тазалаганга  барабыз. Биз сыяктуу катар дүйнөдөн  периштелер да, жиндер да барат. 

Мазарга барган адам даараты менен барышы кажет, себеби мазарга жиндер баргандыктан, 

адамга кирип кетиши мүмкүн. 
 Ушул жолго өзүм  эле түштүм.  Бирок касиеттүү адамдардын баары таза  укмуш деп 

айта албайм.  Көзү ачыктар жиндер менен иштейт деп молдолор жаңылышат, Себеби  көзү 

ачыктар жин эмне экенин, касиет эмне экенин көрө алышат. Көрбөй калбай калган учурда 

сезимге келет. Көзү ачыктар жин менен иштейби, же  жокбу өзүнөн көзкаранды, себеби ал 

бирөөгө жаман дуба окуса, же жолун байласа касиети карарып кетет, ошондо гана көзү 

ачык жиндер менен иштешкен болот. Адам канчалык туура эмес иштерди кылса, ата-

бабалары кыйналып кетет, бул адамдын касиетинин карарышынын белгиси. 
 Касиеттүү адамдардын жаны жөнөкөй адамдардан айырмасы, анын күчтүү 

энергиясында. Адам канчалык өзүнө ишенип, башкаларга дем салса, ал ошончолук 

адамдарды дарылайт.  Асмандан, абадан энергия алынат. Энергия ала турган булактар көп. 

Көзү ачыктар энергияны мазарлардан алышат. Эң күчтүү энергия  бере турган 

мазарлардын бири - Байтик баатырдын мазары болуп эсептелет.  
 Байтик ата керек учурда өзүнүн жоокерлерин кошуп берет. Элдин дубасын 

чыгарганда, жиндерди кууганда сен жалгыз иштебейсиң, касиеттер чогуу иштейт. Байтик-

Атанын жоокерлери жардам берет. Теспеден сурасаң көзүнө көрүнөт, же кулагыңа 

шыбырайт, кыскасы, абалга жараша.  Жансыз нерселерге, мисалы, теспе, бычак, камчыга  

жандуу нерселерге мамиле кылгандай мамиле кылсаң, алар ошончолук кызмат кылат. 

Азыркы адамдардын катасы, көзүнө көрүнгөн гана нерсеге ишенет. Адам баласы канчалык 

Кудайга  жана анын жаратылышына ачык болсо, ошончолук  жакшылыктарын берет.   

 Мазардын ээси тосуп алат 
 Мазарларга барганда мени ошол жердеги кайберендер,  периштелер тосуп алышат. 

Анан кирип, шам жагып,  куран окуйм. Менин ушул жолго түшүшүмдүн  негизги  себеби, 

мен изденип жүрүп  абдан тажадым. Азыр мен көчөдө жөн жүрө албайм, себеби элдин 

көзүндөгү кордук, дуба, дароо эле  көрүнөт. Коомдук жайларда жүрүү мен  үчүн кыйын. 

Азыр деле  адамдардын арасында «как чужой»  жүрөм. 
 Мага көптөгөн адамдар  ар  кандай оорулары менен келишет, ошолор айыгып  кетсе 

экен дейм. Карыган адамдар бата берип, ыраазы болуп кеткенине кичине болсо да  

алаксыйм. Кыйналган учурда мен мазарларга барам. 

 Сыйкырчылык колубузда 
  Сыйкырдын баардыгы өзүбүздүн оозубузда, бул нерсени адамдар түшүнбөйт. 

Бардыгы топтошуп отуруп,  жетилгенден кийин кайра жаралгандай эле болот.  Мен дагы 

Иса пайгамбардын жашына келгенде, ушул жолго түштүм. Биринчи көргөн кишиден 

баштап азыркы күнгө чейин кишилер айыгып келүүдө. Кудай Таалам касиеттүү адамдарды 

өзүнүн пайдасына колдонот. 
 Касиеттүү адамдарга  молдолор, поптор, бардык  диний адамдар, көзү ачыктар жана 

табыптар кирет. Бирок алардын бирикпеген себеби, ар биринин илими башка. 



Баардыгынын максаты - адамзатты тазалоо,  санитардык кызматты аткаруу. Мазарлардын 

бардыгы касиеттүү, бирок бир убакта күмбөздөр тебелендиге айланган. Азыр касиеттүү 

адамдар көбөйүп, күмбөздөр бааланып калды. Мазарлардын өзөгүн - нур өзөк деп коет. 
 Ислам, теңирчилик деп талашып-тартышуулар көп  болууда, бирок мен беш маал 

намаз окуйм, ошол эле учурда теңирчилик жолун дагы жолдойм, ошондуктан талашуу 

туура эмес. Кээ бир намаз окубаган көзү ачыктарга намаз окубасаңар адашып келесоо 

болуп каласыңар деп айтам. Себеби миң касиетиң болобу, сенден күчтүү жаман жиндер 

абдан көп болгондуктан, Кудай деп жүрү тура. Мазарлардын касиети жоголбойт, туура 

эмес  көзү ачыктар мазарга барып, булгап коюшат, бирок таза жолдо жүргөн көзү ачыктар 

кайра тазалап кетишет. Бул нерсени жаратылышка салыштырса болот. Жаратылыш өзүн-

өзү тазалап тургандай эле,  мазарларды дагы жаман дубалардан тазаласа болот. Адамдын 

жаны таза жерди эңсейт, мазар таза жер болгондуктан, адам билип-билбей эле мазарларга 

бара берет. 
 

 Сатыбалдиева Саадаткан, 1958-жылкы  МОЖЕТ УДАЛИТЬ? 
  

 Өткөн апамдын жүгүн алдым 
 1985-жылдары катуу ооруп калдым. Анан кырк күн айылыбыздагы максымдарга 

окуттум. Максым айтып калды «силердин тээ өткөн апаларыңды биринде камчы кармаган 

кемпир болуптур. Эми ошонун жүгүн аласыңбы?» деди. Көп деле көңүл бурбаптырмын. 

Алдым. Балдарды кирнелеп калдым,  жүрөк көтөрөм, балдарды эмдеп келем. 
  

 Шаршенов Алжанбай, 1959-жылкы, Саз айылы 
 

 Тирсек чыгып, жолго түштүм 
 Мен оорудум, көзүмө тирсектер чыга баштады. Раиса жеңем колу менен жөн эле 

сылап койду, мен көр, сен көр, тирсек жоголду да, калды. Анан менде кандайдыр бир 

ишенич пайда болду касиеттерге. Жеңем өзүнүн устатына алып барды, Күнсалкын деген.  

Ал айтты ―бул кишинин көзүн ачыш керек‖ деп. 2000-жылдары болду. Ошондон бери 

моюнга камчы салып, акка моюн сунган кишимин. 
 Кичинекей бала-бакыраларды алып келип калат, алардын жүрөгүн көтөрүп, дем 

салып коем, Алла Тааланын касиети менен. Буга ишеничим пайда болгону, март 

айларында кой кайтарып жүргөм, 2000-жылдан мурун. Эчки, улактардын арасында арткы 

аягы жок улак көрүндү. Ойлоп койдум, элдер чолок улагын кошпой эле койбойбу, 

байкушту убара кылбай деп. Ал улак ары өтүп, бери өтүп жүрдү, кечинде ал улакты 

таппай калдым. Бир убакытта койлор чуркап келди, ал улак кошо келдиби деп карасам, 

жок ал улак, таппадым. Эртеси бир байкелер кой кайтарган, андан сурадым, чолок улак 

бар эле деп. Алар көрбөптүр. Эчкилери бар кишилердин баарынан сурадым, үч буттуу 

улак кимде бар эле деп, эч кимде жок экен. Ошондо менин көзүмө көрүндү, көрсө, 

касиеттер кичине аксап келе жаткан экен. 
 Түш аян алам, алдын ала маалымат берип турат. Жамандык болоордун алдында 

түшүмдө тишим түшүп бир нерсе болот, а жакшылыкта дасторкон кирет. Жакында эле түш 

көрдүм, бирөө жарым көгүчкөндү мылтык менен атып салыптыр. Ал көгүчкөн кулап 

түшөт экен. Мен жоромолдоп койдум, көгүчкөн тынчтыктын символу, атып салгандан 

кийин, тынчтык бузулабы деген ой кетип жатат менде. Мен түш көргөндө жакшы болсо 

жакшы, жаман болсо жаман деп эле жоруп коем. Мамлекетибизде тынчтык болсо экен 

деп, түшүмдү аккан сууга айтып койдум. 
 

 Такиева Гүлзат, 1971-жылкы, Ата-Бейит мемориалдык комплексинин шайыгы 
 

 Капкак далылуу төрөлгөм 
 Мен капкак далылуу төрөлгөм. Тону менен чогуу түшүптүрмүн. Ошондо мени 

күмүш шакек менен жарып алышыптыр. 1992-жылдан бери кыргызчылыкты кармап, ушул 



жолдо жүрөм. Көп деле киши көрчү эмесмин. Өзүмдүн эжекем, дагы эки-үч киши жакшы 

болду. Күндүз эле Ата-Бейит музейинде жүрсөк көзүмө бир  ата көрүндү. ―Ата-Бейитке 

түлөкана салдырып, ошого баш-көз болуп турасың‖ деген аян келди. Ошондон кийин бүт 

чоңдорго кат жаздык, эч кимиси макул болбой койду. Бирок Алла Тааланын буйругу менен 

баары бир ушул жерге келип калдык. Бул жердин директору чакырып ―иштесең  боз үй 

тигип, түлөкана кылып беребиз‖ деди. Ошентип, иштеп калдык. Кышы менен кар 

күрөдүм. Бөйрөгүмдүн ооруганына карабай иштеп жүрдүм. Өзүм жети баланын энесимин. 

Бул жерде турганыбызга сегиз ай болду. Эл, кудайга шүгүр, келип куран окуп кетип 

жатышты. 

          Кыргызчылык жолуна устатым салды 
 1992-жылы көзүмө ар кандай нерселер көрүнчү. 1993-жылдан баштап кадимкидей 

жолдошум болуп көрүнүп, эшикке чакыра баштады. Мен артынан ээрчип барсам, жоголуп 

кетет. Ошентип жүрүп, Кой-Таштагы Марат деген кыргызчылыгы бар адам аркылуу 

кыргызчылык жолуна түштүм. Устат катары жол-жобосун көрсөтүп берди. Ата-Бейитке, 

Байтик-Атага, Жалгыз-Терекке, иши кылса Алтынай апа баскандын баарын чогуу бастык. 

 Ата-Бейиттин ыйыктыгы 
 Мен үчүн касиеттүү жердин баары ыйык. Ата-Бейиттин ыйыктыгы башка 

мазарлардан айырмаланып турат. Анткени бул жерде жалаң шейит кеткендер. Чыңгыз ата 

дагы шейит кеткен болуп эсептелинет. Билинбегени менен ал да киши колдуу болгон. Бул 

жерде карапайым адамдар коюлган эмес. Азыр бассам-турсам деле сиз менен 

сүйлөшкөндөй эле, арбактар жанымда жүрө берет. Бул жерге келген адамдарга шыпаа 

болот. Кээ бири айтышат жолум болбой жатат деп. Куран окуп кеткенден кийин, иштери 

оңолуп калат. 
 Баизбек, күйөөсү: Мазарларга алып барып жүрдүм. Ошол кезде бир нерселерди 

алдын ала билип айтып койчу. Менин инимдин көзү өтүп кетти. Ошол иним мотоциклдан 

авария болгон. Ошондо Гүлзат айтты: ―Баиз, Бактыярдын башын операция кылганы жатат. 

Операцияга бербе‖ деди. Мен аны уруштум: ―Сен кандай келесоосуң, анын буту сынып 

жатат‖ деп. ―Билбейм мага жылан болуп келип, кайниңди операцияга бербегиле. Эгер 

операция болсо, кайниңен айрылып каласыңар‖ деп. Иним бир жума больницага жатты. 

Акыркы жумасында жинденип баштады, өзүнчө эле кагынып-силкинип, урушуп, сөгүнүп. 

Врачтар айтты: ―Мээсинде дарты бар, карап көрүш керек‖ деп. ―Мейли, көргүлө‖ деп 

койдум. Көрсө, алар операция кылып салышыптыр. Үйгө келсем Гүлзат: ―Бекер кылдың‖ 

деди. Гүлзатка жалдырадым ―эми эмне болот? Мен жаңылыштык кетирип койдумбу?‖ деп. 

Чын эле Гүлзат айткандай операциядан кийин ал өлүп калды. 
 Менде Апрель революциясынын баатыры деген күбөлүк бар, бекер дарыланам. 

Мындан эки жыл мурда, аябай катуу оорудум. Он жак капталымдагы колум-бутум 

иштебей, тамак иче албай, башымды көтөрө албай калдым. Гүлзат айтты: ―Сенин ооруп 

жатканың сага тийген каргыштар, бала кездеги көз тийген, суктануулар азыр күчүнө 

кирип, сени оорутуп жатат‖ деди. ―Койчу, көрүнгөндү айтпай‖ деп койдум. 
 Больницада 20 күн жаттым. Баягы ооругандарым кичине жеңилдеди, анан кайра 30 

күндөн кийин ооруп калды. Коюлбаган диагноз, барбаган больницам калган жок. Анан 

казактардын ―Актык жаты‖ деген ордосуна бардым. Алар элди өздөрүнө караван кылып 

алып барат. Алар деле Гүлзат айтканды айтышты: каргыш тийген, көз тийген деп. Манас 

ордого барсаң аяктан жеңил болот деген. Анан Гүлзат экөөбүз барып, алты мазар 

кыдырып Манас-Ордого, Зулпукор-Атага ж.б. барып келдик. Алар айтты: ―Үйүңөрдөн 

түлөө өткөргүлө, мал союп, ыйык мазарга барып, бата алышыңар керек‖ деди. Ошентип, 

актыктардан өкүл келип, жол жобосун айта турмак болду. Алардын айтканы боюнча, бир 

күнү тасмал даярдап, туугандарды чакырып, анан актыктардын өкүлү куран окуп, бата 

жайды. Батага келген  менин жакын туугандарыма, кошуналарыма ар бирин анализдеп 

айтып берди. Мени болсо ―Казакстандагы Арсланбапка барып келгиле‖ деди. Ал жерге 

баруу үчүн  бир кишиге жети миң сом экен. Биз акча чогулта баштадык. Менин бир 

туугандарым жети миң сом чыгарып беришти. Гүлзат айтты: ―Баиз, сен айтканды укпай 



жатпайсыңбы, эгерде бир туугандарың жети миң сом чыгарса, аны эртеңки күнү кайра 

төлөш керек. Мындай кылганда сен карыз болуп каласың. Эгерде, мен айткандай кыла 

турган болсоң эч кимге карыз болбойсуң. Бекер эле. Баиз, сен ойлосоң өзүбүздүн ыйык 

жерлерибизди, ыйык мазарларыбызды сыйлабай башка жакка барганы жатабыз. 

Өзүбүздүн жерибизде эле ыйык жерлер бар. Акчасы жок эле айыгасың» деди. Өзүң 

кыйналып турганда баарына макул болот экенсиң. Керек болсо, өлгүм да келген. Бул  

2012-жылы болгон окуя. 
 Бир туугандарым менден түңүлүп калыптыр. Кийин Гүлзаттын айтканына макул 

болдум. ―Мен сени жети күн жуунтам‖ деди. Ал дубасын окуп, ырымдап жатты. Үч күн 

жуунткандан кийин ооруган жерлерим жеңилдеп калды. Өзүмөн бир жагымсыз жыттар 

чыга баштады. Өлгөн адамдын жыты бар го, ошол сыяктуу. Өзүмөн өзүм жиркене 

баштадым. Анан Гүлзат айтты: ―Эми  Баиз, жаман көрбө менин айтканымды кылам дедиң 

эле Байтик-Атанын күмбөзүнө барып жети күн жуунасың‖ деди. Байтик-Атанын 

күмбөзүнүн ичинде үч күн түнөдүм. Күмбөздүн ичинде чаң барбы, билбейм жөтөлүп 

чыктым. ―Сен аян алыш керек болчусуң‖ деди Гүлзат. Күнүгө Гүлзат келет, дем салат, анан 

сурайт ―эмне түш көрдүң? Сен шар аккан сууну көрдүңбү? Байтик мазарынын күн-чыгыш 

жагында шар аккан суу бар. Ошол сууга күнүгө бир маал барып, жарым саат жээктеп, 

бойлоп басасың. Ниет кылып жаман нерселердин баары ушул аккан суу менен кетсин деп 

өзүң тилегин‖ деди. Макул деп анын айтканын кылдым. Куранды өзүм окуйм. Ошентип 

жети күн болду, мен жеңилдеп калдым. ―Сен жөтөлүп жатасың, арбактар кетип калышат‖ 

деди. Сегизинчи күнү кичинекей аппак шоола көрүндү, аны кара булуттар курчады. 

Шоола кайра күчүнө кирип, нурданды. Каргалар бир убакта учуп келип, жабайын дегенде 

ак көбөйүп, кара тарап кетти. Ошентип, кара булуттар тарап кетти. Ойго эле болчумун. 

Анан булуттар тарап кеткенде, ойгонуп кеттим. Гүлзат айтты: ―Көрдүңбү ушунун баары 

суу‖ деп. Ошондон кийин жакшы болуп кеттим. Анан туугандарым таң калды. 
 

 Информант Т. 
 

 Дар свыше 
 Я инвалид 2-й группы. У меня с детства были судороги. Левая сторона тела 

парализована, нормальной речи нет. Когда я вышла замуж и родила сына, мой дар немного 

проснулся, а когда дочка родилась, то еще хлеще возбудился.  Однажды вижу сон, во сне 

вижу отца и свекровь.  Они мне говорят «ты будешь лечить людей, тебе дается дар». А я 

им говорю «как я буду лечить? Я ничего не умею!» У меня не было мусульманства, я 

родилась в Бишкеке, училась в русской школе, в то время вы сами знаете, мусульманство, 

куран не разрешалось.  Я ничего не знала, они мне сами начали учить во сне. Они мне 

дали куран, а я стала читать, я спала 3-4 дня не просыпаясь. Они мне давали Коран, я все 

читала. Сама думала, что это только во сне, на самом деле я не ведь не умею.  И мне отец 

говорит «проснись!». Я проснулась вся в поту. Я встала, сделала все, что нужно было 

сделать для религии, абдаас, даарат сделала, перед тем как начать читать куран.  

Открываю книгу и начинаю читать. Сама себе не верю, что я действительно читаю. Потом, 

я пошла к соседу, к дедушке, ему все рассказала, он мне говорит «я завтра сестру позову, 

которая хорошо умеет читать Коран. Ты ей почитаешь. Если ты будешь нормально читать, 

как полагается, я тебе подарю Коран».  Этот дедушка умел читать на арабском и его сестра 

тоже. Они с Кавказа были. Я к ним на следующий день пошла, открыла Коран, начала 

читать. Сестра его сказала, что я читаю лучше их. Они учились у муллы, но все равно я 

читала выше их. Это было примерно в 2000 году. Я начала потихоньку читать, начала 

принимать людей. Сначала,  я принимала соседей. Одна соседка, турчанка, заболела и мне 

говорит «почитай пожалуйста»,  а я просто, шутя сказала «заплати 50 сомов». Мне в тот 

же вечер снится отец, и говорит: «я тебе дар дал, я у тебя и забираю». Я удивляюсь, что я 

опять не то сделала? «Ты почему людям цену назначаешь? Ты должна брать столько, 

сколько тебе дают. И то ты все себе не оставляешь. Часть денег ты отдашь в дом 



инвалидов и в мечеть».  Я спонсор дома инвалидов на улице Репиной,  в Бишкеке, и  в 

мечеть отдаю деньги. Я лечу тех, у кого нет детей, снимаю порчу, и помогаю только для 

блага народа, и для добра народа. Черной магии у меня нет, я черную магию не признаю. 
Я лечу руками, у меня биотоки и молитвами. Например, если у кого-то болит живот, я 

приподношу руки к животу и читаю молитвы. У отца и свекрови дара не было.  Мой 

самый первый пациент – моя русская соседка. Мы на улице стояли, ее звали Люда, я ей 

говорю: ―Люда, твоя сестра из Москвы приедет‖ . ―Ты откуда знаешь?‖, - сказала она.  ―Ну 

знаю я‖.  ―Она не приедет, у нее с деньгами проблемы‖.  ―Она приедет и двое ее сыновей‖.  

И действительно, она приехала, в то время, когда я сказала. Я предсказываю будущее, я 

знаю что будет через 2 дня, через неделю, через год. Я уже заранее знаю, кто ко мне 

придет, когда придет и что у меня будет. Мне сны снятся, но я сны не рассказываю. У 

мусулман сны рассказывать не полагается, не хорошие, не плохие. 
 Мой дедушка лечил, читал, был муллой, ему приводили людей, которые с сума 

сходили. Он читал, только читал. У детей склонностей пока нет. Я получаю энергию от 

молитв, я когда читаю молитвы, мне энергия поступает. Чем больше людей я лечу, мне 

становится все легче и легче. Я практикую с 2000 года. 
После того,  как я приняла свой дар, мое здоровье улучшилось. Моя речь даже стало 

лучше. Раньше меня вообще не было понятно. 
 

  Кадыралиева Айчүрөк, 1950-жылкы,  Кара-Балта шаары 
 

 Түшүмдөгү ак кочкор 
 Казакстанда Супатайда бир кемпир бар дешкенде, ошого бардым. Ал айтты: ―Мынча 

келбегенде, кол айанарыңан, көз жанарыңан ажырамак экенсиң‖ деди. Мен өзүмөн өзүм 

эле көрүнөйүнчү деп баргам. Негизинен уктабай калгам. Бир нерселер көзүмө көрүнүп. 

Колум ооруду, бутум сынды. Көзүм начар көрүп баштады. Эчтеке жасай албай калгам. 

1992-жылы болуп жатат. Ал кезде чек аралар ачык болчу. Анан кемпирге барсам, ал мени 

тилдеп кирди, күндө көрүп жүргөнсүп. Ушундай ачык-айрым кемпир экен. Кийин мени 

менен келди үйүндөгү оокатын таштап коюп. Бактыгүл деген апа болчу, кайтыш болуп 

калды. 
 Супатай атанын күмбөзү жолдун жээгинде экен. Ал бир курмандык чал деди. 

―Менин аянымда кичинекей мүйүзү бар ак кочкор түшүп жатат, ошону ал‖ деди. Ак 

кочкорду жайыттан алып келдик. Ошону Башатка алып барып тайыдык. Апа айтты: ―Бул 

жерден ооп кеткен экен. Бирок ордунда эле койду сое берели‖ деди. ―Тапкын, айылыңда 

эки башат бар экен‖ деди. Камыштарды аралап жүрүп, эки булакты таптым. Бирөөсүнөн 

эчтеке аян алган жокмун. Анан ылдыйкы булакка барып аян алып отурсам, бирдемкелер 

чыгып жатат. Суусу ашказан ооруга, кара баткагы муун ооруларга дары деп. 
 Эриктүү айылындагы Кужур атага бардым. Ал ата айтты: ―Ий балам күн-чыгыш 

жактан агат турбайбы‖ деди. ―Ошону билип бербейсизби?‖ дедим. Атаны ээрчитип 

келдим. Анан ата: ―Ий балам, тигил жерден биякка ооп келген турбайбы касиеттер‖ деди. 

Ата эми тажрыйбалуу да,  80 жаштан ашып калган касиеттүү ата болчу. Ал киши да өтүп 

кетти. Ата айткандан кийин өзүмө ыраазы болуп калдым. Ошондон кийин кириштим. 

Экинчи булакты таппай, убара болдум. Камыштын арасында эле экен. Бирок ал аябай 

камыш экен. Анан камышты өрттөөгө туура келди. Акымбай деген жигиттин атасы, мага 

аянга түшкөн. Анан Акымбайды жүрчү десем, ―туура айтасың ушул жерде кокту болчу,  

атам экөөбүз ушул жерге келчүбүз‖ деди.  Булак тазалап, куран окуп кетишчи экен. Атасы 

молдо киши эле. Секирип-секирип жүргөн киши экен. Элдер айтат, аны мен көргөн 

жокмун. 
 Ал жерди казып, ырымын кылалы, карызыман кутулайын деп 50 см. казканда эле суу 

чыкты. Суу чыгып кеткенде эле мага аян түшө баштабадыбы. Бир ата келди, чаар теспеси 

менен, ―менин балам биринчи ооз тийсин‖ дегендей мага белги берет. А биз тунсун деп 

коюп койгонбуз. Бирөөнүн насибине кол сунбайм, уулуңузга берем дегенче эле тиги жигит 



сууну 3 л. банкага куйуп алып, куркулдатып жутту. ―Ии эмне болуп кеттин, Акымбай?‖ 

десем, ―билбейм, жеңе, кургап кетип, суу ичтим‖ деди. Ошол жигит дагы аябай ооруп, 

кыйналып жүргөн. Аянга түшүп жатат, ―сен эмне үчүн баш ийбей жүрөсүң?‖ десем, ―мен 

милицияда иштеймин, мен уялам‖ деди. Жолду кабыл албай, катуу ооруп жүрөт. Азыр 

Москвага чейин барып операция кылып келди. Эми актыкты мойнуна алды деп уктум, 

бирок өзүм көрө элекмин. 

 Казакстандагы апа айткан элди чөмүлдүргөндө айыгат деп. Биз барганда чөмүлгүлө 

деп камчы менен чапты. Анан Бермет деген досум экөөбүз кой эми чөмүлсө чөмүлүп 

коелу деп жылуу ылайды кечтик. Суу аккан жер муздак. Бутуңдун башы жылуу, жанагы 

кара топурактар бутту жылытат экен. Анан элдерди 2-3 жолу алып бардым. Тилин чайнап 

келген кызды, ошол жерден тазаладым. Жакшы болуп кетти. Топурактарын үйгө көтөрө 

келем, тизелери ооругандарга берем. 
 Мен дагы баш ийбей жүрдүм да. Апа дагы чапты ―эмне ылайды колдонбой 

жүрөсүң?‖ деп. Ал аян аркылуу билди. Ылайдан кичине кружканын түбүнө салып алып 

келгем.  Кайним белинен турбай жатат ―кум барбы?‖ деп келиним келиптир. Ылайды 

экиге бөлүп, белине тартып чоң жоолук менен байлап салдым. Эртеси чечейин десем, 

чечтирбейт. Үч күн баягыны чечпей тагынып жүрдү. Аны өзүмө да эксперимент кылып 

көргөм. Жылытат. Курорттордо аны ысытып берип жатпайбы. Мен ойлойм, ылайды 

ысыткан туура эмес деп. Оорунун баарын муздак кылып тартып алат. Анан суусун куйуп 

келебиз. Аны да элге беребиз. Биз ойлогонбуз ошол жерге ванна жасап койсокпу деп. 

Бирок  мал кирет. 
 1992-92-жылдары ошол камыштарды өрттөгөнбүз. Азыр ал жер элдин айдоосу 

болуп, киргизбейт. Ошол себептен мен азыр Кашка-Булакка келем. 

 Аян аркылуу булак ачылган 
 ―Айгине‖ маданий-изилдөө борбору менен Таласка барганда тоонун чокусундагы 

Нылды-Ата жакта дагы Көз-Булак деген булак бар экен. Ал көздүн жашындай болуп агып 

турат. Ошол жердин шайыгынан сурасам, булактын  тамырлары бир далай жерде деди. 

―Сиз Чүйдөн биякка келбейсиз да, мунун тамырлары ар кайсы жерде жайгашкан‖ деди. 

Кыскасы, биздин айылдагы Көз-Булакты айткан жокмун.  Айткандай эле окшошуп кетет. 

 Азис баланын көзү мазардан көргөн 
 Зыяратка ооруган элди алып барабыз. Мисалы, бир жолу Сокулуктан көзү көрбөй 

жүргөн бир жигитти алып бардык, үчүнчү күнү Көз-Булакка алып бардым, «эже, сизди 

көрүп жатам» деди. Мен таң калып калдым. Мен анын таптакыр көрбөйт экенин билген 

эмесмин. Дем салып, үйлөп жаткам. Анан эртең сени Көз-Булакка алып барып келейин 

деп, акырын басып келе жатканбыз жетелешип. Мен болжоп көрөт го деп ойлогом. Көрсө, 

такыр эле көрчү эмес экен. 

 Бакай атанын батасы 
 Бир жолу Кашка-Булакта отураганыбызда күркүрөп-дүркүрөп Манас ата чоролору 

менен келип калды. Бакай ата ак чепкен кийген, сакалы көкүрөгүнө чейин түшкөн, ак 

жуумал татынакай сулуу киши экен. ―Балам, келип батамды алып кет‖ деди. Ана-барам, 

мына барам деп жүрө бердим. Көңүл бурган жокмун. Анан Кочкорго Ак-Мазар атага 

барып калдык. Кечинде шам жагып жатканда баарыбыз тууралуу бир жигит айтып жатат. 

―Ак сакалын жайкалтып Бакай атаң бата берем деген экен, Айчүрөк эже эмне барбай 

жүрөсүз?‖ деди. Кочкордон келгенден кийин Манас атага Таласка бардым. Мен аяныма 

түшкөн жерлерге эле барам. Чоң мазарларды басып жүрсөң жакшы болот, ага шартым 

келбейт.  Түркстанда Укаша-Атанын булагы деген бар экен. Казактар сыйлагандыктан алар 

өнүгүп жатат. Биз өзүбүздүн касиетибизди сыйлабаган үчүн кырылып жатабыз. Казактар 

Укаша-ата деген ээн талаада мейманкана, ашкана жасап коюптур. Ошол жерге  машина 

менен эл барып турат экен. 

 Мазар кыстаганда адам ооруйт 
 Бир жолу Кашка-Булактан берилген аяндарды Берметке айт десем, айтпай койгон. 

Үйгө барганда тамагы шишип кетиптир. Ошондон бери Бермет айт дегенде эле айтып 



баштайт. Азыр байкуш мазар баса албай, ооруп жүрөт. Мазар кыстаганда адам оорулуу 

болуп  калат. Ага барыш үчүн каражат керек. 
 Аян берген мазары Жумгалда, Миң-Кушта. Анан өзү куран окуганда ошонун баарын 

айтып куран окуй берет. ―Арбакты козгобой жүр‖ деп айтам. Арбакты козгогондон кийин, 

ал үмүттөнөт. Мен биоток менен эмдейм. Дем сал десе дем салам, алыста туруп бирөөнү 

айтып бер десе айтып берем. А бирок жалпы сеанс кылып көргөн эмесмин. Бир-бирден 

эле кабыл алам. 
 Колумду коюп туруп эле бутунун башына чейин карап чыгам, анан айтып берем. 

Кээде угам, кээде колдорум өзү сезет. Мен төлгөчү эмесмин. Бирок кээде айтып коем, 

кээде айтпайм. Мисалы, кээде сурашат келечекте эмне болот дегенде, мен ойлонуп калам, 

анан бар же жок деп бир жоопту угам. Ошол себептен убара болбой эле койчу башынды 

оорутуп деп коем. Анан бирдемеси жоголгондо табасың же таппайсың деп айтам. Бирок 

менде төлгөчүлүк касиет жок. 

 Дарыгерлер эмес, касиет айыктырат 
 Ысык-Атада Кегетиге жетпей бир булак бар. Менин кызым билет аны. Атын унутуп 

калдым. Ысык-Атада врачтар айыктырбай эле ошол жердин касиети айыктырат. Курорттун 

ичинде толтура булак бар. 
 Менин ата-энем экөө тең атеист болушчу. Касиет менин тайларым жакта бар экен. 

Тиги казак апа айтып берген. ―Сенин жети атаңды Кыдыр тааныган экен‖ деп. Кедеймат 

деген таятамды Кыдыр тааныптыр. Анан ошондон кийин биз касиеттүү болуп 

калыптырбыз. Менин энемде, бир таякемде касиет бар. Таякем түшүнбөй жүрүп  өлүп 

калды. 

 Чоң апам чабалекейдин балапанын тирүү жуткан 
 Менин атам жалгыз болуп төрөлүптүр. Үркүндө элдер Кытайга качканда менин чоң 

энемди Кытайга таштап кетиптир кайната-кайненеси, ―төрөбөгөн аялдан улактуу эчки 

өйдө‖ деп. Коңурбай деген чоң аталарыбыз чоң апамды алып кетет. Уйгурдун аялы 

айтыптыр, ―чабалекейдин балапанын тирүү жутсаң төрөйсүң‖ деп. Ошону каймакка 

аралаштырып, үч балапанды жутуптур. Ошондон кийин эки кыз, бир эркек төрөйт. 

 Атам ок менен оозанган 
 Атам төрөлгөндө чоң атам балам жалгыз болуп калды деп ок менен оозандырыптыр. 

Кулагынын бир жагын тешип, сөйкө салып коюптур. Анан боз үйдүн түндүгүнө бешик 

(люлька) жасап, баланы чал уктаса кемпир карап, кемпир уктаса чал карашчы экен. Анан 

касиет болбой эмне болот? Чабалекей жутуп, тууп жатса. Энем да айтып калчы атамды 

чабалекейдей болуп чарк этесиң деп. Чабалекейдин каны бар да. Кедеймат деген таятам 

Кыдырлар келгенде аябай кедей киши экен. Келгендерге союп берейин десе бир жалгыз 

аты бар экен, ал дагы арык. Келген кишилердин аттары жакшыраак экен. Бирөөнүкүн 

союп, өздөрүн конок кылат, куру жаткырамбы деп. Эртеси күнү меймандарга ―азиз 

меймандар, түндө силерди коноктоюн десем малым жок, силердин аттарыңар жакшы экен. 

Бирөөңөрдүн атыңарды союп, өзүңөрдү коноктодум. Эми менин атымды минип кеткиле‖ 

дептир. Ошенткенде баягы жети киши тура калып, бата берип, көздөн кайып болуп 

кетишкен экен. Ошондон кийин байып кетишиптир. 

 Темене берип, төө алган 
 Илгери байлар Сырт-Ороон деп коет го, ошол жакта жайлашчы экен. Ошол тарапка 

көчүп бара жатканда бир кемпир бара жаткан көчкө суусун жуткурчу экен. Алдыда келе 

жаткан көч айтыптыр ―артта Кедейматтын көчү келе жатат, байбиче, башындагы 

теменеңди тартуу кыл‖ дептир. Кедеймат атанын көчү келгенде ―байым, даам ооз тийип 

өтүңүз‖ деп суусундук берет. ―Байым, өтүгүңүздүн жүлүгүн жамап жүрүңүз‖ деп 

башындагы теменесин алып берет. Ошенткенде байбичеге төө баштаган тогуз бергиле 

дептир. Анан ―темене берип, төө алган‖ дегендин тукуму менмин. 
  

 Кылычбаева Жумагүл, 1962-жылкы, Токмок шаары 
 



 Чүйдө касиетке маани берилбейт 
 Менин көзүм 1996-жылы ачылды. Элге окшоп тияк-биякка барган жокмун. Көзүмө 

көрүнө баштады. Түпкү чоң аталарым аябай касиеттүү киши болгон. Ошол киши көзүмө 

көрүндү. Бирок аны мен көргөн эмесмин. Үйгө барып апама айтсам, чоң атаң ушундай 

киши болчу деди. Ал мага аян берди ―сен момундай болосуң‖ деп. Менин тасмаларым, 

камчым, теспелерим, төлгө таштарым бар. Анын баарын тең менин чоң атам айтты. Тесме 

аласың, камчы аласың, киши көрөсүң деп. 
 Мазарлар бар, бирок тереңирээк эмес. Бизде Чүйдө көп жок экен. Касиетти Чүйдө 

баалаган эмес. Менин оюмча, касиетке терең берилген эмес. А түштүк жакта терең 

берилип, ал жердин эли бизге караганда кыргызчылыкты көп кармашат. Мисалы, мен бүт 

жерди кыдырып чыктым. Таласка, Кочкор-Атага барып келдим. Аякта ушунча касиеттер 

бар. Бизде деле жакшы касиеттүү жерлер бар. Ал жерди баалаган киши жок. Мисалы, 

Таласка барсаң кадимкидей сыйынганга бардык шарттар бар. А бизде Чүйдө андай жок. 

Манас атанын ордосу, Каныкей эненин ордосу ж.б.у.с. зыярат кылган жерлер бар. 

 Көтөрүп жүргөн камчы негизи түпкү чоң аталарыбыздын камчысы. Мен бала кезде 

үйдө жүрүп, аны көрбөптүрмүн. Баланча жерде турат деп айтылган. Барсам чын эле ошол 

жерде бар экен. Ал камчыны көтөрүп жүрөм. 
 Өзүм эчтеке сезбей жыгылып калган күндөрүм болду. Үйдө тургум келбей, бир 

жакка кетким келген күндөр болду. Көрсө, касиет мени айдап жүрүптүр. Кийин 

ойлонуштуруп карап көрсөм, ошентип көзүм ачылган. Мен тиякка-биякка барып камчы, 

теспе сатып алган эмесмин. Ташты касиеттүү булактын ичинен терип алгам. Токмоктогу 

автовокзалга кире берген жерде Алтымыштын-Булагы деген жер бар. Ошол жерде булак 

атып турат. Ташты ошол жерден терип алгам.   

 Дем салам, төлгө ачам 
 Менин биотогум бар. Көбүнчө мен дем салам, төлгө ачам. Ооруган жерлерди энергия 

менен кармалап беремин. Мисалы, башың ооруса башты кармап берем. Тамыр кармаганда 

тамыр менен айтып берип турат. Балдарыма оой элек. Бирок балдарда деле бар. Ортончу 

уулумда бар. Кийин мен картайып, кудуретим жетпей калганда ошол балама ооп кетиши 

мүмкүн. Эки периштем эки кулагыма айтып турат. Мазарларга барарда кээде аян көрөм, 

кээде көрбөйм. Мисалы, мазарга кимди алып бара жатсам ошол жөнүндө көрөм. Анан 

ошол жерден сүйлөп берем. Өзүнүн туулуп өскөн жери каяк болсо, ошол жердеги булак 

кадимкидей көрүнөт. Мен айтып берем эки бак бар экен, эки бактын түбүндө кадимкидей 

булак чыгып турат экен. Ошого сени алып барып сыйынтып келиш керек деп. Адамдарды 

туулган жерине чакырат. Анткени киндик каны ошол жакта аккан да. Эгерде чоң аталары 

ошол булакка барып сыйынса, ошол чоң аталары кадимкидей менин көзүмө көрүнөт. 

 Илгери кыргызчылыкка аябай тыюу салынчу. Соттоп жиберген күндөр болгон. Азыр 

мазарга эл көп барат. 

(―Айгиненин‖ кызматкерлерине берилген бата: Касиеттин баарын көтөрүп жатыпсыңар. 

Кудай буюрса, иштериңер көп болот. Жер толгон китеп болуп калат. Жолуңар ачылып, 

ишиңер жүрөт). 
 

 Муканова Нурбүбү (Нуске апа), 1948-жылкы, Үч-Эмчек айылы: 
 

 Неберем ооругандан кийин ак жолго түштүм 
 Сегиз айлык неберемдин оозуна жара чыкты. Догдурдун баарына алып бардык, 

болбой күндөн-күнгө бала начарлай баштады. Автобуста бара жатып угуп калдым, 

ушундай жараны бирөө айыктырат экен деп. Үйгө келип абышкама айтып, келинимди 

сегиз айлык баласы менен кышында чанага салып, ороп туруп баягы аялдыкына Ичке-

Сууга жибердим. Аял баланын оозун карап эле бир-эки жолу түкүргөндө бала эмчекке 

көңүл коюптур. Эртең дагы келгиле дейт. Ошентип, үч күн жибергенден кийин апаң 

келсин дептир. Барсам ―сен ыйман жолуна түшүш керексиң‖ деди. ―Ой ыйман жолу деген 

кандай?‖ десем, ―сен ыйман жолуна өтпөсөң бир балаң кайтыш болуп кетет‖ деди. 



Өзүмдүн эки эле балам бар. Бир кыз, бир эркек. ―Мен ошону айтайын дегем‖ дейт. ―Макул 

аны кандай кылам‖ десем, ―арак ичпейсиң. Эртеңден баштап сени тазалайм, күнүгө 

келесиң‖ деди. Ошентип, үч күндөн кийин баламдын оозу жыйылып, эмчек эме баштады. 

Анын айыкканын көрүп, өзүм көңүлдөнө баштадым. 
 Бир күнү балам уйгур досу менен келип, ―мен эртең мененки таңга чейин өлүшүм 

керек‖ дейт. Атасы кой десе да болбойт. Бизди эч укпайт. Анан эртеси тигил аялга айтып 

бардым. Анан ал айтты ―сен ушул кыргызчылык жолуна өтүп кармабасаң же өзүңдүн 

балаң, же неберең кетет‖ деди. ―Мен ошого өтсөм эле токтойбу?‖ десем, ―токтойт‖ деди. 

Бир күнү айтты ―сен үйүңө барып, бир ак козу союп, аны элге түлөө кылып ий. Түлөөнүн 

этин жесин, сөөктөрүн таштап кетсин. Түлөө кылып жатам деп түшүндүрүп айт‖ деди. 

Ошентип кечинде түлөөдөн калган сөөктөрдү шар аккан сууга чалым салып, артын 

карабай үйгө келди. Анан мен мазар кыдырдым, Таласка бардым. Эгер биз ыйман жолуна 

өтпөсөк балам кайтыш болуп, анан биз куран окуп анан гана кыргызчылыкка ишенмек 

экенбиз. Балам азыр 43 жашта. 

 Биоток менен массаж жасайм 
 Ысык-Ата шаркыратмасынын суусуна барабыз. Сууга куран окуйбуз, ошол жерде 

шар аккан сууга сыйынабыз. Ал жерде үңкүр бар. Ошол жерде зыярат кылып, шам 

жагабыз. Алып барган кишилерди тазалайбыз. Менин колумда биоток бар экен. Мен 

массаж жасайм. Анда абышкам тирүү болчу. Ал карап айтып турчу тигил жерин, бул 

жерин карма деп. Абышкам менден  кийин түштү. Ал Талас атага барып, Ныл деген 

жерден таш адамдын элесин тапты. Кудум эле киши, баш такыя кийген, кадимкидей бети 

бар, мойну чыгып турат. Башка жери жок. Анан абышкам цементтен ийнин жасап койгон. 

 Касиет кырсыктатат айткандарды аткарбаса 
 Менин абысынымдын тууган келини бар. Ал 1994-93-жылдары Якутияга синдиси 

менен соода кылып кетти. Анда биз бул жолго түшө электе бир келин келип, төлгө ачып 

жатат. Ал келин кайтыш болуп кетти. Эки абысын отуруп эле төлгө ачып жатат. Тигил 

келин кирип келгенде эле тигил жаш келин ―апей бул келин коммерсант келин го‖ деди. 

Анан тиги келинде чытырап акча көп. ―Сен тээтиги Кочкор-Атада таштан кудук бар экен, 

таяке, таянеңдин касиеттери бар экен. Ошол жерге барып зыярат кылып кетпесең, чоң 

кырсыкка учурайсың‖ деди. Ал көп көңүлдөнбөй койду.  ―Мен поездке билет алып койгом, 

кетем‖ деп. Анан баягы келин кетип соода кылып жүрөт. Бир күнү угуп калдык, өзүнүн 

төркүнү Балыкчыда болчу, Якутияда баспай калып сиңдиси Балыкчыга алып кетиптир деп. 
 Биздин устат айтты ―силерге катуу оорукчан келет, ошону карайсыңар‖ деп. Бир күнү 

эле баягы келиндин баласы үйлөнүп, кайниси Боконбаевке астына барып келе жатып эле 

барса баягы келин жатыптыр. Кудадан келе жатып келинди алып келишти. Түлөө 

кылышты. Жүрсүндүн күйөөсү мурун кайтыш болуп калган. Ошентип, аны беш жарым ай 

карадык. Анан абышкам айтат ―үйүнө даараты жок киши келбесин, келсе киргизбесин‖ 

деп. Анан көзү ачыктарды алып келсек, буга дубаны кулпу менен байлап салган, буттун 

башынан баштап баары көпкөк. Ал эчтеке сезбейт. Абышкам айтты ―сен колуң менен 

бутунун башынан баштап биоток өткөр. Тигил заара кылган жагын жуунтуп, тазалап 

кийимин которуп беш жарым ай карадык. Анан жазында байчечекей чыкканда, абышкам 

тиккен Терек бар ошол жерге алып барат экенбиз. Ошол жерге алып барып, мал союп кан 

чыгарганбыз. Анын баарын бизге устатыбыз айткан. Ошол жерге барып жети күн 

бастырдык. Абышкам кичинекей темирден арабага ат кошуп алып, баягы оорулуу 

Жүрсүндү салып алып, өзүбүз жөө бардык. Ошентип алып бара жатканда арабадан топ 

этип кулап кетти. Тигил келин өзү көчүгү менен барып сууга жуунду. Беш жарым ай 

карадык. Элдин баары ишенбейт, жакшы болуп кетерине. Анан бир күнү өлгөндө отурсам 

бир жаш келин айтып жатат «Жүрсүндү Нуске апа карап жатыптыр (мени тергеп Нуске 

дешет) жакшы болуп жатыптыр»  анан мен таң калып калдым, анан ичимен ―ий 

айланайын эл ишене баштаптыр‖ дедим. Беш жарым ай дегенде тигил келин басып кетти. 

Кан чыгарыш керек деп мал союп, ошол кырсыктаган адамдыкы мал менен кетет. Азыр 

60ка чыкты,  ошондо 50 жашта болчу. 



 Зикир чалганда адам жеңилдейт 
 Мазарга барганда тегеренип баарыбыз зикир чалабыз. Субахан Алла деп туруп, 

кыйкырып зикир чалабыз. Анан ошондо аябай жеңилдейсиң. Мен киши кармап, массаж 

жасагандан кийин жепжеңил болуп калам. Өзүм кекирем, чыгарам, анан эс алып калам. 

Мен ичимен ―менден эмес Алладан, Алла ыраазы болсун‖ дейм. 
 Намаз окуйм, жолго чыгаарда каякка баратсам да куран окуп даарат алам. Кайда 

болсо да намазымды окуйм. Келиним №4 төрөт үйүндө иштейт. ―Ошол жерде наристенин 

баары каза болуп жатат, анын баарын алып барып, отко куйкалап жатышат. Кан 

чыгарышыңар керек, жыт чыгарышыңар керек.  Анан көп акча деп жанталашпасын чоңуң‖ 

дедим. Көрө албастык, кара-ниет баары ичке толот экен. Ошону тазалап чыгаргандан 

кийин, сууга куран окуганда же ичиң өтүп кетет, же окшуйсуң, ошентип жаман нерселер 

чыгат. Жаман нерсе деген жүрөккө туруп, же бөйрөккө, же ашказанга берилет. ―Жумушка 

бараарда даарат ал, бир чыны сууну жылытып куран окуп туруп, ичип алып чык‖ деп 

келиниме айтам.   

 Көзү ачыктар экиге бөлүнөт 
 Негизи көзү ачыктын эки түрү болот. Карасы да бар, акча менен байлап коет, көрө 

албай. Кээ бирөө таза болот. Баягы күнү кайын сиңдим өлдү. Бир келин өлө толуп 

кетиптир. Бир маалда мага келип, ―апа эмчегим ооруп жатат, кичине ырымдап бергилечи‖ 

деди. Кой көңүлү калбасын деп макул болдум. Эмчеги аябай шишип кетиптир. Аялы да, 

эркеги да эмчеги чоң деп көз тийгенби аябай шишип кетиптир. Үч күн тазалап бердим, 

жакшы болуп калды. 
 Бизге Кара-Балтадан Гүлбайра деген бир жапжаш келин келди. Таш менен төлгө 

тартат экен. Биздикинен тамак жеп жатып эле, бир маалда эле эшикке чыгып кетип ―апа 

мен жаман болуп жатам. Атама айтыңызчы‖ дейт. ―Ай молдоке, Гүлбайра жаман болуп 

жатыптыр‖, десем ―Мараттын (жанындагы жигиттин) суугу түшүп жаткан турбайбы‖ деди 

чалым. Биртке эмдеп, тазалап туруп азыр булакка барабыз, ошол жерден тазалайбыз деди. 

Анан булакка кетип бара жатсак, баягы келиндин бет аарчыдагы 41 ташы булакка 

жакындаганда чачырап кеткенде эле келин ―офф‖ деп калды. Анан мен ―Ий жакшы болуп 

калды го‖ десем, бир маалда булакка жакындаганда бет аарчынын ичиндеги таш жарылып 

кетиптир. Жакшы көздү көтөрө албагандар да болот. 
 Эмчек сезгенсе догдурлар рак деп кесип салып жатат. Анын кыргызча эле ырым 

кылып, бизден эмес Кудайдан  деп кармалаганда эле жакшынакай болуп кетет. 
 

 Оморова Алтынай, 1950-жылкы, Кой-Таш айылы 
 

 Ооругандан кийин киши көрүп калгам 
 30 жылдан бери адам көрөм. Мен 15 жыл оорудум. Кечинде очоктун жанында 

отурсам эле башым тегерене баштады. Анан эшикке чыктым. Кандайдыр бир үйдөн качып 

кетиш пайда болду. Анан мен качып кетип, 1-Май айылында эже бар болчу, түнүчүндө 

ошол жакка барыпмын. Аны да өзүм билбейм. Эжем менен учурашып коюп, кайра 

качтым. Анан Жарбашы деген жерге баргам. Эжем байкуш артыман издеп келип, ―ой 

балам, эмне болуп жатасың?‖ деди. Мен катуу уктап, эс алгандай болуп калдым. Тура 

калып ―мен кайда жүрөм?‖ дедим. ―Ой сен келбедиңби биздикине түндө‖ деп койду. 

Ошону менен оору аябай мени курчай берди. Тамак ичпей калдым. Аябай арыктадым. Көп 

больницага, молдолорго бардым. Акыры онкологияга эки ай жаткандан кийин, Москвадан 

врачтар келди. Ал айтты ―кызым сенин анализиң таптаза экен. Эч жериң оорубайт экен‖ 

деп. Менин башым эле ооруй берчи. Эжем менен агама бул кыздын эч жеринде оорусу жок 

экен деп айтты. Кыргыздын же орустун «бабкаларына» алып барып көргүлө деп айтты. 

Анда Союз убагында мындайларды көп маани бурулчу эмес. Мен баса алчы эмесмин. 
 

 Ажикеева Акылбүбү, 1946-жылкы, Эриктүү айылы 
 

 Маалымат мага сезим менен келет 



 Мен 27 жылдан бери адам карап келем. Ар кандай ооругандар, төрөбөгөндөр, жан 

дүйнөсү ооругандар, кыйналгандар келет. Ким кандай ооруп келсе, мен да ошондой болуп 

ооруп калам. Маалымат мага сезим менен келет. Менин устатым мага каршы туруп алды. 

Мен болгону бир булак менен байланышам. Исмаил деген молдо «Сиздин багыңызга 

жаралган булак экен» дейт. Советтер учурунда деле киши карачумун, эч ким каршы турчу 

эмес. Менин шакирттерим Казакстанда иштейт. Мага келген сезимдер жүрөккө салат, 

аяндар мага кулакка угулат.   
 Касиет аталарымда да болгон. Апам менин касиетимди билип, мени коргоп жүргөн 

экен. Тукум улайт окшойт. Балдарымда да бар. Манас атанын арбагы кадимкидей келет. 
 

 Төлөгөнов Мырза, 1961-жылкы, Сары-Булак айылы 
 

 Атамдын касиети бизге ооду 
 Менин атам тамырчы болгон. Апалар, жеңелер аны Тамырчы аке деп тергешчү. 

Совет өкмөтү тыюу салгандыктан, элдерге түшүндүрүп айтып кетирчү. Ал учурда молдо, 

бакшыларга катуу каршы, тыюу салынган. Бирок ата-бабадан калган өнөр, зергерчилик, 

касиет бул кандан канга өтөт экен. Аны эч ким кармап кала албайт экен. Ошентип, небере-

чөбөрөлөрүнө келип жетти. Намазды окуганда жашынып окуп, айтпай орозо кармачу. 
 Илгери эки эле оору болгон: ысык же суук деген. Ысыкка суук тамактарды берип, 

суукчан адамга ысык тамактарды берчү. Кайнатылган шорпо берип дегендей. Бир суукчан 

байдын кызын бир тайдын терисине ороп жаткызып койсо, ал жакшы болгон экен. 

 Куранды өздөштүргөн адам - илимдүү 
 Биздин аймактан Ильяз, Маняз деген касиеттүү адамдар өткөн. Пайгамбарыбыз 

айткан адамдын көзүн илим ачат деп. «Ким сокур?» десе, «илими жок сокур» дейт. 

Куранды жакшы өздөштүрүп жашаса, ал илимдүү адам. Бардык адамдын көзүн Куран ачат. 

Булакка зыярат кылып барат. Биз бир гана Аллахка сыйынуубуз керек. 
 Айюп алейхи вассаламди 40 жыл курт жейт. Адамдар жанына жолобой калган. 

Баары качып, жада калса аялы дагы кетип калган. Ошондо атасы келип сурайт: «Неге 

келдиң?» десе, «Күйөөмдөн келдим» дейт. «Никең барбы?» десе, «бар» дейт. «Никең 

болсо, кайра бар. Нике - кайып болуп кеткенче баргын» деген экен. Ошон үчүн кайра 

барган. Алла Таала тарабынан курт түшүп, Алейхи вассалам ошол куртту алып, 40 жыл 

аны жегени бул Аллахтан берилген сыноо. 40 жыл курт жеп жатса дагы Аллахка шерик 

кошкон эмес. Качан бир курт алып салынганда «ой Алла» дейт. «Эмне анттиң?» десе. 

«Катуу ооруп кетти» деген экен. Алла Таала ошондо «Менин сыноомо туруштук берип 

чыдадың, аялың кетти, элдер бет карабай кеткенине карабай келдиң, эми мына бул булакка 

жуунуп чык» деген экен. Жуунса таптаза бир да кири жок, күнөөсү жок болуп калган экен. 

 Мазар оорулууну сакайтат 
 Төлөгөн-Башатка элдерди алып барам, мал союп, Кудайга жалынып, намаз окуп, 

зыярат кылабыз. Бул жерде түнөгөн оорулуу адам эртеси күнү кадимкидей сакайып калат. 

Сууну ичкенде жаралар, боорго көптөгөн ооруларга шыпаасы бар. 

 Адамдын ийниндеги эки периште тең жакшылык, жамандыктарды жазып турат. 

Периште нурдан жаралган, шайтан оттон жаралган. Ар дайым «ауузу биллахи минаш 

шайтоони рожим» деп келме келтирип жүрүү керек. Алла Тааланын эң жакшы көргөн 

күнү - бул жума. Арап тилинен алынган. Ал эми калган алты күн фарс тилинен алынган. 

Бул жума күнү бардык адамдар Аллахка тообо кылып, намаз окуп, бир жайнамазга 

тырышып, ассаламу алейкум деп салам берип, бир туугандардын, ооругандардын 

үйлөрүнө зыярат кылып, көрүп келип же конок тосууга эң бир ыңгайлуу күн.  Дүйшөмбү - 

дүйнөнүн биринчи күнү, б.а. бул күнү пайгамбарыбыз жарык дүйнөгө келген күн. 

Шейшемби - Алла Таала периштелерди жана шайтандарды жараткан. Шаршемби - Алла 

Таала ырыскысын чачкан дүйнө жүзүнө. Бейшемби - Бейиштин күнү. Жума - 18 миң 

ааламды жараткан күн. Ишемби - иштин башталышы же болбосо «иштин башы – 

ишемби» дегендей. Жекшемби - жетпегенге жетүүчү. Бул күнү аласаны алып, бересени 



берүүчү күн. 

 Күн жаратты, якун-жок болуу деген маани. Көзүн ачып жумганча. «Айдын улуусу 

эмнеде?» дегенде, «Рамазан» деген. Бул айда береке болуп көрбөгөндөй жаап турат. 

Пайгамбардын Али деген күйөө баласы абдан жакшы көргөн бул Рамазан айды. Улук күн 

деген маанини түшүндүрөт. Фирдаус деген эшик ачык болот орозо кармаган адамдар үчүн. 
 «Илим изилдөө – ийне менен кудук казгандай» деген. Ар кайсы жерлерде ыйык 

булактар бар. Кичи топу деген булактар көп. Адам «лаа илааха иллалох» десе,  бул адам  

бейиште жашайт. 
 Айниса эже дагы тамырчы. Бала көрүп сакайтат. Дарылык касиети бар чөптөрдү 

терет. Алар менен киши дарылайт. Жылуу-Булактан аппак болгон кийим кийген 

дербиштер, сахабалардын сөлөкөтү көрүнөт делет. 

Дагы бир булак ачылды, ал туздуу экен. Суусу мупмуздак. Анын аталышы Сары-Булак. 

 Туздуу-Булак, аны ичсе адамдар иче албайт экен. Уйдун эмчегин ушул булак суусу 

менен жууп койсо, жакшы болуп калат. УДАЛИТЬ? 
 

 Иманкулова Кадырбүбү,  1953-жылкы, Кара-Балта шаары 
 

 Булактын  көзүн эркек киши ачат 
 Булактын  көзүн эркек киши ачып бериш керек экен. Байкем бир булакты ачып берди, 

7-8 жыл илгери. Ага элдер келип, зыярат кылып кетишет. Экинчи жылы мен барып ачып 

бердим. Сиңдилерим ишенет, мени колдоп турушат, иштин жүрүшүнө жакшы деп. 
 25 жылдан бери тамыр кармап келем. Булактын касиети адам ден соолугу үчүн, ички 

жан дүйнөнү тазалоого жакшы. Элдер булакка барып, зыярат кылышат. Биздин 

тукумубузда касиет бар. Чоң апам эмчи болчу. Ал беш маал намаз окучу. 

 1979-1980-жылдары турмушка чыккан учурларда ооруп жүрдүм, жумуш менен 

алаксычумун. Дарыгерге көрүнгөн жокмун. Арак ичкендерди жаман көрүп, андай 

жерлерге барчу эмесмин. Көрсө, касиетим бар экен. Аны кармабаса, адам ооруйт берет.  

Ириде намаз окуу кажет экен. Алты жылдан бери намаз окуп келем. Башында касиетти 

кабыл албай жүрдүм. Балдардын жүрөгү түшүп калса жүрөк көтөрүп, кирнелеп койчумун. 

Бирөө ооруп келсе, дароо сезем каери ооруп жатканын. Ооруган адамдын оорусун мен 

тартып алам. 
 Мазар басам. Көзүм ачык деп эле ар кайсы жакка чуркабайм. Келсе карайм, келбесе 

жүрө берем. 
 

 Кадыралиева Айчүрөк, 1950-жылкы, Орто-Суу айылы 
  

 Мазарларга сөзсүз түрдө чүпүрөк байлоо керек. Анткен себеби мен Кочкордо Ак-

Мазар ата мазарына бардым. Эч нерсе албай баргам, кетейин дегенде такам калып калды. 

Эгер такам түшө турган болсо, шылкылдап калмак эле. Көрсө, ал жерге бир нерсе алып 

баруу керек экен. 
 

 Бейшекеева Айнагүл, 1955-жылкы, Кызыл-Дыйкан айылы 
 

 Кыргызчылыкка баш ийгенден кийин ооруман айыктым 
 Тээ 1990-жылдары ооруп, онкологияга жаттым. Ошол кезде Алмаз деген көзү ачыкка 

бардым. Ага тогузунчу күн дегенде араң кирдим. Күйөөм да, балдарым да чогуу барган. 

Ал бизге болгону дем салды. Үйгө келип жатсам, бир маалда үйгө бир чоң киши кирип 

келгендей болду. Ким экен деп карайын деп светти күйгүзсөм күйбөйт, аркы үйдүкүн 

күйгүзсөм күйбөйт, бирок свет бар. Бир убакта чоң коңуз учуп, үйдөн чыгып кеткен соң, 

күйөөм «эх, сен аны учуруп ийдиң» десе болобу, анысын кайдан билем. Аны ал күнү 

кармай албадым. Эртеси баягы Алмазды үйгө чакырттык, ал дагы дем салды, эч өзгөрүү 

болгон жок. 
 Нурлан Базарбаевге барып, жети жолу сеанс алдым. Ошол замат оорум басылды. 



Ошондон бери 25 жыл болду. Кыргызчылыкты кабыл алгандан бери колумда биоток пайда 

болуп, көзүм ачылып, эл дарылап калдым. 
 Мени Бектур деген чал Миң-Төркүм деген чоң ташка алып барды. Жөө бардык. 

Молдо «көзүңдү жум» деди. «Эмнени көрдүң, айтыңыз» деди. «Бул жерде сымап бар экен, 

тигил жерде мындай ыйык жерлер бар экен деп айтып жаттым. Бир убакта бата берели 

дешти  килейген, апапак кийинген кишилер» дедим. 

 Ак-Суу мазарына бардык. Ал минералдык суусундук чыккан булак экен. Барып шам 

жактык. Көзүмдү жумуп отурсам, «чачы узун, өрүлгөн, бою узун, супсулуу аял суунун 

жээгинде келе жатат. Ооруп жаткан кызды ушу Ак-Сууга чакыра берет экен» дедим. 

Көзүмдү ачып ийсем эле, молдо «туура айтасыз. Ушул аял кызды чакырат экен» деди.  
 Кадыр түндө шам жагып отурсак, нур көрүнгөн. Молдонун үйүндө отурганбыз, анан 

эле айттым «сонун нерселер көрүнүп жатат» десем, «жуунгула, пайдаланып алгыла» дей 

баштады. Ошондон кийин Кочкор-Атада мечит салыныптыр. Анда кадыр түн тосуп 

отурушса, бирөөсү нур көрүптүр, аны видеого тартып калышыптыр.  Мен көргөн нур саат 

1 менен 2нин ортосунда видеого түшүп калыптыр. Мен ошого ишенип, «эй Кудай, мен 

көргөн нурдун пайда болушуна дагы бир нур жиберип, элди ишендиргени, көрсөткөнү 

үчүн» деп тобо кылдым. Болбосо элдер айтмак да «бул аял өзүнүн оюндагысын эле жоруп 

айта берет» деп. Кочкор-Атага кадимкидей асмандан түшүп, мечиттин ичи нурга 

бөлөнгөнүн гезит-журналдарга басылып, видеого басылып калганына ыраазымын. 

 Кудайдын берген сыйкырдуу белеги 
 Көзгө тирсек чыкса «фү» деп койсом кетип калат. Кишиге кирне кирсе кирнелеп 

койсом, эмим түшөт. Мунун баары Кудайдын берген сыйкырдуу белеги. Мага 

төрөбөгөндөр келет, аларга жардам берем, бала-бакыраларды кирнелеп, ырымдап коем. 

Колдоочум - буту жок чоң атам жардам берет. 

 Мындай касиет таяталарымда бар болчу. Уктап жаткан жеримден китеп окуймун. 

Мындай таятамда бар экен. Уйкусурап атып эле камыр жууруп, нан жасап койчумун. Өзүм 

да билбеймин. 
 

 Көкүлова Нургүл, 1965-жылкы, Бишкек шаары 
 

 “Чыккан тоонун түбүндөгү  аталардын башын көтөрөсүң” деп бата түшкөн 
 Түркстандагы мазарларга барганда ―чыккан тоонун түбүндөгү аталардын башын 

көтөрөсүң‖ деген бата чыкканда, өзүмдүн туулуп-өскөн Ак-Моюндагы аталарым деп 

ойлоптурмун. Азыр жалаң Токмок шаарындагы кыргызчылык жолуна түшкөн, кыйналып 

жүргөндөр менен иштеп жатам. 

 Алла Тааладан түшкөн сырдуу дүйнө бар экенин толук билдим жана ишендим. 2009-

жылы атам каза болду, июнь айында кыркын өткөрүп келгенден кийин мен тура албай 

калдым, кыр аркамдан кармап. Дарыгерлер ошол жерде шишик бар деген бүтүм 

чыгарышты. Ага чейин менден улуу эжем, Калбүбү деген кыргызчылык жолунда жүргөн 

эжеге алып барды. Менин эжем транска түшүп калды. Ал тигиге шакирт болуп, келаткан 

дубаларды тосуп, чөптөрдөн настойка жазай баштаган. Бир келин келип эжеме, ―ата 

жолуна барып, бата чыгарттырып келели‖ дейт. Эжеме бата чыгат, ―касиеттин кысмагынан 

кыйналып жүрүпсүң, дагы кыз урпактан эки бир тууган кыздар касиеттин кысмагынан 

кыйналып жүрүшөт‖ деп айтылат. Чын эле эң улуу эжем экөөбүз атеист болгондуктан, 

ишенген жокпуз. ―Жүрү‖ дегенинен эжем барып келди, ага да бата чыгып, ―касиеттин 

кысмагынан кыйналып жатыпсыңар‖ дейт.  Бир күнү чогуу бардык, мага да ошондой эле 

бата чыкты. Көрсө, бата чыгарып жаткандардын жүрөктөрүнө мөөр басылган адамдар 

экен. Аялдарга ак куу, эркектерге шумкар деп Кыдыраалы Ак уул ата деп айтылат экен. 

Ошондо беш атага: Өзбек ата, Байтик ата, Балык ооз ата, Таштар ата, Батма Зуура апа 

дегенге бардык. Ар бирибизге бата чыкты. Таң калычтуусу, 2008-жылы атамдар болуп 

Воронцовкадан келатып Байтик-Атага куран окуп кеткенбиз. Бул жолу Байтик-Атага 

барганда бата чыгып жатат: ―ээ урпагым ушуну менен экинчи жолу келип, куран  түшүрүп 



турасың‖ дегендей болду. Чын эле ал жакка экинчи жолу барганым туура болуп чыгып 

жатат. Ошондо эсиме келе баштадым. ―Касиетиңиз бышылып, жетилип калыптыр, 

ачылышыңыз керек экен‖ деп, Түркстанда Айша апа, Арстан ата күтүп жатат деп атап 

чыкты. ―Үч кызыңарда да тең касиет бар экен‖ деп устат болгон Анарбектин аялы айтты. 

―Касиетиңер улуу, мол экен‖ дешти. Ошентип ортоңку эжем ордо ачты. Эжемдин 

ордосунун аты Түктүбай. Иштегенге жараша кадимкидей бата чыгып турат экен. 40 

күндүк зыяраттан өтүшөт. Ал жакта казагы барбы, орусу барбы баары бата чыгарат. 
 Ак уул кырк бир күн Манас атанын күмбөзүндө жаткан экен. Карасай ата булардын 

атасы экен. Кызы дагы бата чыгарат экен. Кызынын ордосу бар экен. Жылына бир 

жолудан зыярат кылып, малын союп бата кылып турушат. Эжем барып келгенден кийин ал 

жак кандай экенин сурасам: ―Миң уккандан, бир көргөн жакшы экен‖ деди. 

 Түктүбай атанын батасынан бир топ оонайт экен. Бул киши бакшы да экен. Дубай 

ата, Сүйүмбай ата, Сарыбай ата, Жамбыл ата, Кайназар ата деп беш ата, Асан кайгы да бар 

экен. Насипа деген олуя аял бар. Ошонун ордосунун аты Асан кайгы экен. Бетинен нур 

чачырап турат экен. Эки эжем мага ―эми касиетибизди сага өткөрүп берели деп жатабыз‖ 

дешти. Бирок андай болбойт экен. Мен өзүм кичинекейимден бери эле ооруй берчүмүн. 

Апам мени кирнелете берчү. Диагнозум чыкчу эмес. 
 Ал эми эжемдин ордосуна улам бир көзү ачык, бакшы, табып келет. Анан чакырат. 

Барабыз. Киши көп. Ал жерден куран чай берет. Эл бата алабыз деп келет. Куран чай 

деген, жети күн барып дем салдырышат. Кээ бирөөнү он бир күн бар дешип, эс алдырат. 

Дем салдырганда киши кадимкидей жеңилдей түшөт. Киши мурун жатып калган болсо, 

кыймылдап, ооруган жери басылып, бүтпөгөн жумушу бүтүп, кыймыл башталат. Анан 

ыраазычылык билдирип, дасторкон жасап келишет. Кээ бирөөлөр курмандык чалып келет. 

Эжеме жардам бере баштадым. Бир күнү эле Гүлайым деген аялга дем салдырайын дедим. 

Ал ―сизден көрдүм касиетти‖ деди. Бир убакта Аллах, Аллах деп кыйкырып, бакырып 

жатып калды. Баарыбыз аң-таң калып эле, буга эмне болду деп туруп калдык. Жети күн 

барып, дем салдырдым. Балдар-кыздарыма да дем салдырдым.  ―Бала-чака, кошуна-колоң 

келсе кармай бериңиз‖ деп калды ал. Ишарат деген киши келди, ал ―Эээээй теңирим Мана-

а-а-ас‖, - деп эле алтайлардын үнүнө окшош экен. Анда ваакумдун ичинде учкандай эле 

болот экенсиң. Учкансыдым. Боз үйгө киргендей болдум. Анын ичинде кадимкидей идиш-

аяк, төшөктөр, килем салынуу, кыскасы, баары бар. Шөкүлө да бар. Аны барып, кийип 

коем, кайра чечип, илип коем. Сабаны алып бышап, сүмөлөк сыяктуу жыгач чөмүч аны 

кармап коем. Көзүмө Манас ата жоо кийимчен көрүнөт. Чөмүчкө кымыздан куюп, Манас 

атага сунуп коем да, кайра сыртка чыгып кеткеним элестүү чагылат. Бул жагымда апам-

атам дагы отургансыйт. Бир жагымда жалаң аталар отурат, ак элечекчен апалар кагаз 

жазып жаткансыды. Ажыдардын башы болуп эжемдин ордосунан көрүндү. 
 Ушуларды көрсөм деле ишенип-ишенбей кабыл албай жүрдүм. Кызым жөн эле 

окуудан айдалып кетти. Кредиттен кредитке малынып, чыга албай калдык. Кара-

Балтадагы Жумабековго чейин үйдөгүлөр алып барды. Ал дагы касиети күчтүү табып 

экен. Мени карап, өпкө жактан экен. ―Операция жасап туруп, ичиндеги нерселерди алып 

салып, цементтеп коем‖ деди. Өлөт деген ушул турбайбы деп эле шалдырап отуруп 

калдым. Баса алабаймын, буга чейин отуруп уктачумун. 

 Кара-Балтада Чынар деген келин бар экен. Ал дагы токмоктук экен. Кайын эжем 

алып барды. Ал келин ―операция кылдырбаңыз, майып болуп каласыз‖ деп калды. 

Ошентип жүрүп, 2012-жылдын 31-мартында эжемдин ордосуна бир айым келди. ―Ордого 

келе калчы‖ деп калды. Барсам дем салып бүтүп калыптыр.  Гүлайым, Гүлжар да биздей 

бир туугандар экен, б.а эже-сиңди. Эжемдин ордосуна бажырайып кирип келишиптир. 

Сүйлөшүп отуруп айттым, ―Гүлжар кызымда дагы, балдарымда дагы күнөө жок окшойт, 

күнөө өзүмдө окшойт. Мага дем салчы‖ дедим. Ал мага дем сала баштады. ―Ээ Манас ата 

келе баштады‖ деп эле кыйкыра баштады. Өзүн-өзү башкара албай калды. Болгон 

аталардын баарын чакыра баштады. Көзүмдү жуумп ―ак-ак-ак-ак‖ деп жатам. Болгон 

аталардын, улукман энелердин аттарын айтып эле жатам. ―Ээ Манас ата, Алмамбет ата, 



Чубак ата деп эле кыйкырып жатам. Ордонун ичинде толгон киши, алардан уялып бир аз 

өзүмдү башкара калам, жоолук-башымды оңдой калам. Кайра эле болбойт. Тизелетип эле, 

көзүмдү жуумп алып эле, тиги-мунун диагнозун кое баштадым. Мээме келип жаткан 

нерсенин баарын айтып жатам. Жоолук-башымды дагы карабай калыптырмын. Бир учурда 

эле мени эмне жоолугуң жок деп урушуп, бутума асылып жатат. 
 Эжем кырк чоро отурат, Алмамбетти да, Чубакты да деги койчу баарынын атын 

айтып отурат. Бирок өзү көрбөйт. ―Башыңа кий‖ деп эле кыйкырып жатат. Жанындагылар 

кой өлүп калбасын деп жатып араң токтотушту. Кызым экөөбүз жетелешип алып, 

үйүбүздү көздөй жөнөдүк. 
 Венера Сатылганова деген актриса оорукчан баласын ордого алып келип жаткан 

болчу. Кайсы органың каерде, кантип ооруп жатканын айтып берилет экен. Өзүм билчү 

эмесмин. Баарын эле айта баштадым. Бир маалда эле кызым кошо сүйлөп жатыптыр. 

Кызым анда 20 жашта болчу. Эсиме келе калдым. ―Оо жараткан Аллах тиги дүйнө бар 

турбайбы‖- деп. Мурда ойлочумун тескери дем салып алып, мээмден айнып калдымбы деп 

ойлоор элем. Ошондо Венера Сатылганованын таекеси дагы барып жаткан экен, 

аябагандай ооруп жүрүптүр. Ага курмандык чалышыңар керек экен деп жатты. Кызым 

дагы сүйлөй баштаганынан сырдуу дүйнө бар экендигин билдим. Анан Гүлжанга айттым 

―бизди эмне кылып салдың? Бизде мындайыбыз жок болчу‖ деп.  ―Билбейм эже, убакыт 

сааты келиптир. Менин да таэжем бар. Эртең ээрчитип келейин, көрөлү‖ деди. ―Эже 

Куранды жаттаңыз, фатиханы окуңуз. Кырк күн кырк бир жолудан окуңуз, ошондо 

тазаланасыз‖ деп айтып кетти. Унчукпай үйгө келдим. Куранды алып окудум. 

 Саякбай атанын эстелиги тууралуу аян 
 Кийин ордого келсем эл жык, батпайт. Баары эле диагноз койдуралы деп келгендер. 

Үч күндүн ичинде күпүлдөп баарын айтып жатам. Алмаз деген балага Саякбай атанын  

эстелигин чогуу көтөрүшүбүз керек экен деп айтыптырмын, аманат сыяктуу кылып. Алмаз 

ордого келген күнү түшүнө аян кирет. Алмаз көлдүк бала экен. Саякбай ата түшүнө 

кириптир. ―Ээ урпагым, Жаткан жерим Ала-Арча көрүстөнүндө, жашаган үйүм бул жакта‖ 

деп дарегин айтыптыр.  ―Менин неберем бар‖ десе, ―сизде эркек бала жок дебеди беле‖ 

десе, ―ушундай бала келет. Менин эстелигимди тургузуп, колума бүркүт кондурасыңар‖ 

дептир. ―Эмнеге бүркүт? Ал жакта Пржевальск (Каракол) турат да‖ дейт. ―Жок мени 

булуңуна коесуңар‖ дептир. Эртеси күнү Алмаз жумушуна келет. Бир маалда эле бирөө 

сени Саякбай атанын небереси издеп келиптир десе эле, денеси ―дүр‖ дей түшүптүр. 
 ―Түшүндүрүп, Ысык-Көл коому деген фонддон Атамбаевге Саякбай атанын, 

Курманжан датканын эстелигин койдуруу үчүн кирүү керек‖ дешет. Ысык-Көл коомуна 

барып, ―бардык долбоорду мойнума алып, жаза турганын жазып, чие турганын чийип 

баштайын‖ дейт. Коомго барса эле башчысы ―Атамбаев менен сен сүйлөшөсүң‖ деп мени 

шайлап салды‖ дейт ал. ―Эже ушинтип Атамбаевге барганы жатам‖ деп эки күндөн бери 

издеп жүрүп келиптир. Бул 2012-жылдын апрель айлары эле. Апрелдин 25-26сына чейин 

кишилерди ордодон көрүп аттым. Кийин Алмазга ―сен балам шашып кеттиң‖ дептир 

Саякбай ата. ―Сен баргын дагы ал жакта  аккан суу бар. Ал жерден камчы сап бар, ошону 

аласың‖ дептир. 

 Атамдардын касиети күчтүү экен 
 Үч атаңардын касиети күчтүү экен деп батага чыкты. Ал атамдын аты Багыш. Олуя 

экен. Асаналы атабыз тайган кармап, аңчылык кылчу экен. Өзүмдүн атам карап туруп эле 

айтып койчу. Көзү ооруп келгендерди ―сүф, кых‖ деп койсо айыгып-сакайып кетчү. 

Атамдын акыл эс-туюму өтө жогору эле. Жото-жетесине чейин айтып койчу. Атаң мындай 

болгон, апаң мындай киши болгон деп. Атам укмуш сүйлөчү. Улак шумдук тартчу. Атам 

жеңил, арык киши эле. Баатыр чалыш иниси болчу. 
 Биздин батабызга чыкканда ―атаңар касиеттерин көтөрбөйт, түпкү атаңардын 

кыздарынын күйөөлөрү эле каза боло берет‖ деп батасына чыккан. Мен көп деле ишенген 

эмесмин. Көп өтпөй эки эжемдин күйөөлөрү каза болуп калды. Апамдын инисинин 

кыздарынын күйөөлөрү каза боло берди. Атамдын эки карындашынын күйөөлөрү каза 



болуп калды. Атам айтып калат: ―Мурун биздин уруубузда кыз жок экен. Бир эле кыз бар 

экен, Бермет деген. Ал да ичи өтүп, чарчап калыптыр‖. Атам баланы көп карачу эмес, 

жакшы көрүп койсо ооруп калышчу. Апам: ―Атаңарды көзүңөрдүн карегиндей сактагыла‖, 

- деп көп айтып калаар эле. ―Ушуга кирген тикен бизге кирсин. Атаңар касиеттүү‖ дээр 

эле. Биз жаштык кылып, көп деле маани бурган жокпуз. Атам өзүнүн касиетин өлөөрүндө 

билип калды окшойт. Ат-Башыдан бир бала келип калды. Өзү ооруп жатып, ошол балага 

сын берип жатат: ―Бул бала өсчү бала, артында ай күйүп турат‖ деп. Ал балага ―атабызга 

келме келтиргенди үйрөтчү, кыргызчылыкты жактырбаган киши‖ деп айттым. Ал бала 

чын эле тирикарак, кыйын бала экен. Атамдын тилин таап, бат эле сүйлөшүп кетти. ―Ата 

бул келмени айтыңыз‖ деп отуруп, жататты. Өлөөрдө атам келме менен кетти. 

 Арбак айттыртат 
 1989-жылкы жигит келип калды мага, ата-апасы жок экен. Ал тууралуу эч ким деле 

билбейт. Техникумду бүткөн бала экен. Ал тууралуу айтып отурсам, көрсө, анын ата-энеси 

авариядан каза болуптур. Апасы (арбагы) айтат: ―Сен үйдүн кичүүсү болсоң дагы, эненин-

атанын ролун аткарып жатасың. Тамак жасап жатканда артыңдан барсам, башкача карап 

каласың. Өзүм да чочуп кетем‖ деп апасы сүйлөп жатат. ―Ээ балам сактангыла. Жакында 

опекун болуп, үйдүн документин талашып, бир адамдар келет. Билесиңби балам, 

баштыкка алма-салма, банан-санан салып келип калчу эле. Ушул тапта көп келчү болду. 

Мурда көпкө чейин келбей калган. Ошолор силерди алдап салбасын, абайлагыла‖- деди 

менин тилим менен. ―Эгерде мени менен сүйлөшкүң келсе, ушул эжеңе кел, мен киши 

таппай жүрдүм эле‖ деп коет. Мен өзүмдөн өзүм жүрөгүм түштү. Бека шолоктоп ыйлап 

жаткан экен. Жанындагы кишилер ―ушул Беканын биринчи жолу ыйлап жатканын 

көрүшүбүз‖ деп жатышат. Бека ―эже сиз туура айтып жатасыз‖ деп айтты. Көрсө, чын эле 

экен. Бир тууган чалыштары документтерди тигинтели-мынтели деп келип жаткан дейт. 

Сырдуу дүйнө бар экен. 

 Апам мен төрөгөндөгү тонун издей берчү 
 Апамдын ичи ооруп эле больницага алып баргандан кийин төрөлгөн экенмин. Атам 

―сенин киндик энең орус аял болгон‖ деп айтып калаар эле. Апамда бир керки бар эле. 

Ошону менен жер чукулап эле отурчу. Мен төрөлгөнүмдө апамдын жанында авысыны бар 

экен. Ошондо тонумду көөмп салган окшойт, себеби менден кийин апам төрөбөгөн экен. 

Мен 10-12 жашка чыкканча жерди казып эле ошол тонду таба тургандай болуп калаар эле. 

Эң улуубуз Жусупбек деген эркек бала, аппапакай  бала экен. Бир күнү агама көз тийип 

―бешиктен туруп капкара боло түштү‖ дейт апам. 

 Көзүм төрт күн дегенде ачылды 
 Төрт күн дегенде мен ачылдым. Андан кийин кызым ачылды. Машинаны сата албай 

жүргөн жолдошум. Үйдү аластаткандан кийин машина сатылып кетти. Түркстанга 

кетээримде  жолдошум Германияга машина алганы кетем деп калды. ―Кое турчу билет 

баасы азыр 500$ экен. Мына эртең эле 310$ болуп калат экен‖ дедим. Чын эле эртеси 

Нургазы мен билетти 310$ га алдым деп чалып калды.   
 17 күндүн ичинде ордо ачасың деп батама чыккан. ―Жетинчи атаңдын касиети 

конгон. Ат үстүндө ат ойнотуп, кербен тосуп, узатып жүргөн атаң бар экен. Ошонун 

касиети жукту‖ деп. Кийин ―Түктүбай ата сага ыраазы болуп, сага бакшылык касиетти 

берип жатат‖ деп.  Көрсө, эжеме жардам бергени барып, кылган кызматым бааланган тура. 

―Эгерде киши көрбөсөң, мээң иштебей калат. Жиндеп каласың. Аягыңдан кармап (буттан 

кармап) оорутуп, төшөккө жатып каласың‖ деген батамда. 
 Эптеп он жети күн өтүп кетти. Жыйырма төрт күн дегенде бөйрөктөн кармап 

төшөккө жатып калдым. Кийин балам бул жактагы бөлмөнү жууп-тазалап ордо ачтык. 

Кийин ―Умай эне билеригин сага тагып кетти. Касиетин да берди‖ деп дагы эле батамдан 

чыгып жатты. Өзүм элди караганда, мынча бер деп бааланбаймын. Себеби өзүмдүн да 

башымдан өткөн. Ордого колунда бар адамдар келбейт болушу керек. Мындай жерге 

карайлап, ооруп, кыйналып жаткан гана киши келет. Жардам сурап келет. Мен мына 

ушундай жардам сурап келген адамдан кантип акча сурайт элем. 



 Тайпалаштарым шылдыңдап калаар эле, дипломуң бар туруп, иштебейсиң, үйдө 

отурасың деп. ―Сени кемисинтип жүргөн кишилер, сенин алдыңа келет урпагым‖ деп 

батама түшкөн. Чын эле келишти, тизелеп келбесе да мага келишти. 

 Кыргызчылыктын жүгүн өзүмө алдым 
 Жүктүн, касиеттин баарын өзүм көтөрөйүн, балдарыма, үй-бүлөмө тийбесе экен деп 

суранам, жалбарам. Алла Таала өзү тараза. Айтайын дегеним, балам кыйналып жүрүп, 

азыр бир дүкөндө иштеп жатат. Ага чейин ээ деп басып кетип калчу да. Көрсө, аталар 

жетелейт экен. Үйгө токтотпой деле коет экен. Көбүнчө касиет кыздарга атадан келет экен. 

Ал эми эркек балдарга касиет энеден келет экен. 

 Куран коргойт 
 Куран окубаган кишилердики төбөдөн кармайт. Ооруйт. Ислам жолундагы мусулман 

адамдардын башында тиги дүйнөдө башыбызда Куран, оң жагыбызда намаз, сол  

жагыбызда орозо, буттарыбызда соопчулук иштер турат экен. Эне жактан касиет болсо 

бөйрөктөн кармайт экен. Сол жактан атанын каситеттери кармайт. 

 Касиетти мол кылып, ушунун баарын коргон кылып, баарын оозума салып, көзүмө 

көргөзүп, аң-сезимге салып айтып бергенине ыраазымын. Эжемдин баласынын бутуна 

сөөл чыгып, лукулдап баса албай калган. Аны көрүп эле какырынып, түкүрүнүп койдум. 

Көрсө, мага ушундай берилиптир ―какырык чыгарып эле, как эле‖ десем, бир күнү 

карасам ошол сөөлү жок. Өзү да сезбей калыптыр. 

 Намаз окулган үйдө нур чыгат 
 Куран окуп, намазга турган кишинин үйүнөн нур чыгып турат. Бир таежем өмүр бою 

намаз окуду. Апамда дагы ушундай касиет бар болчу.  Апам үч жолу авария болуп, кийин 

каза болду. Ошондо түлөө кылып, курмандык чалып койсом болмок экен. Бул үч жол 

кырсыгында тең бир да жолу бир жери сынып, бир жери жаракат албаптыр. Үч жол тең 

арбактар, аталар жүргөн из экен. Бул аталган жолдорду устат деп айтсак да болот. Бирок 

башка жол менен да бата чыгат.  (ГМ) 
 

 Акматылдаева Нурбүбү, 1931-жылкы, Бишкек шаары 
  

 Кыргызчылык жолу Кудайдан 
 Устатым Жаңыл. Ошол кишинин сеансына катышып жүрдүм. Эми элге жардам 

бердим. Мазар бастым. Шакирттерим бар. Бул жол Кудайдын кулуну, Мухаммеддин үмөтү. 

Буга келип калган себебим, мени баккан энем дагы, таенем дагы ата жолундагы 

кыргызчылылык жолунда жүрүшүптүр.  Кошунам молдо атам бар болчу. Буудайчы деген 

атам жатып калганда, айыктырып тургузуп койчу эле. Өтө чоң молдо эле. А бирок ал 

молдо жол алып бергенди билбечү экен. 

 Ар бир адамдын касиети бар 
 Арий деген дунган молдо бар эле. Чай ичип отурсак келип калды, апам ооруп жаткан 

эле, ал апамдын артын таптап койду эле, айыгып кетти. Ар бир адамда касиети бар экен. 

Кудай бир да адамды касиетсиз жаратпайт экен. Маңдайында агы болот, анан касиети 

болот, эмнеге шыктуу болсо, келечеги кандай болот ошого жараша  көрөм. Бардык 

ойлордун баары Аллахтан келет экен. Ошолордун баарын билбей жүрүптүрмүн, ажырата 

албай, туйбай жүрүптүрмүн. Кызымды айыктырыш үчүн табып издеп жүрүп, ушул жолго 

түштүм. 

 Устаттан кийин мазар бастым 
 Мен мазар басып да көргөн эмес экемин совет учурунда. Кийин устатыма келген 

күндөн баштап эле мазар басып баштадым. Илгери совет учурунда бизди мазар бастырган 

бул жакта турсун, орозо кармаган кишилерди оозун ачтырчу. Мен жол бастым. 

Кичинекейимде ооруп жатканда, апам дербишке алып барган.  «Кара тоок алып кел» деди. 

Апам алып барды.  Ошондо менин касиетимди байлап кеткен экен. 

 Мазарга Аллахтын нуру түшөт 
 Мазар деген сөз Аллахтын нуру түшкөн жер. Мен көргөндү бирөө башкача көрөт, 



башкача аян алат. Булардын баары Аллахтын керемети. Адамдын сапатына жараша түшөт. 

Ырыскыны баарыбызга бирдей чачат. Бирок өзүбүздү-өзүбүз адаштырбасак, ушул 

ырыскыбыздан да кур калбай тең жашамак элек. 
 

 Турдаалы уулу Амантай, 1948-жылкы,  Туз айылы 
  

 Алма отургузулган жер  
  Кыроо деген жерде Манастын аккуласынын акыры бар. Ал жакка азыр эч ким деле 

барбайт. Кыргыздар Үркүнгө чейин ушул жерлерге алма бак отургузушкан. Капчыгайдын 

ичинде Манкенин тамыры деп коет биринчи жолу алма отургузган жер. Үч-Эмчек деген  

жер бар. Төкмө акын Осмонкулдун туулган жери. Кырдын астын Жаман-Жар деп коет. 

 Чоң-Тузда Туз-Булак агып чыгат. Касиети бар. Үйгө алып келип, бурчка коюп койсо 

климатты кармап турат. Жел-Суу деп коет түштүк тарапты көздөй 5 чакырым. Шахта ичи 

тарам-тарам кеткен шахталар. Революцияга чейин казактар ушул жерден туз алып кетчү 

экен. Айтып калышат шахтабыз бир өзөндө. Туз-Булагы агып чыгат. Экөөнүн ортосу 2 

чакырым. Мазар катары сыйынышпайт. 
 Көк-Сайда көп нерселер көрүнчү экен. Машина айдап баратканымда оңду-солду 

караганча бир кыз отуруп калды капотко, корккон да жокмун.  Түшпөйт таптакыр. Айдап 

келе бердим. Биз жолдон чыкканда свет көрүндү эле ошол жерден жоголуп кетти. Жолдон 

бир туугандыкына кирдим, калчылдап. Эмне болду дешти. Алар мени үйгө алып келип, 

таштап кетти. Илгери карактап эле каракчылардын колунан көп жаш балдар өлгөн дейт 

бир карыя. 

 Биз Теңирчибиз 
 Мазарга сыйынып, мазар басып жүргөндөр анчейин жок. Молдолор урушат,  ширк 

дешет. А биз Теңирчибиз. Кудай жалгасын, Теңир жалгасын дейт. Мен, мисалы, Теңир 

жалгасын деймин. Долоного чүпүрөк байлачубуз.  Теңирчиликти каттоодон өткөрбөй 

жатышпайбы, коркуп. Куран окутуп жатканыбыз - бул теңирчилик, аш берүү дагы - 

теңирчилик. Ата-энең каза болсо, аны кантип унутасың. Биз жакка дааватчылар келишет, 

пайгамбарыбыздын хадисинде андай-мындай деген сыяктуу. Ал ким, качан туулган, кайсы 

заманда жашаган десем билишпейт. Ал Мухаммед пайгамбар деген исламды мыкты 

жеткирген киши болгон, соодагер болгон. Аялдарына тең караган, адилет мамиле жасаган 

инсан болгон. А биздин чала молдолор теңирден тескери иш кылышат. 
 

 Мухаммед уулу Такба, 1966-жылкы, Бишкек шаары 
 

 Биоток менен дарылайм 
 Колумда биотогум бар, ооруган жерин массаж жасап жатып билем. Тамыр кармап 

диагноз коем. Бардык нерсе мага сезим менен берилет. Ата тегимде эжекем кармачу. Көзү 

ачык эле. Карта менен төлгө саламын. Көпчүлүктө жоголгондорду табам. Карта өзү эле 

сүйлөйт, ошону эле айтып коем. (ГМ) 
 

 Рахат, 1972-жылкы, Бишкек шаары 
             

 Баламдын айынан ушул жолго түштүм 
  Бул жолго балам ооруп, кыйналганынан табыптарга барып жүрүп, кабылып калдым. 

Азыр балам 22 жашта. Баламдын көзүнө кичинекейинен бери бир нерселер көрүнчү, 

ыйлачу. Кийинки кездерде өзүмдүн жүрөгүм токтобой калып, ток сыяктуу болуп, элге 

аралаша албай эле кыйналып эле жүрдүм. Мына эки жыл болду. Арак көрсөм эле жүрөгүм 

лакылдап  болбой калат. Корком, өзүмчө качкым келет. Ар кимден сураштырып отуруп, 

ушундай ордо бар экенин билдим. 
  Нүргүл эже менин касиетим бар экенин айтты. Беш атага барып кел дегенинен, ал 

жакка дагы барып келдим. Беш атага зыярат кылып келдим. Балама дагы, жолдошума дагы 

бата чыкты. Азыр балам куран окуп, даарат алып, кыйналбай, ичпей калды. Куран окуп 



жүрсө жакшы жүрөт, окубай калса дароо көзүнө көрүнөт. (ГМ) 
 

 Темирова Нокто, 1976-жылкы, Бишкек шаары 
 

 Кыйналгандан ак жолго түштүм 
 Бул жолго билбейм, айтор, бир жерлерим эле ооруп, кыйналып жүрүп келип калдым. 

Көп жактарга бардым. Баары эле убактылуу эле жардам берип жатты.  Таята-таене, чоң 

ата, чоң эне жактарда дагы эч кандай касиет жок болчу. Бир күнү эле Нүргүл эжени айтып 

калышты. (ГМ) 
  

 Көкүлова Анаш, Бишкек шаары ГМ 
 

 Таенемдин мүйүзү бар болчу 
 Менин чоң таенем бугу эненин кыздары болуп кетет. Ак-Музда жашачу. Таенем он 

бирди төрөгөн балпайган байбиче болгон экен.  Намаз окуган, абышкасы экөө бир да жолу 

урушчу эмес экен. Таята-таенемдин сүйүүсү укмуштуудай шумдук деп азыркыга чейин 

атбашылыктар айтып калат. Таятам зыңкыйып жүрүп каза болду. Таенем бугу эненин 

кыздары болгон экен. Ошондуктанбы, айтор, башын элге көрсөтүп жуучу эмес. Башында 

мүйүз бар экен. Бизге бата таене жагыбыздан келсе керек деп ойлой берем. Кайын атам 

Шамен деген киши болгон экен. Ормон хандын жигити. Кайын атамдын каза болгонуна 20 

жыл болду. Азыр Кочкордон Ат-Башыга чейинки жолдун атын алган. Бооромбай, Ормон 

хандар салгылашканда Ормон хан ―менин кунумду ким алып калат?‖ дегенде, ―Шамен 

алып калат‖ дешкен экен. Ошентип, Шамен деген кайын атам алып калган экен. Сары-

Булакта дагы Шамен деп мектептин атын ыйгарды. Китеби чыкты. Аталарыбызга бирде 

кайберендин каргышы тийген деп да калышат. (ГМ) 
 

 Көкүл кызы Майрамкүл, 1960-жылкы, Бишкек шаары 
 

 Шакирт болдум, бирок көкүрөгүм толгон жок 
 Бул жакка 1980-жылдары келгенбиз. Калбүбү деген эжеге шакирт болуп жүрдүм. 

Бирок көкүрөгүм толгон жок. Жан дүйнөм жакшы болгон жок. Ал жактан дары чөптөн 

настой жасадым. Окуюн десем куран же намаз билбейм. Ыйлап эле ―апа‖ деп жыгыла 

бердим. Намаз окууну үйрөнүү керек экен. Акырында транска түшүп, таштарым төп 

келип, жараларды айыктыра баштадым. Орустардын энцклопедиясынан карап, чөптөрдөн 

настой жасаганды үйрөндүм. Өзүмдө эч кандай сезим болгон жок. Менде дуба бар дешти. 

Бул аралыкта апам каза болуп калды, кызым турмуш жолуна аттанды. Касиет десе, анда 

эмнеге намаз окубаймын деп өзүмдү өзүм жечү болдум. Оорудум. Кыйналдым. Бирок 

ошол эле убакта бул касиетти таштаган жокмун. Калбүбү эжеден көп нерсе үйрөндүм. 

Күйөөм каза болду. Кийин ата жол деп бата түштү. Беш атага бардым. Түркстанга, Манас- 

Атага бардым. Чөгөлөп алып ыйладым. Ата жолу деп Анарбек деген кишиге бардым. Ата 

жолун ачтырып, Таласка бардым. ―Түркстанга барып келгенден кийин, ушундай мол 

байлык берилет‖ деди батамда, ―кайдагы байлык, наным эле кенен болсун‖ дедим. 

Касиетимди эл үчүн арнайын деп ордо ачтым. Эки сиңдимдин ушул жерден көзү ачылды. 

Кут түштү. Кызым жоголуп кеткен болчу, касиетти алгандан кийин кызым табылды. 

Турмушка чыкты. Эки балалуу болду. 

 Ооруган жерди колум өзү табат 
 Мен көбүнчө колум менен иштеймин. Кимдин кайсы жери ооруй турган болсо, 

колум өзү ошол жерди кармагысы келет. Мен эмчимин. Менде мөөр жок. Мөөр деп Агул 

деп өтүп кеткен ошого берилген. Бул Акаевдин учурунда Кыргызстанга келген экен. 

Манас ата аян берген экен ―Кыргызстанга бар. Кыргыз элим кыйналып жатат, ошолорго 

жардам бер деген‖ экен. Таласка келип Манас-Ордодо үч ай жатыптыр. Батада билбеген 

нерсеңди айтат. Батада жаман жактарыңды айтат да, ошондон жакшы жакка өзгөрүлөсүң.  

Мага бир эже келди, башында шишик бар экен. Операция кылабыз дешиптир. Бирок мага 



келип, 21 күн ал эжеге дем салдым. Анан беш атага алып бардым. Анан эле көп өтпөй 

жакшы болуп кетти. 
 Биздин ордого колунда бар байлар келбейт. Мага окшогон колунда жок, банкрот 

болгон кишилер келет. Бир апа келди, жан жери ооручу экен. Баса албайт. Жара болуптур. 

9 күн дем салып, бата чыгардым. Айыкты. Кийин абышкасы келип, улагын союп, 

ыраазычылыгын айтып, батасын берип кетти. 

 Транска түшкөндө бийлегим келет 
 Шам жагуу бул шамандыкка кирет. Шам жагуу кыргыздын ата тегинде болгон. Мен 

өзүм шам жакпаймын. Добулбас кагылганда кадимкидей кара жорго бийин бийлеп 

кетесиң. Бирок бир кишинин добулбасын кагып берип, ушундай кырдаалга туш болгом. 

Ал эми өзүм транска киргенде, шпагатка отура калам. Бийлегим келип, шпагатка отургум 

келе берет. Элден тартынып жасабай калганда, кадимкидей кыйналамын. 
Бир келин келди. Ал аялдын эки баласы бар экен. Эки баласынан кийин 19 жыл болсо 

дагы балалуу болбой жүрүптүр. Ал келинге дем салдым. Көп өтпөй балалуу болду. 

 Обондор жан дүйнөмдү түрткүлөйт 
 Акыркы күндөрү бир башкача обондор жан дүйнөмдү түрткүлөп жатат. Ким 

келбесин ошого ылайык бир обон пайда болот. Мындай обондор мурда кийин болгон эмес. 

Ырдайын десем ырдын текстин билбейм. Бул касиет Умай эне келгенден бери пайда болду. 

Кээде ышкырамын. (ГМ) 
 

 Маматсадыр кызы Гүлбарчын, 1978-жылкы, Бишкек шары 
 

 Адамдын каза болоорун билчүмүн 
  Оштон болом. Кичинемден бери кыйналып келгем. Мурда мага дем салып окуткан 

эмес экен. Көчөдөн кимди көрсөм, ошол кишинин качан каза болоорун айта берчүмүн. 

Авам аркылуу бул Түктүбай атанын ордосуна келдим. Менин касиетимди бул жактагылар 

билип, мага бата чыгарышты. 
 Табыпмын, көзүм ачык, дем салам. Үч эле аятты билем. Фатиха, ихлас, аятул 

курсини. Мурда бул касиетти ала элегимде кыйналчумун. Азыр кыйналбаймын. (ГМ) 
 

 Абуталиб кызы Зауре, 1959-жылкы, Казакстан, Астана шаары 
 

 Кыргызстандан шыпаа табам  
 Орус улутундагы Ирина деген аял «Кыргызстанга Чүй аркылуу баргыла, шыпаа 

табасыңар» деген. Ошол максатта келип отурабыз. Ирина жыл сайын келип турат. Ал 

элдик табып, куран билет. Мени «Арстанбапка барсын» деген аян алыптыр. «Тирүү 

адамдын батасы эмчилерге жүрбөйт. Өлүү кишилердин батасы жүрөт» деди ал. 

Мазарларга сыйынганды жакшы көрөм. Андан эс аламын. 
 Түшүмдө бир жолу пайгамбар алейхи саламды  көргөмүн. Кийин аны өңүмдө 

көрдүм. Сабырдуу, мээримдүү киши экен.  «Намаз оку. Окубасаң бул жолуңду бир балага 

бер» деди. 1987-жылы Иусусту да көрдүм. Кээ бирлер мени эсинен ооган дешет. Бирок 

андай эмес. 1987-жылдан бери мазар басып келем. Америкадан элдер зыяратка келишет. 

Жүрөгүм таза. Бардыгына махабатым таза. Кадыр-Атага, Чолпон-Атага бардым. Куран 

окуйм. Кудай мага жакшы адамды тааныштырат, жакшы адамдар менен тил табышам. Ар 

дайым Кудайдан кечирим сураймын. 
 

 Жумалиев Ашыркул, 1963-жылкы,  Орловка шаары 
 

 Комбинат курулгандан кийин суу буулуп калган 
 Атамдын көзү былтыр өтүп кетти. Ал киши жаратылыш эстелиги үчүн  жарым 

кылымдан бери күрөшүп келди. Бул эстелик Бүркүттүн сайына курулган. Айылда 9 саз, 12 

булак бар болчу. Комбинат курулгандан кийин  басылып калган. Карл Маркс айылына 

жакын жердеги сугат жерди бизге бергенде, ал жерге бак тигип, аны кайтарып калдык. 



 Атам мүнүшкөр болчу 
 Бул жакта бүркүттөр уялайт. Бүркүттөрдү атам жарым кылымдан бери таптап келген. 

Ошондой эле ал  кашкулак, түлкү жана бир канча канаттууларды, жаныбарларды кармап, 

багып келген. «Колдо бар алтындын баркы жок» дегендей, атамдын көзү өткөндө өкүнүп 

калдык. 
 Эл булактан чыккан суудан пайдаланып, бакка чүпүрөк байлап, шам жагып турушат. 

Бул шаманизм доорундагылардын иши. Бул куранда жок. Кудайдын каарына калгандар. 

Бизде ыйык тогуз жер деген жер бар. Ар жерге ар тараптан топ-топ болуп келишет. 
 

 Болотбекова Гүлмира, 1967-жылкы, Бурана айылы 
  

 Алааматты болтурбоого болот 
 Токмокту 2002-03-жылдары суу каптайт. Ошондо Токмок деген ата аманат берет. Ак 

мал союп, Аллах жолуна куран окуткула деген. Аны шаар башчыбызга айтканы барсак, 

алар аны молдолор кылат деп баш тартып коюшкан. Акыркы жолу жыгылганда орозого 3 

күн калганда, шаштырбадыбы. Негизи тилек кылып, ооз ачырган жакшы экен. Ошол 

учурда ооз ачырдык, куран окуттук. Периштелер кабарлады шаарды сактасын деп куран 

окуттук. «Кудай Таала ырайым жиберди, көлүңөрдүн ичинде Сулайман пайгамбар 

Аллахтан көпүрө түштү, жериңер берекелүү жер. Бактыңар бар экен. Умай эне 

балдарыңардын өмүрү бар экен» дешти. 
Жамгыр жаады жакшылыкка агартып, 
Жердин бетин, элдин ишин агартып. 

Бирөө барса ойлогондой төп келди. 
Пенделериң ниетинен төп келди. 

Аллам айткан аманаты так болду. 
Токмок ата элин ойлоп баш болду. 

Ташымалда агартуунун белгиси. 
Нандын көбү элдин энчиси 
Жерди сыйла барыңар. 

Белгисине урмат келет баарыңа. 
Калайыктын ичи толу кенч болот. 

Касиети күчү колдоп дем болот. 
Аллам айтат: «Пенделерим баш ийсе ыйман жолго, 
Өмүр нугу тазарып бактым колдо, 
Ар нерсенин  түбү болот чакталган. 

Аалам түркүн касиетке капталган. 
Жердин күчү кубат берет элиме. 
Күндүн нуру жарык берет жериңе 

Ай-ааламда теңирим деп көргөн бар, 
Касиетин кармай алмай өлгөн бар. 
Жашоо агымы акпайт кайра жогору, 
Ак жүргөнүң жүзүң жарык оболу. 
Бейиш жеңет таштай тоону да. 

Мага жардамчы касиеттер аркылуу бата түшөт. Периштелерге түшкөн маалымат бизге 

келип түшөт. Кишинин жардамчылары да болуш керек. Жети күн куран түшүрүп, 

информация келтирсе болот, бата түшөт ошондо. Алааматтар көп болот го, ошолордун 

алдын ала билебиз. 
 

  Модубаева Бактыкан, 1964-жылкы, Воронцовка айылы 
           

          Оорунун айынан мазар бастым 
          Мен кичине чагымдан бери катуу ооруп, Тастар-Ата мазарына көп бардым. 1994-

жылдан баштап мазар бастым. Тастар-Атага Миң-Куштан балдарым менен эртең менен 



чыгып, кайра кечинде келчү элем. Ал жерде көп сырларды көрдүм. Ашказаным ооруп, 

тамак иче алчу эмесмин. Ошол оорумдан Тастар-Атама барып жүрүп айыктым. Рухтар  

уйку-соонун ортосунда келип, айтып, көрүнүп турушчу. 
           1998-99-жылдары түш көрдүм. Түшүмдө чоң таш мени мойнумдан жетелеп 

алыптыр.  Мойнумду эптеп бошотсом, чоң мечитке туш болом. Чоң мечиттин кайсынысы 

ачык болду экен деп сурайлы десек,  чоң жашыл дарбазасындай эшик ачык туруптур, 

ошондон кирдик. Кирсек тумбочкада чоң делолор,  документтер турат. Төрт бурчунда 

толтура түлү менен, кызыл бархат халат кийген эки киши отурат. Бири ―сен эмнеге келдиң, 

эмнеге кирип келдиң?‖ деп чочуп кетти. Кайра ―киргиниң, жазылгының‖ деди. Чыгып 

баратсам, ―токтой турчу, сен турмуштан катуу кыйналыптырсың, эмне сурап келдиң?‖ деп 

сурады. Мен ―өмүр, ден соолук, бакыт-таалай сурап келдим эле, турмуштан катуу 

кыйналдым, эми кимден сурасам болот?‖ дедим. Делону, журналды ачып, ―фамилияң 

ким?‖ деп сурады. ―Модубаева Бактыкан Ильясовна, 1965-жылы 10-апрелде туулгам‖ 

дедим, уулумдукун да айттым. ―Кол кой‖ деди. ―Кол койгондон кийин кетпей тур, куш 

канат миңген Айгүл деген кыз келет, кайра келесиң, сен бизге керексиң‖ деди. Ал жерден 

чыксам эки капкара чүмкөнгөн киши ―сен эмне келдиң бул жерге?‖ деп мени чукулашат. 

Мен коркуп турсам,  куш канат миңген Айгүл кыз учуп келди. Ошол кезде мен ойгонуп 

кеттим. 

         Кыргызчылыктын айынан үйдөн чыгып кеттим 
          8-августта эжем Тастар-Атага барып калды: ―Күйөөң өлтүрүп салат, бас балдарыңды 

алып кет‖ деди эжем. Чынында жашоо жакшы эле болчу, болгону үйдө  тынччылык жок 

болчу. Күйөөм деле өлтүрө сабаган жок, кыргызчылыктын айынан ызы-чуу боло берчү. 

Үйгө барып балдарымды ээрчитип, эч нерсе албай бир баштык менен чыгып кеттим. 

Аталар мени ушинтип чыгарып кетти. Бирок балдарым менен бир дагы туугандарыма 

баткан жокмун. 

         Колдоочуларымдын жардамы чоң болду 
          Августтун 27де ―кетем, балдарымды окута албасам, же өзүм окубасам, өлтүрсө ошол 

жерден өлтүрүп салсын‖ дедим. Ошо күнү түш көрөм. Түшүмдө эки ажыдаар, 

кескелдирикке окшогон үч метрдей болгон нерсе, сүйлөшүп жатышат, мен алардын 

ортосунда турам. Алар ―каякка алып барабыз? Жанагы жерге алып барабыз. Эми 

эптештиребиз. Анан сүйлөшүп алабыз. Анда кеттик‖, - деп сүйлөшүп жатышты. Бирөөнүн 

куйругу үч оролот, бирөө канаты менен кетип баратат, мен эки бактын ортосунда кетип 

баратам. Ойгонуп кетсем түшүм. 
Мен анда шаарда болчумун. Эжем келип калды: ―Бас, эжей менен сүйлөштүм, 

балдарың ушул жерде окушат‖ деди. Бул жакка келип, эки гектар картошкасын казып 

бердим. Биринчи келгенде үч бала менен аябай жүдөдүм. Үйдө жаман ала кийиз, эки 

төшөк, жарым тоннага жетпеген көмүр, анча-мынча идиши бар. Бирөөнүн бутун кармап 

койсом айыгып калды, бирөөнүн боюнда бүтүп калды. Ошентип, түшүмдө көргөндөр 

өңүмдө эптештирип жатышты окшойт.  Кыскасы, наны жок калтырган жок, анда 20 сом да 

акча болчу. Көрүнгөндөр 10 сом, 5 сом берип коюшчу. 
Азык-түлүк түгөнүп келатканда эле ичимден ушундай жашоо кандай болсун, кой 

кетем дегенде деле баягылар кетирбейт. Эжем да тынччылык бербей, ―бул жерде балдарың 

окуй албайт‖ экен дегенде январда кетем деп ыйлай баштадым. Өзүм Воронцовкадагы нан 

жасаган жерде (пекарняда) иштечүмүн. 
2001-2002-жылы болуп кетти. Уктап жатсам үн угулат: ―Каякка кетесиң, эч жакка 

кетпейт экенсиң‖ деген. Аңгыча курорттун бир медсестрасы көрүнгөнү келип калды,  буту 

былжырап кетиптир. Бир эле күнү эмдегенден кийин, эртеси жараатынын баары күбүлүп 

түшүп калыптыр. ―Биздин там бекер, бул жакта тура берсин, пекарняда иштей берсин‖ 

деди. Ошентип, колдоочуларым Воронцовкада эптештирип, шаарга жибербей коюшту. 

         Рух аталар айыктырды 
         Кышында баягы берген үйүнө көчүп бардым. Бир күнү ооруп туралбай калдым. 

Экинчи күнү шам жагып отурсам, үч ата сүйлөшкөн болот. ―Быягына дем сал, ушул 



жерине кирип кеткен турбайбы, бери жагына дем сал‖ деп отургузуп дем салып, силкип, 

карсылдатып ―Болду эми жатсын‖ дешти, эртеси күнү айыгып кеттим. Колдоочуларым 

ошол кезде үйдү жылытып турушчу. Азыр от жаксам дагы жылыбайт. Таң калычтуу 

күндөр өттү. 
         Ошентип, экинчи жылы да өттү. Квартира алып балдарымды эми окутайын дедим. 

Бир күнү Байтик-Ата мазарына келип, Өзбек-Атага шам жагып отурсам, бирөө бакырып 

эле куран окуйт: ―Сен Жумгал-Атанын кызы турбайсыңбы, Тастар-Атанын кызы 

турбайсыңбы, Кожомкул атам келип жатат‖ деп эле бирөө, көрсө, Кубаныч деген 

токтогулдук байке экен. ―Сен  бул жерге жети жолу түнө, сен жети жолу түнөсөң Байтик-

Атам сага аалам бергени турат‖, - деди.  ―Каякка түнөйм, биякта эч нерсе жок болсо‖, - 

дедим. Эртеси келсем бирөөлөр мал союп, күмбөздүн ичине түнөштү. Ичинде бир аз 

идиш-аяктар болчу. Жети күн түнөдүк. Ал кишиге көрүнүп, ачык айтчу. Жети күндөн 

кийин эч нерсе болгон жок.  Сегизинчи күнү дегенде уктап жатсам таңга маал аппапак 

болгон, арабдардай кийингендер подносторго толтура тамак-аш салып, ак чүпөрөк менен 

жаап: ―Ме, Бактыкан бул сага‖ деп, алаканыма салып ―оомин‖ кылып учуп кетишти. 

Баарыбызга ырыскы берди го деп ойлодум, көрсө, бул жердин ырыскысын мага берип, 

учуп кетишти. 

         Алдыма үч жолу кут түштү 
         2002-жылы 16-мартта кайра ушул жерге келип, бирөөнү түнөттүм, боюна бүтпөйт 

экен. Түнкү саат үчтө ясин сүрөөсүн окуп, үч жарымда үстүндө шам жагып, түшүп 

келаткам. Келатсам экинчи тепкичке ак неме келип астыма конду. Бир бутум астынкы 

тепкичте, бир бутум үстүнкүдө, бул кут экен. Ак азис болуп, оролуп жатат. ―Кудай, Кудай‖ 

деп жатам. Тиги аял аркы жерде чаңырып жатат, эркектер түшүп кетишкен болчу. 

Ошентип, кичинеден куюлуп, жылдызча болуп бутума келгенде өчүп калат. Анан Кудай 

деп эмне кыларымды билбей туруп калдым. Экинчи жолу куюлганда, ошондой жылдызча 

болуп жоголуп кетти. Бирок жылан болуп оролуп жатат.  Эмне кылайын десең эле жоголуп 

калат. Үч жолу ушинтти,  анан үчүнчү жолу эчтеке калбай калды. Ошентип, ырыскыны, 

кутту мага бекитишиптир. ―Эч нерседен коркпо, мен турам‖ деди. ―Булар кайта келсе, 

мени жеп коюшат‖ десем, ―коркпо жебейт‖ деди. Анан Өзбек ата жакка басып баратсак, 

Байтик атанын жанынан бир ата чыкты, ―келгиле бери‖ деди. Мени канча кубалашыптыр, 

бирок булар мени алып калышыптыр. 

         Мазарда куран окуган сайын нурлар түшөт 
          Мазарда түнөгөндө түнкү периштелер өздөрүнүн баталарын беришет. Алар чөйрөнү 

тазалап, нурлары менен көп нерселерди айыктырып коюшу мүмкүн. Түнөп зыярат кылуу 

башкача болот. Ал эми кадыр түндө таң атканча уктабай туруш керек. Азыр түнөгөнү 

келгендер төшөк талашып уктап киришет. Уктабай таң атканча Алладан ыйлап отуруп 

суранган жер - мазар деп аталат. Кудайдан суранып, ошол мазарда жаткан рухтарга куран 

окуган сайын нурлар түшүп турат. Тилек тилеп, Алладан суранган сайын таңга жуук уктап 

кетсең, периштелер аян берип кетет.  Ошондуктан, мазар жаман нерсени кубалап, аураны 

тазалайт, ооруну айыктырат. Мазарда уктаганда чоң сырлар ачылат, аян алыш керек. 

         Мазарга тазаланганы келишет 
         Мазарга элдер кыйналганда келишет. Мурда мазар жөнүндө түшүнүшчү эмес, азыр 

кудайга шүгүр. Келгендерге биз түшүндүрмө берип калганбыз. Мазарга келип,  куран 

окуган сайын Алладан нур түшүп турат, көрүнбөгөн нурлар. Куран окуган сайын Алла 

нурлары менен ооруган кишилерди айыктырат. Ошон үчүн мазар деп аталат. Иштери 

жүрбөй калганда, ооруганда, кыйналганда, үй-бүлөсүндө ынтымак кеткенде келишет. 

Кандай суроолор  менен келишсе бүт баары аткарылат. Бир келгенде эле аткарылып калат 

деп айтпайм, анткени биринчи жолу тазаланып калат. Улам-улам келип тургандардын 

жаман нерселери, санаалары жок болуп, беттерине  нур таамп, жылдызы жанат. Ошондо 

адам башка жакка өзгөрүлөт. ―Кара кыздын агынан эмес, багынан‖ дегендей, адамга нур 

жаап турса, ал сүйкүмдүү болуп, бири-бирине жагымдуу болот.   

        Мазар менен намаздын касиеттери ар башка 



        Мазардын касиети башка, намаз окуунун касиети башка. Кээ бирөө намаз окуп 

тазаланышат, бирок  намаз окуса да өңү жок. Мазарда таза болуп, таза сыйынсаң башкача 

өңдүү болосуң, таза сыйынбасаң өңдүү болбойсуң. Адамдын ниети түз болуш керек. 

Намаз, куран окуп, соопчулук иштерди көп жасап, садага, зекет бериш керек. Мисалы 

үчүн,  мазарда жөн эле отуруп турсаң, мазар келип ырыскы бербейт. Мазарда куран окуп, 

шам жагып, арчалап, Алладан сурансаң, анан дүбүртөп элдер келип турат. Мен бир-эки 

күн жок болдум, эч ким келген жок. Ал эми отуруп тилек тилеп турсаң, элдер келип 

баштайт. Жөн эле Кудай Таалам келип, бере бербейт. 

         Ыйык жерге таза кийинип келүү парз  
         Мазарга мындай кийин, тигиндей кийинип кел деп Алладан буйрук түшкөн эмес. 

Бирок мазарды сыйлаш үчүн узун кийинип, жоолук салынса жакшы болот. Намаз окуганда 

деле юбка кийип жүрүшөт. Көбүнчө ниет түзүш керек. Кээ бирөө атайын кийбей келет, кээ 

бирөө унутуп калышат. Биз аларга жаман көрүнө албайбыс, ниети түз болсо биз 

унчукпайбыз. Мазарга  жоолук салынып келиш керек, китепте дагы жазылган. Эң 

башкысы, таза, даараты менен келүү зарыл. 

         Мазардын эрежелерин сактоо керек 
         Мазарга келатканда Алладан суранып, келме келтирип, түз эле чуркап кетпей 

мазарга, тилек тилеп, куран окуп, улам-улам таазим кылыш керек. Мен мазарга 

келатканда, ―мазар ээлери кабыл алгыла‖ деп Алладан сурайм. Жети жолу же үч жолу 

куран окугандан кийин зыяратчылар мазар ээлерине туш келет. Ошондон кийин гана мазар 

ээлери кабыл алат. Ар бир жердин мазар ээлери болот, босогосунда куран окуп, тилек 

тилеп өтүш керек. Куранда деле жазылган, мазарга барып зыярат кылууну. Зыярат кылуу 

деген мазарга барып келүү дегенди билдирет. 
         Ыйык жерлерди мечит катары кабыл алабыз. Молдолордун көбүнчөсү бизге каршы 

―ширк‖ дешет. ―Бул жолдо биз мазарга барып,  куран түшүрүп, Аллага сыйынабыз‖ десек 

эч нерсе айталбай калышат. Алардын айтканы кээ бирде туура болуп кетет. Бирок биз ата-

тегибизге куран окуйбуз, мазар деп куран түшүрөбүз. Ошондо биз Алладан аян алабыз. 

Куран окуганда Алладан нур түшөт, биз ошол аянды алабыз деп молдолорго баса 

белгилеш керек. 

         Көзүмө үч жигит көрүнчү 
         Менин чачым кыркылуу болчу. 1994-жылы балам экиде эле. Ошол кезде көзүмө 

көрүнүп, дайыма үч жигит келчү. Бирөө узун бойлуу, кемер кур тагынган, бирөө 

толугураак аскер кийим кийинген. ―Ал баланча Умай эненин баласы, тиги баланча 

пайгамбардын баласы, бул Тастар атаң‖ деп айтышат. Ушундай сырлар түнкү үчтө жана 

күндүзгү үчтө болот. Бир күнү түнкү саат үчтө мен Буранада намазга жыгылгам. Күндүзү 

уктап калыптырмын. Уктап жатсам баягы үчөө чоң казанды көтөрүп келишти. Үйгө алып 

кирип, кухняга орнотуп башташты. Мен болсо ыйлап отурам. ―Тур, башыңа ак жоолук 

салын деп айтпадык беле, ак жолугуң кайда?‖ дешет, ―Ак жоолугум жок, алганга акчам 

жок, балдарымды эптеп багып жүрөм, балдарым кичинекей‖ деп ыйлайм. ―Тур калп 

айтпай, ак жоолугуң жүктүн үстүндө жатат, салынгын. Мен кайра кайрылып келбейин, мен 

Тастар атаң болом, кайра кайрылып келсем бир жагыңды алып кетем. Ак жоолук болсун 

башыңда!‖ дейт. Ал кезде 26-27 жашта элем. ―Жок, акчам жок, ак жоолугум жок‖, деп 

моюн албай ыйлап отурам, анда айтат ―Ак жолугуң бар, салынгының калп айтпай, жүктүн 

үстүндө турат. Эмне бизге калп айтасың?‖ дейт. Чоң казанды төрт жагынан чынжыр менен 

бекитишти. ―Мунун бели жакшы болбой жатат, кармагылачы мен бекитейин‖ дейт. Бирөө 

кармап турат, ал бекитип коет. ―Болду, белин бекиттик, эми кеттик‖, деп кетип калышат. 

Көрсө, чоң казанды аталар башынан даярдап мага багышташкан экен.   

         Келип сыйынгандар боюнча “аталар” Аллага отчет беришет 
         Бул мазардын касиети аябай күчтүү, аталар өздөрү ырастайт. Ар төртүнчү күнү 

жыйындарын өткөрүп, отчетту төртүнчү күнү аталар алышат. 12ден кийин мазарга ким 

сыйынды, ким эмне кылды деп Аллага отчет беришет. 
 Менин ата-тегимде касиеттүү адамдар болгон. Өз атамды да, кайнатамды да 



касиеттер учурушчу. Кайнатамды жетинчи класста учуруп кетет, анын карашын өткөрүп 

жатканда кайра алып келишиптир. Ага Тастар атанын үңкүрүн көргөзүшүптүр. Үңкүрү 

бизге кичинекей болуп көрүнгөнү менен, үңкүрдүн ары жагында кадимкидей Умай энелер 

жашайт дешет, өз сүтүн берип, анан багышыптыр. 
         Көрүнбөгөн күчтөр учуруп кетет. Денең калат, өзүң жок болосуң. Тиги жакты 

көрсөтөт, мазарларды кыдыртат, ошентип көп нерсени мага алар үйрөтүштү мени 

коркутуп жүрүп. 
         Мени кичинекейимден бери даярдаган үчүн мен көптү билем.  Тастар-Атага ошол 

күндөрү мал союп барганда ―Же, ич‖ десе да,  такыр ―Адалын жейсиңер, арамын 

жебейсиңер‖, дейт экен. Дасторкондо бирөө куран окуп, бирөө колун жуубай келип, нанды 

кармаса арам болуп калат. Ошондо тиги дүйнөдөгүлөр жебейт экен.  Тиги жакта кадимки 

эле жашоо. 

   Үйгө караганда мазарда тынч уктайм 

         Мен күнүгө эле мазардамын. Үйгө барсам да кечинде саат 11-12де барам. Үйгө 

караганда мазарда тынч уктайм, тынч отурам. Касиеттерим үйгө отургузпайт такыр, бир 

күн калайын десем да калтырбайт. Мен бул жерге келген кишилерге кеңеш берем, 

түшүнбөгөндөргө түшүндүрөм. Анткени мен өзүм катуу кыйналгам. Дем салам, 

дубаларын чечем.  Эгерде менин дубамдан өтпөгөн күчтүрөөк нерсе турса аны молдого 

жиберем. 

         Мазарда эмне кылбаш керек? 
         Мазарга тынч келип, сыйынып кетиш керек. Айрымдары жип байлашы мүмкүн, 

кыйкырышы мүмкүн, мен байкап калсам, андайларга тыюу салам. Мазардын үстүнө тамак 

чыгарганга болбойт. Атайын түлөөкана даярдалып турган үчүн ушул жерге ичкиле деп 

айтам, бирок кээ бирөөлөр пенделерге тамак калтырбайбыз дешсе, анда акырын үстүнө 

чыгып, куран окуп, тамактарын өздөрү менен алып кетишет. Мен эч кимди кыйнабайм 

чогуу отурганга. Негизи тамака-ашты мазардын үстүнө чыгарып кеткени күнөө болот.  

Тазалыкты кээ бирөөлөр сакташпайт, ар кандай сөздөрдү сүйлөшөт. Каткырып 

отургандарга, мазардын тегерегиндеги арча, башка өсүмдүктөрдү үзгөнгө тыюу салам. 

Мазарга келгенде тазалап кетиш керек. Анткени мазардын шайыгына айлык төлөнбөйт. Ар 

бир мазардын шайыгынан Алла Таалам койгону үчүн бата алып кетиш керек. Көбүнчө эл 

мазарда отурган шайыктын милдетин түшүнбөйт. 

         Шайыкка айлык төлөнбөйт 

          Азыр элдер келип бата алып кетишет, сыйлашат, азыр элге эмгегим өтүп калды. Көп 

адамдарга жардам бердим. Мени устатым үйрөткөн эч нерсе сураба деп, бирок аталар 

өздөрү берип коюшат. Мен бул жерден мал сойгондордон сурай алам, анткени сууну, 

отундарды сатып алам, светке төлөйм, шыпыргы, тряпка алам, ушул жерди ремонт кылам.  

Түнөгөндөрдөн жана тамак жасагандардан акча сурайм, калган кирип-чыккандар акча 

төлөбөйт. Атайын төлөм акысы жок, ниетиңерден чыгарып бергиле дейм. 

         Зыяратчылар мазардын ыйыктыгын сезишет 
         Байтик-Атадан чын ниети менен келгендерге аян берилет. Өздөрү сезишет, 

кадимкидей эстешет. Кээде мен дем салам. Дем салганда дагы бир нерсени сезишет. 

Үстүнө чыкканда коркуу сезими пайда болушу мүмкүн, анткени ар бир адамга  ар кандай 

нерселер сезилет.  Күндүз болсо дагы сезим берип коет, ишенбейм дегендерге көрсөтүп 

берет, Алла Таалам көрсөтүп коет, ал жөнүндө эч нерсе айталбайм. Кээ бирөөнө азиз 

болуп көрүнүп коет. 
 Бул түлөкана менен жатакана үстүнөн айырмаланып турат. Үстүнө барып келип, шам 

жаккандан кийин түш көрөм, мен өзүм тиленбесем аталар акырын кыйнап коет, бул жакта 

куран окубай тамак ичип жүрсөм Алланы эстетет. 
         Быйыл көп мазарларды бастым: Манас-Атага, Нурила-Атага, Сулайман-Атага, Чеч-

Дөбөгө, Тастар-Атага, Бурана-Апага барып келдим, эми дагы Жумгал-Атага барып 

келсемби деп ойлоп жатам. Жакын арадагы булактарга барып турам, анткени бир жерде 

эле турган болбойт, жүк басат. Мен эки жакка барып тазаланып турсам, бул жер да 



тазаланып калат. Барган сайын өңүң ачылат. Бул жол деле оңой эмес, татаал нерсе. 

         Мазарларга барган сайын токоч жасайм, курандагы ясин сүрөөсүн окуйм, сөзсүз мал 

сойдуртам келген кишилерге. Мал жок болсо тамак жасап барабыз. Тамак жасаганда дагы 

өзүнчө куран түшөт, тилек тиленет, кан чыгарганда көп нерселер чечилет. Мазарга 

барганда жети атаң, жети таенең, жети чоң атаң, жети чоң энең, өтүп кеткен арбактар 

күтүп турат. Ошон үчүн мазарда кан чыгарып оомин дегенде, алар дагы мазар ээлери 

менен чогуу бата кылганда көп тоскоолдуктарды, ата-тегиңдеги өтүп кеткен уруктарды 

сен тозоктон чыгарып аласың. Алладан ак кочкор түшкөн, ошондо көп нерселер чечилген, 

―арбак ыраазы болмоюнча тирүүнүн иши оңолбойт‖ деген ушул. 
         Мазарга барганда ниет түз болуш керек. Ошон үчүн өзүңдүн жолуң менен барып, 

акырын чыгып кетиш керек, мазарга бата кылып. Бирөөгө акаарат сүйлөгөндө бирөөнүн 

жүгү түшөт, анан өзүң кетип бараткан жолуңдан адашасың. 
          Негизи баары Алла Тааламдын колунда. Келгендерди сен туура эмес кылып жатасың 

деп айтууга болбойт. Аллам Тааламдын колунда, туура эмес ишаарат кылып жатканы 

менен ниети түз болсо Жараткан кабыл алат. Илгери бирөө сүрөөлөрдү билбей эле ―ак 

койдун чилдеси, кара койдун чилдеси‖ деп намаз окуп жатса, намазды жакшы билген эки 

адам ―Эй, сен эмне Алла Тааламдан сурайсың, тур өйдө‖ деп кубалап жиберет экен. 

Мындай баскандан кийин Алла Таалам айтыптыр: ―Мен ошону карап сүйүнүп отурчумун, 

силер эмнеге кетирип салдыңар?‖ деп экөөнү тозокко салган экен. 

         Бул жерде касиеттүү адамдарга касиет гана берилген. Алла Таалам берген жол 

аркылуу биз бул ишти аткарып келатабыз, жумуш аркылуу актык жолунда деп койсок 

болот. Менин туугандарым ишиме катуу тоскоолдук кылышкан. Сыйкырчы, думана деп 

―Барба, дем салдырба, күнүгө эле ушинтип жүрө бересиңби?‖ деп азыркыга чейин кээ бир 

туугандарым каршы турат. Кээ бири ―жакшы болбодубу карманганыңа‖ дешет. Бирок 

ооруп калышса бата берип койчу деп менден суранышат. Кыргызчылык кармагандардын 

туугандары баары эле ушундай экен. Кыргызчылык кармаганда бир нерсе карама-каршы 

болуп турат, ошого мен деле түшүнбөйм. Мен өзүм, балдарым, туугандарым, аталарым 

үчүн суранып турам, бирок аларга милдет кылбайм. ―Бата менен эл көгөрөт, жамгыр 

менен жер көгөрөт‖. Бата алыш керек. Жүрөк көтөрөм, жүрөк мончок куям, гүл менен 

ырымдап, гүл менен кирне чыгарып, жаман нерселерди сескентип чыгарам. 
 

Айдыралиев Мыктыбек, 1960-жылкы, Кемин шаары 

  

Мазарга элдер эмнеге чүпүрөк байлашат? МОЖЕТ УДАЛИТЬ? 
Мен түшүнгөнүм боюнча, кыргыздарда мазарларга чүпүрөк байлап койгондо, 

кандайдыр бир күбө болобу деген себептен. Мисалы үчүн, жаштар үйлөнгөндө байлап 

―ушул жер бизге күбө болсун‖ же балалуу болгондо, жашоодо кандайдыр бир жакшылык 

болгондо ошого күбө болсун деп байлагандын белгиси  го. Бирок кийинчерээк андай 

байлаган болбойт деп калганын уктум. 
 

Бакеев Зарылбек, 1952-жылкы, Карагай-Булак айылы 
Бир жолу бир чүпүрөк байлап жаткан кишини көрүп «эмнеге байлап жатасың?» деп 

сурасам, «аман-эсен болуп кайра келип ушуну көрөйүн деп байлап жатам» дейт. Ушундай 

тилек менен байлап жатам дейт. Бул жылы байлап, эмикиде келип мен байлаган бар бекен 

деп көрөйүн дегени го. 
 

Токтогазиева Рена, 1956-жылкы, Алмалуу айылы 
  

Мазар күчтүү болсо, эл да күчтүү болот 
Мен жаш кезимен көп эски табыптар менен, 80ден ашып калган ата, энелер менен 

жүрдүм. Алар мазарга көп барчы эмес, анда-санда өздөрү барып жүргөн чоң мазарларга 

гана барышчу. Алпамыш деген атабыз бар болчу, чоң касиеттүү киши болчу, өлөөрдүн 



астында көбүрөөк касиетин мага таштап кетти. Бул жерде Турсун апа деген да бар болчу, 

ал да кыйын киши болчу. Эски кишилер Көрпөбай-Атага жана башка атактуу мазарларга 

барып, майда-чүйдө мазарларга барчу эмес. Алар мага көп акыл үйрөтүп кетишти: ―Балам, 

сен бир жерге баратканда, ал жердин касиети болот. Ошол касиет кандай болсо, ошол жер 

ошондой болот. Касиети чоң болгон жерден жакшы, акылдуу адамдар чыгат, жөнөкөй 

колдоочусу жок жерден болсо, жөнөкөй адамдар чыгат‖ дешчү. 
 

Карыпбек уулу Аманбек, 1949-жылкы, Киров айылы 
  

Мазарга бата кылып туруу керек 
Мазарга келип куран окутуп, бата кылып туруш керек. Мына азыр келгенибизде 

канаттуулар учуп, кайкып жүрүшөт. Бул жакты тазалап да туруубуз керек. Бул кыбыла 

жактан ажыдаар келди, анан силер жакты бүркүт тазалап жатты. Курама-Атанын күмбөзү  

жылтылдап турат. Башка күмбөздөр  жылтылдабайт. Андан нары Жалгыз-Терек. Жанында 

булак бар, ал Тайлак-Атанын булагы аталат. Мындан башка да мазарлар бар. 
Акелер абдан көп экен. Ал жакка эки жолу кан чыгардык: Коргоол ата, Садыр аке, 

Карга аке, Байтик ата, Манас ата, Калыгул ата, Зулпукар ата. Булар белгилүү аталар. Ата-

энем жаткан жерде Ажы акенин мазары бар. Ар бир мазардын ээси болот. Ар бир 

мазардын ээси болот, аруулап турушат. 

Өмүрлүк жарымдын артынан мазар басып калдым 
Кызым жана биз үй-бүлөбүз менен ыйман жолуна келип калганыбызга өмүрлүк 

жарым Уулжан себеп болду. Төрт жыл мурда катуу гипертония менен ооруп жүргөмүн, 

внутричерепное давление болуп. Дары ичпесем болчу эмес. Башым жарылып кетчүдөй 

болчу. Жолдошумдун арты менен мазар басып калдым. Болбосо жин оору менен 

ооругандай болчумун. 
Таласта Манас-Атанын ордосуна бардык. Мукан деген молдого туш келдик. Ошол 

кишинин айтуусу боюнча, шыпаа үйү бар экен, ошол үйдө алгач 15 күн, кийин бир жума, 

кайра 15 күн жатып эс алдык. Ошого баргандан кийин Алла Тааламдын колдоосу менен 

мына ичип жаткан дары-дармектеримди ыргыттырбадымбы. Давлением кетти. Он беш 

жылдан бери мазар басабыз, ыйман жолунда жүрөбүз, намаз окуйбуз. Алла Тааламдын 

берген касиеттери, белгилер менен жүрөбүз. Кечээ эле Миң-Булакка, анан Байтик 

мазарларына бардым. Анткени себеби үч күн мурун эле багымдат намаздан кийин  көзүм 

илинип кетиптир. Карасам эле сол бутум кыймылдабай калды. «Эмнеге менин сол бутумду 

кыймылдатпай койдуңар?» десем, таарынгансып сүйлөбөй койду. «Аа мазар баспай калган 

турбаймынбы» деп ниет кылып койсом эле сол бутумду кое бербедиби. Ар бир адамдын 

колдогон пири болот. Айыл ичиндеги өтүп кеткен маркумдардын мазары бар. Анын 

ичинде Кенжетай уулу Нурбай атанын мазары. Бул киши учурунда эки элдин биримдиги 

үчүн кызмат кылган, урушса жараштырып жүргөн киши болгон. Акылман, эстүү киши 

экен. Менин бабаларым болот. 

Оорудан айыгуунун жолу – ыйманга келүү 
Илгери калпалар, бүбүлөр, бакшылар  айыктырып, жолго салып койчу экен. Адамга 

оору берет экен «эй пендем, мен сага оору бердим, эми өзүң аракет кылып изденип жүрүп, 

айыгып ал» дейт экен. Мунун биринчи жолу ыйман жолу экен. Мен көбүнчө  маркум 

арбактар менен сүйлөшөм. Атам айтаар эле «ар дайым өткөн кишилерге куран окутуп 

куран багыштап жүргүн, андан кийин намазыңды калтырба. Миң-Булакка барганда 

И.Раззаковго да куран окуп жүргүн, эмнеге окубайсың?» деди. 
 

Карыпбекова Уулжан, 1955-жылкы, Киров айылы 

 

Жалган жана чын дүйнө 
Дүйнөдөгү бардык улуттардын жалгыз ээси бир Кудай. Бирок ар кандай каада-

салттар менен өзгөчөлөнтүп койгон. Тиричиликте «беш кол тең эмес». Жашообуз да 



ошондой. Бул жашоонун эки жашоосу бар: жалган жана чын. Азыркы жашообуз жалган 

жашоого кирет. Мисалы, биз качан өлөбүз, ичер суубуз качан түгөйт, качан каерде эмне 

болуп кетет билбейбиз. Өзүбүздүн аракет кылуубузга байланыштуу болот экен. Экинчи 

түбөлүктүү жашоо тиги дүйнө. Денебиз кетет экен, ал эми жаныбыз калат. Түбөлүк жашоо 

өмүр бою жаныңда жүрөт экен. Ал эми бизди колдоп, жандап, ар бир үйдө сактап жүргөн 

ушул ата-бабаларыбыздын касиеттери болот экен.  Жан алгандын да өз ээлери болот экен. 

Ошол түбөлүктүү жашоодо биздин жаныбыз тирүү калат экен. Бул жан ойдон да күлүк 

болот. 
Куран каерде жүрсөң да жетет. Мисалы, Москвада жүрүп куран окутса болот, батасы 

тиет. Анткен себеби жакындары, атагандары жаныңда жүрөт экен. Аны сезе билип, куран 

окуюн деп калат экенсиң. Өтүп кеткен жан-жаныбарлардын, алсак, чымындын дагы жаны 

ошол жакта тирүү болот экен. Өтүп кеткен маркумдарга жыт чыгарбагыла, кан 

чыгарбагыла дейт го ошонун баары туура эмес. Анткени ошол кишиге арналып союлган 

кою, жылкысынын дагы жаны  ошол адам менен кошо жүрөт экен. Ар ким өз ырыскысы 

менен буйруганыбыз менен келип кетет экенбиз. 

Ар бир жер ыйык 
Ар бир жер ыйык. Буга чейин мен Түркстан, Казакстандын мазарларына барып 

жүргөмүн. Аян берилип, «жок дегенде Кыргызстандан үч мазарга барып сыйын» деди. 

Сураштырып отуруп  

 мазарына келдим. Ал менин таекелерим болуп кетет экен. Тайлак-Атанын мазарына 

47 жашымда келип отурам. 

Казактар мазарларга аябай ишенишет 
Мен Түркстанга барганда казактарды көрдүм, алар мазарларга  абдан ишенип, зыярат 

кылат экен. Кыргыз менен казактын айырмасын көрдүм. Алар мазарды аябай ыйык 

тутушат экен. Укмуш бата кылып эле кете берет экен,  ар бири мазарга кан чыгарышат 

экен. Ал жакка барганда көзүбүз ачылды. 

Касиет оорутат 
Абдан оорудум. Барбаган жерим калбады. Көрсө, касиет адамды оору аркылуу 

билдирет экен. 

Бир күнү аябай кыйналдым. Жада калса, үйүмө барчу жолду таппай,  маршруткадан 

маршруткага түшөм. Бир маалда мечит көрүнүп калды, түшүп  «куран билбесек деле, 

тилек тилеп, дуба кылып чыгалы» дедим. Кирсек  жашыраак келин куран окуп жатыптыр. 

Андан чыгып бир ак сакалга жолуктум. Ошол күнкү болгон окуянын баарын ага айтып 

бердим. Ал айтат: «сен  жетилип калган турбайсыңбы. Бул касиетиңди ачышың керек. 

Алышың керек» дейт. Ал азыр каза болуп кетиптир. Кийин Манас-Ордого бардым. 

Касиетимди кабыл алдым. Транска кирип, көрө баштадым. Күмбөздө кырк күн болдум.  

Усман деген молдого түштүм. Кызым мени кармап бастырат. Ошентип, Бишкектеги 

Тоголок Молдо көчөсүндөгү Замир деген  табыпка кирип калдым. «Аа кызым сен каяктан 

келдиң, ким жиберди?  Касиетиң таза адам экенсиң» деди. 
Ал күн сайын үч маал дем сала турган болду. Дем салгандан кийин айыктым.  Ошол 

киши айтты «бул касиеттин келгенине үч жыл болуптур. Барбаган жериң калбаптыр. 

Манаска барып бата алып кел» деди. 

Көп мазар бастым. Кудай өзү кечирсин төрт жылдан бери баспаймын. Кийин 

мазарлардын сыртынан эле бата кылып келе бердим. 

Эл көрөм 
Мага келип көрүнүп, сакайып кетишет. Мен  бааланбаймын. Бергенин алам, бербесе 

унчукпаймын. Ар бир адам даарат менен, гусул менен жүрүүсү керек. Намаз окуш керек. 

Үйдө чалым дагы намаз окуйт. Таза болуш керек. Жамандык эч кимге каалабаш керек. 
 Мен транска киргенимде Каныкейдин кийимин кийдим. Зулпукар-Атанын 

мазарында эки күн отуруп калдым. Мага бул булактын ичинен бир ташты алып «муну 

менен бала-бакыраларды кирнелейсиң, жүрөк көтөрөсүң» дегендей түшүндүрдү. 

Кыргызчылыкты алдым.  Зулпукар мазарынан камчы берилди. Баарын эле ошол жактан 



алдым. 

2000-жылы кылым тогошуп жатканда чоң-чоң касиеттүү кишилердин колдоосу 

менен тазардык, куран окудук, намаз окудук, бала-бакыралар куран окушту. Молдолор 

мазарга барбайт  ширк дешип. Биз деле беш маал даарат алабыз, намаз окуйбуз, өткөн 

кеткендерди эстейбиз дегендей. Эмнеси жаман экен мазарга барып сыйынгандын. 
 

Сатыбалдиева Чынаркүл, 1957-жылкы, Кегети айылы 
 

Мазар каралыкты кагат экен 
Кызыбыз кыргызчылык менен ооруп, күйөөм экөөбүз мазар басып калганбыз. 

Кызыбыз жети жашынан бери ооруп жүргөнүн биз билбептирбиз, ―илээшкек‖ же 

―каралык‖ деп коет кыргызча, ошол жабышып, анан кызыбыз 24 жашка келгенде 

дарыланып баштадык. Биз Таластын мазарларын басып, кызыбыз айыкты. Илээшкек 

жабышканда кызым жакшы болуп туруп эле, күзүндө анан жазында башым ооруп жатат 

деп, уктабай, көзүнө бир нерселер көрүнүп, апам келип жатат, атам келип жатат мени алып 

кетем деп жатышат деп калган. Биз доктурларга, бүбү-бакшыларга көргөзүп, бир аз 

жакшы болуп калып анан биздин устатыбыз Динара Таласка алып барып, кыздын айыгып 

кетишине деп курмандыкка мал чалдык. Ошондон кийин кызыбыз жакшы болуп кетти, 

кандай ооруганын толугу менен унутуп калды. Мазар басканда оорусунун баары кагылып 

түшүп, ооруган киши ооруганын унутуп калат экен. 
 

Аманкул кызы Гуматай,  1940-жылкы, Тунук айылы 
 

Айылда менден башка кыргызчылык кармаган киши жок 
Суусамырда касиеттүү жерлер көп, ар бир жердин олуялары, колдоочулары болот. Ак 

байбиче апа Суусамырды колдоп жүрөт. Бирок мен билген мазарларга азыр көп деле киши 

барбайт. Мен деле көп мазар баскан эмесмин, кыргызчылык касиети мага ата-энемден 

өтсө керек. Анткени атам оорулуу адамдарды тамырынан кармап  билчү экен, апам дагы 

төлгө салып, балдарды эмдеп жүрчү. Бул касиетти кармабасам ооруп калам, ошондуктан 

кармап жүрөм. Касиетти качырбай кармаш керек. Мен дагы балдардын жүрөгүн көтөрүп, 

эмдеп, кыргызчылык менен дарылап жүрөм. Айылыбызда көбү мага келишет, анткени 

менден башка кыргызчылык кармаган киши жок. 
 

Токтогазиева Рена, 1956-жылкы, Алмалуу айылы МОЖЕТ УДАЛИТЬ? 
 

Тайлактын башы турган Кочкор-Ата 
Жумгал-Ата кишинин ишин жүрүштүрсө, ал эми Кочкор-Ата балалуу кылып, ден 

соолугу начарлар келишет экен. Кочкор-Атаны кут түшкөн жер дээр эле. Бул жерге илгери 

күн-чыгыш тарабында тайлактын башы турат.   
 

Шаршенбиева Фарида, 1964-жылкы, Чоң-Арык айылы 
 

Кожомкулдун тукумунан келин кылып алалы деп казактар келген 
Казакстандан бир киши келиптир, Кожомкул атанын небере кыздарынан келин 

кылып алайын деп. Кыздын кичинекейин көрүп, ыраазы болбой кетип калыптыр. 

Кожомкул атанын музейинде анын  кийген кийими, көтөргөн ташы, колдонгон буюмунан 

тарта  бар экен. Анын айылы 8-март айылы. Колунун изи басылган таш, көтөргөн ташы 

бар. Суусамырда мамыр чөптөр, гүлдөр өсөт. Ал мазар катары эсептелинет экен. Майда-

майда булактар бар экен. Манас атанын баскан жолу деп да коет экен. «Суусу дагы мамыр 

экен го» деген сөз бар. 

Иса пайгамбардын мүрзөсүнөн алынып келген топурак 
Бир киши Иса пайгамбардын мүрзөсүнөн топурак алып келиптир. Анын мүрзөсү 

кайда экенин билбеймин. Ошол топурактан Таласта бир мечит салынган, ошону 



майлашыптыр. Боо-Терек деген айылда ошол кишинин атасы мечит салып жатса, ал 

жактын башчылары мечит курулбайт деп буздуруп салыптыр. Мүрзөдөн топуракты алып 

келип жасатыптыр. Анын касиети абдан күчтүү экен.   

Бишкек баатыр баскан мазарлар 
Бишкек баатырдын баскан мазарлары, жаткан жерлери бар. Чүйлүктөр момун эл 

келет экен. Атеист. Кудайга, Куранга ишенишпейт. Себеби молдо жок, намаз окушпайт. Ар 

бир сүрө, аятты окуп түшүнүү керек. Биздин балдар түшүнүшпөйт. Кээ бир гана балдар 

ишенип, түшүнүшпөсө. Ар бир мазардын ээси болот. Мечитте намаз окуп эле койбостон, 

тилек-максатын айтып, суранып, тилениш керек. Дунгандар айтат «мечитти салып 

коесуңар да, эч кимиңер барбайсыңар» дейт. Алардын баары барышат. Ислам жолунда 

жүргөндөр бир гана Аллах ыраазычылыгы үчүн окуш керек. 

Жайыл районунда Жайыл баатырдын мазары бар. Жолдон көрүнөт. Сапардагы 

адамдар өтүп баратып куран окуп өтүшөт. Байтик баатырдын мазарларын көрдүм. Башка 

жерде экен. Мындай касиеттүү адамдардын мазарларын жашырып коюшкан экен. Кыдыр 

акеникин көрдүм. 
 

Табалдиев Муктар  ГМ 
 

Таенем касиеттүү киши экен 
1989-жылдан бери адам караймын. Кармап койсом эле, сакайып кетет.  Укумдан-

тукумга чейин келаткан касиет. Таенем касиеттүү киши экен. Тамыр кармаймын. Адамдын 

денесиндеги точкалар аркылуу иштеймин. Ооруган кишинин кантип оорурун, канчадан 

бери ооруп жатканын сурап туруп, анан диагноз коем. «Бейиш» клиникасында иштеймин.  

Дем салам. Энергетикам ооруган адамга барып, сакайат. Сөөмөйүм менен эле билип коем. 
 

Мамбеталиева Зууракан, 1938-жылкы, Кара-Балта шаары 
   

Мен оорудан кийин кыргызчылык жолуна түштүм 
Кыргызчылык жолунда 1995-жылдан бери жүрөм. Ага чейин эч ким ал жөнүндө 

билген эмес, Кудай дегенди унутуп калышкан. Мен 48 кг.га чейин арыктап ооругам. Азыр 

мен булактарды көп эле басам. Мен зыярат кылуумду  Үч-Булактан баштап, анан башка 

булактарга барам. Андан кийин мен Узун-Булак деген жерге барам. Мен Узун-Булак, Үч-

Булак, Сары-Булак, Ак-Башат дегендерге сыйынып турам. 
Неберелериме дем салсам, көздөрү билинбей ачылып кеткен. Бирок азыр мурункудай 

көрүшпөйт. Жаныма да алып жүрбөй калгам. Балдарды көп кыйнабайын деп атасы каза 

болгондон кийин токтотуп койгом. Мен тесме менен сүйлөйм, тамыр кармабайм, жөн эле 

дем салам. 

Чотуралы таятам 
Менин таятамды элдер ар кайсы жакка алып кетишчү экен. Ал болсо төрөп жатып 

комага түшүп калган аялдарды айыктырчу. Аны болсо илгери кара басты деп койчу. 

Таятамдын аты Чотуралы. Ошентип жолго түшкөндөн кийин  оорубай калдым. Эл көрөм, 

журналисттердин союзундамын, ансамблда дагы бармын. Эл көргөндө кайсыл жери ооруп 

жатканын өзүмдүн ошол жагым ооруганынан билем. Колдоочуларым дагы бар: 

таяталарым, чоң аталарым, жыландарым бар: үч, эки, жети баштуу. 

Бостеридеги ыйык терек 
Мен Сулайман-Тоого барып келдим,  Бостериге бардым. Ал жакта бир ыйык терек 

бар,  ал теректен  кан агып турат экен. Бир бала менен бир кыз сүйүшүп, аларды кошпой 

койгондон кийин, ушул жакка келип жан кыйышкан экен. Мени менен барган кыздарым, 

чырылдап ыйлап жатышты. Ал жактагы кароолчуларга бул жакты кичине тазалап, 

жакшылап карап койбойсуңарбы деп сунуш кылгам. Кийин барсам кадимкидей тосуп, 

таштарды коюп, кыз менен баланын аттарын жазып коюшуптур. Мен биринчи баргандай 

аккан кан өтө кызыл эмес, тарап кеткен экен. Ал жактан бир баланын көзү ачылып келди. 

Бирок ал теректи эч ким деле билбейт болушу керек, ал аябагандай ыйык терек. Мен мазар 



басып барганда бул жолго түшкөн келин көргөзгөн ошол теректи. Бостеринин 

жашоочулары деле көп биле бербейт экен. Бул теректин сыры көп. Менин кичинекей 

балдарым эле айта берчү: алма ийилип түштү, алманы алып үзүп кетели деп. Атам алманы 

жакшы көрөт. Бир күнү неберем бир кызык айтайымбы деп суранды. Эмне болду деп 

сурасам: 
- Мен осуруп койсом, бирөө "атпа" деп айтты. Дагы бир жолу осурсам, дагы ошентип 

айтпадыбы, - деп  мени таң калтырды. Көрсө, мен бир лампочканы мээлеп жатыптырмын 

деп коѐт. Анткени ал лампочканын ээси бир кичинекей бала экен. Анан мен ага эч нерсени 

атпоосун айттым. Бирок касиеттин деле калпычысы болот, ар айткандын эле тилин ала 

бербегиле деп айтам бардык окуучуларыма. Алар болсо күлүп, чын эле деп макул болуп 

коюшат. 

Мен устатыман бата ала элек кезим, өзүмдүн эле сиңдилерим болуп кетет. Айжамал 

деген сиңдим жаныма келип олтура калып эле мага жакындай берди. Эмне болуп жатасың 

ай, Айжамал деп сурасам, «билбейм, эже, жыргап эле бара жатам, катуу дем алганым 

(одышкам) кетип бара жаткандай» деди. «Азырынча коѐ тур, мен бата алып алайын, анан 

сени көрөм», - дедим. 
Бата алгандан кийин аны көрүп, катуу дем алган дартын жок кыла алдым, көзү дагы 

ачылып кетти. Өзүнүн атасынын али тозокто экенин айтты көзү ачылгандан кийин. «Эми 

Кудайдан суранып куран окугула, тозоктон чыгаргыла» дегем. Ошондон кийин тозоктон 

чыкты атасы. Ал кыз андан кийин эл көрбөй калды, адам деле көп чыдай бербейт 

турбайбы. Мен болсо чалым каза болгонго чейин кармап жүрдүм элди, чалым каза 

болгондон кийин союз кулады, мен болсо жаныбыздагы чоң аптеканын артынан үй алып 

ошол жакка элди кабыл ала баштадым. Мага эки жин оору кирген адамдар келген. 

Кадимки эле байлатма жин. Бирөөсү баш ийбей койсо, экинчиси кырк күн дем салгандан 

кийин айыкты, ал дагы ата-энесине баш ийбей бир мени эле угуп жүрдү. Анын аты 

Кумарык болчу. Күйөөсүн, кайнатасын, кайненесин сабайт, бир эле мага баш ийчү. Ал 

айыккандан кийин үч жылга чейин төрөбө деп айтсам ага жетпей эркек бала төрөп 

алыптыр. Анысы болсо чарчап калды. Андан кийин кыз төрөп атын Диана койду. Анысы, 

кудайга шүгүр, жакшы. 

Кийинчерээк улгайган сайын ошол транска киргенден дагы корком. Негизи 

кичинекей балдарга үч күн эле дем салам. Эгер жолго түшө турган болсо чоңдорго дагы үч 

күн салам. Көзү ачыла тургандарды мазар бастырам. 

Шам жагууга эч ким кызыкпайт 
Шамды мурда жакчумун, бирок элдин ага эки акыркы жылдан бери кызыгы жок 

болуп калды. Шамды негизи чогуу олтуруп жаккан жакшы. Эл үчүн жагасың да аны. Азыр 

болсо элдин ар биринин өзүнүн оокат-тиричилиги бар, эч кимге мааниси деле жок болуп 

калды шамдын. Мурда ар бир бейшемби күнү жаксак, азыр үч-төрт айда бир кезек-кезек 

менен жагабыз. 
 

Абдыкеримова Гүлнара, 1964-жылкы, Жээк айылы 
 

Эжем ооругандан кийин кыргызчылык жолуна түштүм 
Кыргызчылык менде мындан он жыл мурун башталган. Ал кезде намазга 

жыгылчумун. Менден улуу Бишкекте жашаган эжем бар, ошол эжем аябай катуу ооруду.  

Дарыгерлерден эч кандай жардам болбой, аягында каны азайып калды. Биздин бир 

таежебиз  өзү көрүнүп жүргөн күчтүү табыпка  алып барды. Эжем догдурлардан түңүлүп, 

өлүп калам го деп  ойлоп  калган. Табыпка барганда эле ал айтты, «силерде кыргызчылык 

бар экен, кармабасаңар ооруп каласыңар, бир туугандарыңар менен чогуу баарыңар 

кыргызчылыкты кармагыла» деди. Анан  бир туугандардын баарын чакыртты, ал кезде биз 

деле кыргызчылык эмне экенин түшүнбөй, ишенчи эмеспиз. Чакырып алып, «эгер  силер 

эжеңердин ден  соолугун ойлосоңор баарыңар кыргызчылыкты кармашыңар керек. Бул 

силерге келген кыргызчылык тукум кууп, ата-бабаларыңардан келе жатыптыр, силер 



кармабасаңар балдарыңарга өтөт, четиңерден баарыңар ооруп баштайсыңар» деп 

түшүндүрдү. Көрсө, биздин таенебиз кыргызчылыкты кармап, элдерди дарылап жүрчү 

экен. Биз табыпкерлигин угуп жүрчүбүз, бирок көп маани берчү эмес элек. Мен төрөлгөн 

жылы  таенем каза болуп калыптыр. Өзүбүз он эки бир тууганбыз, сегиз бир тууганыбыз 

барганда, табып жети күн келип көрүнөсүңөр деди. Ошентип, эжебиздин аркасынан 

табыпкерге жети күн барып көрүнө баштадык, ар бирибизге ар кандай сезимдер пайда 

боло баштады, көздөрүбүзгө бир нерселер көрүнүп, ар кайсы кишилердин кандай 

оорулары бар экенин биле баштадык. Ал кишилердин кайсы жерлери ооруса, биздики 

кошо ооруп калат. Кадимки рентген аппаратындай билип калдык, өзүбүз түшүнбөй таң 

калып, ишенип-ишенбей эки анжы болдук. Табыпкер болсо «мен силердин көзүңөрдү 

ачам, силер дагы кишилерди карап дарылайсыңар» деп калды. Биз  көп ишенбей, өзүбүз 

намазга жыгылсак намаз жолунда андайларга ишенүүгө кыйын болчу. Кудайга каршы 

чыгуу деп түшүнчүбүз. Менден улуу эжем да айтып калды «кайдагыны баштабай, иштеген 

ишибиз бар, анын барын кантип таштайбыз» деп макул болбодук. Кыргызчылыкты 

кармабай коюп, баарыбыз ооруп баштадык. Бирөөбүз буттан, бирөөбүз белден  кыйнала 

баштадык. Шаарда иштеген эжем баспай, үйүндө алты ай төшөктө жатып калды. Анын 

оорусу билинбей, кайра биз көрүнүп жүргөн табыпка  алып бардык. Ага көрүнүп жакшы 

болгонунан «эми кыргызчылыкты кармайлы» деп баарыбыз кармап баштаганбыз. Ал кезде 

эл көп түшүнчү эмес. Менин күйөөм да түшүнбөй, мага каршы болуп киши көргөнүмө 

тыюу салган. Ошентип, кыргызчылыкты кармайм деп убада  берип коюп, кармабай жүрө 

берип, өзүм да ооруп, үч жылдай кыйналып жүрүп, аягында төшөккө жатып калдым. 

Акырында күйөөм менен урушуп талашып-тартышып, эжелерим да түшүндүрүп жатып, 

кыргызчылыкты  кармап баштагам. Азыр кыргызчылык жолунда жүргөнүбүзгө тогуз жыл 

болду. Кыргызчылык бизге ата-бабаларыбыздан келе жаткандан кийин, биз аны жок 

кылып кое албайт экенбиз. 
Аны кармоонун ар кандай жолдору болот экен. Кээ бирлери намаз окуса киши 

көрбөй калат. Мен намаз окуйм, орозомду кармайм. Себеби биздин жолдорубуз бөлөк 

болгону менен, баарыбыз Алланын колундабыз. Мен киши кабыл албай койсом, өзүм 

ооруп калам, мазарларга барып турам. Биздин таенебиз барып жүргөн мазарга  көп барам, 

ал жерден өзүбүзгө күч-кубат алып, кайра элдерге бергенге аракет кылабыз. 
 

Игемкулова Маржан, 1964-жылкы, Бишкек шаары (Ак Куу) 
  

Еврей дарыгер кыргызчылык жолун сунуштаган 
Он жети жыл өзүмдүн ордумду таппай, көпкө кыйналып жүрдүм. Психологдорго да 

бардым, өтө көп ооручумун, белим көп ооруп, туруп басалчу эмесмин. Он жети жыл 

дарыгерлердин көзөмөлүндө жүрдүм, жети жыл уйкусуздук менен оорудум, он беш мүнөт 

уктасам мага абдан көп уйку болуп жыргап калчумун. 
Өтөгөн ата менин төртүнчү чоң атам болчу, ошол мазарга барганда эс алып 

келчүмүн. Менде кыргызчылык бар экенин бир еврей дарыгер айтып калды. «Сенде бир 

касиет бар экен, ошо касиетиңди колдон, болбосо дарыгерлер жардам бере албайт» деп. 

Ошондон кийин көптөгөн бакшыларга, табыптарга барып жүрдүм, бирок көңүлүмө туура 

келген киши тапкан жокмун. Ички сезимим Таласка тартып жатты. 2011-жылы Таласка 

Манас-Атанын күмбөзүнө барганда, мен бир башка дүйнөгө түшүп калгандай болуп, 

көңүлүм эс алып, өзүмдүн ордумду тапканымды сездим. Кыргызстанда жашап, ушунча 

жыл Таласты келип көрбөй жүргөнүмө өкүнүп ыйладым. Ошол күндөн баштап мен 

кыргызчылыкты кармап баштадым. 

Кыргызчылыктын жолу 
Эр Манастын жолунда жүргөнүмө быйыл үч жыл болду. Эр Манастын жолу деп коет 

- Эр Манастын жолунда кыргызчылык - бул менин түшүнүгүмдө өзүнүн эли-жерин, ата-

тегин сыйлап, элге кызмат кылуу. Кыргызчылык десе эле бул апаппак болуп кийинип 

отуруп алуу эмес, ал кыргызчылык эмес. Кыргызчылык деген жети атасын, жети таене-



таятасын, жети кайнене-кайнатасын таануу – бул өзү кыргызчылыктын жолу. 

 Кыргызчылык жолунда биз эл үчүн көп мазар басабыз. Кайсы мазарга баруу керек 

экени батада айтылат. Биз жалаң бата менен иш кылабыз. Ар бир мазардын өзүнүн касиети 

болот. Мисалы, Манжыл-Атадан баш сураса болот, аманчылык, бала сураса болот. Тагай-

Бий мазарынан жалаң гана бийлик сурашат. Ак-Мазардан байлык, бийлик, ден соолук, бүт 

баарын сураса болот. Ошондуктан мазарларды даарат менен, жакшы ниет менен туура 

басуу керек. Мазарларды кордоп, таза кармабаса, чүпүрөк байлап кетсе карарып кетет. 

Карарып кеткен мазарлар оорлоп, куран окууга муктаж болуп калат, андай мазарлар, 

өзүнүн терс энергетикасын берет. Ошондой жерлерди биз жамаатыбыздагы эжелер менен 

барып, колубуздан келсе курмандык чалып, болбосо токоч жасап, таң атканга чейин куран 

окуп, шарият жөнүндө сүйлөшүп, мазарларды тазалап келебиз. Эр Манастын жолунда 

жүргөндөр бул Алланын жолунда жүргөн адамдар. Бизде касиет акчага сатылбайт, акча 

менен ченелбейт жана бирөөдөн жакшылык күтүп отура бергенге болбойт. Бизде 

бакшылык касиет - бул  тилеги Алланын алдында жете турган кишилер. 

Алла Талла беш тармакка  бөлгөн, анын ичинде: 
Молдо – илим-билим менен изилдөө; 
Дубана – үй-бүлө күткөн эмес, дубаларды тазалагандар, каралыкты качыргандар; 
Бакшы – жин ооруларын айыктырып, каралыкты кетиргендер; 
Бүбү –  кичинекей балдарды эмдеп, жүрөгүн көтөргөндөр; 

Табыпкер – чөп дарыларын билип, Алланын касиети менен дарылаган. 
Мазар басууда киши ниет кылып келүүсү зарыл. Бир Алладан  айыгып кетүүсүн 

сураныш керек, биз жөн гана ошолорду туура даярдап, көрсөтүп беришибиз керек. Ниети 

жок адамдарга булак суу бербей коюшу мүмкүн, болбой эле суусун куюнуп алса, ал жөн 

эле суу болуп калат. 

Кыргызстан боюнча эң ыйык күчтүү жети мазар бар: 
1. Кароол-Чоку – Талас; 

2. Сулайман-Тоо – Ош; 
3. Бурана – Чүй; 
4. Көк-Ойрок, Көлтөр –  Чүй; 

5. Кочкор-Ата – Нарын; 
6. Чолпон-Ата – Ысык-Көл; 

7. Манжыл-Ата – Ысык-Көл. 

Эр Манастын  жолундамын 
Эр Манастын жолуна түшкөнүмө үч жылдын жүзү болду. Биз жалаң мазар басабыз. 

Эр Манастын жолундагылар кыргызчылык жолуна түшүшөт. Кыргызды сыйлагандар, 

сыймыктангандар гана кыргызчылыкты карманат. Аллах Таала буйрук кылган, намаз оку 

деген, намазды Манас ата да окуган. Демек, намаз окушубуз керек. Мазарларга барып 

зыярат кылабыз. Көп мазарлар кирдеп кеткен таза эмес, аларды тазалайбыз, анткени 

арбактар сүйүнүшөт. Кан чыгарып курмандык кыл десе, курмандык кылабыз, токоч 

бышырып нан жасап барып элге тапшырабыз. Куран окуйбуз, алар муктаж. Көптөр барып 

мен касиет алдым дешет, ал ар кимдин оюу дечи бирок бир жагынан ал да туура эмес деп 

ойлоймун. Таза кармаш керек. Мен өзүм орусча өсүп калгандыктанбы, мазар эмне экенин 

дагы анчалык биле берчү эмесмин. Кандай кармоо керектигин кайдан билемин. Мазар 

жакта суу бар болчу. Ага мени жиберчү эмес. Өзү мага кошулуп барып келип, кечирим 

сурап, анан суу алып келчү. Көп ооруганымдан баса алчу эмесмин. Таласка бардым.  

Психологиялык жактан абдан чарчадым,  эжем мага жардам берди. 
1996-жылы Манас атанын мазарына, күмбөзүнө зыярат кылып бардым. Бата кылып, 

куран окуп, кан чыгарып келдим. Зикир чалуу керек экен. Ошол күндөн баштап касиет 

кармап баштадым.  Шамдын жагуу түрлөрү көп. Бирок өзүбүз бир эле түрдүү шамды 

жагабыз. Жалаң кыргыз эли үчүн Аллахтын буйругу менен жасайбыз. Менде көбүнчө 

бакшылык касиет. Анан эмдеймин. Бата чыгарып дегендей. Аккуу деп коюшат аялдарды, 

эркектерди шыфаа деп коюшат. 



Кыргызстандагы жети мазардан Аллага тилектер түз тийет. Кыргызстанда жети 

мазар бар. Алар Аллах Тааламдын сөзү түздөн-түз тие турганы. Ар бир райондо өзүнүн 

бир кереметтүү мазары болот. Жерден чыккан энергия берилип турат. Эң биринчи Кароол-

Чоку, Сулайман-Тоо, Бурана, Кочкор-Ата, Чолпон-Ата, Көгөрөт, Манжыл-Ата мазарлары. 

Эң чоң мазарлар Чүй облусунда  Бурана, Көгөрөт мазарлары. 
Байтик атанын мазарынын жанында Балык-Ооз дегендин мазары бар.  

 

Казакова Динара, 1970-жылкы,  Новопокровка айылы 
 

Касиетти урпактарга өткөрүп бериш керек 
Кыргызчылык касиети мага ата-бабаларымдан калган экен. Бирок ортодо көп 

урпактар кармабай калгандыктан, мен көп жыл кыйналып  жүрүптүрмүн. Анткени бул 

касиетти ортодон үзбөй, балдарына же тууган-уруктарына өткөрүп кетиш керек экен. 

Ошентип 1994-жылдары менде кыргызчылык касиеттери пайда боло баштаган, бирок жаш 

болгонумдан көп баш ийген эмесмин, көпкө чейин бир кармап, бир кармабай жүрдүм. 

2001-жылы да кайра көзүмө ар кандай нерселер көрүнүп баштаганынан, тесме менен 

камчымды өрттөп салгам. Анткени бул шарият боюнча туура эмес деп айтып жүрүшчү. 

 Ошондон кийин 2009-жылы катуу оорудум, бир капталым кыймылдабай калды, 

көзүмө аркы дүйнө, бул дүйнө көрүнө баштады, тозок-бейиш бар экенин билдим. Тозокко 

түшүп калбайын деп, кыргызчылык жолуна түштүм. Кыргызчылык жолуна  түшкөнгө 

Алла өзү себепкер болот экен. Анткени ата-бабаларыбыз деле ырым-жырым кылып, 

элдерди дарылап жүрүшчү. Ошондуктан бул касиет биздин ата-бабаларыбыздан калып, 

азыркы убакка чейин деле келген. Мен дагы элдерди көрөм, үйлөрдү тазалайм, бүт баарын  

Алланын жардамы менен кылам, Курандын сүрөөлөрүн колдоном. 

Байтик-Атага баргам. Байтик-Атанын мазарынан ары өйдөрөөк  күн-батышты көздөй  

30 мүнөттүк жолдо, жөө барса, бактын түбүндө булак бар –  бакта Алла деген жазуу болуп 

турат. Касиети  күчтүү, элдер ден соолук, бала сурап барат жана гусул даарат алса да абдан 

пайдалуу. 
  

Бакасова Гүлбайра,  1956-жылкы, Горная Маевка 
 

Изилдене элек булактар бар  
Үч-Эмчек айылында шейит мазары бар. Ошол жер коркунучтуу, ээси бар. Түндө 

жалгыз-жарым өткөндөн коркушат. Жалгыз адамга бир нерсе көрүнөт. Ак-Башат айылына 

бараткан жолдо. Кызыл-Бирлик айылында булак бар. Асылдын жери деп коет.  

Кичинекейимде Таш-Башаттын булагына барчумун. Мен барган булак жерден оргуштап 

чыгат. Организмге жагымдуу. Аягы Жылуу-Булакка чейин барат. Аламедин, Арашандын 

булактары деле изилдене элек.   

Мазарлар экиге бөлүнөт 
Арбактардын мазары жана жер, суу, тоолордун мазары деп бөлүнөт. Арбак 

мазарларына Байтик-Ата, Бурана мазарлары кирсе, Аламедин, Арашан булар жер-суу 

мазарларына кирет. «Туулган жердин топурагы алтын» деп коет эмеспи,  кайсы жерде 

туулсаң, ошол жер сен үчүн алтын. Кайсы жер сага жан-дүйнөңө жакын болсо, ошол жер 

сага алтын болуп көрүнөт. «Мазары жакын тайыбайт, базары жакын байыбайт» деп 

бекеринен айтылган эмес.  Мазар жакын болсо, баары жакшы болот деген кеп. «Биринчи 

байлык ден соолук, экинчи байлык ак жоолук». Ден соолук жок болсо, эч нерсе кыла 

албайсың. Кудайга сыйынып, куран окуп турган жакшы. Булактардын бары булганыч 

болуп калган. Ар дайым таза болушу керек. Атам айтаар эле, эч убакта диниңди сатпа деп. 

Үч дин бар: будда, христиан, ислам. Биз ислам, Аллах деп сыйынсак, алар башкага 

сыйынышат. 

Кыргызчылыкты балдарым үчүн кармандым 
Кыргызчылыкты кармаганымдын себеби: эки уул төрөгөм. Анвар 1980-жылы, Капар 



1983-жылы төрөлгөн. Көздөрүнө бир нерсе көрүнүп эле тура берчү экен. 1985-жылдары 

ушундай болду. Кайнежем кыргызчылык карманчу. Эмдеп жүрүп Капар уулумдукун жок 

кылды. Анвардыккы зыян экен. Жин-шайтан деген. 

Устатым шайтан байлаганды үйрөттү 
Киши карасаң балдарыңды көрсөтпө,  майып болуп калышат дешти. Көп жыл өттү, 

т.а. 7 жыл өткөн соң гана көрө баштадым. Мүйүзү бар, эки буту ачекей шайтан өтүптүр, 

ошону даана көрүптүр. «Шайтан мени аябай шылдыңдады» дейт. Устатым мага шайтан 

байлаганды үйрөттү. Байладым. Кийин өзүм такай көрө баштадым. Шайтанды кармай, 

байлай баштадым. Оорулуу эмне болуп жатканын сезем. Эмне болот ошонун баарын 

сезем. Ооруса дароо айтам, больницага барыш керек болсо жиберемин. Бул касиет ата-

бабамда  бар экен. Кайненемде дагы ушул касиет бар экен. Куран китепти ачып, кайсы 

сүрөөнү билсем, ошону окуп коем. Карманганыма 30 жыл болду. Кудайга жакпаган 

нерселерди кылбаш керек, арак ичпеш керек, жаман жолго баспаш керек. Көп адамдар 

мага келишет. Мугалим болуп да иштей беремин.  Эмне болсо сезем, бул касиет. Илимдүү 

кишилерде да касиет берилип турат. Ошондон китеп чыгарып, жазып турушат да. 
 

Кочонов Эралы,  1962-жылкы, Боз-Бармак айылы 
 

Аян аркылуу баарын билем 
Бала кезден эле көзү ачыктарга ишенчү эмес элем. Колхоздо көп жыл эмгектендим. 

Бирок мага кандайдыр бир аян берилчү эртең эмне болоору тууралуу, алдын ала 

билчүмүн. Бала чагымдан башталды. Анан кийин башым ооруп калыптыр. «Молдо окуйт 

экен барып окутуп кел» деди. Окуттум, сакайып кеттим. Ошондо кийин биле баштадым. 

 Келишет кишилер, мен алардын жолун ачамын, жакшы эле болуп кетишет, бирок 

кайра келишпейт. 

Төлгө салганда кулак менен угулгандай болот, бирок көз менен да билем. Мээм 

менен сүйлөшкөндөй болчумун. Бул касиеттер күндө эле болот. Аны айткандан корком. 

Дарылаймын чөп-дарылар менен. Фармацевт менден чөп дарыларды алып кетип турушат. 

Биздин айыл кичинекей эле айыл, ошондой болсо дагы «сактыкта кордук жок» 

демекчи, айылдан бир нерсе жоголсо эле дароо мага келишет. Элге кызмат кылып 

жатабыз. Мага бул Аллах  Тааладан маалымат гана берилет, ошону гана айтып берип коем. 

 Айыл өкмөтү ким болоорун да айтып койдум эле, ошол адам болду. Адамды 

көргөндө эле билем. 

Кыргыздын тили - Кудайдын тили ??? 
Аалам да, адам да атомдон турат. Атам менен апам бул биримдик дегенди билдирет. 

Аалам, адам. Адам ааламдын деми. Муну кайда катып койдук денеге. Д деген ошол дене. 

Ааламдын деми дейт. Кантип М деген тамга менен М менен Б да дем чыкпайт. Ал эми 

калган тамгада дем чыгып кетет. Ааламдын деми менде камалып турат дейт. Ааламдын 

деми адамда камалып турат экен. Демек, кыргыздын тилинде баары опоңой чечилет экен. 

Улутубуз кыргыз, кыргыздын тили Кудайдын тили. Мына ошентип философия изилдене 

берет. Кааласаң атомду, ааламды, жерди, адамды изилдей бер. Чексиздигиң да, көргөнүң 

да, көрбөгөнүң да ошондо. Башка тилге которгондо биздин тилдин айырмасы бар. «Асман 

менен жериңдин тирөөсүнөн бүткөндөй, айың менен күнүңдүн ширөөсүнөн бүткөндөй». 

Эми кыргыз тилинин мааниси менен гана которуп көрчү, эч качан болбойт. А бул тил 

менен ааламды, адамды, асманды табигатты түшүнө аласың. Манас - бул философия. Улуу 

сөз - бул баатыр эмес. Алдыда кыла турган иштери Манас. 
 

Мамырова Гүлсайра, 1970-жылкы, Жээк айылы 
 

Он эки бир туугандан тогузубуз кыргызчылык жолундабыз 
Азыр кыргызчылык карманам. Намаз окуймун. 12 бир тууганбыз. Ошонун тогузу 

кыргызчылыкты карманабыз. Бул жолго келериме балам себепчи болду. Мен намаз окуп 

жаткан кезде, түш көрүү менен аян аламын. Дайыма эле Арашанга барабыз. Ал жерден 



тигил мазарга, бул мазарга бар дешет. Мага Алла Таала жол көрсөтөт. Барбасаң, баргың 

келбей турсаң кадимкидей ооруйсуң. Намаз окуу менен тазаланабыз. 
 

Мотоева Гүлипа, 1952-жылкы, Эпкин айылы 
 

Бир гана Кудайга сыйынам 
Балам ооруп калды 11-класста окуп жүргөн кезинде. Окуймун деп Токмоктогу окуу 

жайга өттү. Токмоктон келген сайын эле көп сүйлөп калыптыр. А балдарга аралашып, 

ачык-айрым болуп калыптыр деп коемун. Кийинки келгенде таптакыр эле асманды карап, 

чөгөлөп калды.  Психбольницага жатып чыкты, бир аз жакшы болуп калды. Кийин кайра 

эле кайталанат. Көзү ачыктарга алып бардык. Манас-Атанын мазарына, күмбөзүнө алып 

бардык, бул баланын көзү ачыла албай жатат дегенинен ошентип жүрдүм. Намаз окуш 

керек дегенинен, мазарларга сыйынганга болбойт дешти, бир гана Аллах Таалага 

сыйыныш керек дешти. Курандын дисктери  коюп коебуз, тазаланат деп. Аны угат. Бир 

гана Кудайга сыйынабыз. Куран окуйбуз, намазга турабыз. Жумуртка-Булак дегенге 

бардык, жумуртка жыттанып, жылуу болуп турат. Дунгандар көп барышат экен. Динге 

бекем турушат эмеспи алар.  Намаз окуп баламдын ден соолугу жакшы болуп кетсе экен. 

А бирок өзү да сыйыныш керек экен, ал балам деген арак ичет, тамеки тартат дегендей. Ар 

дайым балдарымдын ден соолугун суранам. 

 

Мамбеталиева Алма, 1947-жылкы, Ичке-Суу айылы 
 

Кыргызчылыкты жер кыдырып жүрүп бышырып алдым 
Көп жер кездим. Суусамырдагы, Казакстандагы булактарды ачтым, мазарларга 

зыярат кылдым. Кичинекей кезимден бери эле кыргызчылыгым бар экен. Кыргызчылыкты 

эки жакка басып, иштеп, жер кыдырып жүрүп эле бышырып алыптырмын. Үйгө келгенден 

кийин көзүмөн жаш чыгып эле, эстеп эле турчу болдум. 

Эки касиет бириккенден балам каза болуп калды 
1992-жылы балам оорубай жүрүп эле 24 жашында каза болуп калды. Киши колдуу 

болуп калды. Ошол баламдын касиети эң чоң экен. Анан өзүмдүкү да бар.  
Экөөбүздүкү биригип жүрүп, балам каза болуп калды. Кийин Жалал-Абадка бардым. 

Ал жакта кудаларым бар эле, отурганбыз дасторкондо жаныма бир аял келип отурганда 

болбой эле эстеп, көзүмдөн такыр жаш токтобой койду. Кудагыйыбыз айтты: «Сенин 

чымындарың бар экен көрүнбөсөң болбойт, эми кыргызчылыкка өткүн» деди. Балам киши 

колдуу каза болгон соң, бардык төлгөчүлөргө, бакшыларга бара бердим, эч кимиси 

калбады. Анан алар айтат «сенин чымының бар экен, бул чымын балаңда да бар» дешет. 

Анан балама күмбөз салайын деп короомо мал байладык. Малды кийин саттык. Анын 

акчасы эч нерсеге жарабай калды, балама күмбөз болбой калды. Кийин жылкы байладык. 

Койчу болуп иштеп жүргөнбүз. Кийин аны сатып, балама күмбөз салдырайын десек, аны 

ууру уурдап кетти. Чабандык кесипке бир жылкы берди эле, аны да короодон уурдап 

кетти. 

«Жылкыны издебе, балаңан ажырап каласың» 
Аламедин жакта Базаргүл деген аял экен кызы менен эл карайт экен. Мени кызы 

карап «сиздин да, балаңыздын да касиети чоң экен. Жанагы жылкыңды издебе,  болбосо 

дагы бир балаңдан ажырап каласың. Антпей куран оку, намаз оку» деди. Намаз окуганды 

окуй албай жүрдүм эле, үйрөнүп кеттим. Бир маалда гардероб тык-тык этти, бул эмне 

болуп жатат деп тыңшадым. Көзүмө Базаргүл көрүндү. Даарат алып, намаз окуй 

баштадым. Эртеси ага жөнөдүм. «Эже сизди эстеп жаттым эле,  баягы боюнча жок деп» 

деди. Ушундай болду десем, ошо мен эстегенден улам келдиң деди. Камчы менен  дем 

сала баштады. Анан бул кишилерди көрө баштайсың деди. Күнүгө толтура киши келет, ал 

куран окуйт, мен кармайм. 

Мазар ээлери көрүнө баштады 



Ысык-Ата курортуна барып көзүмдү жумсам эле шаркыратманын ээси көрүндү, 

анын ээси түктүү азиз экен. Нары барсам келин бала жетелеген.  Ушундай көрүнүп жатат 

десем, ушулардын ээси дейт Базаркүл. Булактын ээси болот деди. Дегенден кийин эле 

бутумдан баштап бир деме кысты, ыйлагым келди. «Ыйла» деди Базаркүл. Алар 

тоголонуп, кусуп жатат. Тесме ала электе эле паралич болуп калган кишини, рак менен 

ооруган аялды карадым. Көрүнгөнү келишкендердин катарында аракечтер да бар, алар 

баш ийбейт. 

Аракечтерди да дарылайм 
Бир баланы карадым, ал алдыңкы күнү арак ичиптир. «Балам колуңда бөтөлкө турат 

го арактын» дедим. Ал бала кызарып кетти уялганынан. «Жаман кемпирди алдасам болот 

дедиңби?» дедим. «Эми такай келе баштаймын» деди. Нооруз-Атанын мазарына барып 

бир байкеге бата бердик. Мурда ал арак менен дос болчу. Анарбек деген хирургду 

карадым, алкаш болуп кеткен экен. Эки-үч жыл карадым. Азыр жакшы  молдо сыяктуу 

хирург болуп иштейт экен. Көп эле кишилерди жолго салдык. 

Ысык-Атадагы Нооруз-Ата мазарына бардым. Нооруз-Ата болгону илгери башат 

экен. Бул жерде Жыңайлак деген молдо киши бар болчу. Ал киши дем салчу. Ал киши 

ушул жерге жатып, Нооруз-Атанын суусун чоңойтуптур, булак кылып кийин труба 

коюптур. Жанында жети булак бар. Ыйык аталар, азиздер, кичинекей балдар кетип 

баратып кырылган экен. Ошол жерден киши карайбыз, зикир чалабыз. Бул булактын 

касиети Күмүш-Булак экен, бүт ооруларга шыпаа тапса болот. Оорулулар  келип айыгып 

кетишет. Нары жагында эки баштуу ажыдаар, азиздер бар. Бул Үч-Эмчек айылына 

караштуу болуп калат.  Шабдан баатырдын 40 чоролору кырылган жер. Ошол жерден 

камчы, тесме, бычак алдым. Шам жагып касиет толтурам. Тесмеме өлгөн балам келди. 

Ошол балам мага жардам берет аябай. Бычак менен эмдеймин, камчы менен дем салам. 

Устатым сиз менден да күчтүүсүз дейт. Биоток жагынан күчтүүмүн. Азиздерим кыйкыр 

десе кыйкырам. Ошентип караймын. 
 

Бектемирова Чынар, 1955-жылкы, Жээк айылы 
 

Элди дарылайм 
Кыргызчылык жолуна түшө электе, мен тогуз жыл кыйналып, ооруп жүрдүм. 

Ооруканалардан жардам болбогондуктан, сиңдим кыргызчылык менен дарылаталы деп 

сунуштады. Бирок мен кыргызчылыкка ишенчү эмесмин. Ошентип жүрүп, Кенже деген 

казак келин менен таанышып, ага барып төрт ай дарыланып жүрдүм. Ал бизде 

таенебизден калган касиет бар экенин билип, кыргызчылыкты кармашың керек деп айтып, 

таенем барып жүргөн мазарды айтты. Ал мазардын аты Азиздер-Мазары. Устатым айткан 

мазарга барып, ал жерди бир туугандарыбыз менен тазаладык, кароолчу болуп биринчи 

жылдары иним жүрдү. Андан кийин мен кароолчу болуп, он жылдан  бери ушул  жерге 

жайкысын келип, элдерди көрөм. 
Он жылдын ичинде көптөгөн нерселер болду, ишенбей да жүрдүм өзүмө, кантип 

элдерди көрөм деп коркуп да жүрдүм, бир гана Кудайга ишенип, жардам сурап, бул 

мазардан кыргызчылык жолуна түшкөм. 
Азыркы убакта көп кишилер келет, аларды ар кандай ыкмалар менен дарылайм. 

Мисалы, массаж жасайм, транска чыгарам, көбүнчө булактын суусу менен дарыланып 

кетишет. 
Бул жолду туура эмес деп, каршылык көрсөткөндөр бар. Мисалы, ширк деп, бирок 

Алла жараткан тоо, таш, сууну мен ширк деп айтпайм. Анткени биз тоо, ташка, сууга 

жалынбайбыз, биз бир гана Алланын шыпаасын сурайбыз. 

Мага касиетти Кудай Таалам берген 
Туптура тогуз жыл оорудум. Больницага жаттым, эч кандай жыйынтык чыккан жок, 

кыйналдым. Кыргызчылыкка ишенбечүмүн. Кенже деген казак келин менен таанышып, 

ошол кишинин жанында  жүрдүм. Ал айтты тукумуңарда ушундай касиет бар, ошону 



карманбасаң, ооруй бересиң» дей берди. Ошентип кабыл алдым. Сен көр, мен көр 

айыктым. 
Бир аялдын кыраркасы (позвоночниги) сынган экен. Ага айттым эч нерсе 

билбеймин, болгону массаж жасаймын дедим. Макул деди. Үч күн дегенде булакка барып 

олтурсак, баягы аял бир кара ташка баратат, анын артынан мен баратам. Сууга түштүк. 

«Оорубадыңызбы?» десем, «жок ооруган жокмун» деди. Ошентип, «эч качан коркпой, 

массаж жасай бергин, колуңдан келет, касиетиң күчтүү» деди баягы аял. Эмне мени 

мазактап жатабы деп таң калдым. Аял кетээр күнү карасам койкоет, түзөлүп басып жүрөт. 

 Ошол киши мага батасын берди. «Касиетиңе касиет кошулсун, ак ниет адам экенсиң, 

сени Кудай колдойт» деп. Жыл сайын, күн сайын кишилер келе берет. Чарчабагын, эч 

качан «өх» деп айтпагын деген эле. Батасы тийди. Ошол аял 14 күндө бутуна туруп кетти. 

Элди-жерди сүйгөндүгүм да мени колдоп, жаратылыш мага таасир берип турат. 

арбактардын да касиети күчтүү.  Сегиз ай комада жаткан жаш кыз айыгып кетти. 

Жети булактан үчөө эле калды 
Илгери бул жерде жети булактын көзү ачылган болчу. Азыркы учурда үч эле булак 

калды. Бул жер абдан жакшы. Сууга түшкөндө баары түшүп калат, пирамида сыяктуу 

болуп турат. Оорулуулар суу менен тазаланып, айыгат. Ашказаны ооругандар бака 

жалбырак жейт. Көп нерсени сууга айткыла, суу менен агып кетет деймин. Дем салам, 

массаж жасаймын. Транска кире турган көзү ачыла албай жаткандарга транска киргенге 

үйрөтөм. Жолдорун үйрөтөмүн.   
Жер, суу, топурак, мазар, аба -  ушунун баары жаратылыш тартуулаган белек. Бул 

ширк эмес. Теңир деп коюп жатышпайбы Теңир, Кудай, Аллах деген сөздөр бир эле 

маанини түшүндүрөт. Бирок бул теңирчилер бир да намаз окушпайт. Бата эле кылышат. 

Бата эле жетиштүү болбойт. Ар дайым намаз окуп, орозо кармап, зекет берип, Кудайга 

кулчулук кылыш керек дегендей, жакшыга да, жаманга да жакшы мамиле кылып, 

адамгерчилик-боорукерлик сапат менен карообуз керек. Колунан келип турса, эмне үчүн 

пенделерге жардам бербешиң керек экен. Илгери бир мейизди дагы кырк киши бөлүшүп 

жеген. Жүрөк ачылыш керек. Ошондо гана Аллах Таалам баарын берип коет.  Пенденин 

колунан эч кандай иш келбейт. Биз жөн гана себепкер кишибиз. Шыпааны Алла берет. 

 Ошону кээ бирлер түшүнүшпөйт. Туура алып кетүүбүз керек ошол касиетти, даарат 

менен туура жүрүүбүз керек. Сезим менен алган абдан күчтүү болот. 
 

Мирзаева Уулча, 1952-жылкы,  Кара-Жыгач айылы 
 

Кайненемдин батасы менен оогон касиет 
Жаш келин болуп жүргөн кезимде кайненем катуу ооруп, төшөктө  жатып калган. 

Аны  карап, багып жүргөн кезде ал киши мага батасын берип жүрчү экен. Кийин кайненем 

каза болуп бир топ жыл өткөндө, өзүм ооруп калгам. Ошондо бирөөлөр айтып калышты, 

«кайненеңдин касиети бар экен, сага өтүптүр, кыргызчылыкты карманбасаң, кыйналып 

жүрө бересиң» деп. Анан ошо кезден тартып ушу күнгө чейин кыргызчылыкты карманып, 

келген элдерге дем салып, жүрөктөрүн көтөрүп, учуктап жүрөм. Мындай касиет 

кайненемдин мага берип жүргөн батасы менен келиптир. 
 

Орозон кызы Айнура, 1957-жылкы, Алмалуу айылы 
 

Мазар басуунун себеби болуш керек 
Кыргызчылык жолунда жүргөндөн бери көп мазар бастым. Мазар басуунун себеби 

болуш керек. Аян аркылуу басуу керек, анткени жөнү жок эле бара берген болбойт. 

Ниетти түз кылып, мазар өзү чакырган кезде барам. Ал жерден адам тазаланып кетет, 

энергия алат жана ошол алган энергияны кайра элге бериш керек. Кишини кара басканда 

мазарга алып барып тазалайм. Кара басуу деген киши туура эмес жерге уктап калса, 

коркуу сезим болсо кара басат. 
 



Бакасова Гүлбайра, 1956-жылкы, Горная Маевка айылы 

  

Атам табып эле 
Менин атам табып киши болгон. Чоң энем, кайненем да касиети бар кишилерден 

экен. Бирок кыргызчылык жолуна түшкөнүмө, эки уулум себеп болду. 1985-жылдары 

балдарымдын көзүнө бир нерселер көрүнүп жатканын байкап калдым. Ал убакта эч ким 

деле кыргызчылык эмне экенин билчү эмес. Кайнежем бар эле, кыргызчылыкты билген, 

уулдарымды ошого алып барсам, илешкээк жабышып алыптыр, жин шайтан менен 

байланыштуу экен деп, эмдеп, ырымдап жүрүп, балдарым айыкты. Уулдарым 

кыйналбасын деп, мен кыргызчылыкты кармап калдым. Балдарымдын көрөгөчтүк жагы 

бар болчу. Киши көрүп калсам, мен уулдарымды чакырып, эмне көрүп жаткандарын 

сурачумун. Аны кайнежем байкап калып, туура эмес кылып жатканымды айтып, көрсөң 

өзүң көр кишилерди, бирок балдарыңды аралаштырба, анткени балдар майып болуп 

калышы мүмкүн же такыр балдарыңан айрылып каласын деп түшүндүрдү. 
Жети жылдан кийин гана өзүм көрүп баштадым. Мазарларга барам, тазаланам, 

көптөгөн мазарларды билем. ―Мазары бар тайыбайт, базары жакын байыбайт‖ деген макал 

бар. Кыргыз эли илгертен эле мазар тайып келишкен. Мазар – бейит деген сөздү 

түшүндүрөт. Башына бир кырсык түшсө мазарга барып, Алладан жардам сурашкан, 

мазарда өтүп кеткен ата-бабаларыбызда жардам беришкен. Жети аталары да адам үчүн 

бата тилеп турушат. Мазарды таза кармап кордобош керек. Мисалы, Булак мазарлар бар, 

суусун кордосо, жаман мамиле кылса булак көчүп кетет. 
 

Мусулманова Таалайбүбү,  1962-жылкы, Чоң-Далы айылы 
 

Балдарды эмдейм 
15 жыл илгери   давлением болуп ооруп калчумун. Мени Венера деген аял карачу. 20 

күндөй дем салдырдым. Кийин «сенин чымының бар экен,  батасын ал» деп калды. Ырым 

кылдырттык. Түштөн аян берет экен. Мага ар кандай түштөр келип, аян берилип 

жатыптыр. Анан мага акырындан баштап балдарды көрө баштайсың дешти. Балдарды 

көтөрүп келишет. Мен ал баланы кармап койсом эле, кайсы жери ооруганы мага сезиле 

баштады. Он жылдан бери караймын. Мазар баспаймын. Тиги келин «эч кайда барбайт 

экенсиз мазар басыңыз» деди. Ал жакка дагы барган жокмун. Балдарды көрүп, кармап эле 

билип коем. Денесин кармап тазалап эле коемун. 
 

Рустемова Жыпар, 1963-жылкы, Арашан (Стрельников) айылы 
 

Апам эмдечү, мага аян берилчү 
Бала кезде ооруй берчүмүн. Апам бала эмдечү. Мага аян гана берилчү. Мен 

айткандарымдын баары туура чыкчу. Кудай десем, Кудай жок деп урушаар эле ал кезде. 

Мазарларга шам жакканы барарда мени ээрчитип алар эле. Турмушка чыктым. Оорудум 

катуу. Молдого барып, дем салдырып айыктым. Кийин кайра оорудум, ал жактан да сакая 

албадым. Мазарга барган кезден баштап эле айыгып кеттим. Мазарга ооруган жана 

касиеттүү адамдар барышат экен. Балалуу болбогондор ушул жерге келип балалуу 

болушат, оорулуулар ушул жерден айыгып кетишет. Балдарды эмдеп калдым. Кудайдан да, 

больницадан жакшы болбогон балдар менден сакайып кетет. Кирне киргендей «бул менин 

колум эмес, Умай эненин колу» деп эле айтам. Куран окуймун. Киши кармагандан баштап 

жеңилдеп калам. Жаман адам менен жакшы адамдын келгенин сеземин. Ал ооруп 

келгендин кара жүгүн алып калам. Алар жыргап кетишет, а мен кыйналып жатып 

каламын. 
 

Сангакова Арафат, 1956-жылкы, Киргшелк айылы 
 

Куран билгендер – эшен 



Ооруп  жүрдүм эле молдого барсам «сенде касиет бар экен, балдарды эмдешиң 

керек» деп калды. Ошентип кыргызчылыкты мойнума алып балдарды кирнелеп, учук 

кылып, жүрөгүн көтөрөм. Ушуну дагы кылбай жүрдүм эле. Кийин ооругандардын 

алдында жөн тура албайт экенсиң. 45 жашымдан бери кыргызчылык колдонуп келемин. 

Дем салып окуймун. Нан, туз, кагаз, бычак, ысырык менен кирнелеп койсом, сакайып 

калышат. Мен ойлоймун, атамдын апасы ушундай киши экен, бирок эмдечү эмес экен. 

Куранды атабыз үйрөткөн. Куранды жатка билгендерди эшендер дешет. Ошолордун 

алдына атабыз алып барып үйрөткөн. Оку деп.   
 

Изабеков Алмамбет, 1962-жылкы,  1-Май  айылы 

 

Оорулууларды көргөндө жеңилдейм 

Мен көбүнчө балдарды эмдеп, баш теңдеп жүрөм. Киши көрүп эмдегенде, өзүм 

жеңилдеп калам. Таенем эмчи-домчу киши экен. Ошондон калса керек  бул касиет. Мен 

билген мазарлардан Сейит деген жер бар. Илгери биздин таяталарыбыз Акиш деген киши 

Бөрүбай деген агасы кой кайтарып уктап жатса,  «тур эле тур, ушул жерди баспайсыңбы, 

бул жерден  булак чыгат» дептир. Казганда чын эле булак чыгыптыр. Андан кийин  Акиш 

атанын түшүнө аян берип Шишкаман деген жерде булак чыгыш керек деп, ал жерге  кан 

чыгарып, кичинекей булак пайда болуптур. 
 

Сыдыков Жумабек, 1968-жылкы, Кызыл-Байрак айылы 
  

Суу менен куюн 
Көп жыл катуу оорудум, дарыгерлер диагнозумду тапкан жок. Ылдый жактан бир 

табып молдо келип, дем салды. Ошондон кийин, кудайга шүгүр, эмибиз түшүп элди карап, 

колдон келген дубаларыбызды окуп жатабыз. 
Дем салып жаткан учурда өтүп кеткен таенем (таенемдин касиеттери, үч ата өтүп 

кеткен чоң аталарымда бар экен) баары келишти. Түш десең түш эмес, өң десең өң эмес, 

көзүңдү жумганда эле көрүнүп, мындай кыл, тигиндей кыл дешет. Мисалы үчүн, куюнда 

чоочуп калгандар, куюндун ичинде, шамалда шайтандар болот. Ошондон илешкек болуп 

жабышып, чоочуп калган балдар болот. Кээ бирөө сууга чочутуп койгондор болот. Муздак  

сууга баланын көтөнүн жуйбуз деп жатып, кичинесинен суудан чочутуп алышат. Суунун 

элеси көрүнүп, суудан бала коркуп калат. Аны сезбей жүрүп, чоңойгондо арууркап 

жыгылат. Ушундайлардын көбүнчөсү куюн менен суудан болот. 

Ак молдо, кара молдо  
Жакында эле шайтандагандарга барып келдим. Бул шайтан калем менен баракка 

кишинин сүрөтүн тартып, атын жазып туруп, асып коет. Ошондон кийин асынып өлгөндөр 

болот. Кээ бирөөнү катуу эритме кылып, чуркатып коет. Сүрөткө тартып, катуу чуркатып 

коет. Чуркап барып машинеге урунат же бычакка сайынат, же өзүн өзү аткандар болот. Биз 

барган жерде бир ай мурун кыз муунуп өлүптүр, ошол эле числодо, ошол саатта агасы 

бычак менен сайынат. Ошол үйдү тазаладык. Бир тууган кудасы көралбастыктан 

жасаптыр. 
Мен көп деле элге айткан жокмун, ата-бабам деле эл көрүп дарылаган эмес. Бирок 

киши көрбөй калсам, кадимкидей эле кыйналам. Анан тааныштар келип көрүп 

бербейсиңби деп чакырганда, барып көрүп жеңилдеп калам. 
11-12 жыл мурун жайлоодон келатсам, астыман бир жарым-эки метрдей жерден 

киши чыккан. Мен ал кишиден чочуп кетип, аны камчы менен чаап салып, качып кеткем. 

 Ошондон көп өтпөй, ооруй баштадым. Көрсө, ал биздин колдоочубуз экен. Көрүнө 

турган киши ошол жерден аян берип, ошол жерден көрүнмөк экен. Мен ал кишини туура 

эмес кабыл алып, чаап салгандан кийин мага таарынып калганы, мен кыйналып 

ооруганым ошондон болуптур. Ал кишинин таарынычын жазып, кудайга шүгүр, 

колдочуум жакшы жардам берип жүрөт. 



Мазар баскан жокмун. Куран эң эле ыйык. Кайсы жерде болбо куран окусаң, мейли 

Америкада болсоң, мейли Кытайда болсоң куран жетет. Биз тиричиликте балдардын 

ыйманын Курандан сурайбыз. Өтүп кеткендерге канча куран окусаң,  ошол өтүп кеткендер 

сага жардам берип, колдоочу болуп берет. Көбүнчө жаш балдар чарчап калганда, аларга 

куран окулбай калып, ошол балдарга куран түшүрсөң  сага көбүрөөк жардам берет, 

колдоочу болуп берет. 

Оорулуу келсе, аны карап жатканда жайнамаз жайабыз, сол капталыбызга камчы 

коебуз, оң капталыбызга бычак коебуз, ортого шам жагабыз. Анткени тиги баланын оорусу 

күчтүүрөөк болуп же шайтандары болсо, бизге өтүп кетпес үчүн коргонобуз. Ар бир 

мусулман баласы тесмени карманат. Бул жолго түшкөнүмө 2,5-3 жыл болуп калды. Кудай 

Таалам берген касиет экен. 

Устат күткөн эмесмин, бул жакта мындай болуп калды. Баламдын өкүл атасы дем 

салдырам деп молдо чакыртыптыр. Дароо эле колдоочуларым келип, колдой баштады. 

Ошол киши жолумду ачып, аны устат катары көрөм. 

Мен бир баланы көрүп жатканда анын кыргызчылыгы бар экен. Өтө эле жаш бала, 

жыгылып эсин жоготуп калат.  Бөлөк молдолорго алып барыптыр, бирок алар касиетинен 

бөлүшпөй коюшуптур. Мен ал баланын ата-энесинен уруксат сурадым, анткени ал бала 

балакат жашка жете элек, ―балаңардын көзүн ачып койсом кандай болот?‖ деп. ―Азыр 

эртерээк, балакатка жетсин, акыл-эсин токтотсун, ак караны жакшы ылгагандан кийин 

болот, азырынча аны токтотуп коюп, жыгылып калган арууркаганын токтоп бериңиз‖ 

дешти.  Бир жарым жыл болуп калды, ал бала жыгыла элек. 
 

Бейшенгазиев Калыйбек, 1954-жылкы, Шамшы айылы 

 

Жолойдун ташы   
Дастан болуп айтылып кала берген. Ошол жерде 20 жыл жашап, энергия алдым. 

Азыр өзүм дача салып алгамын. Ал жердин жээгинде бир жагында бир таш, бир жагында 

бир таш бар. Ортосунда шаркырап суу агып турат. Анын түбүнө терек тигип койгомун. 

Мени көрө албагандар аны тегеретип салыптыр. Бирок Кудайдын амири менен ал 

сынбаптыр. Кайра жакшылап тигип койгом. Чыгыптыр. 

Кыргызчылыгым Кара-Үңкүрдөн башталган 
Кара-Үңкүргө бир түн жаттык. Ошондон бери менин балээм башталды. 

Медициналык билимим жок, бирок академиктер менен талашам. Мага келген адамдардын 

аты жөнүн гана сураймын, болду. Адамдар бири бирине дуба жасайт. Шайтан деген 

адамды кыйнайт. Мөлтүрөгөн эле аял-эркектердин жинин көрөсүң. Мени бир канча 

периште коштоп жүрөт.  Шайтан деген жаныңда кадимкидей жүрөт экен. Ал адамдын аяр 

(слабое место) жеринде жашайт экен. Бүт оорунун башчысы - бул шайтан.  Шайтан ичеги- 

карында, мээде болот экен. 
 

                

ТАРЫХ. САНЖЫРА 
 

Абдил Сагыналиев, Кайынды айылы     ГМ 
 

Калмактар бир кыз үчүн ойрон болушкан  
Казактар токойдун арасында Кайыңдынын суусун ичип, аман калышкан. Кыргыздар 

калмактарды кубалаганда алар качып, Тажикстандын Гистар деген жерине кирип кеткен. 

Калмактардын ортосунда он чакты кандык бар экен. Аны Контажы деп коет экен. 

Голданба дегени да бар.  Контажы баарын бириктирип, ал башчылык кылат. Бул Чыңгыз 

хандан кийин кечээ эле 1600-жылдары болгон окуя. Ошондо бириктирип, калмактардын 

хандыгын түзүп, аябай көп кол жыйнап, Орто Азияга кол салыптыр. Чалдар айтчу дейт, 

―он сан ойрот калмакты, ойротту ойрот калмакты, Олоң Байрың кыз бузду‖ деп. Көрсө, 



бир кызды талаша берип, бири-бирин өлтүрүп, ортосунан чыр чыгыптыр. Тарыхчылардын 

изилдөөсүнө караганда, Олоң Байры деген лама байы болуптур. Контаждын хандыгын 

Голдан өлгөндө бөлөк аялдан төрөлгөн иниси ага каршы чыгып, чыр чыгып, хандыкты 

талашкан экен.  Ошентип, бир кишинин эле балдары бири-бири менен согушуп, күчтөрү 

кетип калган. Күчтөрү кетип калгандан кийин, ошол учурду пайдаланып Атаке, Бердике 

баатырлар биригип, кыргыздар кол салган экен. 

Бөлөк байдын көчкү жери 
Көк-Жар – Бөлөк байдын көчкү жери деп койчу илгери чалдар, азыр эми Көк-Жар 

болуп аталып калды. 1911-жылы 10-12 баллдык жер титиреди. Бөлөкбай деген бай 

Ниязбек уруусунан экен. Шамалдан ыктоо, отун суусу жакшы кыштоосу бар экен. Ал 

жерде бир айыл эл турчу экен, т.а. 20дан ашык боз үйдө эл жашаптыр. 1911-жылы Орто-

Кайыңда жашаган бир бай Бөлөкбайды конокко чакырат. Караңгы кирип кетип, баягы бай 

конуп калат.  Анан таңга маал жер титиреп, бир топто токтогон экен. ―Кудай урду, тоонун 

жанында элек‖ деп Бөлөкбай аттанып алып, лесхоздун кырына чыкканда эле кыштоосу 

чаңдап туруптур дейт. Кара көз кашайган экен деп жөнөгөндө эле коноктогондор дагы 

кошо келишиптир. Келишсе бир айылды сел басып калыптыр. Бери жагында бир 

кымкаптын (келиндердин белдемчиси) этеги чыгып калыптыр. Басып калган таштарын 

алып карашса, келин эбак өлүп калган экен. Көрсө, ал эртең менен эрте бээ саап, анан  

сууга келип, кайра баратканда эпкини менен басып калыптыр. Калгандарынын дайыны 

жок. Бөлөкбай өзү калып, 4-5 жылдан кийин Үркүнгө барып, анан кайра келип өлгөн 

окшойт. Андан бала жок. 

Эмне үчүн Кайыңды? 
Токойдун ичинде толтура кызыл кайыңдар бар болчу. Кароол-Дөбөнү бул Чоң-

Кайыңды суусуна карап, атап койгон. Үч-Кайыңды деп илгери: Чоң-Кайынды, Орто 

Кайыңды, анан кийин суунун атынан Кайыңды деп аталып калды биздин айыл. Бул Чоң-

Кемин деген да суунун аты. ―Кемин‖ деген сөз эски түркчө ―суу‖ дегенди билдирет. 

Кыргыздар Енисейди дагы улук деп койчу экен, улук деген чоң, зор. 

Кыргыздар баатыры өлгөндө курал кармашчу эмес 
Кантип кыргыздарды басып алабыз дегенде, бир акылман чыгып айткан экен, 

―кыргыздардын баатыры өлгөндө үч күн курал кармабайт, аза күтүп жатканда булар эч 

текени карабайт, ошол маалда эле баспасаңар, башка убакта алалбайсыңар‖ дептир. 

Ошентип, бир баатыр каза болгондо кыргыздарды басып алышкан экен. Бир топ 

кыргыздар качып, Көл тарапка келиптир. Ошондон кыргыздар бул жерде жайгашып 

калыптыр, же болбосо Енисейде эле калмак экен. 

Кыргыздар Манчжурия мамлекетин курган 
Эми бул легенда сыяктуу. Ал эми чындыгы мындай болгон. Кыргыздар 7-8 

кылымдарда, 850-жылдарда империя куруп, уйгурлардын каганатын талкалап, Корея 

деңизинен баштап ушуга  чейин Манчжурия мамлекетин түзгөн. 
Орустардын изилдөөсүндө Каспий деңизине чейин Уулу Кыргыз Каганаты болгон 

экен. Алты чоң уруулар: ногой, нойкурт, дөөлөс ж.б. ушул сыяктуу. Ногой Манаста дагы 

бар. Ногойдун уруусу Манас, Манастын уруусу Ногой деп жүрөт. Ногойлуктар жок, бул 

жерде нойкурттар бар. Мурун Нариман деген кыргыз башкарган экен. Бул кыргыздын эле 

бир бутагы экен, анан күчөп кетип орустарды, балким наримандар кулатып салган. Негизи 

наримандар бөлүнүп, хандыкты талашып, ошондо бугу менен сарыбыгаш дагы согушкан. 

Чыңгыз хан X кылымда чыккан. XII кылымда 1203-жылы ал кол салган. Кыргыздар 

ошондо Енисейде турган экен. Бирок алар начарлап алты княздыкка бөлүнүп, кыпчактар 

кыргыздын ичинде окшойт, кыпчак талаасы болуп турбайбы. Кыргыздар бийлик 

талашкандан кийин бөлүндү. Азыр деле аз калбадыкпы түштүк-түндүк болуп бөлүнүп 

кете жаздадык. Бакиевдин убагында согуш чыкса эле бөлүнмөк. Анан уруу урууга 

бөлүнүп, башкара баштаганда Чыңгыз хан багындырып алган. Тянь-Шандан Долон бий 

келип, көтөрүлүш жасайт. Бул жерде Долон бийден тараган кыргыздар.  Долон бий жалгыз 

келген дейт. Кыргыздар Алтайдан Казакстан аркылуу келишкенби же мурун келип 



жүрүшкөнбү, айтор, эки сууну Кичи-Кемин, Чоң-Кемин деп айтылып калган.  Кичи-Кемин 

өрөөнү чоң. Ак-Түздөн баштап Кара-Булак, Токмокко чейин барат. Михайловканы 

казактар алып калбадыбы. Кичи-Кемин өрөөнүндөгү суу Кара-Булактан куюлат. Кичи-

Кеминге Чоң-Кеминди салыштырганда, анын суусу чоң, ошон үчүн суунун атынан Чоң-

Кемин, Кичи-Кемин болуп калган. 

Илгерки байлар жерди бир тайга сатышкан 
Өрөөндүн аяк башы 30 километр болот. Кээде жерди байлар бир тайга же 40 

байталга сатканы айтылат. Сооронбай деген сатып жибергени айтылып жүрөт. Сооромбай 

деген Үрмамбетаалынын баласы. Илгеркилер айтчу ―казак кудасы барбы, иши кылып 

катышып жүргөн кишиси, ушул жакка кыштап кетейин дейт. Акысына бир тулуп алтын 

берейин‖ дептир. Анан ага 40 байтал кошуп, бир тулуп алтын бериптир. Көрсө, алтын деп 

үстүнө он чакты алтын салып, асты жез экен. Бир кыштайын, эки кыштайын дей берет. 

Ошол бойдон Сооронбай тиги казакка жерди бериптир, бергенден кийин тигилер кайра 

бербей коюптур. Туура варианты мындай болуш керек. Шабдан айткан экен, ушул жерди 

жакындатып койдум, бул казак Абылай согуш ачат, кыргызды каптап. Ошондо бул суудан 

өтпөсүн дептир. Абыла деле, ―кырдан  өтпөгүлө‖ деп чек коюптур. Казактар Россияга 

бизден 200 жыл эрте кошулган, ошондуктан сабаттуулары көп. 1600-жылдары казактар 

оруска кошулган. Алар оруска кошулгандан кийин, орустар чек араны жалпы картага 

чийдирип салган окшойт. Азыр суудан өтпөй калбадыкпы,  ошолор жасаса керек деп өзүм 

ойлойм. Себеби кийин Кененсары менен урушканда, аны сүрүп, талкалаган Ормон да 

алалган эмес. Ал эми 40 байталга Кара-Булакты бергендир. Каштектен баштап Меркеге 

чейин созулган тоонун чек арасы. Тоо кыркасы менен чек ара экен, анан ошонун баарын 

40 байталга бербейт да, келесоо эмес. Мүмкүн Михайловка кичинекей эле, берсе ошону 

бергендир. Абылай кол салганда  Солто болуп бөлүшкөндө, ошол тоонун кыркасы менен 

бөлүшкөн экен. Ушул кыргыздын жери эмес беле деп макулдашып кетишкен экен. 

Абылайдын небереси Чокан Валиханов деген Петербургда окуган. Картаны ошондо 

чийдирип салган окшойт. Ормон хан согушуп, жеңгени менен жерди кайтара алган эмес. 

Шабдан өлөрүндө ―үч арманым калды, жерди жакындатып койдум эле, ошол бүтпөй 

калды. Мөкүш деген баласы түрмөдө экен ошону чыгара албай калдым, анан элиме там 

салып отургуза албадым, көчмөн бойдон калды. Там салып, айыл кылып отурукташтыра 

алган жокмун‖ дептир. Мөкүш деген баласы бирөөлөр менен чатакташып кетип 

(кербенчилер го) түрмөгө түшүп калыптыр. 

Казак деген эл мурун жок экен, ошондо кыргыз бар болчу 
Кыргыздар үчүнчү кылымдан бери келатат. Кыргыз деген Угузхандан тарайт, Огуз 

же Угуз деп эки түрү жазылган. Угузхан Карахандын баласы. Угузхан бүт түрк улуттарын 

башкарып турган хан болуп, мусулман болгон. ―Мен мусулман болом‖ десе каршы 

чыккандар болот. Алмамбеттин окуясына окшош. Аталары каршы чыгат, тиги бала 

жашынан зирек, акылдуу болуп төрөлгөн экен. Бир күнү айтат аскерлерине, ―жүргүлө 

аңчылык кылабыз.  Мен эмнени атсам, силер да ошону атасыңар‖ дептир. Баягы бастырып 

барып бир кийикти атса, баары жабалактап атып киришет экен. Анан карап туруп, өзүнүн 

жакшы көргөн аты бар экен ошону атып салат. Баары атын атып башташат. ―Эми көнө 

баштадыңар, ушундай болгула‖ деп үйүнө келип, үч аялынын бирөөсүн атып салат, тиги 

40 жигити дагы тиги аялды атышат. Ошентип, тартипке, буйрук бергенди так аткарганга 

үйрөтөт.  Кийин Угузханды мусулман болуп кеткени үчүн өлтүрөбүз деп чыгышканбы, 

айтор,  ата-бабалардын аскери согушуп жатканда Караханды атып өлтүрүшөт. Угузхандын 

жигиттери машыккан да. Анан атасы согуштан өлгөндөн кийин анын аскерлери жеңилип, 

балага баш ийишет. Карахандын иниси бар экен, ошол инисинин балдары Угузханга 

кошулушуптур. Аларды уйгур деп коюптур.  Уйгур уюп Угузханга келип кошулушту деген 

кеп экен. Угуз алты балалуу болгон: Тоохан, Деңизхан, Гүлүмхан, Айхан, Өзхан, Гөзхан 

болуш керек, Жылдызханы дагы бар. Ошол алты баласынан 24 бала болгон экен. Ошол 

24нүн аттары бар, ошонун бирөөсү Кыргыз экен. Ал кийин хан болгон, ал  Угузхандын 

небереси болуп калат. Ошондон кыргыздар тараган, ал жакта казак да, өзбек да жок. Казак 



менен өзбектер кийин эле мамлекет болушпадыбы. Өзбек хан деген Алтын-Ордодо 

болгон. Чыңгыз хандын аскерлери келип, Өзбекстан менен Хива, Бухараларды басып 

алгандан кийин, хандын аты менен аталып калган. Өзбектердин улуту көбүнчө карлук 

болуш керек, арасында ушундай болуп айтыла берет. Угузхан Кытайга жортуулга 

чыкканбы, кетип баратса бир аскердин аялы толготуп, ал аялы менен калып калса, аны 

бирөөлөр келип, душмандар келген окшойт деп атып салышат. Аял болсо карагайбы же 

кайыңбы, айтор, жаракасына кирип төрөгөн экен. Баласын алып, күйөөсүнүн өлгөнүн 

айтып барганда, ―кыпчылып туулуптур деп Кыпчак болсун‖ деп ат коюптур. ―Угуз кыпчак 

болсун‖ деп, Угузхан атын коет. Бул өзүнүн санжырасы - Абылхасы Вахадул деп жазган. А 

Кыргыз Деңизхандын урпагы деп айтылат. Казак деген Чыңгыз хандан кийин 16-

кылымдарда пайда болгон. Бул жанакы Жаныбек кирей деген жуучунун тукумунан. 

Кыргыздын эмне артыкчылыгы бар? Кымыз ичет, эт жейт, жоокер эл экен. Кыргызды 

бөлөк жактан келген хандын баласы болобу, хандын өзү болобу аны өзүнчө эле кул катары 

көргөн. Аны эч качан хан кылып шайлаган эмес. Бөлөк элден артыкчылыгы ошол. 

Бөлөктөр болсо Чыңгыз хандын тукумубуз деп келсе кан көтөрүп, жанакы Шейванитада 

кыргыздар Чыңгыз хандын тукуму. 
Шейвани хандын, Жаныбек хандын балдары Жуучунун балдары. Жаныбек кирей 

келгенде булар хан кылып алган. Кененсары Абылайдын небереси келип, хан болоюн, 

башчылыкты өздөрүңөр орундагыла десе, хан кылбайбыз деп согушуп, башын кесип 

салган. Бөлөк жактан биз Чыңгыз хандын тукуму болобуз. ―Бизди хан кылып алгыла‖ 

десе, ―макул‖ деп хан кылып алышчу экен. Кыргыздын артыкчылыгы ушул болчу дейт, 

бөлөк элди хан кылбай өзүнүн гана элинен чыкканды хан кылып шайлап, баш ийчү экен. 

Башка жактан келип падышабыз дегенди кул эле кылып койгон экен, колго түшкөн кулсуң 

деп. 

Гөкө, Даир баатырлар жана Наалы эже 
Аул өлгөндө, адегенде, Тагай жанан Муңгуш дегендер бар экен, алар өтө эле 

кичинекей го. Адегенде Тагай айтылат. Ал киши ат таптап, кыйын болгон экен. Жаңыл 

мырза сыяктанган Наалы эже деген болуптур. Кыргыздар эмгиче Наал эже дешет. Ошол 

Наалы эже тиги кичинекейлерин эрежеге жеткирген экен. Эрге чыкпай, инилерин эрежеге 

жетсин чоңойтом деп. Ал кезде 15 жашка жеткирбей, күйөөгө берип жиберчү. Ал бир 17-

18 жашка чейин чыкпай жүрсө керек. Инилери үйлөнүп калганбы же үйлөнө элекпи, Тагай 

менен Адыгиненин кишилери келип, ―а бул үйдө кара далы бир кыз бар экен, күйөөгө 

чыга элек‖ дешет. Бойго жеткен кызды кара далы деп коюшчу экен элдер. Анан кеп болуп 

калганын угуп калышкан инилеринин бирөөсү барып, сураптыр ―эже, ушундай кеп болуп 

жатат‖ деп. ―Ушундай кеп чыгарын билгем, баарыбыз жетим калганда, мен силерди карап, 

бойго жетсин деп, көп эле киши келип колумду сурачу анан силерди таштабай жүрдүм 

эле‖ дейт. Анан тигилер чоңоюп калган экен, айтышыптыр ―эже, көргөзүңүз, өзүңүз 

багытын бериңиз, Сиз кимди кааласаңыз өзүбүз алып берели, ата-энеңиз жок болсо дагы 

биз узаталы, айтыңыз‖ дептир. Анан Гөкө, Даир экөө Моголистан хандыгынан 

келишиптир. Моголистан Кыргыздардын курамына кирип жүргөн убактарда. Бул экөө тең 

баатыр экен деп, мыктылыгын байкаштырып, анан ―мейли Гөкөгө алып бергиле‖ дептир. 

Гөкө дагы жактырып, экөөнүн никесин кыйып, ошондон Моңолдор төрөлүп, кыргызга 

жээн болуп калган. 
Гөкө 30тан өтүп калган, ал жаш кезинде качалмак беле, Даир казак тарапка кеткен 

дейт. Гөкө Наалы экөө Жаңыл Мырзага барып, ок жеп өлүп жүрбөйбү. Атакозу, Чабат 

деген экөө моңолдордун баатырлары экен. Алардан тукум калганын билбейм. Үчүкөдөн үч 

бала калат, Түлкүдөн болсо Тынай калат. Кайра өч алабыз деп барып, Жаңыл Мырзаны 

кармап алып келип, бир чалга алып беришет. Анан кайра качып кетет, Мойгутун кызы 

экен. Деркен деген Солтонун бир байынын кызы экен. Деркен сулуу деген Түлкүнүн аялы. 

Анан Деркен атка минип туруп, Сарсейиттин кемпири, кайненеси чыгып келатса, ал мурун 

атты минип калыптыр, ―апа, бешикти алып берип коюңуз‖ дептир. Тынай бешикте экен. 

―Кечээ эле келген күншетер мени жумшагыдай болгонсуңбу, өзүң эңип ал‖, дептир. 



Тыбырчылап турган семиз бээге минип турганбы, ―Сизге кереги жок бала, мага дагы 

кереги жок‖ деп бастырып кетип калыптыр. Ошол бойдон аркасынан Түлкү барып, кушу 

менен бул жерге консун деп бастырып келсе, элден мурун тиги аялы келиптир. Деркен 

жоргого минип, аркасынан апасы чаап келатат дейт. ―Кетир бул шермеңдени, баланы 

журтка таштап келди‖ дейт. ―Чынбы?‖ дейт, ―чын‖ дейт. Ошол жерден эле Түлкү 

айтыптыр, ―талак‖ деп жоргонун оозун Солтону карай кое бериптир. Болгон окуя. 

Жаңыл Мырза 
Кашгар жакта Жаңыл Мырза деген мергенчи баатыр кыз бар, ошону алам деп Түлкү 

Чүкө агасын, Атыкозу, Чабак төртөө барып, ―күйөөлөп келдик‖ дешет. Барса тиги 

мергенчи кыз тоого кеткен экен. 1-2 күн күтүшкөн го, кечиккенде баягылар намыстанып, 

нойгуттардын жылкыларын айдап түшүрүп, айдап кетишет. Мунун менен Түлкү айтыптыр 

―Жаңылды сынап көрөйүн‖ дейт.  Нойгуттардын жылкысын сүрүп айдап, Жийделүү-Саз 

деген жерге келип, тыныгып, семиз жылкыдан бирди союп, өргүп жатканда Жаңыл Мырза 

өзү билген жолу менен, тоонун кыры менен жетип келген экен. Жардын башынан карап 

туруптур, айтыптыр: ―Атаң көрө, тиги Үчүкө да эр экен, бирок кичине жаш. Түлкүнүн 

жүрөгүндө кара жок, чындыгында тийе турган  экен. Муну менен сүйлөшүп көрүш керек 

экен деп боолгалап турса, атасы ―аткының балам‖ дейт. ―Кое турчу, атпайлы сөз угула 

турган жер экен‖ дейт. Атканга кыйбай, карап турганда Жаңыл Мырзанын илбирс алган 

тайгандары, бир кырк эмчек ургаачы тайганы казандарды шимшилеп айланып кеткенде 

көрө калып, Түлкү айтыптыр: ―Кейпи баягы канчык келиптир, тургула камынгыла‖ 

дептир. Ошол жерден Жаңыл Мырза: ―Менин атымды эмнеге ушундай деп айтат‖ деп 

жини келип, ошол жерден жаа менен тартып жибериптир. Түлкү жыгылат, Чүкөнү 

атыптыр, Атыкозу менен Чубак кылычтарын алып чуркаганда, аларды дагы катары менен 

атыптыр. Калгандар отуруп бериптир. Ал айтыптыр: ―Мен Жаңыл Мырзамын, болду 

унчукпай багынып бергиле‖ дейт. Түшүп келип, өздөрүнө мүрзөсүн каздырып, төртөөнү 

койдуруп, ар бирөөнүн атын берип, жигиттерин аман-эсен кетирип жибериптир. Жаңыл 

Мырза ыргыткан тебетейди  жерге түшүрбөй атканда төбөсү тешилип калчу экен. 

Абыла Токо баатыр 
Абыла Токо баатырдын бакма балдары. Адегенде Тагай болгон. Тагай мурун Анжиан 

тарапта турчу экен. Чырдаша кетип, Чүйгө келген. Курманжан датка Тагайдын келини. 

Адыгине уруусунан. Алымбек датка адыгине болот. Тагайдын Боорстон, Койлоң, Кылжыр 

деген үч баласы болгон. Рашид хан, Киреше хан Моголистандын хандары экен. Элчини 

ошол кезде ак үйлүү деп койчу экен. Элчиге барктуу кишинин баласын алып барып коюп, 

эл кыңылдап салыкты жакшы төлөбөй, бултактап, шалтактаса, анан өлтүрөбүз деп 

коркуткан.  Аны заложник сыяктуу кармашкан, а бирок кыйнаган эмес. Эл элчини 

кыялбай, айтканын аткарышчу.  Тагай айтыптыр: ―Мен эми кимдин убалына калмак элем, 

мен өзүм эле Рашид ханга барайын‖ деп. Мухамбет Кыргыз үч жолу барган экен Рашид 

ханга. 

Тагай 
Тагайдын баласы Кылжырдан эки бала болгон: Орозбак, Дөөлөсбак деген. 

Кылжырдын өз аты Сарбагыш экен, анын мойну кыйшык болгон үчүн Кылжыр экен. 

Орозбак улуусу, ал бугулар. Орозбактан төрт бала: Асанмырза, Карамырза, Мырзагул, 

анан Акмырза. Алар Нарын тарапта турушчу, Ала-Мышыктын тоосунда экөө мергенчи 

Карамырза менен Асанмырзасы.  Ошол жактан бир бугуну атып жиберсе, бир кыз чуркап 

чыгыптыр үңкүрдөн ―эмнеге атасыңар, богуңарды жегиле‖ дейт. Атып алгандан кийин 

бугунун этин да артып, тиги кызды учкаштырып, алып келишет. Учкаштырып келатканда 

тиги кыз ―экөөңөрдүн бириңер алгыла, биринчи силердин колуңар тийиптир‖ дейт. 

―Мырзакулдун аялы начар болуп калды, ошого алып бергиле‖ деп, тиги кызды алып 

беришкен экен. Бугу аты ошондон болгон экен. Көпчүлүк бугулар ошол кыздан төрөлүп, 

тарагандар дейт. Дөөлөстүн тукуму Сарыбагыш деп аталып калыптыр атасынын атынан. 

Тигилер энесинин атынан Бугу деп аталып, ормолоп деген ошол да, катын бугулар деп, 

аялдын атынан бугу болуп алдыңар деп айтылат. ―Саяк элдин шогу, Солто элдин тобу‖ 



деген кеп бар. Бугу менен Сарыбагыш бир тууган, бир кишинин балдары. 

Саяк 
Булардын түбүн Тоголок Молдо нойгут деп айтып жатпайбы.  Тоголок Молдонун эң 

башкы санжырасында ушундай. Ал жазууга караганда, жанакы Муратай, Долон, анан 

Ороз инал (князь дегенди билдирет) деген бар. Ороздун иниси Долон. Муратай нойкурт 

экен. Монгол-татарлар келип, баш ийгиле дегенде өз ыктыяры менен баш ийишкен. 

Муратай менен Долон акылдашып, ―Ороз бекер эшикти ачып берди, акыры бул жакшылык 

кылбайт, биз кетели‖ дешет. Экөө Тянь-Шань тарапка качышат. Муратайдан Баисбек деген 

болгон. Баисбектин кличкасы саяк окшойт. Рашид хан башкарып турган кезде Тагайга 

тамак-ашыңды бышырып берип турсун деп ордо кыздан бирди алып бериптир. Аялынын 

боюнда бар кезинде ал  Кыргызстан тарапка жөнөйт. ―Төрөп калсаң кыз болсо өзүң бил, 

эркек болсо Каракчоро коюп, бул бычакты бер, кестик ошону менен мени издеп Ала-Тоого 

барсын‖ дейт. Анан эркек болуп калып, издеп келген экен. Келатканда жолдон Саякты 

жолуктурган. ―Мен атама бараттым эле, чогуу баралы‖ деп келишкен экен. Жолдо 

кошулган баланын ата-энелери өлүп, анан куулуп келатканда жолукканын атасына айтат. 

―Анда эмесе менин балдарым болосуңар‖ дейт, ―тоңду балдар‖ деп ошондон калган, тон 

кийип чоңойуп калган дегенден келген сөз. 
Азык, Саяк санжырада ушинтип жазылат. Саяк менен Азыктын сөөгү Кыпчак деп 

айткан. Кыпчак кайра эле кыргыз болуп турбайбы, кайра эле кыргыздан тарайт. 

Кыргыздын өзүнүн кыпчагы болгон да, тиги кыпчактар эмес, бул ичкиликти дагы кыпчак 

дейт. 

Ичкиликтер 
Долондон үч уул: Акуул, Куу уул, Кызылуул деп. Долондун Кызылуулунан Ичкилик 

деп коет. Ошол жакта Кыпчак, Нойгут, Кыдырша, Бостон, Тейит деген бар. Куу уулдан 

Сару, Кушчу, Муңдустар тарайт. Куу уул менен Акуул эгиз. Кыргыздын бир атын кыпчак 

деп койгон. Жанакы казакбай анан өзбек деген аттар бар эмеспи, ошол сыяктуу кыпчактын 

урматына коюлган. 
Акуулдан Тагай, Наалы эже, Мунгуш деген бар кичүүсү. Тоголок Молдонуку туура 

го, ал киши жазган. Асмандан түшкөн эл болбойт.  Бөлөк улут келе албайт, тилин деле 

билбейт. Демек, бул Тагай бийге келгенине караганда, илме-чалмасы бар, бир улуттан 

болуш керек. 

Адыгиненин сегиз баласы бар: Бери, Жору, Баргы, Саргы ... Тагайдыкы үч эле 

баласы бар: Борсоң, Койгон, Кылжыр. Адигиненин балдары чоңоюп, коңкойгон жигиттер 

болот. Тигилердин балдары кичинекей, майда атка деле мине элек болуш керек. Анан 

Адыгиненин балдары келип, каалаган атты минип, экөөнүн жылкысынан Тагайдыкынан 

минип кетишчү экен. Урбай эле, кемпир айтчу экен ―жок дегенде сурап койбойбу. Бул эмне 

кылганы?‖ деп. Каалаган малын союп алышчу экен, семирип кетиптир сойдук деп өздөрүн 

чакырып койчу экен. Тагай өзү билимдүү киши окшойт, кемпири ―ии жок дегенде сурап 

албайбы агаңдын балдары, бул эмне кылганы?‖ десе, ―Эми унчукпа, ала беришсин, анын 

эмнесин аяйсың‖ дейт. Карачоро менен төртөө келип жатпайбы. Адыгине менен чогуу 

турушчу экен. Азык, Саяк, Черик үчөө менен төртөө келгенде жети балалуу болдук деп, 

―эми Адыгиненин балдары бизге тийише албайт‖ деген турбайбы байбичеси. Айткандай 

Саяк жер өрттөп чыкты дейт, найзакерлер баары, ошол жактан чыккан да аксакал балдары 

кыйын чыкты дешет. Кийин Тагай Чүйгө келип, Адыгине Алайда калган экен. 

Дөөлөс 
Акчаул Бөрүчөктөн тарайт. Бугудан Дөөлөстүн төрт баласы болгон: Токо, Жантай, 

Манап, Элчибек. Токолдун бир кызы бар экен Күмүшай тентек деген, аны Таласка 

турмушка жибериптир.  Токонун бакма балдары көп, өзүнүн эркек баласы жок экен. 

Көрүнгөн жактан балдарды эңип алып жүрүп, алты балалуу болот. Абыла, Черки, Могой 

ушундай алтоо бар. Токо баатыр деген бий болгон кыргызда. 
Жантайды хан Жантайга аралаштырган болбойт. Ал кийин чыккан. Жантайдан Сары 

деген баласы бар экен. Сарыдан Бөрчөк туулган. Бөрчөктү төрөөрдө келини бөрүнүн 



жүрөгүнө талгак болуптур. Жантай мергенчи киши экен. Талгак болуп жатат дегенде 

барып көк жар бөрүнү атып келип, анын жүрөгүн жеп, талгагы тарап, анан Бөрүчөктү 

төрөптүр. Бөрүчөк деп койгону бөрүгө талгак болуп туулганынан коюлуптур. Анан 

Бөрүчөк баатыр болуп чыгып, баатырдан төрт бала төрөлөт: Атабай, Аюкө, Килеке, 

Күзөкө деген. Атабайдан Мелдеке, Акчауул, Кубат, Белек, Таштокум. 
Камбалар Белектен деген укканым бар болчу.  Чоң-Кеминдегилер төрт бир туугандан 

тарагандар.   
Долон бийден бери эсептейбиз. Долон бийден беркиси Акуул, Куу уул болуп 

жатпайбы. Долон бийдин атасы Доңгул бий, анын атасы Кымыл бий деп Арстанбекке 

чейин барат. Арстанбектин Когон, Гөгөй, Майкы деген үч баласын билем. Гөгөйдөн 

кыргыздар тарайт экен, Когондон каракалпак, сарыкалпактар тараса керек, Майкыдан 

казактар тарайт экен. Арстанбектин андан ары карай бешинчисиби алтынчы атасы 

Кыргыз, Уузхандан кыргыз небереси бар деп айтып жатпайбызбы, ошондон келип 

кыргыздар тарайт. Арстанбектен Майкы, Майкыдан казактар, казак барып түбү кыргыз 

болуп жатпайбы, жанакы тиги ырдаганы чын Майкы бийден тарашат, булар улуу жүзү да, 

орто жүзү, кичүү жүзү дагы Майкыдан. 

Арстанбектин үч уулу: Гөгөй, Майкы, Когон 
Атаке баатыр тууралуу койгон спектаклге бардым классташым экөөбүз. Атаке 

баатыр бүттү, боз үй тигип коюшуптур. Боз үйгө киргизди. Төлөбек Касымбеков менен 

бир боз үйгө кирип калдык. Төлөнбек Касымбековго суроо берилип калды: ―Түрктөргө 

тууганбыз, Манастан тараганбыз деп жатышат. Ушул жагын сиз билбейсизби, кандайча 

туугандыгы бар түрктөр менен кыргыздардын?‖ деди. Ал айтты: ―Ошону изилдеген киши 

жок. Угуп турсаңар селдюктар менен көп кыргыздар кеткен деп айтылып жүрөт, керек 

болсо, Осман империясын курган Кара Осман кыргыз деп айтылат экен‖ деди Төлөнбек 

Касымбеков. ―Кара менен Истамбулдагы архивтерин казса, анан арабча билген киши 

керек. Араб тамгасында жазылган түрк тили мурун. Анан кийинчерээк латин тамгасына 

көчкөн. Ошону барып жаш балдар казса, кыргыз элинин көп нерсеси ошол жактан чыга 

турган‖ деди. Кийин Бексултан Жакиевдин макаласын окуп калдым. Алар Түркиядагы бир 

музейине киришет, кадимки эле кыргыздын тоолору, боз үй тигилип турат, тоонун түбүндө 

кымыз ичип отурушат, ак калпакты кийип алып. Экскурсоводдон  сурашыптыр ―бул 

каяктан тапкансыңар, бул кайсы тоо?‖ деп. Анан ал айтыптыр: ―Бул Жети-Суу Орто Азия. 

Отургандар биздин ата-бабаларыбыз. Илгери биз турганда кытайлар тартып кеткен экен, 

ошол кичинекей сүрөттү чоңойтуп ошол жерге илип койгон‖. Бул кыргыздар десе, жок 

булар биздин ата-бабаларыбыз дешиптир. Керек болсо, Измирде кыргыз бейит деген бар 

экен. 

7-8 киши болуп машинени айдатып барса, айткандай эле кыргыз бейит бар экен, 

жети күмбөз тургузуптур, жети башчысына. Ал жерде миңдей кишинин сөөгү жатат деп 

тегерегине бак тигип, тосмо кылып ардактап турушат экен. Ошол жерден бир кой сатып 

алып, мууздап, куран окутуп, шайыктарына берип, сурашыптыр: ―Бул кандай болуп бул 

жерден миң кыргыз качан коюлган, кандай болуп калган?‖ десе, ошол жакта тарыхчылар 

айтыптыр: ―Бул жанакы Стамбул Константинополь эмес беле Византиянын борбору‖. 
Манаста деле айтып жатпайбы селдюктардан өтүп кеттик го деп. Каныкей 

селдюктардын кызы болсо керек деп ойлойм. Ошондо селдюктар менен Манастын 

тукумдары кетип калса керек. Стамбулдун түрктөрү жарымы кетип, Жийделүү Вайсы 

деген жерде турушат деп Тоголок Молдонун санжырасында жазылып турат. Ал да 

маалымат топтоо жагынан күчтүү киши экен. Манастын ай, күн жылынан бери изилдеп 

чыгам деп көп жазып жүрүп, анан жоготуп салат Тоголок Молдо. 

Жаңыл Мырза кийин  Канматайга чыгат. Чүкө, Түлкү, Атыкозу, Чабак моңолдордун 

баатырлары экен. Тооке казактын ханы экен, ошону чыкырышат. Шырдакбек келет 

Анжиандан. 
Тууганбай Абдиев айткан, Тейитбек, Тейитбектен Курманбек, Курманбектен 

Сейитбек, Сейитбектен Шырдакбек деп. Курманбектин небереси экен Шырдакбек хан. 



Шырдакбек келип, амалын тааптыр. Ошол айтыптыр: ―Жаңыл Мырзаны мындай барганда 

алалбайбыз. Үсөйүн ажы айылын бүт тамакка чакырат, ошол маалда колго түшүрсөк 

болот‖ деп айткан экен. Себеби баары жөө болот, аттарын баарын жылкыга кошуп коюп, 

майрамдашат деп айтыптыр. 
Белек Солтоноевдин санжырасы боюнча, Карачоро эмес Жанкороз экен. Ордо аялдан 

туулган баланын аты Жанкороз экен. Кээ бир санжырада Жанкороз менен Карачоро бир 

эле дейт, бирок эки бөлүп дагы карашат. Алардан суу мурун Келдике деген ошол 

Карачоронун тукуму экен. Жанкороздон Багыш, Багыштан Тейишхан. Тейишхан хан 

Анжианга барат. Тагай өлгөндөн кийин элчисин алып кетип, Жанкороз Анжианга кетип 

калыптыр. Жанкороз ал жерге кетип калганда анан койлордон кооз жедигер деп айтат го, 

жедигер деген эл бар Ошто. Жедигер бул жерде турганда, бул саяк туугандардын каба 

деген чыккан Жалдукаба деген. Каба көлдүк экен. Кабанын жакшы кара аты бар экен, 

кийин бошонуп кетип качканда, жедигер кармап алыптыр. Каба тиякта болсо, Жедигер 

биякта турса жылкысына кошулуп калса, кармап минип жүрүптүр Жедигер. Каба таанып 

калып ―эй алдыгы ат меники болчу, түш‖ дейт, тиги ―түшпөйм‖ дейт. Экөө чырдашып 

кетишет. Анан Боурстанга барышыптыр. Ал солтонун атасы бийликте турчу экен. 

Боурстан ―бер атыңды, алдагы кап ат экен‖ деп бердиртип салыптыр. Анан экөөбүз бир 

атадан, бир энеден тарасак, бул калысыраак эмеспи, кабак эмне болушат деп ошого 

таарынып, Жанкорозго көчүп кетип калган дейт. Жанкороз андан мурун эле таекелерине 

кетип калыптыр. Койлоң, Кылжыр, Боурстан үчөө бир тууган. 
Сарыбагыш, саяк оң канатка кирет. Акуулдун балдары Тагайдын балдары. 

Сарыбагыш  деген Кылжырдыкы, биз ага тууганбыз десек болот. Кыргыз кырды кесип 

жүргөндө ошентип коюптур деп санжырачылар, изилдөөчүлөр айтат. Бул жанакы кырк 

огуз туура болуш керек. 
 

Буланов Сейдекерим, 1935-жылкы, Белек айылы 
 

Зууракан Кайназарова менин  эжем 
Зууракан Кайназарова атамдын бир тууганы, бизге эже болот. Өзүнүн аты-жөнү 

Кулатаева Зууракан. Ал күйөөсүнүн фамилиясына, т.а.  Кайназарова болуп жазылып алган. 

Согушка чейин эле кызылча өстүрүп баатыр болгон. Азыр музей болгон анын экинчи үйү. 

Биринчи үйү Белек айылынын жогору жагында болчу. 

1938-39-жылдары колхоз жардам берип, бул үйдү самандан салдырган (үй-музей).  

Ал 1940-жылы бүткөн. Ошондон бери бул үйдө жашаган. Зууракан эже 1936-жылы 

звеновой болуп, депутат болуп иштеген. Украинадан Космодемьянская Мария деген 

чыккан болчу, ошонун жолун жолдойм деп, бул өзүнчө жумушчуларды чогулткан.  

Адегенде 1 гектар жерден 500 ц. Кызылча берген. Кийин улам көбөйүп отуруп, эң 

акырында 1 га. жерден 1100 ц. алганга жетишкен. Кайназарова эки жолку Социалисттик 

Эмгектин баатыры: биринчи жолу - 1948-жылы алган, экинчи жолу 1957-жылы Ленин 

жана кызыл ордени менен сыйланган. 

Ал 1902-жылы төрөлүп, 1982-жылы 80 жаш курагында дүйнөдөн кайткан. Өзү 

жөнөкөй киши болгон. Элге таанымал, ар бир элдин мүнөзүн билген, жакшы адам эле. 

Билими жок, жөнөкөй аял болчу. Бирок абдан сабаттуу сүйлөшөөр эле. Балдар менен 

балдардай, чалдар менен чалдардай сүйлөшчү. Эч качан жумушчуларына, аксакалдарга 

жаман айткан эмес. Ары-бери өткөндөргө ―ай, чай ичкиле‖ деп, чайын берип турчу. Өзү ак 

пейил киши болчу. 
  

Джандыралиев Доктурбек,  1954-жылкы, Букара айылы 
    

Тарыхты бурмалаганга казактар жакын 
Ар бир уруу өзүн мактап, жактап, бурмалаганы үчүн санжырага көп кызыга бербейм. 

Азыркы жаш тарыхчылар далил менен жаңы тарыхтарды илимге жакын кылып чыгарып 

жатышат. Өзгөчө бурмалаганга казактар аябай жакын. Менин оюм боюнча, кыргыздыкы 



кичине объективдүү болуш керек. 

Чүйгө ар тараптан чогулгандар көп   

Букара деген сөз негизи карапайым дегенди билдирет. Бул жакка ар кайсы жактан, ар 

кайсы уруудан, карапайым адамдардын чогулган жери деп атап коюшкан деп ойлойм. Бул 

жакка 1916-жылдан баштап Кытайдан качкан, кайра көп өтпөй, ал жакка кеткен кыргыздар 

кайра кайтып келишкен. 1930-жылдан 1940-жылга чейин Кытайдан бир себептер менен 

Кыргызстанга өтүп, өзгөчө ушул жерге качып келген кытайлар бар. Бул ошо букара калкы. 

Бул жакка илгери ар кайсы кедей-дыйкандар чогулган жер. Кокон хандын убагында да 

качкан уруулар бар. Кыпчак (кыргыздын байыркы уруусу) дагы бар. Сеит уруусунан 160 

жыл мурун келген саяктар да жок эмес. 

Илимдер Академиясынын архивинде мурунку студенттердин чогулткан көп кол 

жазмалары бар. Алар бүт айылдарды кыдырып, ак сакалдардан сурап жазышчу, ал убакта 

жашырчу эмес. Бирок алар аксакалдардын санжырасы илимге жакындык жери аз. 

Кыргыз изилдөөсүндө еврейлер аябай көп. Кыргыздар жөнүндө кытайларда, 

перстерде, жада галса латында дагы бар. Бирок көбүнчөсү арабдарда болгондуктан, 

маалыматтар араб тамгасы менен жазылган. Ошол себептен аны окуу кыйын. Өтө 

даңазалап жазгандар дагы бар. Санжырада далил жок болгондуктан, мен билсем дагы 

айткым келбейт. Орустар дагы өз тарыхын аябай көркөмдөп жазган. 
  

Өмүркулов Адамалы, 1933-жылкы, Исмаил айылы 
 

Чаа тукумунан чыкмалар чыккан 
Солто уруусунан, анын ичинен Чаанын укум-тукумунанмын. 2012-жылы Жайыл 

баатырдын 300 жылдыгы болду. Бул кишинин күмбөзү Москва районунда бар. Жангарач 

атанын мазары бар. Ал жигит кезинде бак тиккен экен. Ал өзү солто тукумунан болот. Эң 

мыктысы Чаа. Чаанын тукумунан мыктылар көп, өзү да укмуш киши болгон. Жангарач, 

Байтик, Жантай хандын баары бир тукумдан тарагандар. 
Жайыл баатыр жөнүндө 2004-жылы китеп чыккан. Анын 28 баласы болгон, 

Жайылдын 6 аялы болгон, 13 кызы бар. Жалаң эле ошолордун балдары. Жайыл баатыр 

тоонун боорунан канал каздырган. Анын сөөгү ошол жакка коюлган.  Күмбөзү Панфилов 

районундагы Эркин-Сай айылында. 

Айылдаштардын күчү менен автономдук республика болгон 
Молдо Газы, Багышев Жекшен, Саздак деген кишилер Автономдук республика 

болобуз деп Москвага 1921-жылы барып, 1924-жылы Автономдук республика болгон. 

Ушул кишилер Көнөк айылында байлардын баарын чогултуп, колхоз уюштурушкан. 

 

Кулманбетов Таалайбек, 1955-жылкы,  Жыламыш айылы 
 

Чоң-Терекке чет мамлекеттен келгендер барат 
Айылдын кире беришинде Чоң-Терек бар. Ал жерге чет мамлекеттен кишилер келип 

жатат. Бээнин сүтүн, тамак-аш жасап саткан жер. Ал жерге барып тамактанышат. Эски, 

башка дарактардан улуу, ошондуктан Чоң-Терек деп аталган. 
Жыламыш деп чечмелениши: биринчи варианты, жыл алмашуу, экинчи варианты, 

аска-зоолордон жылгаланып суу агып түшөт, ошондон жылга алыш деп да аталып жүрөт. 

Үчүнчү варианты, чындыгында калмактар атап кеткен деген варианттар да бар. 

Жангарач бийдин күмбөзү 
Бул Жангарач бийдин терегине мазар катары сыйынып, ар кандай ооруларга шыпаа 

таап кетишет. Айыл четинде күмбөзү бар. Ошол жерге өзүнүн сөөгү коюлган. Жангарач 

атанын күмбөзүнө аттуу-баштуу адамдар барып сыйынып, бата кылып, куран окуп кетип 

турушат.   

Күмбөздүн баяны бар: бул кишинин байбичесинин тукумдары Арал деген айылда 

жашайт. Аны Бешик-Таш деп да аташат. Балдары өтө тентегирээк болуптур. Бир конок 



келсе, улуусу баш болуп тентек кылып коюптур. Ошондо Жангарач жини келип «аялымды 

алып балдарым менен тетиги жакада болчу» деп коюптур. Ошол жактагы  элдер Байбиче 

тукумунанбыз дешет. Ошол байбичеси ошол жакта калып ооруп, каза болот. Ал каза 

болоордун алдында бийге келип, «байбичеңиз Сиздин уруксатсыз кете албай жатат» десе, 

ал барат. Кемпири «келдиңби?» деп сүйүнүп колун кармап, «эми мага уруксат бер» деп 

айтканда, кемпиринин чекесинен өөп, уруксат деп айткан экен. Ошондо «Кудайдын 

колундагы ишти, менден уруксат сурап жаткан байбичемди бекер кылган турбаймынбы» 

деп өткөн ишке өкүнүптүр. Ошол жерге күмбөз салдырып, өзүнө орун калтырып койгон 

экен. 
Балдарынын кичүүсү Тынай дегени тың чыкса, а улуулары кийин бийликти ошого 

берип койбосун деп кызганышат. Жангарачтын 3, 4 аялы болгон. Тынайдын апасы 

таластык,  баласын алып Таласка кетип калыптыр. Таласта дагы Жангарачтын тукумдары 

болот.  Ошентип баласы менен аялын көргөнү барганда, ошол жактан ооруп калып, каза 

болуп калат. Тарых беттеринде орустардан качкан деген да айтылып келет. Болбосо 

Жангарач баласын көргөнү Таласка кеткен болот. Ошондон орустар жеңди болуп калат.   
 

Калматаев Белек, Кайыңды айылы         ГМ 
 

Калмактар 
Калмак ашууну сару деп коет. Негизи ичинде экиден, үчтөн, бештен майда уруулар 

бар. Алсак,  асыктар, саяктар бар. Чагалдактар аз эле, бир 3-4 түтүн. Негизги башы калмак 

менен сару. Көчөнүн ылдыйкы бөлүгү сару, жогорку бөлүгү калмак деп коет. 

Калмактардын түпкү атасы калмактар. Карыялардан эмне үчүн калмак аталып калган 

десем, аталарынын аттары кыргыздыкы эле экен. Көрсө, 1061- жылдары калмактар 

түндүктү басып алышыптыр.  Басып алганда булардын чоң атасын Кытайга калмактар 

колго түшүрүп, өзүн, үч инисин, бир карындашын алып кетишиптир. Колго түшүп 

калгандан кийин, кечке иштетет, кечинде эч жакка жылдырбайт. Ошентип жүрүп, 

баягылар кыргызга кантип кетебиз деп эки көзү төрт болот.  Малай болуп иштеп жүрүшүп, 

кичине тапкан тамак-ашын, талканын чогултуп жүрүшөт.  Ошентип качаар маалы келип 

калат, карындашы чоңоюп калганда, калмактын чоңу ага үйлөнмөк болот. Бойго жетти 

агаларын кул кылам, өзүн күң кылам деп тойго даярданып баштайт. Аны угуп калып, ич 

ара сүйлөшүп, тамак-ашын таштын түбүнө катып, той беребиз дегенге 2-3 күн калганда, 

түнүчүндө төртөө кыргыздарга качып кетишет. Кытайдын чек арасынан кармалып калабыз 

деп,  зоо менен ашып качып келатканда, таш кулап кетип, кытай чек арачылар бир инисин 

атып таштайт. Калганы аттырбай качып, кыргыздын чегине келип, ―буюрса жеттик го‖ 

дегенде, Генейден деген иниси ооруп калат. Жолдо ооруп калган инисинин сакайышын 

күтүп отуруп калышат. Иниси айтат: ―ай мени күтүп отуруп, баарыбыз кырылабыз, өлгөнү 

мен өлөйүн, мени таштагыла, силер чогуу кыргызга жеткиле‖ дейт. Ошону менен ыйлап-

сыктап, эми карышкыр жеп кетет деп баягыны бир зоонун түбүнө алып келип, тоонун 

түбүнөн чыккан кичинекей булактын жанына таш короо курушат. Иниси менен баягы 

тамагынан бөлүшүп, анан калгандары жолго чыгат. Келгенден кийин тигилердин 

атасынын жолдошу Бердике деген бар экен. Ал бир үй көтөрүп берип, киргизип, Сарунун 

кызына үйлөнтөт. Үйлөнгөндөн кийин иниси баягы бир тууганын издегени жол чыгат. 

Ошондо келинчегинин боюнда бар экен. Ал айтат: ―Кокус мен барып келгенче төрөп 

койсоң, атын Итегул кой, кыз төрөп койсоң, өзүң билип кой. Мен иниме барып кабар алып 

келейин‖ деп баягы таш короону кармаган жерге келет. Келсе таш короонун өзү кайра 

Кытай көздөй ачылып калыптыр. ―Айиий бул кайра Кытайга кирип кеткен турбайбы, эми 

мен барсам кармап калса, такыр чыгарбайт. Эмне кылам?‖ деп акырын барайын десе, аты 

жолдон өлүп калат. Жөө ашып барып баягы малай болуп иштеген жерин тааныйт. 

 Кытайдын чегине инисин издеп кирип, кайра чектен чыга албай калат. Иниси ошол 

бойдон табылбай калат. Малай болуп жүргөн жерге барса дагы бир жигиттер ―биз дагы 

кыргызга кетебиз, биз Жантайдын тукумубуз‖ деп камынып жүргөн балдар бар экен дейт. 



Кийин баары биригет, чогуу кетели дешип, беш жигит менен Ажыгул түштүк жагындагы 

бир ашуудан ашып, кыргызга келишиптир. Төмөнкү айыл ошол качып келген беш 

баланын тукумдары. Кара-Дөбөнүн кыздарын бешкалмак акы деп коет, беш карындын 

баласы. Ажыгул үйүнө келсе келинчеги төрөп, баласы 12 жашаар болуп калыптыр. Ал 

келгичекти келинчеги турмушка чыкпай, күтө бериптир. Баласын тааныр бекен деп, бир 

топ балдарды чогултуп келишип, ―кана балаңды таанычы‖ дешсе, өзүнүн баласын таап 

чыгыптыр. Өзүнүн айтуусу боюнча, аялы баласынын атын Итегул деп коюптур. Андан 

кийин дагы Карагул, Каработо, Борок деген төрт бала төрөйт. Итегулдан Шербото, 

Байбото, Мозу, Тобокел деген балдары ушул айылда. Аалы Токомбаев Шербото дегенден, 

Санжарбек Данияров деген академик Байботонун баласы, Жеңиш Сулайманов деген 

профессор Шерботонун балдарынан, Мамбеткул Жеңишев деген профессор ал дагы 

Шерботонун баласы. Келген кишилердин баары айылга токтойт, көрсө кыз алышып, кыз 

беришип эле тууган болуп калган. Ошентип, отуруп Кайыңды деген кыштак болуп 

калыптыр. Кайыңды эч кимге кыз бербей, ичинде алып жүргөн салты калган. Мисал үчүн, 

күйөөсү кайтыш болуп кетсе, аялын башка жакка бербей ―биз балабызды тентитпейбиз‖ 

деп өзүнүн кайнисине же кайнагасына алып берчү экен. Негизи түпкү аталарыбыз үй-

бүлөлөрүн сыртка көп чыгарчу эмес экен. 
Солтолордун тарыхын мен биле албайм толук. Бирок Токтоку бул жердеги биздин 

калмактардын бир тууганы, энеси бир, аталары бөлөк, энелеш. Бул калмак акынын түпкү 

атасы күшөгөдөн тараган экен. Күшөгөдөн Атиги, Атигиден Тыныбек, Тыныбектен 

Ажыгул, Ажыгулдан Итегул болуп, анан Шербото, Байбото болуп тарап кетишкен. 

Илекиден Токтокулар. Алар тууган калмактар менен энелеш. Илеке деп карыялардан 

укканым боюнча, ал киши калмак акылардын чоң аталары. Күңгөйгө барып, өзү кадырлуу 

киши экен. Барса бир кичинекей бала жаа менен чымчык атып жүрүптүр, учунда жаанын 

темирден жасалган жаанын огу. Көлдүн жээгиндеги камыштын арасында баягы бала 

ойноп жүрөт, тиги Акий өтүп баратса, баягы бала атып ийсе, жаанын огу тигинин бетине 

тийип, жырып кетет. Айылга түшүп барып, эмне болду десе, ушундай атып ийди дейт, 

чакырса Илеке деген бала болот. Күнөөлүү болгондо коноктоп, анан баягы баланы энеси 

менен кошо салып беришиптир. Бул жерге келгенден кийин Акийниден Күшөкөнү төрөйт.   

Шаарга келип илгери пиво ичип олтуруп, Тайкүрөң жөнүндө кеп болуп калды. 

Жаныбызда пиво ичип олтурган мурутчан орус келип,  ―эмне Чоң-Кеминдин 

балдарсыңарбы?‖ деп кыргызча сүйлөдү. ―Тайкүрөң барбы?‖ деди, ―бар‖ дедик. ―Эмнеге 

Шабдандай мыкты адамдарды өкмөт жамандайт‖ деп нааразы болду. Көрсө, ал  

Шабдандын котормочусу болуп иштеген экен. Абдылдабекти дагы билет экен, баарын 

айтып берди. Шабдандын ишмердүүлүгүн, элге кылган мамилесин, жоомартчылыгын 

айтып берди. Биз анын фамилиясын, атын сурабай калыптырбыз.                 
 

Бакеев Зарылбек, 1952-жылкы, Карагай-Булак айылы 
 

Мончо жок, көлгө киринчүбүз 
Курорттун чыгыш жагында Камыр-Дөбө деген жер бар. Ошонун тушунда илгери 

согуштан жарадар болуп курортко дарыланганы келип, өлүп калгандар, туугандары алып 

кете албай калгандардын мүрзөсү бар болчу. Азыр ал жер түздөлүп калды. Курорттун 

жогорку четинен нары ордолуу жылаан бар экен деп киши көп барчы эмес. Азыр, малы 

деле жүрөт, кишиси да жүрөт, ал жерди эл билбей калды. Азыр кытай беседкасы турган 

жерде, ачык көлдөр бар болчу. Жерди оюптуруп эле, четтерин таш менен тизип койсок көл 

болуп калчу.  Ал кезде мончо жок,  ошол жерге түшчүбүз. Ал сууда башы балыкка окшош, 

куйругу жыландыкына окшош жандыктар жүрчү, аппапак болгон. Чагат деп биз 

түшкөндөн коркчубуз, бирок атам «коркпо булар чакпайт, силер түшкөндө эле жок болуп 

кетет» дечү. Чынында эле биз түшкөндө, таштын арасына жашынып кирип кетчү. Атам 

ошол балык-жыландарды курорттун ээси деп айтып калганын укчумун. Кийинчерээк 

эмнегедир алар таптакыр жок болуп кетишти. Менимче, эл самынданып жуунгандан, 



ошол самындын жытынан чыдабай, анан биротоло өлүп калдыбы же качып кеттиби, 

билбейм. Ага чейин курорттун ээси ак тайлак экен. Ушул жакты тегеренип, буркурап эле 

басып турат дешчү. Бирок орустар келип, мылтык атып, чочко кармай баштаганда 

Аламүдүнгө ооп кетти дешчү. Андан кийин, курорттун ээси болуп жарымы балык, 

жарымы жылан болгон нерселер болуп калды деп айтышчу. Мен аскерден келип, 1974-

жылдары курортко иштеп киргенде, атеизм күчтүү болсо да Куран окуп жүргөн чал-

кемпирлер, курорттун ээси - ак чач Умар байбиче экен деп калышчу. Көрүнүп жатат кээ 

бир кишиге деп. Азыр ээси ким экенин билбейм. 

Курорт орустардын тушунда эмес, илгери эле бар болчу 
Ысык-Ата курортун 1891-жылы орустар келгенде ачылды деп жатышат. Ал туура 

эмес. Миң жыл мурун эле кыргыздар билип, дарыланып жүрүшчү экен. Кийинчерээк деле 

кыргыздын молдо-табыптары, тамырчылары чычырканакты чаап, аңга асып, жанагы 

котур, карттанбаган жара ооруларды Ысык-Атанын суусуна салып айыктырчу экен. 

Орустарга чейин эле кыргыздар жердин касиетин билишкен. Чынында орустар кайдан 

билмек эле, кыргыздардан угуп, анан келишкен да. 
ПОВТОР ОТ 1-ГЛАВЫ (55-стр., Даарат-Булак) Азыр курортко жол аркы өйүз менен 

кетет. Илгери Карагай-Булак жагы менен, айылдын четки жолу менен барчу. Николай 

убагында машине жок, араба менен өткөндөр баткакка тыгылып калса, бул айылдагы эл 

чогулуп барып, чыгарып койчу экен. 

Ажар апа 
Аркы көчөдө Ажар деген апа бар болчу. Ажар деген аты өчүп «чоң элечек» деп 

коюшчу, себеби чоң элечек, баркыт чепкен кийип алып, такай эшигинин алдында отуруп, 

өткөн-кеткен жолдон чарчап, суусап турган жолоочуларды чакырып максымын, чалабын 

берип турчу экен. Ал кезде ашкана, ресторан деген жок. Азыр андай кишилер жок калды. 

Андан ары курортко бараткандар Даарат-Булакка жетип, ыйык жерге таза баралы деп, чаң 

кирин баарын жууп, Ысык-Атага кирип кетчү экен. 
 

Акылбеков Муктарбек, 1965-жылкы,  Кум-Арык айылы 
 

Акылбек манап 
Акылбек манап Меккеге барып келген киши. Саргоо айылында каза болгондо 

(бизден алыс жайгашкан айыл),  сөөгүн желдеттери көтөрүп келишкен экен. Ал өлөөр 

алдында өзү кирпичтерин алып келип, жаткан жерин даярдап койгон. Анын атасы – 

Боской чоң атага окшоп эчкинин жүнүнөн, майынан жасалган кирпичтерди даярдаган. Ал 

кирпичти Тажикстандан алып келген экен. Репрессия учурунда «манаптар кетти» деп 

бирөөлөр мүрзөсүн бузуп салыптыр. Ошол бузган адамдардын көздөрүнө Акылбек ата үч 

күн тайлак болуп көрүнөт экен. Андан кийин аттан түшпөй, чаначтан суу ичкени көрүнө 

берет. От да болуп көрүнчү дешет. Баягы бузган адам кийин кайра кирпичтерин ордуна 

алып барган экен. Бирок ал тукумсуз  болуп калыптыр. 
Менин атам беш жаш кезинде ушул жерге – кара жыгачтын түбүнө чоң атам – 

Мамбетсыдыктын алтын канжарын катыптыр. Мага казалы деп келишкен, атам да айтып 

кеткен, бирок мен казууга макулдугумду берген жокмун. Акылбек  манап менин чоң 

атамдын атасы болгон. 
 

Бейшенгазиев Калыйбек, 1954-жылкы, Шамшы айылы 

 

Шамшылыктар эч убакта бөлүнгөн эмес 
Шамшы айылынын эли абдан кыйын келишет. Кегетиден Кеминге чейин 

колхоздоштуруу башталганга чейин Шамшы эли эч качан бөлүнгөн эмес. Токой, бак-

дарактардын баары Шамшы айыл өкмөтүнө карачу. Кийин эле булар бөлүнүп кеткен соң, 

Шамшы эли ортодо калып калды. Бирок тоо, жайыт, жери өтө кооз, абасы таза болгон. 

Абдан кооз шаар болгон.   



Таш-Рабат дарылоо борбору жерге кирип кеткен экен 
Биздин айылга эч ким  көңүл бурбай калды. Мага аян келет. Бул Таш-Рабат дегендин 

үстүндө өтө чөң айыл болгон. Кийин бир каттуу жер титирөө болгондо Таш-Рабат жерге 

кирип кеткен экен. Таш-Рабат - дарылоо борбору болгон.  Бул жерге кадимкидей нур 

тийип турат. Таш-Рабаттын жанында аккан суу бар, ал абдан катуу агат. Ал сууну коюп 

койсо, ооруп барган адамдарга оң таасирин берет. 

Үйлөнгөндөн кийин ырыскы токтойт 
Эркек бала  батыраак аял алышы керек. Ошондо гана иштеген иши, тапкан наны, 

ырыскысы берекелүү болот. Алар ойлойт «аял алганча бутума турам» деп, жок андай эмес. 

Аял алгандар байып, кабат-кабат үйлөрдү салып жатышат. Үйлөнсө  тапканы берекелүү 

болот. 

Кыйналып жашаган, кемчилиги бар адамдар бар. Бата деген бул кайтарылбайт, ал 

кайра кабыл боло турган нерсе.  Бир кошунамдын  кызынын турмуш жолу болбоптур. 

Келгенде ага батамды бердим. Бир ай өткөн соң, кайра бир келиптир: «Кегетиден Бакыт 

дегенди тааныйсызбы? Кандай киши, ошого мен турмушка чыгайын деп турам» дейт. «Ой 

айланайын, чык. Бактылуу бол, ал менен иним, абдан жакшы адам» дедим. 

Шахтын үйү 
Туюкта шахтын үйү бар.  Ирандын шахы ууга (охотага) келем деген экен. Ошондон 

ат сарай, бак кылып койгон. Илгерки шахтар, бул 60-жылдарда. Алар каерде ыйык жерлер 

бар экенин билишет экен. Карта аркылуу ал шах бул жерди тандап алыптыр. 
 

Мааткул кызы Шатек, 1919-жылкы, Кепер-Арык айылы 
 

Мен он жашымда Украинага айдалганбыз 
Мен он жашымда үй-бүлөм менен Украинага айдалып кеткенмин. Себеби менин 

атам жашоосун туруктуу өздөштүрүп, тың жашаганы үчүн ал байкем менен кошо 

камалган. Апам, иним, мени  поезд менен Украинага алып кетишкен. Он жылдан кийин 

менин иним онду бүтүп кайра айылга келген, а мен  бир жылдан кийин Мекениме 

кайткам. Мен төрт классты кыргызча окуп бүтүп, бала бакчаларда, балдар үйлөрүндө 

кыргыз балдарга тарбиячы болуп иштегем. Иним Көк-Жаңгакта мугалим болуп иштеп 

жатыптыр (ал Өзбекстанда). 
Атам согуш бүткөндө 1945-жылы Украинадан Кыргызстанга кайтып келген. Ал 

карылыгына байланыштуу согушка катыша алган жок. Атам келгенден кийин мен 

Малтабар айылына турмушка чыктым. Украинада кыргыздын белгилүү инсандарынын 

туугандары менен чогуу болгом, алар: Асанкан Жумакматовдун, Гүлмира Жангарачеванын 

жакын туугандары. 

Казактар кыздарын бир пиала талканга сатышкан 
1931-жылы казактар качып баратып, бир пиала талканга кыздарын сатып 

жиберишкен. Аларды мен сатып алып, баккам. Алардын тукуму бул Малтабарда толтура. 

Бизде эки чоң арык бар, ошол сууга мал кирсе чыкпай калчу экен. Болду болбоду деп 

ушул жактан эле малым табылат деп Малтабар атап коюшкан болсо керек. 
 

Байчорова Хафиза,  1938 года рождения, карачайка, село Садовое 
 

От голода нас спасли кыргызы 
Во времена Сталина  нас  переселили в Центральную Азию. И с тех пор, с 1943-го 

года живѐм здесь. Многие умерли от разных причин: от голода, от скуки к родине, от 

болезней разных. Но мне тогда было 5 лет, и я все плохо помню. Мы благодарны кыргызам 

за всѐ:  они нам давали все необходимое для питания: молоко, каймак, айран. Моя сестра 

вышла замуж за кыргыза. Мы спаслись, благодаря  кыргызам. А другие здесь семьи 

умирали от голода. Двоюродная сестра тоже вышла  замуж за кыргыза. 

Женщины-карачайцы занимаются вязанием, а мужчины скотоводством 
Даже сейчас пойдѐшь на базар, карачайцы продают вязанные вещи. У меня было три 



брата. Брат Казбек, который в своѐ время закончил и школу, и институт, был 

председателем колхоза. Встретинской селе он сделал все необходимое удобство. А 

остальные два брата получили ордена за скотоводство. У них со ста баранов 182 ягнят 

развелось. Они трудились днѐм и ночью. Бараны  у них были очень жирные. Скот они 

летом пасли в пастбищах. 
Для вязания покупаем вяжский или козий махер. Для вязания одежды лучше 

бараний, а козий махер используют для вязания других вещей. У меня пятеро детей: 

четыре дочери и один сын. Все дочери вяжут из козьего махера и продают. Они сами дома 

держат коз и используют их. 
   

Дуваза Бехаз, 1947 года рождения, село Александровка 
 

Для дунган святое место только - Мекке 
Дунгане признают святым местом только Мекке. Я сам и мои родители родились и 

жили  в Александровке. Но дунгане сюда переселились, как всем известно, из Китая в ходе 

восстания против Цыньской империи. Они пришли сюда тремя группами. Одни в 1877 

году, другие в начале 1878 года. Из-за того, что стали жестоко истреблять дунганский 

народ, они вынуждены были бежать. Из тридцати тысяч переселяющихся человек 

осталось почти в десять раз меньше, чем было. Когда они бежали была лютая зима. И они 

погибли из-за голода, и холода, из-за болезни. В начале дунгане жили в провинции 

Шиньси в городе Циане, а потом перекинулись уже в Син-жань - уйгурская  автономная 

область. Когда идѐшь по речке в далеке от Нарына видны кости людей, и говорят, что это 

кости умерших когда-то переселяющихся в Кыргызстан дунган. Народ при переселении 

испытал очень много трудностей. Первая группа поселилась сразу на Иссык-Куле, часть 

перешла в сторону Ферганской долины. Сейчас многие живут в Жамбуле в селе Жалбак-

Тобе. Вторая и третья группы переселились в Казахстан. Между этими группами есть 

небольшие различия. Дунгане делятся на два вида: шансиньские и ганцуйские и 

отличаются языками - диалектами, как кыргызы и казахи. 

По легенде дунгане – арабы  
 Есть научная легенда, что дунгане произошли от арабов по отцовской линии, и от 

китайской по материнской. Говорят, что императору того времени приснился сон про то, 

что на него напали враги, и он не знал что ему делать, как ему защититься. Появляется 

человек в зелѐном халате и обещал ему помочь. На следующий день он собрал своих 

приближѐнных и попросил растолковать этот сон. Так и случилось, что пришли арабы и 

помогли императору победить каких-то врагов. Я точно не помню, но тогда видимо он 

отдал в жѐны девушек-китаянок арабам. Но это не доказанная научная гипотеза. 

Основным занятием дунган являлось земледелие. 
Так же, как и все древние люди удобряли землю навозом. Дунгане очень 

религиозный народ. Самым известным блюдом у дунган является лагман. Название лагман 

произошло от дунганского слова - лѐме, что обозначает растянутая лапша. А лагман - это 

искажѐнное название. Ещѐ есть много видов блюд: ганфан, фунчоза (по дунгански 

фынчоза)- растянутый крахмал. Манты тоже дунганское блюдо. Живя здесь мы научились 

готовить кыргызский бешбармак, и другие блюда. 

По исламу водка категорически запрещена. Из напитков у нас только чай. Из специй 

есть трава типа укропа, но не он, из него давят семена и высушивают. По нашему 

называется это трава - тахуньшо. Для лечения заболевших людей мы пользовали травы из 

китайской медицины, но нынешняя молодѐжь об этом сейчас не знают, а ещѐ мы 

обращались к муллам, к святым людям и лечились. В детстве я заболел, и дедушка с 

бабушкой направили меня к святому человеку, который на маленьких блюдичках писал 

строчки из Корана и это якобы помогало. 

В кладбище Бишкеке похоронен  дунганский святой. Я знаю только, что он жил в 

начале ХХ века, а имени его я, к сожалению, не знаю. Когда же хотели сравнять это 



кладбище мы обратились ко всем инстанциям, и ту местность  не тронули. 

Лечение свинцом 
Моя жена уже 20 лет занимается лечением людей свинцом. Она очень часто и сильно 

болела. У неѐ была слабость, она просто могла упасть в обморок и поэтому обращались ко 

всяким разным врачам. В селе Беловодске был старик, правда сейчас его нет в живых, он и 

подсказал жене, что ей надо лечить людей свинцом, иначе  болезнь не пройдѐт. После 

этого она стала лечить детей. Когда  привозят ей больного ребѐнка, она читает какие-то 

молитвы. Расплавляет свинец и как-то лечит. Денег она не требует, хотя очень устаѐт. Я во 

всѐ это не верю. Но когда люди один за другим стали приходить и лечиться, я стал это 

воспринимать более реалистичнее, а так в начале даже не разрешал ей лечить их. 

Конфликты разрешают старики 
Разные конфликты решали совет стариков, при этом не выбирают какой именно 

старик должен прийти. Любой сельский старик мог вмешаться к другим решающим 

проблемы и вмешаться. У дунган из праздников отмечается 1-е и 9-е мая. У нас остался 

один ветеран-дунганин. Так же празднуем кыргызский праздник - Нооруз. Если случалась 

весной засуха, то собирались люди и у воды молились Богу, и просили дождь. 

Ищут свата с хорошей репутацией 
Раньше родители сами решали за кого выйдет замуж их ребѐнок, а сейчас зависит 

всѐ от пожеланий сына родителей. Семья сына ищут себе свата с хорошей репутацией, не 

обязательно, чтобы он был родственником родителей и он идѐт согласовываться с 

родителями невесты. После того как сват уходит приглашается зять в дом невесты не 

менее трѐх раз: на первый, на второй день ему даже чаю не наливают, а на четвѐртый день 

прихода зятя уже говорят свой ответ. После согласия родителей невесты приходят сваты и 

со стороны жениха, и решают место, дату дня свадьбы. В обязательном порядке в качестве 

подарка сторона жениха в виде продуктов должны привезти сухофрукты, орехи, конфеты, 

чай. Все виды хотя бы по пол килограмма каждый. Те невесты, у которой много 

родственников просят по четыре килограмма каждого вида продуктов. Родственники, 

которые пьют этот чай и принимают подарки называются питчаи стороной жениха. И эти 

питчаи, которые пили чай должны внести подарки в виде денег около 100$, а это обычно 

родственники родителей невесты и на эти деньги родители в качестве приданного 

покупают мебель. Сейчас обязательно покупают мягкую мебель, стенку и кухонный 

гарнитур. Кроме того должен быть, обязательно, баран. Сторона жениха дают калым от 30-

50 тысяч сомов. Нике делается во время свадьбы, но в отсутствии там невесты, вместо неѐ 

идѐт еѐ уполномоченный, а жених присутствует. В качестве доверенного невесты обычно 

посылают родного дядю или брата, но только не родителей. Там молдо озвучивает всѐ 

необходимое, и в случае развода или раздора между молодожѐнами всѐ имущество 

остаѐтся невесте. А ещѐ сторона жениха должны подарить золотые изделия, а сторона 

невесты уже тоже докладывает и передаѐт своей дочери. Всѐ это должно принадлежать 

только невесте. А свадьба идѐт три дня. Из-за того, что много родственников. На третий 

день гости, обычно в виде денег, приносят подарки молодым. Невеста на свадьбе одевает 

дунганское, а жених дунганский костюм. Спиртные напитки на свадьбе пить запрещено, а 

те кто хотят пить идут в отдаление и пьют. 

 
 
 

                6-БӨЛҮМ 
 

                                   ЖЕР жана АДАМ 
 

Чаргынов Темирлан, 1977-жылкы,  Бишкек шаары 
  

Биринчи жашаган адамдын жашоосун изилдейбиз АРХЕОЛОГ 
Биз биринчи жашаган адамдын кантип жашаганын изилдөө менен алектенебиз. 



Биздин максат – ошол эстеликтердин байланышын табуу. Алар кантип пайда болгонун, 

кантип орноштурулганын, кантип өнүккөнүн изилдейбиз. Ошол себептен бизде аябай чоң 

жетишпегендиктер бар. Негизи илгерки тарых аябай эле аз берилген. Себеби бир нече 

убакытка чейин Кыргызстанда өзүнүн өткөн убакытты жазуу менен алек болгон адис жок 

болгон, бирок азыр, кудайга шүгүр, Россиянын, Кыргызстанда жайгашкан Археология 

Институтунун жардамы менен бизде андай адистер пайда боло баштады. Алар акырындан 

Кыргызстанды изилдеп башташты. 
Панфилов районундагы Орто-Арык аймагында жайгашкан Жардык-Кайын капчыгай 

(ущелье) бизди абдан кызыктырат. 2010-жылы Курама күмбөзүнүн жанынан бир нече таш 

ратифакттарды тапкам. Ал болжолу таш дооруна (палеолит) тиешеси бар. 2013-жылы 

терең изилдөөгө алынганда таш артифакттарлар 2,5 м. тереңдикте жатканын таап 

чыкканбыз. Мындан кийин дагы тереңирээк казууларды пландаганбыз. Жакынкы арада 

бир топ маалыматтарды алышыбыз мүмкүн. 

Жардык-Кайын эстелигинен сырткары көчмөндөрдүн эстеликтери да бар. Бул 

эстеликтер биздин доорго чейинки 8-3-доорлордо турган таш коргондору. Суунун сол 

жагында илгерки адамдар курган бир топ көчмөндөрдүн кургандары бар. Биринчи миң 

жылдыктан баштап биздин доорго чейинки 9-доорго чейин. Жакынкы арада коло доор 

тууралуу да маалыматтар чыгышы ыктымал. Анткени, менимче, бул жерде элдин 

жашаганына жана үй-тиричилик кылганына ыңгайлуу жер, таза суусу жана жумшак аба-

ырайы менен.   
 

Симиля Абдрахманова, Эл мугалими ГМ 
 

Кегети – кут даарыган, кут толгон айыл 
Биздин айылды кут даарыган, кут толгон айыл деп айтышат. Илгери Кегети айылы 

Подгорный экен. Манап Мамбеталы чоң атабыз орус тилин жакшы билген киши экен.  

Подгорный орустар жашаган айыл болуптур.  Ошол Мамбеталы чоң атам Кегети айылын 

орустардан бошотуп, тоо боорунда жашаган адамдарды көчүрүп келип, жайгаштырган 

экен. Биздин айылдан белгилүү инсандар көп: Исаков Сайдин, композитор Сатылганов, 

Насирдин Байтемиров, Бактыгул Сталбеков, Искендер Исамидинов, Аскар Какеев ж.б.у.с.  

Айылдын суусу тунук, абасы таза. Тоонун астында Тогуз-Булак деген мазар жайгашкан. 

Ал айылдын түндүк бөлүгүндө. Тогуз-Булактан берки айылдын тургундары аттар менен 

келип суу алып, ичишет. Биздин айыл суунун башында. «Элдин башы болгончо - суунун 

башы бол» деген кеп бар. 

Туулган жердин топурагы алтын. Ал ыйык, көздүн карегиндей сакташыбыз керек. 

Бул Кудай Тааламдын берген жери, ырыскысы. Берилген ырыскы, ыйык жери үчүн 

сыйынып жашайсың.   
Бизди советтер мезгилинде кудай жок деп үйрөтүшчү эмес беле. Өзүмдүн эле байкем 

Бактыгулов деп тарыхтан сабак берип калды. Ошол байкем балдарга кудай жок деп айтып, 

бирок көкүрөгүндө кудай бар деген түшүнүк, ишеним менен кудайга сыйынчу. Ал эми 

азыр, кудайга шүгүр, кудай бар деп, ошону менен эле бирге кыргыз тилге басым жасап 

жатканы жакшы болуп жатат. (ГМ) 
 

Аскар Какеев, академик  ГМ 
 

Апам соодага чукул эле 
Менин айылым азыркыча Кегети. Биздин айылдын тарыхы орус падышачылык 

мезгилинен башталат. Ал убакта Подгорная деген айыл болгон экен. Кегети айылынын чок 

ортосунда дагы бир чоң айыл бар. Анда төрт колхоз болгон: Биринчи Кегети, Экинчи 

Кегети, Жаңы-Алыш, Оз-Селки деген. Мен Жаңы-Алыш айылынан болом. Жаңы-Алышта 

негизинен бугулар, мундуз, карасан, чоңойлор жашайт. Мен муңдуз уруусунанмын. Каке 

1940-жылдары кайтыш болгон. Апам Ширинбү. Каке колхоз уюшула электе касапчы, 

колунда бар адам болгон экен. Ал киши кайтыш болгон соң, апам ыраматылык соодага 



аралашып, жок жерден акча жасаган киши эле. Эсимде бар, 1944-жылдары апам 

ыраматылык кеч күздө шак тарттырып келди.  Биринчи-Кегетинин тегирмени, анан кийин 

Жаңы-Алыштын тегирмени  жана ылдый жагында дагы үч тегирмен катар тураар эле. 

Ошонун ортосундагы биздин тегирмен болчу. Апам ыраматылык арабакечтер менен 

сүйлөшүп, үч кап болсо керек эле жүгөрүдөн шак тарттырып келди. Биздин айылда кар 

көп түшөт, ал жатып калат. Ошондо эки чана карагай чаптырып келди. Тикенек, 

чычырканак. Анан шак кайнатып, бозо сала баштады. Буудайдан угут өндүрүп, анан аны 

кургатып туруп, жаргылчактан тарттырат. Жаргылчыкты мен тартаар элем. Апам шактын 

жанында турчу ит казанга башын салып ийбесин деген максатта. Кечинде шакты чоң 

челекке салып, угутту сээп үстүнө, таңга маал бозо ичкени айылдагылар келээр эле. Бозо 

кыргыздар жасаган челекте турчу. Тегерек кучак жетпейт. Челектен шакты алып, апам жаа 

менен тартат. Келгендер эки-үч кесе бозо ичип кетишет. Бери дегенде бозо 7 градус болот. 

Анан апам ким канча ичип кеткенин жазып коет. Мисалы: Жумалы бир кесе, Адыл эки 

кесе деп жазып коет. Алар карызга жаздырат. Күзүндө карыздарын буудай менен беришчү. 

Мыктылар чыккан айыл 
Биздин айылдан «Уркуяны» жазган атактуу Насирдин Байтемиров чыкса, анын Уркуя 

романы боюнча кино койгон режиссер Төлөмүш Океев, Кегетинин келини Таттыбүбү 

Турсунбаева Уркуянын ролун аткарган. Биздин айылдан Билим жана илим министри 

болуп турган  Аскар Турсунов, спорттун чебери Төбөкел Мамыров 2 м.  2 см. бийиктикке 

секирип, Кыргыз СССРнин рекордун койгон. 1981-жылы Симфизов деген ал кездеги 

пединститутта иштеп жүрдү, ушул рекордду бузуп, 2 метрге секирип, СССРдин мастер 

спорту болгон киши. Ал киши жалаң эле жеңил атлетика боюнча эмес, үч аттап секирүү 

боюнча да чемпион болгон. Волейбол боюнча биринчи улуттук  команда түзгөн киши. 

Анын ичинде Сүймөнкүл Чокморов, анын иниси Төбөкел Мамыров, А.Токомбаевдин 

Тараз деген уулунан кийинки уулу, дегеле жалаң кыргыз жигиттерден курама команда 

түзүгөн эле. Бул курама команда Кытайга (Пекинге) барып, ойноп, Кытайдан жеңиш 

менен кайткан. Бул достук беттешүү болгон. Келген соң, «эмнеге жалаң кыргыздардан 

команда түзөсүңөр?» деп аларды сындап, физкультура жана спорт комитетинин төрагасы 

Өмүрзаковду (Спартак стадиону азыр Өмүрзаковдун атында) кызматтан түшүрөбүз деп, 

эптеп сактап калышкан. 

Агайлар... 
Мухтар агай байыркы тарыхтан берээр эле. Агай алгач бул китепти өзү окуп, 

түшүндүрүп берген соң, окуучуга берип окутуп, биз жаттап калган соң кетчүбүз. 

Мектептин директору Исаев болчу, азыр мектеп Исаев агайыбыздын атында. Өмүкөм, 

математикадан берчү. Ал жадыбалды эле жаттата берчү. 4-класска чейин жадыбалды 

жаттамай. Ташбүбү эже бизди биринчи класста окуткан. Орден алган эжей. 
Аскар Турсунов филология илимдеринин доктору, кызы Салтанат Аскарова 

экономика илимдеринин доктору, Улуттук университеттин ректору Искендер Исамидинов 

педагогика илимдеринин доктору (Айтматов окутуунун риторикасын иштеп чыккан адам), 

кыскасы, бүгүнкү күндө биздин айылдан чыккан ар түрдүү илимдин окумуштуулары бар. 

Бул деген биздин жердин таасири адамга жакшы тийгендигин тастыктайт. 
1916-жылга чейин биздин көчөлөрдүн жайгашышын орустун инженерлери 

чийиптир. Кийин кайра өзүбүзгө берген экен. Көпчүлүк үйлөр орустардын мезгилинде 

салынган. Төрт колхозду бириктирген бир эле колхоз  эле – Карл-Маркс деген.   

Суу – өмүрдүн булагы 
Боз-Секинин астында Тогуз-Булак агат. Ал тогуз булактан турат. Үстүндө мүрзөсү. 

Таза, муздак булак. Дарылык касиети бар. 

Айылда кечинде башталган шамал таң атканча болуп турат. Күн чыкканда тып 

басылат. Биздин айылдын абасы таза, суусу таза, Кара-Суудан тышкары, Ак-Суу, Кызыл-

Суу деген бар. Кара-Суу жерден чыгат. Ак-Суу - бул мөңгү, кар эригендеги суу. Кызыл-

Суунун сырын Ак-Талаадан көрдүм. Совет учурунда штакетниктер менен огороддорду  

тосушчу. Штакетниктер боз үйдүн керегесиндей, ууктардай кызарып калат. Ак-Талаада 



кичинекей эле суу агат, кызыл түстө. Көрсө, темирдин оксиди эригенде жанагы даттын өңү 

жерден чыккан булакка кошулуп чыгат экен. Кээде таш топуракта темирдин оксиди көп 

болсо, аны аралап аккан суунун өңү да кызыл болуп калат. Ага жыгачты, бактын кабыгын 

аарчып, салып койсо өңү өзгөрүлүп калат экен. Анын элдик аты -  жошо. 
Бетиң бир кызыл жошодой, 
Беш мүнөт колум бошобой. 

Келбейт деп таарынба, 
Кеңештин жолу ошондой, - деген ырды угаар элем. 

Муңдуу ырларга тыюу салынчу 
Атам кайтыш болгон соң, апам мени жалгыз үйдө таштай албай, кээде жорого 

ээрчитип алчу. Согуш мезгилинде жалаң күйөөлөрү, балдары, агалары  аскерге, согушка, 

фронтко кеткен келиндер, кыздар, кемпирлер чогулуп алып, ыр кесе уюштураар эле. Бозо 

ичип, жаркоп же кесме жасап жешчү. Ыр билгендери ырдачу, билбегендери мөөрөчү. 

Эсимде, бир келин: 

Терезени карасам, 
теректин башы көрүнөт, 
Мен байкемди санасам, 
көзүмдөн жашым төгүлөт, - деп ырдаганда, аны ―бас жаагыңды, сенин эле байкең 

кетип жатыптырбы‖ деп урушчу. Ал учурда муңдуу ырларды ырдаганга тыюу салчу. ―Бул 

жерге алаксыйлы десек, сен бизди кайра ыйлаткың келип жатабы?‖ деп жемелечү. Шаңдуу 

ырларды ырдачу. Мен уккан ырлардан бир кызык нерсе бар: 
Кашың бар бир моймолжуп, 

Калпка тартып койгонсуп, 
Кайгыны башка не салдың, 

Караңгы түндү ойготуп, - деген жигиттердин бир ыры бар экен.   
Академиянын президенти Абдыганы Эркебаев Касым Тыныстановдун 

чыгармачылыгын изилдеген окумуштуу. Биринчи жолу ал аны актоого аракет жасаган. 

―Касым‖ ырлар жыйнагы деген кызыл китеп бар. Абдыганы Эркебаев жаш кезинде 

докторлук диссертациясын жазып жүргөн мезгилде болуш керек, ошол китепте ушул ыр 

жүрөт. Демек, бул ыр Касым Тыныстановдуку деп калдык. 

Жуманаалы табып 
Биздин айылдын атактуу кишилеринин бири Жуманаалы деген табып болгон. Ал 

киши аскерден жарадар болуп келди. Кат тааныган киши эле. Ал кырманга учѐтчик болуп 

кирди. Мектеп окуучуларын машак тергенге айдачу. Чыңгыз Айтматовдун «Жамийласын» 

дайыма эстеймин, Жуманаалы сол колу менен  таар капты каптап, тиши менен тиштечү. 

Биздин бригадир укмуш жакшы киши болчу. Жүзүнөн мээрим төгүлүп турчу. 

Келиндердин баары ашык болуп калды. Бир келиндин Жуманаалы агага арналган 

чыгармасынан: 
Ой кашка атчан, кашка атчан, 
Кара бир күрмө беш манжа 
Убалым сенин мойнуңда, 
Убара кылып таштасаң. 

Үйүмө-үйүм бет маңдай, 
Үмүтүм үзбөйм эч кандай, 
Үй-бүлөң жаман көрбөсүн. 
Үгүттөп сени бузгандай, - деген ырлар ырдалчу. Биздин айылдагы кыргыз руху 

жанданып турчу. Айыл элинин жан дүйнөсү таза, аруу болчу. Мунун себеби Кегетинин 

суусу, абасы, айылдын жыты  кандайдыр бир деңгээлде таасирин берип турса керек деп 

ойлойм. 

«Ой тобоо...» 
Кыяк тарткан кишилер да болоор эле. Мен угуп калгандардан Эсенаалы Кушчуев. Ал 

кишини көрүп калдым. Бул киши «Ой тобоону» чыгарган киши деп угаар элек. Келиндери 



«Ой тобоо аке» деп тергешчү. Бул ырды элдик деп жүрүшчү. Кийин Эсенаалы ага  

соттошуп жүрүп, ―бул менин ырым‖ деп такташтырып, сертификатташтырып алган. 

Эсенаалы менен Жуманаалы бир көчөдө жашачу. 
Биздин айылда укмуш кишилер болгон. Шааке, Нурмамбет, анын иниси  Байдөөлөт 

деген табыптар болгон. Байдөөлөт табып болуп калганынын себеби, ал 16-жылкы 

Үркүндө качканда бир капталына таш тийип, кабыргалары сынган экен. Өзүн-өзү дарылап 

жүрүп, айыккан. Дарылык касиети бар чөптөрдү тоого барып терип, адамдарды дарылап, 

сыныктарга шак-шак коюп, колу чыкканды жакшы кылып салчу. Мунун баарын 

Байдөөлөттөн көрүп калдым. 
Жуманаалы байке аскерден ооруп келгенден кийин, Байдөөлөткө барып жүрдү. 

Ошондо менин Жумакадыр деген  байкем ―оо тобоо, адам да ушундай болуп кетет экен ээ. 

Баланчанын баласы секирип жүрүп эле оокат кылып кетти. Байдөөлөттүн балдары 

жөнүрөөк чыгып калды. Алардын ырыскысын Жуманаалы тартып кетти‖ деп калаар эле. 

Анткени Жуманаалы Байдөөлөткө келип көрүнүп жүрүп, анын чөп-дарыларына жардам 

берип, шакирт болуп, үйрөнүп алды. Бир жагынан өзүнүн деле таланттары ачылды деп 

ойлойм. Чын эле ошондой болуп калды. Себеби Байдөөлөттүн балдары, кыздары шаарга 

окууга кетип калды, ал эми Жуманаалы анын балдарына чейин табыптын ишин улантып 

кетти. 

Искек менен чел алган Нурмамбет 
Нурмамбет деген киши болгон. Ал кишинин көзүн челкабык басып калганда, өзүнүн 

күмүш шакеги менен ооруган көздү ачып койчу дейт. Искек менен челин алып салчу экен. 

Күмүш шакек деген бул көптөгөн микробдорду жолотпоого алып келет эмеспи. 

Менин апамдын деле көптөгөн буюмдары күмүштөн болоор эле. Шакектер абдан 

жакшы экен. Идиштерди ошол күмүш шакектерин кийип алып жуучу. 

Жуманаалы байкенин даремети күчтүү эле. Чөптөрдүн баарын изилдеп, күзүндө чөп 

жыйначу. Өзүн өзү дарылачу. Үйүнүн тегерек-чети толгон чөптөр жана жыландар болчу. 

Себеби жыландардан дары жасаса, жакшы болот экен. Адамдардын тамырын кармап 

көрүп, диагнозун өзү койчу. Ар бир оорунун өзүнүн дары чөптөрү болгон. Токмокто, 

Фрунзеден, Сибирден бери адамдар келээр эле. Ошондо Жуманаалынын абдан даңкы 

далайга жетти. Жуманаалы байкеге Кыргыз Республикасынын Баатыры, драматург, 

жазуучу Бексултан Жакиев барып өзүн көрсөтсө, ―бул жериң ооруйт экен‖ десе, ―жок ой‖ 

дейт. Аягында чын эле ошол жери ооруп жүрчү экен. Кийин Бишкекке келип, 

бейтапканага көрүнсө, диагнозу Жуманаалы айткандай чыкты. Бул жазуучунун 

Жуманаалы  байкеге берген баасы жогору турат. 
Айылдын көчөлөрүнө дагы таш төктүрүп, жол оңдоого жардам берген Жуманаалы 

байке болчу. Ал секидеги мүрзөнүн тегерек-четин малдар кирбесин үчүн тостурган. 

Мунун баарын өз акчасынан салдырган. Бүгүн дагы байкенин эмгеги үчүн абдан кубанам, 

сыймыктанам.   

Элдер сыйынган жайлар ОПИСАНИЕ МАЗАРА 

Элдер сыйынуу үчүн барып жүргөн Осмонаалы молдонун күмбөзү бар. Эл барат. 

Осмонаалы, Дөөтаалы молдолорду көрүп калдым. Дөөтаалы молдонун мукам, сыйкырдуу 

үнүндөй азыр эч кимдин кырааты келишпейт. Ал киши биздин атактуу молдолордун бири 

эле. Азыркы молдолор - Дөөтаалынын балдары. 
Осмонаалы молдо колунан көөрү төгүлгөн зергер уста болоор эле. Шакектерди, 

иймектерди жасачу. Көгүчкөндөрү бар болчу. Аны өлтүрүүгө да, сойгонго да болбойт деп 

калаар эле. 

Кегетинин өзүндө бүгүнкү күндө шаркыратма бар. Анча чоң эмес. 

Ат жайлоо деген сыяктуу укмуш жайлоолорубуз бар. Ал жерде жарлар, суулар бар. 

Мамбетаалы деген  тилмеч болгон экен. Ал убагында Жантай, Шабдандардын жанында 

жүрүп, орустардан жерди кайра алып, Кегетини Кегети кылган киши болгон. Орус 

тилинде түш жоруган киши экен.   

Биздин айылдан чыккан чыгармачыл адамдар 



Бектурсун Усубалиев деген Кыргызстан деген ырды чыгарган. Сатылган Осмонов 

биздин айылдан чыккан композитор.  Жолон Мамытовдун либреттосун ушул киши жазган. 

Театрга коюлган. Бир топ чыгармалары бар «Бактылуулук» деген чыгармасы бар. 

Айылдын жигиттери, кыздары ыр жазып келет. 
Сатылган Осмонов, Чолпон Акматовдор кыргыз элинин ырларына баа берүү менен 

композитор болуп чыга келет. Биздин айылда ыр кружоктору деле жок. Ошондой болсо 

деле, айылдын таасири астында ушундай атагы алыска угулган композиторлор чыгып 

отурат. 

Ырымдар 
Апам ырым-жырымдарды толук урматтачу, ―бысмылда‖ деп иш жасачу.  Тойгон апа 

деген болгон. Ал киши кичинекей балдарды айыктырчу, кирнелечү. Ичи ооруса, суук өтүп 

калса айыктырчу. 
Мештеги ысык күлдү чыныга салып, жоолук менен жаап, ооруган баланын 

курсагына койчу. Ал апанын колунда касиети да бар экен. Сезгендирип, кычкачты отко 

ысытып, сууга бүркөт. Абада пардай болуп, адам титирейт экен. Жаныбарлардын баары 

өзүн жылытуу үчүн титирей баштайт. Бул өлбөөнүн, жанды аман сактап калуунун бир 

багыты экен. Дене абдан муздап калса, ал титиребейт. Оорулууну жаздыктын үстүнө 

жаткырып, үстүн жылуу ороп коет. Ал тердейт. Ошентип жакшы болуп калат. 
Шейшенаалы деген киши болоор эле. Ал темир кармачу. Бир күнү мен ооруп 

калдым. Мага ―бир ай суу ичесиң, башка эч нерсе менен даам сызбайсың‖ деп калды. Бул 

илимде да бар экен. Суу ичкен соң, койдун этин сатып келдим, сорпосун ичтим, этин 

жеген жокмун. Ошентип айыгып кеткемин. Салт боюнча дарыгерге акча берүү керек экен.  

―Ат бересиңби же кой бересиңби? Бир пияз берсең да ошол алган дабаңдын таасири тиет‖ 

дээр эле. 

Осмонаалы сыяктуу усталарыбыз бар. Осмонаалы атанын мени таң калтырганы: бир 

күнү апамдын сепаратору бузулуп калды. Апам Осмонаалыны чакырып кел деп калды. 

Сепаратордун табактары тегеренип турат. Тең салмактуу тегерениш үчүн, бир темири аны 

көтөрүп турат экен. Ошол темир үзүлүп калыптыр.  Осмонаалы ата сынган жерди тешип, 

зымды киргизип, бурап койду. Анан эле машина айланып иштеп кетти. Апам болсо абдан 

сүйүнүп, каймагын да, майын да берди. 
Апам мени Тогуз-Булакка алып барып эмдечү. Жуманаалы тууган болуп кетет. Мен 

кичинекейимден бери китеп жандуу жанмын. Апам ар дайым айтаар эле, китеп, кагаз 

жерде жаткан болсо, өйдө алып кой деп. Бир күнү Бексултан Жакиевдин машинесине 

отуруп калдым. Бут койчу китеп, дептер, гезитти басканды абдан жек көрөм» деп баспай, 

өйдө алып койдум. 

«Тартипсиз эл - эл болбойт, тартипке баш ийген эл - кул болбойт». 
Биз бүгүнкү күндө тартиптүү эл болуубуз керек. Мамлекетибизде 

Конституциябыздын беренелерине баш ийсек, тартип жүрмөк. 
Тарых-өткөндү, келечекти, бүгүндү окутуп үйрөтөт.  Каныбыз, тилибиз, дилибиз, 

динибиз, жаныбыз бул беш нерсени бирдей алып жүрүүбүз керек. Эгер алып жүрбөсөк 

бөлүнүп кетет. Динибизди бөлүп жатабыз.   
Бөлүнбө кыргыз бөлүнбө, 

бөлүнсөң бөөрү жеп кетет. 
Бөлүнүп калды кыргыз деп. 
Бөлөк элге кеп кетет. 
Жарылба кыргыз жарылба, 
жарылсаң кытай жеп кетет. 

Жарылып калды кыргыз деп, 
Бээжинге чейин кеп кетет  («Манас»). 

Уруу урууга бөлүнө баштадык.  Бул таптакыр туура эмес. Ошондуктан кыргыз эли 

бөлүнбөстөн биригүү керек. (ГМ) 
 



Ибрагимов Мардан, 1958-жылкы, Люксембург айылы 
  

Нооруздан кийин өсүмдүктөрдү айдайм 
Кыргызчылык боюнча деп илгертен бери жер 21-марттан кийин  жылып баштайт.  

Ошол кезде жерге өсүмдүктөр отургузула башталчу. Азыркы убакта деле Нооруз өткөндөн 

кийин сепкенге аракет кылам. Мен өзүм өсүмдүк жер-жемиштерине курт-кумурскадан 

сактап, бир килограмм чеснокту аарчып, майдалап он литр сууга аралаштырып, он күнгө 

коюп койом. Он күн өткөн соң, кайра бир литрин алып, он литр таза сууга эле 

аралаштырып, алма өрүк, жер жемиштерине сепсе, курттар жолобойт жана пайдалуу да 

болот. 
 

Шаршенов Алжанбай, 1959-жылкы, Саз айылы 
 

Жерди кык менен семиртем 
Жерди малдын кыгы менен семиртчи. Жерди которушчу, бир жылы эгин эксе, 

кийинки жылы беде эгип же эс алдырып. Мен бала кезимен эле, мектепти бүткөндөн бери 

эле жер менен келе жатам. Колхоздо тракторист болуп иштедим. Ал кезде мал көп. 

Малдын кыгын талааларга тартчыбыз трактор менен. Птицефабрика жаныбызда эле, 

тооктун кыгы менен сугарчыбыз. Кадимки сугат сууга тооктун кыгын кошуп, жерди 

сугарчыбыз.  Азыр элдер мүмкүнчүлүгүнө карайт, кыкты талаага алып келиш керек. 

Техника аз. Жалдаш үчүн көп акча сурайт. 

Эр эмгегин жер жебейт деген макал бар эмеспи кыргызда, жерге канчалык мээнет 

кылсаң, ошончолук убай берет. Мээнет кылыш керек. Мен 56 жаштамын, менден жаш 

балдар чалгы чаап, жер менен иштебейт. Жалаң биржадан адамдарды алып келет. Сен деле 

иштебейсиңби десем, мен мындай жумуштан калгам дешет, менин балдарым менен 

теңдер. Бирок эмгек ден-соолукту чыңдап турат. Мен, мисалы, чалгы чаап турам. Мендей 

чапкан кишини көрө элекмин, үстүртөн эле, белчесинен чаап салат чөптү. А чындыгында 

чөптүн берекеси түбүндө.  Мээнет кылсаң эле бүттү, жер эч качан мээнетиңди жебейт. 
   

Дунганова Бүбүжамал, 1936-жылкы, Белек айылы 
 

Зууракан Кайназарова кантип кызылчаны эки эсеге көтөрчү? 
Зууракан Кайназарова менен кызылчада көп жылдар бою иштеп калдым. Ал абдан 

каардуу, кыйын аял эле. Өзүмдү аячу эмесмин, абдан катуу иштечүмүн. 
Жерди Зууракан айдаганда мындай кылыптыр: мен 1954-жылы келдим. 1952-53-

жылдары Сокулуктан бир даараткана койбоптур. Чуңкур араба кылып алып, элди жер 

айдаттырып,  өзү болсо  жеңин, көйнөгүн түрүп алып  даратканаларга кирип, жиркенбей 

чакага сүзүп алып, кызылча аянтына сепчү экен. Кийинки жылы кызылчасы эки эсе 

көбөйүп, жакшы түшүм  алганы ошондон экен. Кийин мени андан да бийикте турган 

жерге иштетти. Анын сөзү сөз, кеби кеп болчу. Ансыз биз эч нерсе кыла алчу эмеспиз. 

Мен анда боюмда бар экенин  билбептирмин. Ал учурда трактор менен жер каздырчу 

эмес. Бутубуз менен казчубуз. Себеби трактор кызылчаны кесип кетчү. Кургап кетет деп 

түнү менен иштечүбүз. Үйчүбүз. Салмак менен турсун дечү. Кол менен каздым 

кызылчаны киши жок, киши чакырганды да билбепмин. Күйөөмө айтсам, ал тамеки 

чапкандан бөлөк билбейт. 
Колхоздун кызылчасысы деп жүрүп балам ичимен өлүп калыптыр.  «Белый, белый» 

деп жатышты, көрсө ак жүздүүсүнөн келген эркек бала экен. Күйөөмө окшош экен. 

Боюмдан түшүп калган соң, бара албай калдым талаага. Ал учурда чечен-карачайлар көп 

болчу, көрсө бышып калган кызылчабызды ошолор терип алышыптыр. Эмгегим кетип 

калды. Кайтартып да койбоптурмун. Ошондон бери оорулуу болуп калдым. Кийин төрөй 

албай жүрүп, араңдан зорго бир балалуу болдум. 
  



Сатыбалдиев Баяке, 1959-жылкы, Төш-Булак айылы 
 

Жерди кантип айдоо керек? 
Жерди айдаганда туура пайдалануу керек. Химикаттар менен эмес, өз учурунда 

суусун коюп, астын жакшы айдап, жаман чөптөрдү жулуш керек. Жердин баарын химикат 

кылдык, жер жемиштер, эгиндер начарлады, жер такыр болду, мал-жан аз калды. Эч 

нерсесине карабай өзүбүз аны жеп жатабыз, ошондон оорулар пайда болуп жатат. 
Азыр Кыргызстанда ар бир онунчунун тогузу оорулуу болуп калды. Экология 

бузулбай эле, аны  өзүбүз бузуп жатабыз. Илгери баары табигый болгон, отко салса 

күйбөгөндөй болгон. Тээ Манас атанын учурундагы адамдар ушундай бир акыл-эстүү 

болгон. Бир окумуштуу айтат: «Асмандагы ай, асмандагы жылдыз адамга акыл-эс» деп. 

Илгерки адамдар табиятынан физик, химик, академик болгон. Азыр биз эч нерсе 

билбейбиз. Илгеркилер кандайдыр бир нерседен бир нерселерди жасашкан. Азыр 

дипломго чейин көчүрмө. А диплом деген бул өзүңдүн бир изилдөө жүргүзүүң болот 

эмеспи. Жер адамды багат. «Эл эмгегин, жер жебейт» деп коет. Кыргыз илгертеден бери 

эле мал чарбачылык, жер менен иштеп көнгөн. Кыргыздын барына мал чарбачылыгын 

өстүрүп берсе, жашап кетет. 
 

Сагыналиева Замира, 1980-жылкы, Белек айылы 
 

Зууракан Кайназарова өзүнүн туулган күнүндө дүйнө салган 
Зууракан Кайназарова атындагы үй музейинин директору болом. Төрт жылдан бери 

иштеп келем. Зууракан Кайназарова 1982-жылы каза болгон. 1987-жылы музей болсун деп 

токтом чыккан. Зууракан Кайназарова жашаган үйүн музей кылып ыйгаралы деп ушул 

учурга чейин иштеп келет. Бир жылга чейин ички жана сырткы жасалгалары бүткөрүлүп, 

ичи өзү колдонгон буюм-теримдер менен толтурулганча бир жыл аралык мезгил өткөн. 

1988-жылы 4-июнда ачылыш аземи болгон. Өзүнүн төрөлгөн жылы 2-июнь деп жазылып 

жүрөт пастортунда. 2-июнь күнү каза болуп, 1982-жылы туптура 80 жыл жашап, өзүнүн 

туулган күнү  каза болгон,  4-июнь күнү жерге берилген.  1988-жылы 4-июнда музей 

болгон. Ушул музей ачылганда  калган буюмдары ушул болду, башка дүйнө чогулткан 

эмес, ал учур кыйынчылык мезгил болгон. Эч качан дүнүйө топтоюн деп көргөн жан 

болгон эмес. Бул бир гана кызылча өстүрүп, ошого каниет кылып,  кийин эмгектин 

баатыры наамын алган. Абдан эмгекчил болгон. Кийин ал каза болоор астында буту 

баспай калган. Кийин да отуруп калбастан, шырдак, туш кийиздери жасап отурган.  

Ушулардын барын отуруп алып төшөк курачу. 
Кайназарованын шакирттеринин бири - Эгембаева дагы өтө эмгекчил киши болгон 

экен. Эмгектин баатырына жетип, каза болуп калган. Бою узун аял болгон. Ички дүйнөсү 

дагы бийик болгон. Анын салмагы 128 кг., 43 размердеги бут кийим кийген.   Ал дагы  

Жогорку Кеңештин депутаты болгон. Ага суроо бергенде: «Мен согуштан каза болгон 

аталардын балдарын баарын багып берем деп айткан экен». Чын эле бардык көптөгөн 

балдарды бакты. 
Паспортунда Сууракан деп жазылып, эл оозунда Зууракан деп айтылып калышынын 

себеби, илгери  мамлекеттик деңгээлде иштегендердин көбү орустар болгондуктан, С 

менен жазылып калган. Ал эми кыргызча эле аталышы Зууракан экендиги талашсыз. 

Биринчи геройлукту 1948-жылы алган. 

Ичи тарлар да болгон 
Ар бир мезгилде  кызылчадан жакшы түшүм алып турган. Аны көргөн эл кызганып 

«буга жакшы жерди берип койгон да, ошондуктан жакшы жетишкендикте болуп, 

геройлукту алып жатат» дегендер болгон. Ага арданып Зууракан апа кийинки жылы эң 

начар, мурда кийин таптакыр сугарылбаган, эч нерсе эгилбеген какыраган жерге кызылча 

эгип, 1 гектардан 1000 ц. кызылча алган. Эккенде жөн эле айдап, сугарып койбогон. Эрте 

кыштан баштаган. Кык ташып, эрте даярданган. Экинчи геройлукту технологиялар 

жаңыланып калган мезгил болгон. Кийинки алган геройлугунда  1100 ц. 1 гектардан алган. 



1949-жылы колхоздун председатели кылып шайлашкан. Бүбүсия кызы 90го келип 

калган кемпир. Баласы жок, небереси менен турат. Зууракан апанын баласы жоктугу, 

Кудай дагы бакытты адамдык бийик асыл сапат жагынан берген го дейм. Аял, эне катары 

абдан жакшы аял эле. Балам жок деп калбастан эмгектенген. Эркектей аял болгон экен. 

Күйөөсү менен жакшы жашаган. 
Музейге көптөгөн кишилер келип кетишет. Кээ бир адамдар чымыны бар адамдар 

өзгөчө бир аурасы бар деп кетишет. Куран окуп, келме келтирип кетишет. Кан чыгарып 

туруш керек деп калышат. Биз колубуздан келишинче орозо айларында, туулган 

күндөрүндө куран окуп турабыз. Туугандары келип куран окуп кетишет. Эки-үч жылдан 

бери келе элек. 2012-жылы 110 жылдыгын өткөздүк. 
 

Райимкулов Майор, 1956-жылкы, Белек айылы 
 

Саз-Булак малга жакшы жер 
Саз-Булак илгери үч Сокулуктун эли деп койчу. Бул жер мыкты,  малга жакшы жер. 

Токойлуу, малдуу, жайлуу жер деп ар ким талашкан экен. Болуштар ат чабыш кылабыз 

кимдин аты чыккан болсо, ошонун жери болот деген экен. Ошентип Саз-Булакты биздин 

эл ээлеп калыптыр. 

Эки боордош элдин малдары чек арадан өтө берет 
Биздин айыл касиеттүү, ыйык жер. Дөбөнүн наркы жагы Казакстан. Ошол жерден 

биздин бир нече жылкыларыбыз чек арадан өтүп кетип, алардыкы болуп калган экен. 

Биздин жылкылар мыкты, күлүк да. Алардын мал-жандыктары бизге өтүп кетсе биздики 

болуп калат, биздики өтүп кетсе алардыкы болуп калат экен. Колунда барлар беде эксе, 2-3 

жыл удаа чыга берет экен. 
 

 

ЭЛ БИЛИМИ 
 

Дунганова Бүбүжамал, 1936-жылкы, Белек айылы 
 

Камыр жасоо ыкмасы 
Камырдын жакшы жуурулганы, аны кол менен ийлегенинен болот. Канчалык 

жакшылап ийлеп жууруса, ошончолук камыр жакшы болот. Азыркы дрожждун ордуна биз 

илгери ошол жасап жаткан камырдан бир тоголок үзүм алып коюп, пакетке салып  

койчубуз. Ал ачып-кычып тура берчү, анан качан камыр жуурусак, ошону аралаштырып 

жууруп койчубуз. 

Курут жасоо ыкмасы: Сүттөн айран кылат, ал ачыгандан кийин аны баштыкка 

куюп, сүзмө жасайт. Сүзмөдөн курут жасайт. Кургатат. Куруттун ар кандай формалары 

болот. 

Шакар самын 
Кыргыздар шакардан самын жасачу. Атам ууз киши болчу. Кой түнөгөн жерде 

алабата чөп чыгат, аны орчу. Алабатадан шакар кайнатам деп кетип калчу. Шакарын мага 

көрсөтпөй жасаганына эне-атама таарынам. Кургаган алабатаны алып барып кайнатат 

экен. Биринчи аны өрттөп, анан кайнатат. Аягында килкилдеп калат, түбүндөгү күлдөрүн 

алып, кайра кайнатат, кадимки эле май салып. Тоголоктоп самын кылып жасап келет. Аны 

менен баш жууса, тим эле баш сергип калат. Өзүбүз кир жууй турган, жууна турган кылып 

бөлөк кылып жасачу. 

Байпак токуп, өкмөткө өткөрчүбүз 
Байпак, мээлей токучумун. Апам байпактарды узун-узун кылып токучу. 15-20 

даанадан өкмөткө өткөрчүбүз. Апам колунан иш келген аял болгондуктан, мен да иштүү 

болдум. Бишкекке келип ―Кыялга‖  кирдим.  Бар жоктун барын жасадым. 
 

Сатыбалдиев Баяке, 1959-жылкы, Төш-Булак айылы 



 

Самын жасоо: Каракуурай, шакар куурайды оруп келип, аны өрттөйм, анын күлүнө 

койдун майын аралаштырып кайнатып, кайнаган соң коюуланып калат. Ал дайын болгондо 

аны ушалап тоголоктойт. Ачуу болот, табигый.  Алабата деп коет. Жамгырга тийгизбеш 

керек. Көгөрүп кетет.   
Камыр ачыткы азыркыдай дрожж эмес. Уютку сыяктуу кылып жасап коет. 

Камырдан бир тоголок алып коет. Түгөнүп калса, ачыткыны кошуналардан сурачу. 
Эжигейди көрүп калдык, кой сааганда. Азыркы сыр. Биз бала кезибизде апалар 

койду саачу. Күнүгө эки-үч жолу саап койсо, койго жеңил болот. А  сүтү адамга  зарыл. 

Аны бышырып алып туруп, кээ бир адамдар айран уютуп алат. Ички органдагы карынга 

жетпеген кичинекей биринчи бара турган карындын ичинде ууз уюп калат, аны сактап 

коет. Жылымык кылып койгон соң, айран уюткандай ошол сыяктуу болуп калат. Ал анан 

ачылат, анан тигини ачыткыны сүткө салат, чалып-чалып туруп аны жабат. Сонун болуп 

калат. 

Сары май: Карынды ийлейт, үйлөйт. Аны абдан ийлейт. Каймакты кайнатат. Илгери 

бала кезде апам жасачу. Анча-мынча түшүнбөсөм дагы көрүп эсимде калганы бар экен. 
 

Мааткул кызы Шатек, 1919-жылкы, Кепер-Арык айылы 
 

Кыргыздын илгерки тамактары 

Кыргыздын биринчи эле тамагы – бешбармак, каттама, олово, жупка. Жупка 

жөнүндө айта кетсем, аны жасаш үчүн биринчи камырды жука кылып жайып алып, аны 

катырып казанга салып, аны сүткө кайнатат, каттап туруп. Бышайын дегенде үстүнө беш-

он кабат кылып катырат. Аны жеерде сүттү кайнатып туруп, чарага жупканы салып, сүттү 

үстүнө куюп, сары майга чалып коѐт. Бешбармак катары да берсе болот. Каймакты да 

талканга чалып колубузга берип коюшчу. Оловону жасаш үчүн союлган койдун кызыл 

өңгөчүн үйлөп туруп ичине сүт, бир пиаладай сары майды куят. Эки-үч жолу үйлөп, кайра 

куюп туруп, казанга бышырылса аябай даамдуу тамак болот. Негизи биз согуш убагында 

ачарчылык, нан жок, жада калса чай  жок болгон үчүн көбүнчө жарма жасап иччүбүз. 

Чайдын ордуна нанды ширенке менен күйгүзүп туруп, чайнекке салсаң чай өңдөңө түшчү. 

Нанды болсо бизге менден кийинки иним колхоздо иштеп, кичине нан алып келип турчу. 

Арпанын унун дагы алып келчү. Өкмөт болсо үймө үй күрүчтү майдалап туруп, таратып 

келчү, бирок андан тамак болбойт экен. Талаадан машак терип келчүбүз. Ошондо дагы эч 

нерсеге карабай эл жыргап эле жүрчү. Бир уйдун сүтүн бөлүшүп иччүбүз. 
  

Байчорова Хафиза,  1938 года рождения, карачайка, село Садовое 

 

Карачайские традиционные блюда 

Мы режем баранов и делаем чохта (по кыргызски быжы). Он делается так: 

промываем бараньи кишки, туда добавляется печень, бараний жир - сало, чеснок, перец, и 

это всѐ перемешиваем. Требуху моют на чисто и моют толстые кишки, делают жорме. Всѐ 

мясо нарезают и добавляют перец. Это у нас называется жорме. И завязывают два конца, 

варят на воде и получается очень вкусная еда. Самому уважаемому гостю даѐтся, как и у 

кыргызов, куйрук барана. Традиционный напиток у нас это - айран. Обычный чалап 

делаем для мужчин. Всѐ у нас так же, как и у кыргызов: крадут невесту, решают 

конфликты старшие люди. Только невесту не сажают за кошого до тех пор, пока девушка 

не даст своего согласия. Свадьба тоже проходит так же, но свадьба празднуется около 

недели. На приданное дают обычно постель. Когда моя внучка вышла замуж сторона зятя 

дали квартиру, а моя дочка обставила внутри. У жениха одежда как и у всех других наций 

чѐрный костюм, белая рубашка, у девушки - невесты платья. 
 За месяц до рождения первого ребѐнка мама невесты забирает дочку к себе домой и 

дочка рожает в больнице, но уходит туда от дома своей матери. После рождения ребѐнка 



они тоже делают той, когда есть возможность, может через месяц, а может через два, 

определѐнный срок не обязателен, и только потом она уходит к мужу. А уже последующих  

детей она рожает у себя дома, не у мамы. Детям с разных сторон поступает столько 

подарков, что хватает до нескольких лет ребѐнка и покупать ничего не приходится. 


